
رووداو - سلێمانی 
كێشە  بەهۆی  كوردستان  هەرێمی  شارەكانی  لە  عێراق  سەرۆكوەزیرانی  عەبادی،  حەیدەر  لیستەكەی 
نێوخۆییەكانیەوە نایپەرژێتە سەر ئەوەی بانگەشە بكات. بەربژێرێكی ئەو لیستە لە پارێزگای سلێمانی دەڵێت 

"هەرچی بەڵێنی كە پێیاندابووین، درۆ دەرچوون".
بەكر حەبیب كە لەسەر پۆستەرەكانی بە مەلا بەكر خۆی بە دەنگدەران دەناسێنێ و بەربژێری لیستی 
نەسرە لە سلێمانی، نیگەرانە لەوەی خەڵكیان لە پارێزگاكانی دیكەی عێراقەوە هێناوە و لەسەر پارێزگای 
سلێمانی كردوویانن بە بەربژێر "لەو 9 كەسەی لیستی نەسر لە پارێزگای سلێمانی، تەنیا 5 كەسمان 
ئەو  نازانم  بەغدان،  و  مووسڵ  و  سەلاحەدین  پارێزگاكانی  خەڵكی  دیكە  ئەوانی  سلێمانین،  خەڵكی 

كەسانە لە كوێوە هاتوون و چۆن هێنراون و كێ هێناونی".
ئەو دەڵێت "بەڕاستی ئەم لیستە لیستێكی كوردی نییە و پێم قبوڵ ناكرێ بەو شێوەیە".

قسەكانی ئەو بەربژێرە لەكاتێكدایە كە تا ئێستا دوو لە پاڵێوراوەكانی لیستی نەسر لە 
پارێزگاكانی دهۆك و هەولێر، لە كۆنگرەی رۆژنامەڤانیدا كشانەوەی خۆیان لەو لیستە 

راگەیاندووە.

مەجید نیزامەدین گلی 

ئەمریكا یەكپارچەیی هەرێمی 
كوردستان گەرەنتی ناكات

لیستەكەی عەبادی 
لە كوردستان هەڵدەوەرێ

كوردی سوێد ئەمساڵ بەشداریی 
پێنج هەڵبژاردن دەكەن

 خوێندنەوەیەك بۆ دەنگەكانی 
یەكێتی و گۆڕان

11

4

خۆبەخشەكان 
مووسڵ لە دەست 
و پێ و كەللەسەری 
پەڕیو پاك دەكەنەوە

ئەمریكا نیگەرانی 
پێگەی كوردی پاش 

هەڵبژاردنە

پارێزگاری تاران بۆ )رووداو(:

ناوەندێكی 
گەشتیاریی 

تەندروستی لە 
كوردستان دەكەینەوە

12 ژنان

2 راپۆرتەهەواڵ

14 هەڤپەیڤین

راپۆرت

619

لە هەولێر ژنە 
قورئانخوێنێك خۆی 

دەسووتێنێ

ژمارە )504(   دووشەممە 2018/5/7 - 17ی گوڵان  2718   )750( دینار

پارتی: 21-22 كورسی

یەكێتی: 10-11 كورسی

هاوپەیمانی: 8-9 كورسی

گۆڕان: 5-6 كورسی
نەوەی نوێ: 4-5 كورسی

یەكگرتوو: 3-4 كورسی
3كۆمەڵ: 1-2 كورسی

5

بەپێی دوایین راپرسی لەبارەی ئەنجامی هەڵبژاردنەكان:

رێژەی دەنگی حیزبەكان بەپێی راپرسییەكەی پەیمانگای كوردستان

لە هەسنان بانگەشە قەدەخەیەراپۆرتە هەواڵ
رووداو  - سۆران

لە گوندی هەسنانی سەر بە قەزای سۆران رێگە بە هیچ حیزب و قەوارەیێكی سیاسی و كاندیدانیان نەدراوە پۆستەر و بڵاوكراوەكان هەڵبواسن. 
خەڵكی گوند دەڵێن ئێمە خزمایەتی بە حیزبایەتی نادەین. كازم ئەحمەد، موختاری گوندی هەسنان بە )رووداو(ی راگەیاند: "رێككەوتنێكی تەواوی 

دانیشتووانی گوند بوو و بڕیارمان لێی داوە و نابێت ئەو ژینگە جوانە بە پەڕۆ و پۆستەر تێكبدەین. كاندید و حیزبەكان ئازادن دێن و دەچن و خۆیان 
دەناسێنن، بەڵام بەبێ جێهێشتنی هیچ رێكلام و هەڵواسینی پۆستەرەكانیان". لە كۆی 463 كەسی دانیشتووی گوندەكە، 326یان مافی دەنگدانیان هەیە، 

دەڵێن نامانەوێ خزمایەتی بە حیزبایەتی بدەین.

رووداو  - هەولێر

هەڵبژاردنەكانی عێراق لە كاتێكدا بەڕێوەدەچن كە 
تەنیا هەشت مانگ بەسەر گشتپرسیی سەربەخۆیی 
كوردســتان و حەوت مانگ بەســەر هێرشــی هێزە 
عێراقییەكاندا بۆ ســەر ناوچە كێشــە لەســەرەكان 
تێدەپــەڕێ. گشتپرســییەكە و رووداوەكانی دواتری 
تەنیــا پەیوەندیــی نێوان بەغــدا و هەولێریان ئاڵۆز 
نەكردووە، بەڵكو درزی گەورەشی لە نێوان پێكهاتە 
سیاسییە سەرەكییەكانی كوردستاندا دروستكردووە. 
ئیدارەی ئەمریكیش نیگەرانە لەوەی كورد بەو پارچە 
پارچەییەی ئێستایەوە بەشداری لە پرۆسەی سیاسی 

دوای هەڵبژاردنەكاندا بكات. 
بــۆ  ئەمریــكا  شــاندێكی وەزارەتــی دەرەوەی 
تاوتوێكردنــی پرســی هەڵبژاردنەكان لــە عێراقن. 
دەیڤیــد پۆڵاك، لێكۆڵــەر لە پەیمانگای واشــنتن، 
بــە )رووداو(ی گوت: "یەكگرتوویــی عێراق لەدوای 
هەڵبژاردنەكان بۆ ئەمریكا گرنگە"، جەختی لەوەش 
كردەوە كە ئەمریكا سوورە لەسەر ئەوەی هەڵوێستی 
عێراق لەسەر چارەسەركردنی كێشەكانی نێوان بەغدا 

و هەولێر بكرێتە ئەولەویەتێكی گرنگ.

پۆڵاك كە ســاڵانێك وەكو راوێــژكاری كاروباری 
رۆژهەڵاتی نێوەڕاست لە وەزارەتی دەرەوەی ئەمریكا 
كاری كــردووە، لە لێدوانێكدا بۆ )رووداو( ئاماژە بۆ 
ئەوە دەكات كە "ئەمریكا هیواخوازە ئەم هەڵبژاردنە 
بــە ئارامــی بەڕێوەبچــێ. كێشــەیەكی دیكەش كە 
بەڕاســتی بەلای ئەمریــكاوە گرنگە، ئەوەیە عێراقی 
دوای هەڵبژاردنــەكان هەتا چەندە یەكگرتوو دەبێ. 
بەتایبەتیش حكومەتی داهاتووی عێراق چۆن مامەڵە 

لەگەڵ كێشەكانی نێوان بەغدا و هەولێر دەكات".
لــە مــاوەی دەیــە و نیــوی رابــردوودا هەرێمی 
كوردســتان تاكە ناوچەی ســەقامگیری عێراق بووە 
كە حكومەتــی ئەمریكا بتوانێ وەكــو نموونەیەكی 
ســەركەوتووی دوای رووخانی رژێمی بەعس باســی 
بكات، جیا لەمە كورد لە پێكهێنانی حكومەتەكانی 
بۆیــەش  هەبــووە.  ســەرەكی  رۆڵــی  عێراقــدا 
پارچەپارچەبوونی هێزە كوردییەكان مایەی نیگەرانی 
واشــنتنە و دەشێت پرۆسەی پێكهێنانی حكومەتی 

عێراق خاوتر بكاتەوە.
دەیڤید پۆڵاك جەخت لەو راســتییە دەكاتەوە و 
دەڵێ: "كورد زۆر بەشــبەش بوون، پێشــهاتەكانی 
ئەمدواییەش ئەو دابەشبوونەی كوردی زیاتر كردووە و 

بێهیواییەكی زۆر هەیە". لە پشت دەرگا داخراوەكانی 
كۆشــكی ســپیش نیگەرانیەكی جدی هەیە لەوەی 
"ئەگەر كورد زیاتر دابەش بن، ئەمجارە لاوازتر دەبن 
لە عێراق، ئەمەش دەبێتە هۆی لاوازبوونی ئەو رۆڵە 

پۆزەتیڤەی لە هاوسەنگیی عێراقدا گێڕاویانە".
لە ســەرەتای هێرشــەكانی مانگــی ئۆكتۆبەردا 
ئەمریــكا دەستەوەســتان بــوو، ئــەوكات ئیدارەی 
ئەمریكی باسیان لەوە دەكرد كە ئەوان لە سەرەتاوە 
لەگــەڵ بیرۆكەی گشتپرســی نەبــوون و نیگەرانی 
لێكەوتەكانی بــوون، بەڵام پــۆڵاك پێیوایە لەدوای 
هەڵبژاردنەكانــەوە ئەمریــكا بایەخ بە چارەســەری 
كێشــەكانی نێــوان حكومەتــی عێــراق و هەرێمــی 

كوردستان دەدات. 
لەوبارەیــەوە دەڵێ: "هەر كەســێك )لە عێراق( 
دەسەڵات بگرێتەدەســت، ناچارە لەگەڵ حكومەتی 
هەرێمــی كوردســتان و كــورد بگاتــە رێككەوتن". 
هەڵوێستی حكومەتی عێراقیش بەرامبەر كێشەكان 
یەكێــك لە ئەولەویەتەكانی ئەمریــكا دەبێ. پۆڵاك 
دەڵێــت مامەڵەی حكومەتــی عێراق لەگــەڵ كورد 
"فاكتەرێكی گرنگ دەبێ لەوەی ئەمریكا پشــتگیری 

لە حكومەتی عێراق بكات یان نا".

ئەمریكا نیگەرانی پێگەی كوردی پاش هەڵبژاردنە

"دابەشبوونی كورد هاوسەنگیی سیاسی لە عێراق تێكدەدات"

رووداو: ئێستا رەوشی رامین چۆنە؟
رەفیق حوســێن پەناهــی: دوێنــێ برایەكم 
لەزیندان سەردانی كردووە. هەواڵی لەسێدارەدانی 
پێگەشــتووە، بەڵام هێشتا رەوشی باشە. بەڵام 
مەرگی نیشــتمانی خوشــكەزام باری دەروونی 
تێكــداوە. رامین بە برینداری دەســتگیركراوە، 
بەڵام تاوەكو ئێســتا برینەكانی ساڕێژ نەبووە و 

حكومی لەسێدارەدانی دراوە.
رووداو: بۆچی بریندار بووە؟

رەفیق حوسێن پەناهی: پێشمەرگەی كۆمەڵە 
بوو. نۆ مانگ پێش ئێستا بۆ بینینی كەسوكار 
گەڕابــووەوە رۆژهەڵاتــی كوردســتان، لــە رێگا 

تەقەی لێكرا و بە برینداری دەستگیر كرا.
لەســەر  ســوورە  ئێــران  بۆچــی  رووداو: 

لەسێدارەدانی رامین؟
رەفیق حوســێن پەناهی: هەموو ناوچەكانی 
دەوروبەری سنە ئێمە دەناسن. ئێمە بنەماڵەیەكی 
شۆڕشگێڕین و خەڵكمان لێ شەهید بووە، بۆیە 

دەوڵــەت بۆ تۆڵەســەندنەوە و چاوترســاندنی 
گەنجانی رۆژهەڵات، رامین لە سێدارە دەدات.

و  نێودەوڵەتــی  كۆمەڵگــەی  رووداو: 
رێكخراوەكانــی مافــی مرۆڤ لەســەر ئاســتی 
جیهان هاتوونەتە ســەرهێڵ و داوا دەكەن ئێران 
رامین لەسێدارە نەدات، پێتوایە ئێران پەشیمان 

بێتەوە؟
رەفیق حوسێن پەناهی: بەدڵنیاییەوە هەموو 
ئەوانە كاریگەری خۆیان دەبێ. هەرچەندە ئێران 
لەرابــردوودا گوێی بەهیچ گوشــارێك نــەداوە، 
بەڵام دۆســیەی رامین تایبەتە، خۆی بڕیار بوو 
پێنجشــەممەی رابردوو لەسێدارە بدرێت. ئەگەر 
گوشارە نێونەتەوەیی و نێوخۆییەكان نەبوونایە، 

من پێموایە رامین لە سێدارە دەدرا.
رووداو: لەســێدارەدانەكەی بــۆ چ كاتێــك 

دواخراوە؟
رەفیق حوسێن پەناهی: بەشێوەیەكی كاتی 
دواخراوە. چونكە مەرگی نیشتمانی خوشكەزام 

ناڕەزایەتــی زۆری لەنێوخــۆدا هێنایە ئــاراوە. 
ئەوان نەیانویست لەو كاتەدا لە سێدارەی بدەن، 
چونكە نەیانویســتووە مەرگێكی دیكە بەســەر 
ئەو مەرگەدا بێنن. دایكم و كەسوكارەكەمان بە 
ئێرانیان گوتووە رامین بۆ ئێمە هێڵی ســوورە، 
بە لەســێدارەدانی ئەو رووبەڕووی شــەپۆلێكی 

ناڕەزایەتی دەبنەوە.
رووداو: دەگوترێ رەوشی دایكت باش نییە؟

رەفیق حوسێن پەناهی: ئێمە یەكەم كوڕمان 
نییە سزای لەسێدارەدانی بۆ دەربچێ. ئەنوەری 
برام شــەش ساڵ پێش ئێستا هەمان سزای بۆ 
دەرچوو، دواتر ســزاكەی گۆڕدرا و دوای هەشت 
ساڵ ئازاد كرا و دوورخرایەوە بۆ تاران. كوڕێكی 
دیكەمــان تیرۆر كــرا. برایەكی دیكــەم لەگەڵ 
رامین دەســتگیر كراوە و بە 9 ســاڵ بەندكردن 
حوكم دراوە. كۆی ئەوانە گوشارێكی دەروونییە، 
هەڵگرتنی بۆ ژنێكی بەتەمەن بێگومان ئاســان 

نییە، بەڵام هێشتا ورەی بەرزە.

برای پەناهی بۆ )رووداو(: 

رامین یەكەم كوڕمان نییە سزای 
لەسێدارەدانی بۆ دەردەچێ

نەتەوە یەكگرتووەكان و ژمارەیەك رێكخراوی دیكەی 
نێودەوڵەتی بۆ مافەكانی مرۆڤ، داوایان لە كۆماری 
ئیسلامی ئێران كردووە، سزای لە سێدارەدانی رامین 
حوسێن پەناهی هەڵبوەشێنێتەوە. ئەو گەنجە كوردەی 
رۆژهەڵاتی كوردستان كە دەبوو هەفتەی رابردوو لە 
سێدارە بدرێ.
 رەفیق پەناهی كە برای رامینە و 17 ساڵە لە 
باشووری كوردستانە، نوێترین زانیاری 
لەبارەی براكەی بۆ )رووداو( ئاشكرا 
دەكات.

جەمال ئەحمەد جەمیل
رووداو- سلێمانی

سێن
 حو

مین
را

 نەوزاد مەحموود
رووداو  - سلێمانی 

هەڵبژاردنــی ئەندامانــی كۆنگرەی یەكێتــی زانایانی 
ئاینــی ئیســامی كۆتایــی هــات، بەڵام لــە هەڵەبجەی 
شــەهید كێشــە كەوتــە نێــوان یەكێتــی و یەكگرتووی 

ئیسلامی.
ناوەڕاســتی مانگی نیسانی رابردوو، یەكێتی زانایانی 
ئاینــی ئیســامی كوردســتان، كۆنفرانســی لقەكانــی 
ئەنجامــدا، ئەویــش بــە مەبەســتی ئامــادەكاری بــۆ 
بەستنی كۆنگرەی شەشەمی یەكێتییەكە، بەڵام لە لقی 
هەڵەبجەی شەهید، لەسەر شێوازی هەڵبژاردن، ناكۆكی 

كەوتە نێو ئەندامانی یەكێتی و یەكگرتوو.
بەرپرسێكی یەكگرتووی ئیسلامی كە نەیویست ناوی 
بڵاوبكرێتــەوە، بە )رووداو(ی گوت: "ئەندامانی یەكێتی 
و ســۆفییەكان كاتێــك زانیویانــە هیــچ ئەندامێكیــان 
دەرناچێ بایكۆتــی هەڵبژاردنەكەیان كردووە". لە كۆی 
شــەش ئەندامی لقی هەڵەبجە، چوار ئەندامی یەكگرتوو 
و ئەندامێكی بزووتنەوە و ئەندامێكی كۆمەڵ دەرچوون.
بەڵام مــەلا عەتا پێنجوێنی، جێگری ســەرۆكی لقی 
ســلێمانی یەكێتی زانایانی ئاینی ئیسلامی رەتیكردەوە 
یەكگرتــوو زۆرینەی دەنگەكانی هێنابێ و دەڵێت: "بەو 

شێوەیەش نییە..".
 ئەو گوتی: " ئاساییە هەر كەسێك دەربچێ و ئێمە 
بەلامانــەوە گرنگە كە خزمەتی زایان بكرێ ، ئەندامانی 
یەكێتــی و یەكگرتوو و كۆمــەڵ و پارتیش دەرچوون و 

هەموویان دواجار ئەندامی یەكێتی زانایانن".
كۆنفرانســی لقــەكان، بــۆ دیاریكردنــی ئەندامانــی 
كۆنگــرەی شەشــەمی یەكێتــی زانایانــە. لە ســنووری 
لقەكانــی پارێــزگای ســلێمانی 25 كەس لە ســەنتەری 
ســلێمانی، 9 كەس لــە قەزای شــارەزوور، 6 كەس لە 
هەڵەبجــە، 12 كــەس لــە رانیــە، 9 كەس لــە كەلار، 
6 كــەس لــە چەمچەمــاڵ ، 8 كەســیش لــە قــەڵادزێ 
هەڵبژێــردراون. بەرپرســانی یەكگرتــوو دەڵێن، لەو 9 
كەســەی شــارەزوور 4 یان لە ئەندامانی ئەوان بوون و 
لە ســلێمانیش توانیویانە 15 ئەندامیــان دەربچێ ، لە 

هەڵەبجەش چوار ئەندام.
مەلا مەحموودی ئازادی، بەرپرسی زانایانی كۆمەڵی 
ئیســامی، پێیوایــە ئامادەكارییەكانــی كۆنگــرە باش 
بەڕێوەچــوون و كێشــەیەكی گــەورە نەبــووە "بەڵام لە 
هەڵەبجــە برایانــی ســۆفی و یەكێتــی بایكۆتیــان كرد 
و گوتیــان دەبوو كەســێكی ئێمەش دەربچــێ. برایانی 
یەكگرتوو تەنازولیان نەكرد، من وەك خۆم ئاسایی بوو 
بەلامەوە و مافی خۆشــیان بــوو ئەندامێكیان دەربچێ، 
چونكە بە حەقی خۆیان ئەندامێكیان دەردەچوو، لەبەر 

ئەوە بایكۆتیان كرد".
یەكێتــی زانایانــی ئاینــی ئیســامی كوردســتان لە 
باڵەكایەتــی  ناوچــەی  لــە گەڵاڵــەی   )1970/9/21(
بــە چاودێــری‌ و ئامادەبوونــی مــەلا مســتەفا بارزانی 

دامەزراوە. 16 لقی لە هەرێمی كوردستان هەیە.
نەجمەدیــن شەمســاوە، ســەرۆكی لقــی ســلێمانی 
كوردســتان،  ئیســامی  ئاینــی  زانایانــی  یەكێتــی 

رەتیدەكاتــەوە كێشــە لەنێــو یەكێتییەكــە هەبێت و 
دەڵــێ دوای هەڵبژاردنەكانــی پەرلەمانــی عێــراق، 
كۆنگرەی شەشــەمی یەكێتییەكەیان دەبەســتن و 
تەنیــا ئەندامانی هەڵبژێردراوی كۆنفرانســەكان 
نابنــە ئەندامی لق تاوەكو بگوترێ كێ براوەیە 
و كــێ بــراوە نییە "10 ئەندامــی مەكتەبی 
تەنفیزیش دەبنە ئەندامی كۆنگرە، هەموو 
لایــەك دەرچوون و ئێمە بــە مەلایەتی 
گرتوومانە نەك بــە حیزبایەتی، كامە 
مەلای زۆرتربێ ئەوە دەنگی زۆرتری 
هێناوە، چونكە ئەندامانی یەكێتی 

زانایان مەلان".
 ئەو گوتیشی: "یەكگرتوو 
لە هەڵەبجە ســێ ئەندامیان 

دەرچووە، نەك چوار".

ناسر عەلی 
رووداو – دهۆك

لافاوەكەی شــەوی شەممەی رابردوو لە پارێزگای دهۆك، 
چــوار كەســی كــردە قوربانی، زیانیش بــە 100 خانوو و 15 
ئۆتۆمبێل گەیشــت. خزمێكــی قوربانییەكان دەڵێــت ئەوان بۆ 
سەردانی نەخۆش هاتبوون، بەڵام بەهۆی لافاوەوە بوونە قوربانی. 
بارانەكەی پارێزگای دهۆك لە كاژێر شەشــی ئێوارەوە دەســتی 
پێكرد و تاوەكو كاژێر سێی بەرەبەیان بەردەوام بوو، بەو هۆیەوە لافاو 

لە چەند ناوچەیەكی سەنتەری شاری دهۆك و ناحیەی فایدە هەڵسا.
بەهــۆی ئەو لافــاوەوە عەبدولغەفوور عەبدولغەنی تەمەن 45 ســاڵ و 
خالیدە محێدین، تەمەن 40 ســاڵ كە هاوژینی بوو، لەگەڵ عەلی عەدنان و 
محەممەدی كوڕە حەوت ساڵانەكەی كە بە نیازی سەردانی نەخۆش هاتبوونە 

دهۆك، بوونە قوربانی.
ئەوان بە تاكســییەك لە ناحیەی كەلەكچییەوە چووبوونە دهۆك، كاژێر 9:30 
شەو لە ناحیەی فایدە ئۆتۆمبێلەكەیان كەوتە ناو ئاو و هەر چواریان خنكان. بەڵام 

شوفێرەكە توانیبووی خۆی رزگار بكات.
 سیامەند عەلی كە خزمی ئەو خێزانەیە، بە )رووداو(ی گوت: "شوفێری تاكسییەكە 
خەڵكی ناوچەكەمانە، ئێمە هیچ كێشەیەكمان لەگەڵی نییە، رووداوەكە قەزا و قەدەر بووە".
شــوفێرەكە دوای ئەوەی بە مەلەكردن خۆی رزگار كردووە، یەكســەر سەردانی بنكەی 
پۆلیســی فایــدە دەكات. رائید كەمــال محەممەد، بەڕێوەبەری پۆلیســی ناحیەی فایدە بە 
)رووداو(ی گوت: "شۆفێرەكەمان دەستگیر كرد و لێكۆڵینەوەمان لەگەڵ كرد، گوتی رووداوەكە 

لە هەڵبژاردنەكانی زانایانی ئاینی كێشە 
دەكەوێتە نێوان یەكێتی و یەكگرتوو

زەوی دەدرێتە 
زیانلێكەوتووانی 
لافاوەكەی دهۆك

بــە ئەنقەســت نەبووە، بــەڵام ئێمە لە لێكۆڵینەوەی خۆمــان بەردەوام 
دەبین".

یەكەمجارە لە دهۆك لافاوی لەو شێوەیە رووبدات. موقەددەم شەرقی 
ســلێمان، لە بەڕێوەبەرایەتی پۆلیسی بەرگریی شارستانی لە دهۆك لە 
بارەی زیانەكانی لافاوەكە بە )رووداو(ی راگەیاند: "چوار كەس بوونەتە 

قوربانی، بەڵام تەرمی یەكێكیان هێشتا نەدۆزراوەتەوە". 
هەروەهــا گوتــی: "نزیكــەی 100 خانوو زیانیــان بەركەوتووە و 15 

ئۆتۆمبێلیش تێكشكاون".
هەیفا حەســەن دانیشــتووی گەڕەكی بەرۆشكێ كە ئاو چووەتە نێو 
خانووەكەیان، بە )رووداو(ی گوت: "چەندین ساڵە ئێمە لەم خانووەداین، 
لە كاتی بارانباریندا وامان بەسەر دێت، بەرپرسەكان سەردانمان دەكەن 

و هیچمان بۆ ناكەن".
دوای لافاوەكــە، فەرهاد ئەترووشــی، پارێزگاری دهۆك، ســەردانی 
زیانلێكەوتووانی كرد. ئەترووشــی بــە )رووداو(ی راگەیاند: "لێژنەیەك 
بۆ خەمڵاندنی زیانەكان و قەرەبووكردنەوەی زیانلێكەوتووان پێكدێنین. 
ئەوانــەی خانوویــان دەكەوێتە ســەر رووبــاری هیشــكەڕوو، بە پارچە 

زەوییەك قەرەبوویان دەكەینەوە".
رۆژی 2018/5/6 نێچیرڤــان بارزانــی ســەرۆكی حكومەتی هەرێمی 
كوردســتان، ســەردانی بەشــێك لــەو ماڵانــەی كــرد كە لافــاو زیانی 
پێگەیاندوون، بارزانی لە كۆنگرەیەكی رۆژنامەڤانیدا بەڵێنی دا قەرەبووی 

زیانلێكەوتووان بكاتەوە.

بەپێی دوایین راپرسی لەبارەی ئەنجامی هەڵبژاردنەكان:

گۆڕان )5-6( نەوەی نوێ )4-5( یەكگرتوو )3-4( كۆمەڵ )1-2( كورسی

پارتی )21-22( كورسی، یەكێتی )10-11( و 
هاوپەیمانی )8-9( كورسی دێنن

ساڵح قادر 
رووداو - هەولێر

بەپێی دوایین راپرسی پەیمانگەی كوردستان بۆ 
پرسە سیاسییەكان لەبارەی ئەنجامی هەڵبژاردنەكانی 
ئەمجــارەی ئەنجوومەنــی نوێنەرانی عێــراق، پارتی 
دیموكراتی كوردســتان زۆرترین كورسییەكانی كورد 
دەبات كە لە نێوان )21 ـ 22( كورسی دەبێ. دوای 
پارتیش، یەكێتی بە پلەی دووەم دێ كە )10 ـ 11( 
كورســی دەبات. پاشان هاوپەیمانی بۆ دیموكراسی 
و دادوەری )8 ـ 9( كورســی، بزووتنــەوەی گــۆڕان 
)5 ـ 6( كورســی، نــەوەی نوێ )4 ـ 5( كورســی، 
یەكگرتووی ئیســامی )3 ـ 4( كورســی و كۆمەڵی 

ئیسلامیش )1 ـ 2( كورسی دەبەن.
 راپرســییەكەی پەیمانگــەی كوردســتان كــە 
دووەم راپرســییەتی بۆ ئــەم هەڵبژاردنە، لە ماوەی 
رۆژانــی 2018/4/24 تاوەكو2018/5/2 كراوە. لەو 
راپرسییەدا 3000 فۆرم لە هەرسێ پارێزگای هەولێر، 
دهــۆك و ســلێمانی دابەشــكراوە و 2935 فۆرمیان 
بە دروســتی بــۆ گەڕاوەتــەوە. ئــەو نموونەیەی بۆ 
راپرسییەكە هەڵبژێردراوە، نموونەیەكی هەڕەمەكیی 
هێشــوویی بووە و ژمارەی دەنگدەران كراوەتە بنەما 

بۆ وەرگرتنی نموونەی راپرسییەكە.
 64.87%ی بەشداربووانی راپرسییەكە لە رەگەزی 
نێــر بوونــە و 35.13% لــە رەگەزی مــێ. تەمەنی 
بەشــداربووانیش لەنێوان -18 64 ساڵان بووە، بەڵام 
زۆرترین بەشداربووانی راپرسییەكە تەمەنیان 35-26 
ساڵان بووە كە 34.32% بووە. زۆرترین ئەوانەشی لە 
راپرســییەكەدا رایان وەرگیراوە بێكارن كە %22.21 
بووە. ســەبارەت بە ئاســتی خوێندەواریش زۆرترین 
بەشداربووانی راپرسییەكە بڕوانامەی بكالۆریۆسیان 

هەبووە كە 23.85% بووە.
بەگوێرەی راپرســییەكە 80.99%ی بەشداربووان 
2014ی  هەڵبژاردنــی  لــە  بەشــدارییان  پێشــتر 
ئەنجوومەنی نوێنەرانی عێراقدا كردووە و 19.01%یان 
بەشــدارییان نەكــردووە. ئەوانــەی بەشــدارییان لە 
هەڵبژاردنی رابــردوودا كردووە 41.10%یان دەنگیان 

)21 ـ 22( كورسی بەدەستدێنێ. رێژەی 41.88%ی 
بەشداربووانی راپرسییەكە لە پارێزگای هەولێر دەڵێن 
دەنــگ بەو حیزبــە دەدەن. پارتی لــە هەولێر )5 ـ 
6(كورســی دێنێ كە لە هەڵبژاردنــی رابردوو حەوت 
كورســی هەبــوو، واتە پارتــی لە هەولێــر )1 ـ 2( 
كورسی كەم دەكات. بەڵام لە پارێزگای دهۆك رەنگە 
پارێزگاری لە كورســییەكانی بكات، یان كورسییەك 

كەم بكات، پارتی لە هەڵبژاردنی رابردوو 8 كورســی 
لە دهۆك هەبوو، بە گوێرەی راپرســییەكە )7 ـ 8( 
كورسی دێنێ. ســەبارەت بە پارێزگای سلێمانیش، 
راپرســییەكە پێشــبینی كردووە )2 ـ 3( كورســی 
بهێنێ، لە هەڵبژاردنی رابردوودا پارتی دوو كورســی 

لەو پارێزگایە هەبوو.
بەگوێری ئەنجامی راپرســییەكە، یەكێتی )10 ـ 
11( كورسی دێنێ كە )2 ـ 3( كورسی لە پارێزگای 
هەولێــر دەبێ، یەكێتی لــە هەڵبژاردنــی رابردوو 4 
كورســی لەو پارێزگایە هێنا، واتە )1 ـ 2( كورســی 

ســاڵح، هاوپەیمانی بۆ دیموكراســی و دادپەروەری 
كە یەكەمجارە بەشــداری هەڵبژاردن دەكات )8 ـ 9(
كورسی دێنێ، لە هەولێر )1-2( كورسی، لە سلێمانی 

)3 ـ 4( و لە دهۆكیش )0 ـ 1( كورسی.
بزووتنــەوەی گۆڕان كــە لە هەڵبژاردنــی رابردوو 
خاوەنــی نۆ كورســی بوو، بەگوێری راپرســییەكەی 
پەیمانگــەی كوردســتان ئەمجارە )3 ـ 4( كورســی 
لەدەســت دەدات و بەگشتی )5 ـ 6( كورسی دێنێ. 
گۆڕان رەنگە لە هەولێر پارێزگاری لە دوو كورسییەكەی 
رابردووی بكات، یان كورســییەك لەدەست بدات. لە 
سلێمانیش كە حەوت كورسی هەبوو )3 ـ 4( كورسی 

دێنێ. لە دهۆك كورسی ناهێنێ.

كەم دەكات. لە ســلێمانیش )4 ـ 5( كورســی دێنێ 
كە لە هەڵبژاردنی رابردوو شەش كورسی لێ هێنابوو، 
واتــە )1 ـ 2( كورســی كــەم دەكات. یەكێتــی لــە 
هەڵبژاردنی رابردوو یەك كورسی لە پارێزگای دهۆك 
هەبوو، راپرسییەكە پێشبینی دەكات كە یەكێتی ئەو 

كورسییە بهێنێتەوە یان لە دەستی بدات.
بەپێی ئەنجامی راپرسییەكە، قەوارەكەی بەرهەم 

جوڵانەوەی نەوەی نوێ بە ســەرۆكایەتی شاسوار 
عەبدولواحید كە یەكەم هەڵبژاردنە بەشــداری دەكات 
و چــاوی لــە دەنگی گەنجان و خەڵكــی تووڕەیە لە 
سیاسەتی حوكمڕانی هەرێمی كوردستان، پێشبینی 
بەدەستهێنانی )4 ـ 5( كورسی بۆ كراوە. لە هەولێر 
)1 ـ 2( كورسی، لە سلێمانی )2 ـ 3( كورسی و لە 

دهۆكیش )0 ـ 1(كورسی.

بەشــداری هەڵبژاردن دەكەن یان نا، 12.14%یان لە 
پارێزگای سلێمانین. 9.28%یان لە پارێزگای هەولێرن 

و 4.83%یشیان لە پارێزگای دهۆكن.
ناوەندی لێكۆڵینەوەی ســتراتیژی و نێودەوڵەتی 
مەیدانیــدا  لێكۆڵینەوەیەكــی  لــە   )CSIS(
پێشبینییەكانی خۆی بۆ هەڵبژاردنەكان و بەشداریی 
خەڵك و كاریگەرییەكانی خستبووە روو. بە گوێرەی 
ناوەندەكە 60%ی كورد و 60%ی عەرەبی ســوننە و 
51%ی عەرەبی شیعە ئامادەیی خۆیان دەربڕیبوو كە 

بەشداریی هەڵبژاردن دەكەن.

 دەنگ بە كێ دەدەی؟
پرسیارێكی راپرسییەكە ئەوەیە: "ئەگەر بەشداری 
هەڵبژاردن دەكەی دەنگ دەدەی بە كێ؟" لە وەڵامدا 
33.22%ی بەشــداربووان دەڵێــن دەنــگ بە پارتی 
دیموكراتــی كوردســتان دەدەن. 13.10% دەنگ بە 
یەكێتی نیشــتیمانی كوردســتان دەدەن. %10.01 
دەنگ بە هاوپەیمانی بۆ دیموكراســی و دادپەروەری 
دەدەن. 10.06% دەنــگ بــە بزووتنــەوەی گــۆڕان 
دەدەن. 8.84% دەنگ بە نەوەی نوێ دەدەن. %6.53 
دەنگ بە یەكگرتووی ئیسلامی دەدەن. 3.13% دەنگ 
بە كۆمەڵی ئیسلامی دەدەن. 6.88% كاغەزی سپی 
دەخەنە نێو ســندوقی دەنگدانــەوە. 0.78% دەنگ 

بە بزووتنەوەی ئیســامی دەدەن. 0.35% دەنگ بە 
رەوتی حیكمەی نیشــتیمانی دەدەن.. 1% دەنگ بە 
حیزبی شیوعی كوردســتان دەدەن.. 0.61% دەنگ 
بە سۆسیالیســت دەدەن. 0.48%ی بەشــداربووانی 

راپرسییەكەش دەنگ بە هیچیان نادەن.

  كورسیی حیزبەكان 
     بەپێی پارێزگاكان

بە گوێرەی راپرسییەكەی پەیمانگەی كوردستان 
بۆ پرسە سیاسییەكان، پارتی دیموكراتی كوردستان 

بــە پارتــی داوە 20.95% یــان دەنگیان بە یەكێتی 
داوە، 18.93% یان دەنگیان بە گۆڕان داوە. %3.11 
دەنگیان بە كۆمەڵ داوە، 7.53% دەنگیان بە كۆمەڵ 
داوە. هەروەهــا دەنگــی 5.84%ی بەشــداربووانیش 

"سپی" بووە.

  رێژەی بەشداری 78% دەبێ
ئەو راپرسییانەی پێشتر كراون، پێشبینی رێژەی 
بەشــداری دەنگدەرانیان لە هەڵبــژاردن لە نێوان 55 
بــۆ 65% دانــاوە، بــەڵام بەگوێرەی راپرســییەكەی 
پەیمانگەی كوردســتان رێژەی بەشــداری %78.26 
دەبێ، هەروەها 12.57%ی بەشداربووانی راپرسییەكە 
دەڵێن بەشــداری لــە هەڵبژاردن ناكــەن، 9.17%ی 
بەشــداربووانیش دەڵێن هێشــتا بڕیاریان نەداوە كە 

بەشداری دەكەن یان نا.
بەگوێرەی راپرسییەكە، زۆرترین رێژەی بەشداری 
لــە دەنگــدان لە پارێــزگای دهۆك دەبــێ بە رێژەی 
85.25%، دوای ئەویــش پارێــزگای هەولێر دێت بە 
رێــژەی 79.52% و پارێزگای ســلێمانیش بەڕێژەی 
72.21% دەبێ. زۆرترین رێژەی بەشــدارینەكردنیش 
لە ســلێمانی دەبێ كە 15.66% دەبێ، دوای ئەویش 
هەولێــر دێت بە رێــژەی 11.20% و دهۆك بەڕێژەی 
9.91%. ئەوانەشی خۆیان یەكلایی نەكردووەتەوە كە 

لیســت  دوو  بــە  كوردســتان  ئیســامییەكانی 
بەشــدارییان لەو هەڵبژاردنەدا كــردووە. بە گوێرەی 
راپرســییەكە یەكگرتــوو ))3 ـ 4( كورســی دێنێ، 
واتە پارێزگاری لە كورســییەكانی رابــردووی دەكات 
كە چوار كورســی بوو، یان كورســییەك لە دەســت 
دەدات. یەكگرتــوو كــە لە هەڵبژاردنی رابــردوودا لە 
هەولێر كورسی نەهێنا، ئەمجارە )0 ـ 1( دێنێ. لــــە 
دهۆك كە دوو كورسی هــــــــەبوو )2 ـ 3( كورسی 
دێنێ. لە سلێمانیش كە دوو كورسی هەبوو رەنگە دوو 

كورسییەكە لەدەست بدات، یان كورسییەك بهێنێ.
هەرچی كۆمەڵی ئیســامییە، پێشبینی )1 ـ 2(
كورســی بۆ كراوە كە لە هەڵبژاردنی رابردوودا ســێ 
كورســی هێنابــوو. بەگوێــرەی رای بەشــداربووانی 
راپرســییەكە، كۆمەڵ لە پارێــزگای هەولێر )0 ـ 1( 
كورسی و لە پارێزگای سلێمانی )0 ـ 1( كورسی و لە 

پارێزگای دهۆكیش هیچ كورسی ناهێنێ.

  حیزبەكان چەند 
    كورسی لەدەست دەدەن؟

حیزبە كوردســتانییەكان لە هەڵبژاردنی رابردوودا 
62 كورســی ئەنجوومەنــی نوێنەرانیان هێنا )پارتی 
25 كورســی، یەكێتــی 21 كورســی، بزووتنــەوەی 
گۆڕان 9 كورسی، یەكگرتوو 4 كورسی و كۆمەڵ سێ 
كورسی(. بەڵام بە گوێرەی راپرسییەكەی پەیمانگەی 
كوردســتان، ئەمجــارە پارتی )21 ـ 22( كورســی، 
یەكێتــی )10ـ 11( كورســی، هاوپەیمانــی )8 ـ 9( 

كورســی، گۆڕان )5-6( كورســی، نەوەی نوێ )4 ـ 
5( كورسی، یەكــــگرتوو )3 ـ 4( كورسی و كۆمەڵ 
)1ـ 2( كورســی دێنن. واتە پارتی )3 ـ 4( كورسی 
كەم دەكات، یەكێتی )10ـ 11( كورسی، گۆڕان )3 
ـ 4( كورســی، یەكگرتوو )0  ـ 1( كورسی و كۆمەڵ 

)1ـ 2( كورسی.

 پێشبینیی حیزبەكان
    بۆ دەنگەكانیان

حیزبەكان پێشبینیی خۆیان هەیە بۆ دەنگەكانیان، 
بەگوێــرەی پێشــبینییەكانی ئــەوان ســەرجەمیان 
كورسییەكانیان زیاد دەكەن. هاوژین عومەر، بەرپرسی 
ناوەندی هەڵبژاردنی كۆمەڵی ئیسلامی پێیوایە بەری 
ئۆپۆزیسیۆنبوونیان لەو هەڵبژاردنە دەچننەوە. هاوژین 
عومەر بە )رووداو(ی گوت: "لە هەرێمی كوردســتان 
پێشــبینی دەكەین پێنج كورسی بهێنین، لە لیستی 
نیشــتمانیش لــە كەركــووك لانیكــەم كورســییەك 

دەهێنین".
قاســم گەڵاڵــی، بەرپرســی دەزگای هەڵبژاردنی 
یەكگرتوو، كاتێك گەرموگوڕیی بانگەشەی حیزبەكەی 
دەبینێ، پێشــبینی كورســییەكانیان بــۆ )رووداو( 
ئاشــكرا دەكات و دەڵێت: "پێشبینی دەكەین 4  - 7 

كورسی بهێنین".
پارتــی دیموكراتی كوردســتانیش كە بە گوێرەی 
بەرپرســانیان  یەكەمــە،  راپرســییەكان  ســەرجەم 
ئامادەنین هیچ ژمارەیەك ئاشكرا بكەن. ڤیان سەبری، 
جێگری بەرپرسی دەزگای هەڵبژاردنی پارتی دەڵێت: 
"ئێمــە لەلای خۆمان پێشــبینیمان هەیــە كە چەند 
كورســی دێنین، بەڵام هیچ ژمارەیــەك بۆ راگەیاندن 

ئاشكرا ناكەین".
یەكێتیش هاوشێوەی پارتی ئامادە نییە ئەنجامی 
راپرسییە نێوخۆییەكانی بۆ راگەیاندن ئاشكرا بكات. 
د.بڕیار رەشید، گوتەبێژی لیستی یەكێتی بە )رووداو(
ی گوت: "راپرسییە نێوخۆییەكانمان دەریدەخەن كە 
متمانــەی خەڵك بۆ یەكێتی گەڕاوەتــەوە و ژمارەی 
دەنگەكانــی زیاد دەكات، بە تایبەتــی لە كەركووك 
و ناوچــە ناكۆكــی لەســەرەكان، بــەڵام ژمــارەی 

كورسییەكانمان ئاشكرا ناكەین".
قەوارەكەی د.بەرهەم ساڵح كە بە هاوپەیمانی بۆ 
دیموكراســی و دادپەروەری ناســراوە، ئەوانیش هیچ 
ژمارەیەك ئاشكرا ناكەن. د.رێبوار كەریم، گوتەبێژی 
لیســتی هاوپەیمانی بە )رووداو(ی گوت: "پێشبینی 
ئێمە بۆ كورســییەكانمان لەسەرتاسەری كوردستان 

زۆرینەیە".
بــۆ  نــوێ  نــەوەی  لیســتی  پێشــبینییەكانی 
كورسییەكانیان زۆر زیاترە لەو ژمارانەی راپرسییەكان 
دەیخەنە ڕوو. ئارام ســەعید، بەرپرســی پەیوەندییە 
گشــتییەكانی جوڵانەوەی نەوەی نوێ بــە )رووداو(
ی گــوت: "بەگوێرەی ئەو راپرســیانەی كردوومانن، 
لە سەرتاســەری عێراق سەرووی 20 كورسی دێنین، 
زۆربــەی دەنگەكانیشــمان لــە پارێــزگای هەولێر و 

سلێمانی دەبێ".
بزووتنەوەی گۆڕان كە ســێیەمجارە بەشــداری لە 
هەڵبژاردنــی ئەنجوومەنی نوێنەرانی عێــراق دەكات، 
پێشــبینی زیادبوونــی دەنگەكانــی دەكات. بەڵێــن 
ئیســماعیل، بەرپرســی ژووری بزووتنــەوەی گۆڕان 
لە پارێزگای ســلێمانی بە )رووداو(ی گوت: "بەپێی 
ســەرجەم ئــەو راپرســیانەی كــراون، دەنگەكانــی 
بزووتنەوەی گۆڕان لە هەولێر و دهۆك و ســلێمانی و 

كەركووك زیاد دەكەن".

 ناوچە ناكۆكیدهۆكسلێمانیهەولێرناوی كیانی سیاسی
 كۆی گشتی لەسەرەكان

3 - 4*************2 - 03 - 01 - 1 یەكگرتووی ئیسلامی
1 - 2************00 - 01 - 1 كۆمەڵی ئیسلامی

پێشبینەكانی پەیمانگەی كوردستان بۆ ژمارەی  كورسیی حیزبەكانی بەپێی پارێزگاكان

كۆمەڵ:
شەش كورسی 

دێنین

یەكگرتوو:
 4 – 7 كورسی 

دێنین

گۆڕان: 
دەنگەكانمان زیاد 

دەكەن

 زیاتر لە 20 
كورسی دێنین

نەوەی نەوێ

زۆرینەی 
كورسییەكان 
دەبەین

هاوپەیمانی

متمانەی خەڵك 
بۆ یەكێتی 
گەڕاوەتەوە

یەكێتی 

 )فۆتۆ: رووداو(

رێژەی دەنگی حیزبەكان بەپێی راپرسییەكەی پەیمانگای كوردستان

راپۆرت

سەلاحەدین بەهائەدین: خەونی ناكۆكی نێوان یەكگرتوو و كۆمەڵ لەگۆڕ دەنێینراپۆرت
رووداو - رانیە

ســەلاحەدین بەهائەدین، ئەمینداری گشــتی یەكگرتووی ئیســامی بە ئاماژەدان بەوەی "كۆمەڵی ئیســامی برامانن و رێز لە ئیجتیهادیان دەگرین" 
دەڵێت: "بەهیچ شێوەیەك بە نەفەسی شەڕ و مونافەسە لەگەڵ كۆمەڵ مامەڵە ناكەین و ئەو خەونانەی دەبیندرێن بۆ ناكۆكی نێوانمان لەگۆڕی دەنێین". 

ئەمینداری یەكگرتوو لە بانگەشەی لیستەكەی بۆ هەڵبژاردنی پەرلەمانی عێراق، لە رانیە هەروەها گوتی "ئەو شكستانەی بەسەر هەرێمی كوردستاندا هات 
و قەیرانەكانیش بە تایبەت قەیرانی دارایی، ئاسەوارێكی گەورە و خراپی لەسەر دەروونی خەڵكی كوردستان جێهێشتووە، بەڵام دەبێت بەدەنگدان سنوورێك 

بۆ ئەم شكستانە دابنرێ".

نەوزاد مەحموود
رووداو  - سلێمانی

بەرپرســێكی كۆمیســیۆنی باڵای ســەربەخۆی 
هەڵبژاردنــەكان دەڵێ، پاڵێوراوەكان و لیســتەكان 
لە بانگەشــەی هەڵبژاردندا رۆژانــە دەیان حاڵەتی 
ســەرپێچی لە یاسا و رێســاكانی كۆمسیۆن تۆمار 
دەكــەن، ئەگــەر ســزایان نــەدەن، بانگەشــەی 
هەڵبــژاردن دۆخــی شــارەكان و ژیانــی خەڵــك 
تێكدەدات. بەرپرســێكی شــارەوانیی ســلێمانیش 
دەڵێ لیســتێكی نوێی ســكاڵایان لەسەر لیست و 
پاڵێوراوەكان لە سلێمانی ئامادە كردووە و دەیانەوێ 

بیدەنە كۆمیسیۆن".
ببێتــەوە،  نزیكتــر  دەنگــدان  رۆژی  تاوەكــو 
حاڵەتەكانی سەرپێچی و بەزاندنی ئەو هێڵانە زۆرتر 
دەبن كە كۆمســیۆن و شارەوانییەكان دایانناون بۆ 
لیست و پاڵێوراوەكانی هەڵبژاردن. بەرپرسانی باڵای 
كۆمسیۆنی باڵای هەڵبژاردنەكان دەڵێن زیاتر لە 300 
پاڵێوراو و لیست سزادراون و سزادانیشیان بەهۆی 
ســكاڵای كۆمیســیۆن و شــارەوانی و لیستەكانی 

هەڵبژاردنەوە بووە.
رزگار حاجی، جێگری سەرۆكی كۆمسیۆنی باڵای 
ســەربەخۆی هەڵبژاردنەكانی عێراق بە )رووداو(ی 
گوت: "تەنیا رۆژی شەممەی رابردوو 100 قەوارە و 

پاڵێوراو لە سەرتاسەری عێراق سزادراون".
رزگار حاجی جۆری ســەرپێچییەكانی ئاشــكرا 
كــرد و گوتــی: "زۆربەیان بریتین لە هەڵواســینی 
تابلۆ لەسەر دیواری فەرمانگە حكومییەكان و ئەو 
شوێنانەی رێگەپێدراو نین بۆ بانگەشەی هەڵبژاردن 
بەكاربهێنرێن، بەڵام دیارە لیســت و پاڵێوراوەكان 

بەردەوامن لەسەر ئەو سەرپێچییانە".
ئەو بەرپرسەی كۆمســیۆنی باڵای سەربەخۆی 
هەڵبژاردنــەكان، دەڵــێ لــە هەمــوو پارێزگاكانی 
عێراقــەوە ســەرپێچی تۆمــار دەكرێن و لیســت و 
پاڵێــوراوەكان ســزا دەدرێــن "بەڵام شــاری بەغدا 
زۆرترین حاڵەتی ســەرپێچی تێدا تۆمــار دەكرێ، 
چونكە شارێكی گەورەیە و پایتەختە و ململانێیەكی 
تونــدی تێدایــە، هەروەها كەركــووك یەكێكە لەو 
شــارانەی لە دوای بەغداوە ســەرپێچی زۆری تێدا 
تۆمار دەكرێ و لیســت و پاڵێوراوی زۆریش لەوێ 

سزادراون".
لە هەڵبژاردنەكەی 12ی ئایاداردا 87 لیست و 23 
هاوپەیمانی بەشدارییان كردووە كە بە سەرجەمیان 
نزیكــەی 7000 كاندیدیان هەیە. زۆریی لیســت و 
پاڵێــوراوەكان وای كــردووە ژمارەی ســەرپێچی و 
بەزاندنی رێوشوێنەكانی كۆمسیۆن و شارەوانییەكان 

زۆرتر ببن.
بەشــێك لەو ســكاڵایانە، پاڵێوراوەكان لە دژی 
پاڵێوراوانی دیكە تۆماری دەكەن. بەشێكی دیكەیان 
لەلایەن لیســتەكانەوە لە دژی لیستی دیكە، بەڵام 
كۆمســیۆنی باڵای ســەربەخۆی هەڵبژاردنەكانیش 
بۆخــۆی لەڕێگای بنكە و فەرمانگەكانیەوە ســكاڵا 
دژی سەرپێچییەكان تۆمار دەكات. بەشێكی دیكە 
لە ناڕەزایەتی و سكاڵاكان شارەوانییەكان دەیجوڵێنن 
بــەو پێیــەی لــە بانگەشــەی هەڵبژاردنەكانــدا، 
شــارەوانییەكانیش هەندێك رێوشوێنی تایبەت بە 
خۆیــان وەك مەرجی بانگەشــە دەخەنــە بەردەم 

لیست و قەوارە و پاڵێوراوەكان. 
رزگار حاجی دەڵێ: "ئەگەر هەموو ســكاڵایەك 
وەربگرین، ئەوە ژمارەی سكاڵاكان و سزاكان چەند 

قات دەبێ، بەڵام كاتێك لێیدەكۆڵینەوە، وا دەرناچن 
و رەتدەكرێنەوە".

هەرچەندە لە سەرەتای بانگەشەی هەڵبژاردنەوە، 
حەیــدەر عەبــادی ســەرۆكوەزیرانی عێــراق داوای 
كرد لیســت و لایەنــەكان دووربكەونــەوە لە كاری 
نایاسایی، بەڵام بەپێی زانیارییەكانی )رووداو(، لە 
بەغدا لیستەكانی عەبادی و مالیكی و هادی عامری 

زۆرترین سكاڵایان دژی یەكدی تۆمار كردووە.
هەفتــەی پێشــوو، كەریم تەمیمــی، گوتەبێژی 
كۆمیســیۆنی بــاڵای هەڵبژاردنــەكان رایگەیانــد، 
ئەنجوومەنی كۆمیسیۆنی باڵای هەڵبژاردنەكان سزای 
توندی 60 كاندید و قەوارەی سیاســی بەشــدار لە 
هەڵبژاردنەكانی داهاتــووی پەلەمانی عێراقی داوە. 
تەمیمی روونیكردەوە، سزاكان بریتین لە پێبژاردنی 
دارایــی دژی قەوارە و كاندیدەكان كە بۆ قەوارەكان 

5 ملیۆن دینار و بۆ كاندیدەكان 2 ملیۆن دینارە.
لــە ســەرەتای تۆماركردنــی نــاوی قــەوارە و 
لیســتەكانەوە، كۆمیســیۆنی بــاڵای ســەربەخۆی 
هەڵبژاردنەكان بڕی 50 ملیۆن دینار لە هەر لیستێكی 
بەشداربووی هەڵبژاردن وەردەگرێ. دوای هەڵبژاردن، 
لیستەكان دەتوانن 25 ملیۆن لەو پارەیە وەربگرنەوە، 
بەڵام وەك بەرپرسی راگەیاندنی شارەوانی سلێمانی 
باسی دەكات، ئەو لیستەی سەرپێچی كردبێت ئەو 
25 ملیــۆن دینــارە وەرناگرێتــەوە. بەپێی ژمارەی 
ســەرپێچییەكانی لێی دەبڕدرێت و شارەوانیش ئەو 

پارەیە بۆ خاوێنكردنەوەی شار بەكاردێنێ.
 زەردەشــت رەفیــق، دەڵــێ ژمارەیەكــی زۆر 
سەرپێچی لیســت و پاڵێوراوەكانیان لە بەردەستە 
و دەیانەوێ بیكەنە لیستێك و بیدەنە كۆمسیۆن بۆ 
ئەوەی ســزا بدرێن "لەناو باخچەكان و شوێنەكانی 

پشوودانی خەڵك ئەسكەلەیان داناوە و وێنەیان پێدا 
هەڵواسیوە، یان كەتیرە و سیكۆتینی زۆر دەدەن لە 

پشت وێنەكانیان و دواتر وێنەكان لێنابنەوە".
وەك بەرپرســانی كۆمسیۆن باسی دەكەن، لەم 
هەڵبژاردنــەدا ســكاڵای پاڵێوراوەكان لە ســكاڵای 
لیســتەكان زۆرتــرە، بەوپێیەی زۆرترین ســكاڵای 
پاڵێــوراوەكان ئەوەیە كە دەڵێن لەلایەن پاڵێوراوی 
لیســتی دیكەوە پۆستەر لەسەر پۆســتەری ئەوان 

لێدراوە.
لەدوای هەر هەڵبژاردنێك، لیست و بەربژێرەكان چ 
ئەوانەی دەگەنە پەرلەمان و چ ئەوانەی بەنائومێدی 
رێگای ماڵەوە دەگرنە بەر، لەو هەموو وێنە و دروشم 
و پۆستەرانە ناپرسنەوە كە بە ستوونەكانی كارەبا 
و شوێنە گشتییەكانەوە جێیانهێشتووە. ئەوەش وای 

لە شارەوانی كردووە رێوشوێنەكانی توندتر بكات.
بەرپرســی راگەیاندنی شارەوانی سلێمانی دەڵێ 

لە هەڵبژاردنی پێشووی پەرلەمانی عێراق سەرپێچی 
و ســزادانی لیست و قەوارەكان زۆرتر بوو لە ئێستا 
"ئەو پارەیەی لە بری ســزادانی لیست و قەوارەكان 
وەرمانگرتبوو بەشی خاوێنكردنەوەی سلێمانی كرد، 
ئەمجارەش هەوڵ دەدەین وایان لێبكەین خۆیان وێنە 
و پۆســتەرەكانیان لاببەن، بەڵام ئەگەر نەیانكرد ، 
ئەو پارەیە دەدەینە كۆمپانیایەك بۆ ئەوەی سلێمانی 

خاوێن بكاتەوە".

نەوزاد مەحموود 
رووداو - سلێمانی 

لیستەكەی حەیدەر عەبادی، سەرۆكوەزیرانی 
عێراق لە شارەكانی هەرێمی كوردستان بەهۆی 
كێشە نێوخۆییەكانیەوە نایپەرژێتە سەر ئەوەی 
بانگەشــە بــكات. بەربژێرێكی ئەو لیســتە لە 
پارێزگای سلێمانی دەڵێت "هەرچی بەڵێنی كە 

پێیاندابووین، درۆ دەرچوون". 
بەكر حەبیب كە لەســەر پۆســتەرەكانی بە 
مــەلا بەكر خۆی بــە دەنگدەران دەناســێنێ، 
دەڵێ لەوەتەی هەیە ناسنامەی هیچ حیزبێكی 
نەخستووەتە گیرفانییەوە. بە گوتەی خۆی لە 
نزیكەوە كێشــە و كەموكورتــی ژیانی خەڵكی 
بینیــوە، بۆیە ئــەو هەڵبژاردنــەی بە دەرفەت 
زانیوە بۆ ئەوەی لەسەر لیستی عەبادی خۆی 
بپاڵێــوێ و لەو رێگایــەوە خزمەت بە خەڵكی 

شارەكەی بكات.
ئەو بەربژێرەی لیســتی نەســر لە سلێمانی 
بەربژێــرە  هەمــوو  لەســەرەتاوە  دەڵێــت، 
كوردەكانــی نێو ئەو لیســتە دڵخۆش بوون و 
بەڵێنی زۆریان پێدرا لەلایەن عەبادی بۆ ئەوەی 
بتوانــن متمانەی دەنگــدەران بەدەســتبێنن. 
بــەڵام ئێســتا باســی كێشــە و كەموكورتییە 

نێوخۆییەكانی لیستەكەیان دەكات لە پارێزگای 
ســلێمانی و دەڵێ: "ئێمە 9 بەربژێرین، كەچی 

ژمارە 10 لە لیستەكەماندا هەیە، كەس نازانێ 
ئەو ژمارەیە چییە و كێیە و بۆچی دانراوە".

لیســتەكەی حەیــدەر عەبــادی، هــەر لــە 
ســەرەتاوە پاڵێــوراوی ژمــارە یەكــی لەلایەن 

كۆمیسیۆنەوە رەتكرایەوە. هەرچەندە كەسێكی 
دیكەیان لە شــوێنی دانا، بەڵام دیسان ئەویش 
رەتكرایەوە. بەكر حەبیب دەڵێ: "من خەڵكی 
ئەسڵی شارەكەم، داوام كرد ژمارە یەك بدەنە 
من، كەچی ژمارە 2 لای ئێمە سەرۆكی لیستە، 
ئافرەتێكیان داناوە نازانێ بە كوردی قسە بكات 
و خزمی بەرپرســێكی حیزبیی ئەم شــارەیە"، 
زۆرتر لەبــارەی بەربژێرەكانەوە دەڵێ: "ژمارە 
ســێ پیاوێكی توركمانی خەڵكی تەلەعفەرە و 
لەكاتــی داگیركردنی عەفریندا بزەی ســمێڵی 
دەهــات، هەرچەنــدە كــردم بە هــەرا لەگەڵی 
لەســەر ئەوە، بەڕاســتی ئەم لیستە لیستێكی 
كوردی نییە و پێم قبوڵ ناكرێ بەو شێوەیە".
ئەوەیــە  چاوەڕوانــی  عەبــادی،  حەیــدەر 
ســەركەوتنێكی گەورە لە بەغدا و شــارەكانی 
باشــووری عێراق بەســەر ركابەرەكانیدا تۆمار 
بــكات، بــەڵام رۆژانــە هەواڵــی ناخۆشــی لە 
هەرێمــی كوردســتانەوە پێــدەگات. دوو لــە 
پاڵێوراوەكانی لە پارێزگاكانی دهۆك و هەولێر، 
لە كۆنگرەی رۆژنامەڤانیدا كشــانەوەی خۆیان 

لەو لیستە راگەیاند.
هەفتەی پێشوو، رەوشــەن عەبدولسەلام، 
كاندیدی لیســتی هاوپەیمانی نەسر لە دهۆك 
وازی لــەو هاوپەیمانییە هێنا و پەیوەندی بە 

چەند پاڵێوراوێكی دیكەی لیستەكەی هەڕەشەی كشانەوە دەكەن

لیستەكەی عەبادی لە كوردستان 
لەبەریەك هەڵدەوەشێ

نەوزاد مەحموود
رووداو - سلێمانی

دەنگدەرەكانیــەوە،  ژیانــی  رەوشــی  بەهــۆی 
رووبــەڕووی  هەڵبــژاردن  بانگەشــەی  ســەختترین 
بووەتــەوە، بەشــی هــەرە زۆری ئەوانــەی داوایــان 
لێــدەكات دەنگی پێبدەن ئاوارەن. شــەلال عەبدول 
لــە  بەشــێك  هێشــتا  ناوچەیەكــە،  پاڵێــوراوی 

دەنگدەرەكانی لێقەوماون.
ئێســتا شــەلال عەبــدول قایمقامــی خورماتوو 
نییە. دوای 16ی ئۆكتۆبەر لەژێر گوشــاری گرووپە 
توركمانییەكانــی خورماتــوو لە پۆســتەكەی لادرا. 
ئێســتا دەیەوێ لە رێگای پەرلەمانــەوە بگەڕێتەوە 
نێو كاری سیاســی، بەڵام بە رێگایەكی پڕ لە كەند 
و كۆســپدا، چونكە كورد لە پارێزگای ســەلاحەدین 
لیســتی نییە. ئەویش ناچار بووە لە نێو لیســتێكی 

عەرەبــە ســوننەكاندا بەنــاوی قــەڵای جەمــاوەری 
نیشتمانی، خۆی بپاڵێوێ.

شــەلال عەبــدول دەڵێت: "ســەرباری ئەو دۆخە 
خراپەی ئێستا بەهۆی رووداوەكانی ئەمدواییە هەیە، 
خۆمــان كاندید كردووە لەســەر لیســتێكی عەرەبی 
پارێــزگای ســەلاحەدین و ئومێــد دەكەیــن بتوانین 

كورسییەك بهێنین". 
تاكە خاڵی ئەرێنی كە شەلال عەبدول لەو دۆخە 
ناهەمــوارەی خورماتوودا دەیبینێتــەوە، ئەوەیە كە 
كۆمســیۆن رێگای داوە كوردە ئاوارەكەی ئەو شارە 
لە ناوچە جیاجیاكانەوە بەشداریی هەڵبژاردن بكەن.

قەزای خورماتوو، سەر بە پارێزگای سەلاحەدینە. 
پێش 16ی ئۆكتۆبەر ژمارەی دانیشــتووانی نزیكەی 
220 هــەزار كەس بوو، كورد 55%، عەرەب 15%‌ و 
توركمانیــش 30%. بەڵام لــە دوای رووداوەكانی 16 
ئۆكتۆبەرەوە هەموو شتێك بە خێرایی گۆڕا. چونكە 

دانیشتوانە كوردە زۆربەیان ئاوارە بوون.
شــەلال عەبدول دەڵێ "خراپی دۆخی خورماتوو 
لەوەدایە ئێســتا زۆربەی خەڵكەكەی ئاوارەن و ئەوە 
كێشەی ئێمەیە، بەڵام هەر باشە كە كۆمسیۆن رێگای 
داوە ئــاوارەكان لە شــوێنی ئاوارەبوونبانەوە دەنگ 

دەدەن و بەشداریی هەڵبژاردن دەكەن.
شــەلال عەبــدول لــە دەنگێكــی زۆری كــوردی 
خورماتــوو بێبــەش دەبــێ و دەڵێــت "گرووپەكانی 
حەشدی توركمانی كە باڵادەستن، زۆر نامەسئولانە 
هەڵســوكەوت دەكەن و كێشەمان بۆ دروستدەكەن، 

ناهێڵن كورد دەنگی پێشووی بهێنێتەوە".
خەڵكــی خورماتــوو هــەروا بە ئاســانی ناتوانن 
لــە  پێشــمەرگە  دەركردنــی  دوای  دیمەنەكانــی 
ناوچەكەیان لە بیربكــەن. چونكە بەپێی ئامارەكان 
بەشــێكی  ســووتێنراون،  دوكان   500 نزیكــەی 
زۆریشــیان پێش ســووتاندنیان تاڵانكراون. كوردی 

خورماتوو، هەم ســەرچاوەی بژێــوی ژیانیان، هەم 
شــوێنی مانەوەیان لەدەستداوە . ئەوە جگە لەوەی 

ژمارەیەكی ئێجگار زۆریان ئاوارە بوون.
بــەڵام شــەلال عەبــدوول دەڵــێ، ئێســتا هێزی 
بەرپەرچدانــەوەی خێرا نێدراونەتە خورماتوو، ئەوان 
رەوشــەكەیان ئاســایی كردووەتەوە "بە ئەمانەتەوە 
دەڵێــم، ئەو هێزەی ئێســتا لــە خورماتــوو هەیە، 
هێزێكی زۆرباشن. توانیویانە لەماوەی چەند مانگی 
رابردوو یاسا سەروەربكەن، بۆیە گەشبینین كە رۆژی 
هەڵبژاردنیــش ئــەو هێزە بتوانن ئــازادی بۆ خەڵك 
فەراهەم بكەن دەنگ بدەن و نەترســن و بوار نەدەن 

هیچ لایەنێك پێشێلكاری بكات".
لەســەر ئاســتی پارێزگای ســەلاحەدین، شەلال 
عەبدول، تاكە كاندیدی یەكێتییە لەسەر لیستی قەڵای 
جەماوەری نیشــتمانی، داواكارە خەڵكی خورماتوو 
دەنگــی بدەنێ "بۆ ئەوەی شــەڕی خورماتوو ببەمە 

پەرلەمانی عێراق و پەرلەمان بكەمە ســەنگەرێك بۆ 
داكۆكیكردن لە مافەكانی خەڵكی خورماتوو".

ئــەو پاڵێــوراوەی یەكێتی لە خورماتــوو دەڵێ، 
ئاوارەكانی خورماتوو بوونەتە كێشە، هەر هەندێكیان 
لە شوێنێكن "بە دڵنیاییەوە ئەگەر لەشوێن و رێگای 
خۆیان بوونایە پێشــبینی ئەوەمــان دەكرد یەكێك 
بووینایە لەو ركابەرانەی دەنگی یەكەممان لە پارێزگای 
سەلاحەدین بهێنایە". گوتیشی "پەیوەندیمان لەگەڵ 
زۆربــەی ســەرۆك عەشــیرەتە عەرەبــەكان هەیە و 

بەڵێنیان پێداوین دەنگمان بدەنێ".
 ئەمینداری گشــتی هۆزە عەرەبەكانی خورماتوو 
دەڵێت ، لەو كاتەی هێزەكانی پێشمەرگە لە ناوچەكە 
نەمــاون بارودۆخــی ئەمنــی خراپ بــووە، هەربۆیە 
رەوشەكە بۆ هەڵبژاردن گونجاو نییە. سائر ئەلبەیاتی 
گوتــی "نەمانــی هێزەكانی پێشــمەرگە لە هەندێك 
ناوچە، بەتایبەتی لە دەوروبەری خورماتوو و هەندێك 

ناوچەی ســنووری نێوان كەركووك و ســەلاحەدین، 
بووەتــە هــۆی زیادبوونی جموجۆڵەكانــی داعش و 
روودانی پێشــێلكاری ئەمنی. گوتیشی "بانگەشەی 
بەشــێوەیەكی  ســەلاحەدین  لــە  هەڵبژاردنــەكان 
تەندروســت بەڕێوەناچــن، هەندێك هێــز و پارت لە 
پارێزگاكە هەژموونیان بەســەر ویستی دەنگدەراندا 

هەیە و هەڕەشەش دەكەن". 
لــە هەڵبژاردنی رابــردووی پەرلەمانــی عێراقدا، 
پاڵێوراوەكــەی یەكێتــی، بەنــاوی كەریــم شــوكر، 
16 هــەزار و 98 دەنگــی لــە خورماتوو هێنابوو كە 
زۆرتریــن دەنگ بوو لە نێــو پاڵێوراوانی پارێزگاكە، 
شەلال عەبدول دەڵێت "بەڵام لیستەكەمان نەگەیشتە 
پەرلەمان. ئێســتاش زۆربەی كــوردی خورماتوو لە 
شــوێنی خۆیان نین، بەڵام خۆشبەختانە كۆمسیۆن 
رێگای داوە ئاوارەكان لە شــوێنی نیشتەجێبوونیان 

دەنگ بدەن".

سلێمانی بە پارەی سەرپێچیی بانگەشە خاوێن دەكرێتەوە 

لیستی پارتییەوە كرد. رەوشەن بە )رووداو(
ی گوت: "بەشــێوەیەكی فەرمی لە لیستەكە 
كشــاومەتەوە و نامەم داوەتە كۆمیســیۆن و 
ئێستا من لەو لیســتە نەماوم". پاشان رۆژی 
2018/5/6 هیمــان رەمــزی كــە كاندیــدی 
لیستەكەی عەبادی بوو لە هەولێر، كشانەوەی 

خۆی لە لیستەكە راگەیاند.
ناسر بەگ، ســەرۆكی لیستی هاوپەیمانی 
نەسر لە پارێزگای دهۆك، لەبارەی كشانەوەی 
پاڵێوراوەكانــی لیســتەكەیان لــە دهــۆك و 
هەولێر، دەڵێت هەر كەســە و كێشــەی خۆی 
هەیە "من ئاگام لە كێشــەكانیان نییە، بەڵام 
ئەگــەر حەیــدەر عەبادی بهاتبایــە بۆ دهۆك 
باشتر بوو بۆ ئێمە، ئێمە بێ چانسین، ئەگەر 

چانسمان هەبووایە عەبادی دەهاتە دهۆك".
كشــانەوەی پاڵێوراوەكانــی هاوپەیمانــی 
نەسر لە كوردســتان بەشێكی لە نائومێدییە 
و پێیانوایــە ناتوانــن بــە دەنگــی خەڵكــی 
كوردســتان لەنێو لیســتێكی عەرەبیدا بگەنە 
پەرلەمانی عێراق. بەكر حەبیب، دەڵێ لەگەڵ 
زۆربەی پاڵێوراوەكانی لیســتی نەسر قسەی 
كردووە: "چەند كەســێكی دیكە هەڕەشــەی 
كشانەوە دەكەن و منیش پێمباشە پاڵێوراوی 
دیكە بكشــێنەوە بۆ ئەوەی ببێتە گوشــار و 
ئــەوان وەك مەقــاش ئێمــە بەكارنەهێنن بۆ 
ئەوەی بڵێن لە سلێمانی و هەولێر و دهۆكیش 

لیستمان هەیە".
ناوبــراو نیگەرانــە لــەوەی خەڵكیــان لــە 
پارێزگاكانــی دیكــەی عێراقــەوە هێنــاوە و 
لەســەر پارێــزگای ســلێمانی كردوویانــن بە 
بەربژێــر "لەو 9 كەســەی لیســتی نەســر لە 
پارێزگای سلێمانی، تەنیا 5 كەسمان خەڵكی 
سلێمانین، ئەوانی دیكە خەڵكی پارێزگاكانی 
ســەلاحەدین و مووســڵ و بەغدان، نازانم ئەو 
كەســانە لە كوێوە هاتوون و چۆن هێنراون و 

كێ هێناونی".

شەلال عەبدول، پاڵێوراوی یەكێتی لە لیستی قەڵای جەماوەری نیشتمانی لە سەلاحەدین:

خەڵكی خورماتوو ئاوارە نەبوونایە سەركەوتنمان مسۆگەر بوو

)AFP :ناڕەزایی دەربڕینی گەنجێكی كورد بەرامبەر لیستەكەی عەبادی لە شاری هەولێر )فۆتۆ

لە سەرەتای ئەم هەفتەوە 100 قەوارە و پاڵێوراو لە عێراق سزا دراون

لە ناوچەی مووسڵی كۆن، وێنەی منداڵێكی 
كوردی ئێزدیمان بە دەستەوە گرتووە، منداڵەكە 
هەموو زانیارییەكانی لەلای ئێمە هەیە، تەمەنی 
11 ســاڵ بووە كە لەگەڵ خوشكێكی بچووكی 
دەستبەســەر  داعشــەوە  لەلایــەن  دایكــی  و 
كــراون، دواتــر باوكــی توانیویەتــی دایكــی و 
خوشــكە بچووكەكــەی بــە پــارە بكڕێتــەوە، 
بــەڵام تۆمــاس عەبدوڵڵا لە كەمپــی راهێنانی 
ســەربازیی چەكدارانی داعش لەگەڵ كۆمەڵێك 
منداڵی دیكــەی كوردی ئێزدی ئامادەكرابوو بۆ 
خۆتەقاندنەوە، دواتر لە كاتی شەڕی ئازادكردنی 
مووســڵ، كەمپەكــە بــەر بۆردومانــی فڕۆكــە 
كەوتووە و 26 منداڵ لەو كەمپەدا كوژراون، بە 

تەنیا تۆماس رزگاری بووە.

ئــەو ناونیشــانی گەڕەكی مووســڵی كۆنی 
پێدابوویــن، بــە گوتــەی خــۆی لــەوێ لە نێو 
كەنیســەیەك راهێنانــی پێكرابــوو، بــە چوار 
دەوری كەنیســەدا گەڕایــن، بەدوای كەســێكدا 
دەگەڕاین خاوەنی نێو وێنەكە بناسێتەوە، بەڵام 
كەســت لەوێ دەســتناكەوێ، چونكە سەرجەم 
خانووەكانــی دەوروبــەری كەنیســەكە بەهۆی 

بۆرودومانی فڕۆكەوە رووخاون.
ئاسەوارەكانی گەڕەكی مووسڵی كۆن، زۆرتر 
لە فیلمێكی ترسناك دەچن، لەوێ بۆنی مەرگ 
دەكــەی، دەبێ بــەردەوام دەمامك ببەســتی، 
ئەگەرنا بۆنی تەرمی ژێــر خانووە رووخاوەكان 

گێژت دەكەن. 
لەژێر باڵەخانە و لادیوارە رووخاوەكاندا هەر 
دەستی پەڕیو یان قاچ یان كەللەسەر دەبینی، 
فیگــۆری دەموچاوە ســووتاوەكان بە حوكمی 

ئەوەی ســووتاون، جگە لە بۆنیان، ترسناك و 
تۆقێنەرن. بەپێی هەندێك ئاماری نافەرمی 200 
هەزار ســڤیل لە نێو شاری مووســڵ كوژراون، 
زۆرترینیــان لــە گەڕەكی مووســڵی كۆنن. ئەو 
گەڕەكە دەكەوێتە سەر رووباری دیجلە، هەموو 
ئــەو خانووانەی كە وێران بوونــە، لە رابردوودا 
شــایەتی جوانیــی ئەو رووبــارە بــوون كە بە 
نێوەڕاســتی مووسڵدا تێدەپەڕی، كەچی ئێستا 
چاوی مردووە سووتاوەكانی ئەو گەڕەكە بەسەر 

رووبارەكەدا دەڕوانێ.
تەرمەكان چاوەڕێن كەســێكی بنەماڵەكەیان 
یان خۆبەخشــێك بێــت هەڵیانبگرێتەوە و هەر 
هیچ نەبێت لە ژێر گڵیان بنێ. ژنێكی بە تەمەن 
بە نێو خانووە رووخاوەكاندا دەگەڕا، لێم پرسی 
چــی دەكەی لێرە؟ گوتی: "من جاران ماڵەكەم 
لێــرە بوو، دەیڕوانیە ئەوبەری رووبارەكە. بەڵێ 
لــە پەنجــەرەی ماڵەكەمــەوە ئــەو مزگەوتەم 
دەبینی". چەند هەنگاو دەچووە دەســتی چەپ 
و دواتر پەشیمان دەبووەوە، چاوەكانی پڕ بوون 
لە فرمێسك و بە گریانەوە گوتی: "چۆن دەبێ 
مــرۆڤ نەزانێ ماڵی خۆی كامەیــە". هەتا ئەو 
كاتەی جێمانهێشــت نەیتوانی بڕیــار بدات كام 

یەك لەو كەلاوانە ماڵی ئەوە.
لە دوای گەشتێكی دوو كاژێری چەند گەنجێك 
دەبینین، بە دەمامك و جلی ســپیەوە دەســت 

و لاقــە پەڕیــوەكان دەكەنە نێــو عەلاگەیەكی 
رەشەوە. ئەوان گرووپێكی خۆبەخشن، تەمەنی 
هیچیان لە 25 ساڵ تێناپەڕێ، بە گوتەی خۆیان 
دەیانەوێ پێش هاتنی وەرزی هاوین، گەڕەكەكە 
لە تەرم پاك بكەنەوە بۆ ئەوەی بتوانن هەناسە 

بدەن و رزگاریان بێت لە بۆنی ئەو مردووانە.
گرووپەكە وەك ئەوەی دەست بدەنە بەردێكی 
تایبەت، لە نێو ئەو هەموو كەلاوەیەدا دەستێك، 
لاقێــك و كەللە ســەرێك هەڵدەگرن بێ ئەوەی 
ســەرنج بدەن، ئاخۆ ئەو دەستە یان ئەو قاچە 
هــی كام جەســتەیە. یەكێكیــان دەڵێت "ئێمە 
خەڵكی ئەم شــارەین و دەبێ شارەكەمان پاك 
بكەینــەوە و ئامادەی بكەین بۆ ئەوەی جارێكی‌ 

دیكە خەڵك بێتەوە سەر ماڵ و حاڵی خۆی".
حكومەت بەهیچ شێوەیەك ئاوڕ لەو كارەساتە 
ناداتــەوە وەك ئەوەی ئەو گەڕەكە لە دەرەوەی 
عێراق بێت. پرسیارم لە كەسێكی ئەندامی ئەو 
گروپە كرد، ســەبارەت بە رێوشــوێنی ناشتنی 
تەرمــەكان، بە پێكەنینەوە گوتی "لە دەرەوەی 
مووســڵ بە شۆفڵ دەیانكەین بە ژێر خۆڵەوە". 
كاتێــك ســەبارەت بە پشــكنینی )DNA( بۆ 
تەرمەكان پرسیارم كرد، تەنیا گوتی ''ئەو شتە 

بێ مانایە چییە".
تەرمــی ســڤیلەكان هاوشــێوەی چەكداری 
داعش مامەڵەیان لەگەڵ دەكرێت، چەند جارێك 

پرسیارمان لە گروپەكان كرد كە چۆن و لەسەر 
چ بنەمایەك ئەو تەرمانە بەبێ پشــكنینی دی 
ئێن ئەی هەڵدەگرنەوە و دەیانشــارنەوە، بەڵام 
ئــەوان دەیانگــوت "ئەوانە تەرمــی چەكدارانی 

داعشن".
كەمێــك پاش ئەو قســانە تەرمی منداڵێكی 
ســێ ساڵییان دۆزییەوە، منداڵەكە وەك پارچە 
كارتۆنێكــی رەقــی لێهاتبوو، دەســتەكانی بە 
ســكییەوە نووســابوون، وەك ئــەوەی خــەوی 
لێكەوتبــێ، كەســێكیان لاشــەی بــێ گیانــی 
منداڵەكەی بە دەســتەوە گرت، بێ ئەوەی هیچ 
كاردانەوەیــەك لــە چاوەكانیدا ببینــم، لەگەڵ 
تەرمەكانــی دیكە هەڵیدایە نێــو عەلاگەیەك و 
كەسێك ســەری عەلاگەكەی گرت و فڕێیاندایە 
نێو بارهەڵگرەكە! یەكێك لە ئەندامانی گروپەكە 
بۆ ئەوەی شــەرعیەت بداتــە دیمەنەكە، گوتی: 
"ئەوەش دەبێ، لە شــەڕدا خەڵكی بێ تاوانیش 

دەبنە قوربانی".

بۆ پشتڕاســتكردنەوەی بێسەروشوێنبووانی 
نێو شــاری مووســڵ پەیوەندیمان بــە دادگای 
شــاری موســڵەوە كرد، ئەوان گوتیان لە دوای 
نەمانــی داعش و گەڕانەوەی دەســەڵاتی ناوەند 
بۆ ئەو شــارە تەنیــا 3000 كەس لــە دادگای 
مووسڵ داوای كەسوكاری خۆیان كردووە، بەڵام 
پێدەچــێ لە داهاتــوودا داواكاریی كەســوكاری 
بێسەروشــوێنبووان زیاتر بێت. لە نێو دادگاكە 
بە روونی پێیانگوتین "خەڵكی مووســڵی كۆن 
هەموویان ئاوارە بوون و بە تاوانی هاودەســتی 
لەگــەڵ داعــش ناوێــرن بگەڕێنەوە و ســكاڵای 

خۆیان بگەیێننە حكومەت".
ســەرەڕای كوشــتن و بێسەروشــوێنكردنی 
خەڵكی ســوننە لە موســڵ، هیچ جموجووڵێك 
بەدی ناكرێ لە لایەن دەســەڵاتی ناوەندەوە بۆ 
ئاوەدانكردنەوەی ئەو شــارە، ئەمەش پرۆسەی 
گەڕانەوەی خەڵكی بۆ ئەو شــارە تا رادەیەكی 

زۆر سست كردووە.

ژێر خانووە رووخاوەكانی مووسڵ پڕن لە تەرم 

خۆبەخشەكان مووسڵی كۆن لە دەست و پێ 
و كەللەسەری پەڕیو پاك دەكەنەوە

پۆڵ ئیدن
رووداو - هەولێر

بەرەبــەرە ئاماژەكانــی گۆڕینــی دێمۆگرافیای 
مێژوویــی ناوچــەی عەفریــن لەلایــەن توركیاوە 
دەردەكــەون، لــە كاتێكدا ئــاوارە ســوورییەكان 
لە ناوچــە جیاجیاكانی ســووریاوە دەگوازرێنەوە 
شوێنی ئەو خەڵكە كوردەی بەهۆی ئۆپەراسیۆنی 

چڵە زەیتوونەوە لە شوێنی خۆیان هەڵكەندراون.
لە ســەرەتای ئۆپەراسیۆنەكەدا، رەجەب تەیب 
ئەردۆگان، ســەرۆككۆماری توركیــا، ئاماژەی بۆ 
گۆڕینــی دێمۆگرافیــای ناوچەكەی كــرد، كاتێك 
رایگەیانــد كــە عەفریــن دەگەڕێنێتــەوە بــۆ ئەو 
خەڵكــەی ئەردۆغان بە "خاوەنە رەســەنەكان"ی 
ناوچەكــە ناوی بــردن. هەر ئەوكات بــەو لێدوانە 
زەنگی خەتەری لێــدا، چونكە عەفرین بەدرێژایی 
مێژووی خۆی شوێنی نیشتەجێبوونی زۆرینەیەكی 

كورد بووە.
عەفرین كــە ناوچەیەكی دابڕاوی كوردســتانی 
ســووریا )رۆژئاڤا(یەـ لــە رۆژی 18ی ئادار كەوتە 
دەســت توركیا و میلیشــیاكانی ســوپای ئازادی 
یەكینەكانــی  ئــەوەی  ئــەوەش دوای  ســووریا، 
پاراستنی گەل )یەپەگە( بڕیاریان دا شەڕی كۆڵان 
بە كۆڵان نەكەن، چونكە ئەو شــەڕە دەبووە هۆی 
ئەوەی عەفرینیش وەكو شارەكانی دیكەی سووریا 
وێــران ببــێ. هێشــتا دوو مانگ بەســەر كەوتنی 
عەفرینــدا تێنەپەڕیــوە كە ئەردۆغان دەســتی بە 

جێبەجێكردنی پلانەكەی لەو شارەدا كردووە.
هێزەكانی ســوپای ســووریای ئازادی سەر بە 
توركیا ئاوارە ســوورییەكانی قەلەموون، لەســەر 

ســنووری لوبنان و غوتــەی رۆژهەڵات لە عەفرین 
جێگیــر دەكــەن. بۆردومانەكانــی ســەر غوتەی 
رۆژهەڵات لەدوای بۆردومانــی 2016ی رۆژهەڵاتی 
حەلەبەوە بێ وێنە بووە، بەهۆی ئەو بۆردومانەوە 

زیاتر لە 130 هەزار كەس ئاوارە بوون. 
گیرســانەوەی ئاوارە و پەراگەندەكانی شــەڕی 
نێوخۆی ســووریا لە عەفرین شــتێكی نوێ نییە. 
عەفرین دراوســێی پارێزگاكانی ئدلیب و حەلەبە و 

لە سەردەمی دەسەڵاتی پارتی یەكێتی دیموكراتی 
)پەیــەدە( ســەقامگیرییەكی رێژەیــی بەخۆیەوە 
بینیبــوو، بۆیــەش پەناگەیەكــی بــاش بــوو بۆ 
ئەو خەڵكــەی لە ناوچە جیاجیاكانی ســووریاوە 
پەنایان بۆ هێنابوو. بەڵام هێرشی سوپای توركیا 
ســەقامگیریی ناوچەكــەی تێكدا و بــۆ یەكەمجار 
لە دوای هەڵگیرســانی شەڕی نێوخۆی سووریاوە 

دەیان هەزار كەسی ئاوارە كرد. 

هێزەكانی ســەر بە توركیا خانووە چۆڵەكانی 
كورد لە عەفرین رادەســتی عەرەبە سوورییەكانی 
غوتــەی رۆژهەڵات دەكەن. بە گوێرەی راپۆرتێكی 
)ســووریا دایرێكــت(، ئەم خانووانە بــە خۆڕایی 
دەخرێنە بەردەستی ئەو ئاوارانەی روو لە عەفرین 
دەكــەن. ئاوارەكانی غوتە هیــچ هیوایەكیان نییە 
لە چەند ســاڵی داهاتوودا بگەڕێنەوە ســەر ژیانی 
جارانی خۆیان، بۆیەش دەشــێ توركیا و سوپای 

ئــازادی ســووریا ئــەو ئاوارانە وەكو داشــی یاری 
بەكاربهێنن بۆ دروستكردنی واقیعێكی دێمۆگرافیی 
نــوێ، چونكە پێناچێ خەڵكێكی زۆر لەو ئاوارانە 
ئامادەبن خانوویەكی بێ بەرامبەر لە پێناو گەڕانەوە 
بۆ ناوچەی مەترسیدار و وێرانی خۆیان جێبهێڵن.

بەم حاڵەشــەوە، هەموو ئاوارەكان ئامادە نین 
ئــەو خانووانــە قەبووڵ بكــەن كە پێیــان دراوە. 
خالید حەســەن، ئاوارەیەكی عەرەبی 29 ساڵەی 
خەڵكی غوتەی رۆژهەڵات، بە )سووریا دایرێكت(
ی راگەیاند "ئێمە لــە ناوچەی خۆمانەوە ئاوارەی 
ئێــرە بووین، وەكو میوانیش روومان لەم ناوچەیە 
كردووە. ئەگەر خاوەنی خانووەكان رازی نەبن، ئەو 

خانووانە بێ بەرامبەر وەرناگرین".
بەڵام لــە كۆتایی مانگــی نیســاندا، روانگەی 
ســووری بۆ مافەكانی مرۆڤ رایگەیاند "گۆڕانێكی 
دێمۆگرافی لەلایەن ئەو هێزانەوە جێبەجێ دەكرێ 
كە ئیدیعای پاراســتنی خەڵكی سووریا دەكەن". 
مەبەســتی روانگەی ســووری هێزەكانی ســوپای 

ئازادی سووریای سەر بە توركیا بوو.
روانگەی ســووری لە راپۆرتێكی دیكەدا ئاماژە 
بۆ ئەوەش دەكات كە ســوپای ئازادی سووریا بە 
ســپرای لەسەر موڵكەكان دەنووسێ فڵانە موڵكە 
بــووە بە هی خۆیان. بەگوێــرەی راپۆرتەكە: "لە 
عەفرینــی ئەمــڕۆدا یــەك قوتوو ســپرای بەســە 
بــۆ ئــەوەی خانوویەك، زەوییەكی كشــتوكاڵی و 
تەنانەت هەمــوو گوندێك بكرێتە موڵكی تایبەتی 

كەسێك یان گرووپێكی چەكدار".
دەســتوبردی توركیا لە حەواندنــەوەی دەیان 
هەزار ئاوارەی سووری لە عەفرین ئاماژەیە بەوەی 
توركیا دەیەوێ دێمۆگرافیای ناوچەكە لە بنەڕەتدا 
بگۆڕێ. لە سەرەتای 2017ەوە توركیا توانیویەتی 

هێڵێكی 60 میلی لە جەرابلوســەوە بۆ ئەلباب لە 
دەســتی داعش دەربكات. ئــەو ناوچانە دەكەونە 
رۆژهەڵاتــی عەفریــن و ماوەیەكی زۆریشــە وەكو 
ناوچەیەكــی ئارام بۆ ئاوارە ســوورییەكان ســەیر 

دەكرێن.
لــە كۆتایی مانگی ئــاداردا، ئەنقەرە رایگەیاند 
كە راهێنانی بە 200 پۆلیسی سووری كردووە بۆ 
ئەوەی ئاسایشی ناوچەكە بپارێزن. بەڵێندەرەكانی 
ناوچەكــە  بەبنیاتنانــەوەی  دەســتیان  توركیــا 
كــردووە، جیا لەمە توركیا لە ئەلباب پشــتگیری 
دارایی پێشكەش بە شارێكی پیشەسازی كردووە 
كە مەبەســت لێــی دامەزراندنی هــەزاران گەنجی 

سوورییە.
ئەم ناوچانە سەقامگیرییەكی زیاتریان بەخۆوە 
بینیوە، ئاسایشــیان باشترە و لەڕووی پێكهاتەی 
دانیشــتووانیش یەكڕەنگترن لە عەفرین، بۆیەش 
پێدەچێ ئەو ناوچانە شــوێنێكی گونجاوتر بن بۆ 
جێگیركردنی ئاوارەكان، بەتایبەتیش ئەگەر باسی 

مانەوەی درێژخایەن یان هەمیشەییان بكەین.
تاوەكو ئێســتا دیار نییە ئاخــۆ ئەو هەوڵانەی 
ئێســتای توركیــا و ســوپای ئــازاد پاكتاوێكــی 
راستەوخۆی نەتەوەیی ئەو ناوچانەی لێدەكەوێتەوە 
یان نا، لە كاتێكدا هاووڵاتییە كوردەكانی عەفرین 
تاوەكو ئێستاش بە ناچاری بۆ ناوچەكانی دیكەی 
ســووریا رادەگوێزرێن یــان رێگــەی گەڕانەوەیان 
لێدەگیرێ. ســەختە بــۆ توركیا ئەم راگواســتنە 
ئــەم  لەســەر  ئەگــەر  بشــارێتەوە،  زۆرەملێیــە 
سیاسەتەشی بەردەوام بێ، ئەوا دیارە كە ئامانجی 
یەكەمی لە دەركردنی یەپەگە لە رۆژئاوای فوراتەوە 
گــۆڕاوە بۆ راماڵینی كورد بەگشــتی بۆ ئەوبەری 

رووبارەكە.

توركیا دەست بە گۆڕینی دێمۆگرافیای 
عەفرین دەكات

كەس لە دادگای مووسڵ سكاڵای 
ونبوونی كەسوكاریان تۆماركردووە

تەرمهەڵگرەوەكان جیاوازی لە نێوان 
تەرمی چەكدارانی داعش و خەڵكی 
سڤیل ناكەن

 3000

)A
FP

ۆ: 
فۆت

( 

)AFP :هێزەكانی سوپای سووریای ئازادی ئاوارە سوورییەكانی قەلەموون، لە عەفرین جێگیر دەكەن )فۆتۆ



6 ژمارە ) 504 ( - دووشەممە 2018/5/7

حیزبــەكان گومانیان لەو بانگەشــەیەی یەكێتی 
هەیــە و پێیانوایــە دەنگەكانــی یەكێتــی بەهــۆی 

رووداوەكانی 16ی ئۆكتۆبەرەوە لە كورتی دەدات. 
یەكگرتووی ئیســامی لە كەركووك كە لە ســێ 
هەڵبژاردنی رابردوودا هیچ كورسییەكیان نەهێناوە، 
ئەمجارە چاویان لە كورسییەكە، ئەوان بەو ئومێدەن 

پارتییەكانی كەركووك دەنگیان پێبدەن. 
جــوان حەســەن كــە كاندیــدی یەكگرتــووە لە 

گۆڕان بە لیستی سەربەخۆ بەشداری كرد و توانی 
)445024( دەنگ بەڕێژەی 23.72% بەدەســت 
بهێنێــت و )25( ئەندامــی پەرلەمان بەدەســت 

بهێنێت.

  خولی چوارەم )2013(
هەڵبژاردنــی 2013 دەركەوتنــەوەی دەنگــی 

دەنــگ دەدەن، بــەڵام كەمیــان دەنگ بــە یەكێتی 
دەدەن، مەحاڵە یەكێتی هەمان كورسیەكانی 2014 
بهێنێتەوە كە شــەش كورسی بوو، ئەوەی یەكێتی 
دەڵێت گوایە شەش كورسی دەهێنن گومان دروست 
دەكات، ئەوە یان بۆ بانگەشە و چەواشەكارییە، یان 

رێككەوتنێكی ژێربە‌ژێرە لەگەڵ بەغدا".
جوان حەســەن گومان دەخاتە ســەر پرۆسەی 
هەڵبژاردن و دەڵێت: "عێراق ســیادەی نییە، هەموو 

)476.736( دەنگــی بەدەســتهێنا بــە رێــژەی 
24.2% و بووە خاوەنی )24( كورسی.

  دووەم: هەڵبژاردنی
    ئەنجوومەنی پارێزگاكانی

    هەرێمی كوردستان:
لەكوردســتان دوو هەڵبژاردن بۆ ئەنجوومەنی 
پارێزگاكان كراوە، یەكەمیان لە ساڵی 2005 كە 
یەكێتی بە لیستی سەربەخۆ بەشداری كرد و لە 
كۆی )124( ئەندام )48( ئەندامی ئەنجوومەنی 
پارێزگاكانی بردەوە. دووەمیان لە ســاڵی 2014 
دا كرا، یەكێتی بە لیستێكی سەربەخۆ بەشداری 
كــرد و لەكــۆی )90( ئەنــدام )19( ئەندامــی 

ئەنجوومەنی بردەوە. 
لــە خشــتەی ژمــارە )1( وردەكاری ئــەو 

هەڵبژاردنانە خراوەتەڕوو.
گۆڕان تەنیا لە دووهەم هەڵبژاردنی پارێزگاكان 

جۆرە كارێكی نایاسایی تێیدا جێگەی گومان نییە، 
كۆمەڵێك وڵات عێراق بەڕێوەدەبەن، بۆیە رێككەوتن 
و دابەشــكردنی كورســییەكان بە ئارەزووی خۆیان 
كارێكــی ئاســانە، رەنگــە بانگەشــە و دەنگدانیش 
تەنیا ســیناریۆ بێت بۆ شــەرعیەتدان بەو پرۆسەیە 
و نیشــاندانی ســیمایەكی دیموكراسی بە پرۆسەكە 
و پرۆســەی جیاكردنــەوەی دەنگەكانیش لە رێگەی 

سانتلیگۆوە هاوكاری ئەو كارە دەبێ".
كــورد لــەم هەڵبژاردنەشــدا نەیتوانــی بەرامبەر 
عەرەب و توركمانەكانی كەركووك هاوپەیمانێتییەك 
دروســت بكات، تەنیا یــەك هاوپەیمانێتــی هەیە، 
ئەویش لیســتی نیشــتمانە كە لە كۆمەڵ و گۆڕان و 
هاوپەیمانی بۆ دیموكراسی و دادپەروەری پێكهاتووە. 
ئەوانیش چاویان لەوەیە هەر هیچ نەبێ لە رێگەی ئەو 
یەكێتیانەی هەواداری د.بەرهەم ساڵحن كورسییەكی 
كەركــووك ببــەن. ئەوان پێشــبینی دەكــەن كورد 
ئەمجارە لە كەركووك پێنج بۆ شەش كورسی بهێنێ 

و زیاتر لە كورسییەك بۆ ئەوان بێ.
حەسەن بارام، ئەندامی ئەنجوومەنی هاوپەیمانی 
بــۆ دیموكراســی و گەشــەپێدان دەڵێــت: "ئەگەر 
پێشــبینییەكانی یەكێتی بۆ بەدەستهێنانی شەش 
كورســی تەنیــا بــۆ پڕوپاگەنــدە و بەرزكردنەوەی 
ورەی دەنگدەران بێت، كارێكی ئاساییە، بەڵام ئێمە 
ترسمان لە ساختەكاری و دەستكاریكردنی ئەنجامی 

لەســاڵی 2014 دا بەشــداری كــردووە، لەكۆی 
دەنگــی   )490.572( دەنــگ   )2.161.038(
بەدەســتهێنا بەڕێــژەی 22.7%. لەكــۆی )90( 
ئەندام )17( ئەندامی ئەنجوومەنی پارێزگاكانی 

بەدەستهێنا كە بەمشێوەیە بوو::
هەولێر )108.117( بەڕێژەی %14.3.

سلێمانی )309.600( بەڕێژەی %39.7.
دهۆك )22.855( بەڕێژەی %4.6.

  سێیەم: هەڵبژاردنەكانی
     ئەنجوومەنی نوێنەرانی عێراق
لە عێراقدا چوار هەڵبــژاردن بۆ ئەنجوومەنی 
نوێنەرانــی عێــراق كراوە. لە ســاڵی 2005 دوو 
هەڵبژاردن و پاشــان لە ســاڵی 2010 و 2014. 
زۆربــەی  دا،  هەڵبژاردنەكــەی 2005  دوو  لــە 
حیزبە كوردســتانییەكان بە لیستی هاوپەیمانی 
كوردستانی بەشــدارییان كرد، بۆیە دەنگەكانی 

یەكێتی ناتوانرێت دیاری بكرێ.

بازنــەی كەركــووك، لەبــارەی دەنگەكانی یەكێتی 
دەڵێــت ئەگــەر یەكێتی رێككەوتنــی نەكردبێت بۆ 
بردنی كورســییەكانی كەركووك لەگەڵ بەغدا، ئەوە 

یەكگرتوو كورسییەك دەبات. 
جوان حەسەن بە)رووداو(ی گوت: "ئێمە رۆژانە 
بەنــاو بــازار و گەڕەكەكاندا دەگەڕێین و بانگەشــە 
دەكەیــن. بۆمــان دەركەوتووە خەڵكــە تووڕەكەش 
لــە رووداوەكانــی 16ی ئۆكتۆبەر بەشــێكی زۆریان 

راســتەقینەی یەكێتی بــوو، لــەو هەڵبژاردنەدا 
كە لــە2013/9/21 بەڕێوەچوو، )31( لیســت 
بەشــدارییان كرد. یەكێتی بە لیستی سەربەخۆ 
بەشــداری كرد و لەكــۆی )1.970.317( دەنگ 
توانی )350.500( دەنگ بهێنێ‌، واتە 17.8%ی 
دەنگەكان، یەكێتی لەو خولەی پەرلەمان خاوەنی 
)18( كورســییە. گۆڕانیــش لــەم هەڵبژاردنەدا 

سروە ئەحمەد
رووداو - هەولێر

بەرپرســانی یەكێتــی لــە كەركــووك لــە 
بانگەشــەكانیاندا جەخت لــەوە دەكەنەوە كە 
لە هەڵبژاردنی ئەنجوومەنی نوێنەرانی عێراق، 
پارێــزگاری لە دەنگەكانیان دەكەن و شــەش 
كورسییەكەی خۆیان لە كەركووك دەهێننەوە، 
بەڵام بەرپرسێكی یەكگرتوو ئەو ئەگەرە بەدوور 
دەزانــێ و دەڵێــت: "مەگــەر بەغــدا یارمەتی 

یەكێتی بدات".
لە هەڵبژاردنی رابردوودا یەكێتی لە كۆی 12 
كورسییەكەی پارێزگای كەركووك، 6 كورسی 
بەدەســتهێنابوو، پارتیش دوو كورسی، بەڵام 
ئەم هەڵبژاردنــە پارتی بەهــۆی رووداوەكانی 
16ی ئۆكتۆبــەرەوە بایكۆتــی هەڵبژاردنی لە 
پارێزگای كەركووك كردووە، یەكێتیش كار بۆ 
ئــەوە دەكات كە هەر هیچ نەبێ پارێزگاری لە 

دەنگەكانی بكات.
ئاســۆ مامەند، ئەندامی مەكتەبی سیاسی 
و لێپرســراوی مەڵبەنــدی دووی یەكێتــی لە 
كەركــووك بە )رووداو(ی گــوت: "یەكێتی لە 
كەركووك كار بۆ پاراســتنی نێو ماڵی كورد و 
چاككردنەوەی هەڵەكانی ســەركردایەتی كورد 

یەكێتیی نیشــتمانی كوردســتان لــە یەكی 
بزووتنــەوەی  دامــەزراوە.   1975 حوزەیرانــی 
گۆڕانیــش لــە 2009 لــە یەكێتی جیابــووەوە. 
یەكێتی لەپاش ڕاپەڕینــی 1992 و بزووتنەوەی 
گۆڕانیش پاش دروستبوونی، بەشداری سەرجەم 

هەڵبژاردنەكانی عێراق و كوردستانیان كردووە.
لێرەدا بەخێرایی تیشك دەخەینە سەر ژمارەی 
دەنگەكانی یەكێتــی و گۆڕان لەو هەڵبژاردنانەدا 
كــە بەشــدارییان كــردووە لە ســاڵی 1992 تا 
2014 و شیكاری ئەو داتایانە دەكەین. هەروەها 
شــیكاری دۆخی یەكێتی و گــۆڕان دەكەین لەو 
هەڵبژاردنانەدا، تا ئاستی هەڵكشان و داكشانی 

دەنگەكانیان بەجیا و پێكەوە.

  داتاكانی هەڵبژاردن:
لــە عێراق و هەرێمی كوردســتان ســێ‌ جۆر 
هەڵبــژاردن كــراون: )پەرلەمانــی كوردســتان- 
پارێــزگاكان- ئەنجوومەنــی نوێنەرانــی عێراق(. 

لەخــوارەوە بەكورتــی تیشــك دەخەینە ســەر 
شــێوازی بەشــداریكردنی یەكێتی و گــۆڕان لەو 

هەڵبژاردنانە و داتاكانی.

  یەكەم: هەڵبژاردنەكانی
     پەرلەمانی كوردستان

     خولی یەكەم 1992
یەكەمیــن خولــی هەڵبژاردنــی پەرلەمانــی 
كوردســتان لە 1992/5/19 بەڕێوەچوو. حەوت 
لیســت بەشــدارییان لەو هەڵبژاردنــەدا كرد كە 
ژمــارەی ئەندامانی ئەو خولــەی پەرلەمان 105 
پەرلەمانتــار بــوو، واتە كێبڕكێكە لەســەر 105 
كورسی بوو. یەكێتی لەگەڵ حیزبی زەحمەتكێشان 
لیستێكی هاوبەشیان پێكهێنا، توانییان لەكۆی 
)971،453( دەنــگ )423،833( دەنگ بهێنن، 
واتــە رێــژەی 43.6%. لەو هەڵبژاردنەدا جگە لە 
لیســتی پارتی دیموكراتی كوردستان و لیستی 

دەكات و پێگەی ئێمە و دەنگدەرانمان شەش كورسی 
مســۆگەر كــردووە". جێگرەكەی ئاســۆ مامەندیش 
دەڵێــت ئەوان كار دەكەن بۆئــەوەی پارێزگاری لەو 
شــەش كورســییە بكەن. رەوەند مــەلا مەحموود، 
گوتی: "لەگەڵ ئەوەی ئێمە هەوڵەكانمان بۆ شــەش 
كورســییە، بەڵام كاریش دەكەین بۆ سەرخســتنی 
دەنگی كورد و بەشداریكردنی خەڵك لە دەنگدان جا 

دەنگ بە هەر لیستێك بدەن".

هاوبەشــی )یەكێتی نیشــتمانی كوردســتان و 
حیزبــی زەحمەتكێشــانی كوردســتان(، هیــچ 
لیســتێكی دیكە نەیتوانی بەربەستی هەڵبژاردن 
تێپەڕێنــن‌ كە 7% بوو. ســەرەڕای ئەوەی پارتی 
14056 دەنگی زیاتر بوو لە لیستە هاوبەشەكەی 
یەكێتی و زەحمەتكێشــان، بەڵام كورسییەكانی 
پەرلەمانیــان 50 بــە 50 لــە نێــوان خۆیانــدا 
دابەشــكرد، پێنج كورسییەكەی دیكەشیان دایە 
مەسیحییەكان )چوار كورســی بۆ بزووتنەوەی 
دیموكراتی ئاشووری و یەك كورسیش بۆ لیستی 

یەكگرتووی مەسیحییەكانی كوردستان(.

  خولی دووەمی 
     پەرلەمان )2005(

پــاش زیاتر لە 13 ســاڵ، لــە 2005/1/30 
خولی دووەمی هەڵبژاردنی پەرلەمانی كوردستان 
بەڕێوەچوو. 13 لیست كێبڕكێیان لەسەر )111( 
كورســی دەكــرد. لــەم هەڵبژاردنــەدا پارتی و 

یەكێتی و چەند حیزبێكی دیكە پێكەوە )لیستی 
نیشتمانی دیموكراتی كوردستان(یان پێكهێنا و 
لــە كۆی )1.753.918( دەنــگ )1.570.663( 
دەنگیان بەڕێژەی 89.6% بەدەستهێنا و )104( 
كورسی پەرلەمانیان بەركەوت. لەناو لیستەكەدا 

)38( ئەندام بەر یەكێتی كەوت.

  خولی سێیەمی 
     پەرلەمان )2009(

لە رۆژی 2009/7/25 سێیەمین هەڵبژاردنی 
پەرلەمانی كوردستان بەڕێوەچوو كە 24 لیست 
كێبڕكێیان لەســەر )111( كورسی كرد. پارتی 
و یەكێتــی پێكەوە )لیســتی كوردســتانی(یان 
پێكهێنا و توانییان لەكۆی )1.876.196( دەنگ 
)1.076.370( دەنــگ و )59( كورســی بهێنن 
بەرێژەی 57.37%، یەكێتی لەو هەڵبژاردنەدا 29 

كورسی بەركەوت.
لــەم هەڵبژاردنەدا بۆ یەكەمجــار بزووتنەوەی 

راپۆرت

یەكێتی ئەگەر 
لەگەڵ بەغدا 
رێكنەكەوێ 
شەش كورسی لە 
كەركووك ناهێنێ

یەكگرتوو

یەكێتی لە 
كەركووك سێ 
كورسی زیاتر 
بهێنێ، 
جێی گومانە

سۆسیالیست 

شەش 
كورسییەكەی 
كەركووك 
مسۆگەرە

یەكێتی

وڵاتێكی 
دراوسێ دەیەوێ 
ئەنجامی 
هەڵبژاردن لە 
كەركووك بگۆڕێ

هاوپەیمانی 

یەكێتی شەش كورسییەكەی لە كەركـــووك دەهێنێتەوە؟

 خوێندنەوەیەك بۆ دەنگەكانی یەكێتی و گــــۆڕان لە هەڵبژاردنەكانی عێراق و كوردستاندا

رێژە2014رێژە2005پارێزگا/ساڵ
22.4 %37.7168.603 %244.343هەولێر

35.2 %65.9318.723 %485.718سلێمانی
8.2 %9.340.796 %35.483دهۆك

24.4 %43.3528.122 %765.544كۆی گشتی

خشتەی ژمارە )1( 
دەنگەكانی یەكێتی لە هەڵبژاردنی پارێزگاكانی هەرێمی كوردستان

رێژە2014رێژە2005پارێزگا/ساڵ
36.8 %26.4209.964 %147.197كەركووك
7.1 %4.670.145 %48.653نەینەوا
6.9 %5.338.772 %26.836دیالە

15.05 %10.5318.881 %222.686كۆی گشتی

خشتەی ژمارە )4( دەنگەكانی یەكێتی لە هەڵبژاردنەكانی 
ئەنجوومەنی نوێنەرانی عێراق لە ناوچە ناكۆكی لەسەرەكان

رێژە2014رێژە2010پارێزگا/ساڵ
22.7 %18.3168.688 %124.632هەولێر

32.9 %28.5294.265 %237.379سلێمانی
7.7 %8.137.457 %34.226دهۆك

37.1 %20.44500.410 %396.237كۆی گشتی

خشتەی ژمارە )2(
 دەنگەكانی یەكێتی لە هەڵبژاردنەكانی ئەنجوومەنی نوێنەرانی عێراق

رێژە2014رێژە2010پارێزگا/ساڵ
14 %15.2104.059 %103.397هەولێر

38.9 %35.8347.799 %298.621سلێمانی
3.3 %5.616.237 %23.775دهۆك

22.08 %21.96469.802 %425.793كۆی گشتی

خشتەی ژمارە )3( 
دەنگەكانی گۆڕان لە هەڵبژاردنەكانی ئەنجوومەنی نوێنەرانی عێراق

توێژەر: ئیسماعیل حەمەعەلی خورماڵی

 لەدوایین هەڵبژاردندا یەكێتی 
52 %ی دەنگی كوردی ناوچە 
ناكۆكی لەسەرەكانی بردووە

لە دوای جیابوونەوەی گۆڕان رێژەی دەنگەكانی یەكێتی بەردەوام روو لە دابەزین بووە )فۆتۆ: رووداو(



7 ژمارە ) 504 ( - دووشەممە 2018/5/7
راپۆرت

دەنگەكانــە، چونكــە پێمانوایە هەوڵێكــی وڵاتانی 
دراوســێ هەیە بۆئەوەی دەنگدان لــە كەركووك بۆ 

حیزبێكی دیاریكراو یەكلایی بكاتەوە".
ئــەو بەدووری دەزانێ یەكێتییەكان وەكو رابردوو 
دەنگ بە یەكێتی بدەنەوە و دەڵێت: "ئێمە دەزانین 
خەڵكی كەركووك چەند تووڕەن، ئەوان دەیانەوێ لە 
رۆژی دەنگــدان تۆڵەی رووداوەكانی 16ی ئۆكتۆبەر 
بكەنــەوە، بۆیە ئەمــە ئەوەمان بــۆ دەردەخات كە 
كــورد هەمان دەنگەكانی چوار ســاڵ پێش ئێســتا 

ناهێنێتەوە، یەكێتیش دەنگی خۆی ناهێنێتەوە". 
حەسەن بارام گوتی: "بە قسەی بریقەدار دەتوانی 
هەموو كورسییەكان بكەیت بە موڵكی خۆت، بەڵام 
واقــع پێچەوانەكــەی دەردەخات، لــە كەركووك كە 
پارتی بایكۆتی كردووە و سەدان كەس بەهۆی 16ی 
ئۆكتۆبەرەوە ئاوارە بوونە و بەشــێكی زۆری خەڵك 
نائومێد بوونــە، چۆن دەكرێت بڵێین هەمان رێژەی 
دەنگەكان دەهێنینەوە، یان چۆن یەكێتی سەرەڕای 
یەكگرتوو و لیســتی نیشــتیمان كە ســێ قەوارەی 
سیاســی تێدایــە، شــەش كورســی دەبــات ئەگەر 

ساختەكاری نەبێ". 
جگە لە لیســتی نیشــتیمان و یەكێتی، حیزبی 
سۆسیالیســت و حیزبــی شــیوعیش لیســتیان لە 
كەركــووك هەیــە. سۆسیالیســتیش گومانــی لەو 
لێدوانانەی بەرپرسانی یەكێتی هەیە. رەسوڵ رەئوف، 

لــە هەڵبژاردنی 2010دا یەكێتی بەشــێوەی 
هاوپەیمانی بەشــداری كــردووە، لەبــەر ئەوەی 
لیستی كراوە بوو كاندیدەكانی لە سێ‌ پارێزگاكەی 
هەرێــم )396.237( دەنگ و )11( كورســییان 

بەدەستهێنا بە رێژەی %20.44.
لــە هەڵبژاردنــی 2014 چوارەمیــن خولــی 
هەڵبژاردنــی ئەنجوومەنــی نوێنەرانــی عێــراق، 
یەكێتی بە لیســتی ســەربەخۆ بەشــداری كرد 
و لەكــۆی )2.128.167( دەنــگ لــە هەرێمــی 
كوردســتان )500.410( دەنــگ و بــە رێــژەی 
23.51%، )11( كورســی بەدەســهێنا، وەك لە 

خشتەی ژمارە دوو روونكراوەتەوە.
لەساڵی 2010 گۆڕان بۆ یەكەمجار بەشداری 
كرد لە هەڵبژاردنی ئەنجوومەنی نوێنەرانی عێراق، 
لەســێ پارێزگاكەی هەرێم )425.793( دەنگ و 
)8( كورسی بەدەستهێنا بەڕێژەی 21.96%. لەو 
هەڵبژاردنی 2014شدا گۆڕان بە لیستی سەربەخۆ 
بەشــداری كرد، لەكۆی )2.128.167( دەنگ لە 
سێ پارێزگاكەی هەرێمی كوردستان )469.802( 
دەنــگ و )9( كورســی بەدەســتهێنا. بەڕێژەی 
22.08%. نەخشــەی ژمارە )3( وردەكاریەكانی 

روون دەكاتەوە:

  هەڵبژاردنی ئەنجوومەنی
     نوێنەران لە ناوچە ناكۆكی 

     لەسەرەكان
ســەبارەت ناوچە ناكۆكی لەسەرەكان. لەبەر 
ئەوەی زۆرجار بەشــێوەی هاوپەیمانی بەشداری 
لەو ناوچانەدا كراوە، بۆیە داتایەكی ورد و دروست 
لــەو بارەیەوە لەبەردەســت نییە بــۆ پارتەكان، 
بەڵام بــە وردبوونەوە لەكۆی دەنگی پاڵێوراوانی 
لیستەكان ئەوا ئەنجامی دەنگەكانی یەكێتی لەو 

رێژەكەی بزانرێت، چونكە بەشێوەی هاوپەیمانی 
بەشــدار بووە و لیســتی داخراویش پیادەكراوە. 
خشــتەی ژمــارە )5( داتــای هەڵبژارنەكانــی 

پەرلەمانی كوردستان دەخاتەڕوو.
لە هەڵبژاردنەكانی پەرلەمانی كوردســتاندا، 
یەكێتی ژمارەی دەنگەكان و رێژەكەی و ژمارەی 
كورســییەكانی بەڕێژەیەكی بەرچاو داكشــاوە، 
لەســەر ئاســتی كوردســتان )73.333( دەنگ 
كەمیكردووە، 25.8% ڕێژەكەی داكشاوە، ژمارەی 
كورسیەكانیشــی لە )50( كورســی بــۆ )18( 
كورســی دابەزیــوە. گــۆڕان لــەدوو هەڵبژاردنی 
پەرلەمانی كوردســتان 2009 و 2013 بەشــدار 
بــووە. لە هەڵبژاردنــی دووەم )31.712( دەنگ 
زیادی كردووە بەڕێژەی 0.48% بەڵام كورسییەك 

كەمی كردووە.

  دووەم: هەڵبژاردنەكانی
پارێزگاكانی هەرێمی كوردستان
ئەگــەر بــەراوردی دەنــگ و رێــژەی یەكێتی 
بكەین لە هەڵبژاردنەكانی ئەنجوومەنی پارێزگاكان 
وەك لە خشــتەی ژمــارە )1(دا روونكراوەتەوە: 
لە هەرســێ پارێزگاكــەی هەرێــم )237.422( 
دەنگ كەمیكردووە، بەرێــژەی 18.9%. ژمارەی 

كورسییەكانیشی لە )48( بۆ )19( دابەزیوە.
گــۆڕان تەنیا لە یەك هەڵبژاردنی پارێزگاكان 
بەشدار بووە، بۆیە ناتوانین بەراوردی دەنگەكانی 

بكەین.

  سێیەم: هەڵبژاردنەكانی
     ئەنجوومەنی نوێنەرانی عێراق
لەدوو هەڵبژاردنی 2005 ناتوانرێت دەنگەكانی 
یەكێتــی دیاری بكرێت لەبەر ئەوەی بە لیســتی 
سەربەخۆ بەشداری نەكردووە. هەڵبژاردنەكانیش 

لیستی داخراو بووە.
دەنگ و رێژەی یەكێتی لەهەڵبژاردنی 2010 و 
2014 كە لەخشتەی ژمارە )2(دا روونكراوەتەوە، 
لەســێ پارێزگاكەی هەرێــم )104.173( دەنگ 
زیــادی كــردووە و بەڕێــژەی 16.66% رووی لە 

هەڵكشان بووە.
دەنگ و رێژەی گۆران لە هەڵبژاردنی 2010 و 
2014 كە لەخشتەی ژمارە )3(دا روونكراوەتەوە، 
لەســێ پارێزگاكــەی هەرێــم )44.009( دەنگ 
زیــادی كــردووە و بەڕێــژەی 0.12% رووی لــە 

هەڵكشان بووە.

  ناوچە ناكۆكی لەسەرەكان
سەبارەت ناوچە كوردستانییەكانی دەرەوەی 
هەرێمی كوردستان، وەك لە خشتەی ژمارە )4( 
دا روونكراوەتەوە، یەكێتی لەهەرســێ‌ پارێزگای 

ئەگەر تەنیا سێ‌ پارێزگاكەی هەرێمی كوردستان 
وەرگریــن، ئــەوا دەگەینە ئــەو ئەنجامانەی كە 

لەخشتەی ژمارە )6(دا روونكراوەتەوە.
كــە  دەریدەخــات   )6( ژمــارە  خشــتەی 
دەنگەكانــی یەكێتی لەنێوان ســاڵانی 1992 تا 
2014 هەڵكشان و داكشانی بەخۆیەوە بینیوە. لە 
هەڵبژاردنی پەرلەمانی كوردستان لەساڵی 2013 
نزمترین ئاستی دەنگ و رێژەی تۆمار كردووە كە 
)350.500( دەنگە بەڕێژەی 17.8%. بەرزترین 
ئاســتی دەنگەكانی لــە هەڵبژاردنی ئەنجومەنی 
پارێزگاكانی ساڵی 2005 بووە كە )765.544( 
دەنگــە. بەرزترین رێژەش لە یەكەم هەڵبژاردنی 
پەرلەمانی كوردستان لەساڵی 1992 كە %43.6 

نازانرێــت، بەڵام لەو هەڵبژاردنانەی بە لیســتی 
ســەربەخۆ بەشــداری كــردووە یاخود لیســتی 
كراوە بــووە، دەتوانرێت لەڕێی هەژماری دەنگی 
كاندیدەكانییــەوە دەنگەكانــی دیــاری بكرێت. 

بووە.
لــەڕووی رێــژەی دەنگــەوە كــە پێوانەیەكی 
دروســتترە بۆ هەڵســەنگاندن، چونكە ژمارەی 
بەشداربووانی هەڵبژاردنەكان گۆڕانكاری بەسەردا 
هاتــووە. لەپاش جیابوونــەوەی گۆڕان، یەكێتی 
نیوەی ڕێژەكەی لەدەســتداوە، لەســاڵی 1992 
یەكێتــی رێژەی دەنگەكانی 43.6% بوو بەڵام لە 
هەڵبژاردنی 2013دا داكشــاوە بۆ 17.8%. دواتر 
رێژەی دەنگەكانی لــە هەڵبژاردنی ئەنجوومەنی 
پارێــزگاكان لــە ســاڵی 2014 بەرزبووەتەوە بۆ 
24.4%. ســەبارەت بــە بزووتنــەوەی گۆڕان كە 
بەشداری هەڵبژاردنەكانی ساڵی 2009 و پاشتری 
كرددوە، خشــتەی ژمارە )7( دەنگ و رێژەكانی 

بەپێی ساڵ رووندەكاتەوە.
خشتەی ژمارە )7( دەریدەخات كە دەنگەكانی 
گۆڕان كەمێك هەڵكشــان و داكشــانی بەخۆوە 
بینیوە. كەمترینی دەنگ و رێژەی لە هەڵبژاردنی 
ئەنجومەنی نوێنەرانی عێراق ساڵی 2010 یە كە 
)425.793( دەنگە بەڕێژەی 21.96%. زۆرترین 
دەنگیش هەڵبژاردنی پارێزگاكانی ساڵی 2014 یە 
كە )64.779( دەنگ زیاترە لەكەمترین ئاســتی 
دەنگی و دەنگەكانی بۆ )490.572( هەڵكشاوە. 

سەرۆكی لیستی سۆسیالیست دیموكراتی كوردستان 
دەڵێــت: "لە غیابی پارتیدا لــە كەركووك، یەكێتی 
پەیوەندییەكــی بەهێــزی لەگەڵ هێزە ســەربازییە 
عێراقییەكانــدا هەیە، راســتە لــە رووی ئیدارییەوە 
دەســەڵاتیان نەمــاوە بــەڵام لــە رووی پەیوەندییە 
ســەربازییەكانەوە لــە هەموو حیزبــە كوردییەكان 
نزیكترن، ئەگەر ئەو قســەیەیان راست بێ و شەش 
كورسی بەدەســتبهێنن، ئەوە بۆ رێككەوتنی نێوان 
ئەوان و حەشدی شەعبی دەگەڕێتەوە كە باڵادەستن 

لەو پارێزگایە".
سەبارەت بە دەنگەكانی یەكێتی، رەسوڵ دەڵێت: 
"وەڵامــی خەڵك بــۆ كاندیدەكانی یەكێتــی ئەوەیە 
كە یەكێتی لە ســێ كورســی زیاتر ناهێنێ، ئەگەر 
شەش كورسی هێنا ئەوە گومان دەكرێ رێككەوتنی 
پێشوەختە كرابێ. چونكە یەكێتی هیچ ئەندامێكی 
مەكتەب سیاسی یان سەركردایەتی لە كەركووك نییە 
كــە خاوەن پێگەی جەماوەری بن، جا نازانین چۆن 

دەبنە خاوەنی شەش كورسی".
بەڵام یەكێتی هەموو ئەو دەنگۆیانە رەتدەكاتەوە 
كە باس لە رێككەوتنی پێشوەختە دەكەن. رەوەند 
مــەلا مەحموود دەڵێت :"ئێمە هیچ رێككەوتنێكمان 
لەگەڵ هیچ هێزێكی ســەربازی و سیاســی عێراقیدا 
نەكردووە و ئیستحقاقی خۆمان شەش كورسییە، لەو 

باوەڕەشدا نین دەنگەكانی ئێمە كەمی كردبێ". 

ناوچانە دیاری دەكرێت، لە خشتەی ژمارە )4( دا 
دەنگی یەكێتی و رێژەكەی روونكراوەتەوە.

خشــتەی ژمارە )4( رێــژەی دەنگی یەكێتی 
دەردەخات لەســەر ئاســتی پارێزگاكانی ناوچە 
ناكۆكی لەســەرەكان. ئەگەر لەو سێ‌ پارێزگایە 
تەنیا دەنگی لیســتە كوردستانییەكان وەرگرین 
ئــەوا لــە ســاڵی 2010 یەكێتــی )222.686( 
دەنــگ و رێــژەی 40% دەنگی كورد لەو ناوچانە 
پێكدەهێنــێ. لــە ســاڵی 2014 یەكێتــی بــە 
)318.881( دەنــگ و رێــژەی 52.1% دەنگــی 

كورد لەو ناوچانە پێكدەهێنێ.
گــۆڕان لەناوچە كوردســتانیەكانی دەرەوەی 
هەرێمی كوردســتان، لە هەڵبژاردنی ئەنجومەنی 
نوێنەران ســاڵی 2010 بە لیســتی ســەربەخۆ 
بەشداری كرد و تەنیا )56.263( دەنگ و رێژەی 

2.7%ی دەنگەكانی بەدەستهێنا بەم شێوەیە:
كەركووك )36.554( بەڕێژەی %6.6.

نەینەوا )10.715( بەڕێژەی %1.
دیالە )8.994( بەڕێژەی %1.8.

لە هەڵبژاردنی ئەنجوومەنی نوێنەران ســاڵی 
2014 گۆڕان تەنیا لە كەركووك بەشــداری كرد 
بــە لیســتی ســەربەخۆ و )17.944( دەنگــی 
بەدەســتهێنا كــە دەكاتــە 1.3 دەنگەكانی ئەو 

پارێزگایە.
ئەگەر تەنیا دەنگی لیستە كوردیەیكان هەژمار 
بكەین، لــە پارێزگاكانی )كەركووك و نەینەوا و 
دیالە( لە ساڵی 2010 گۆڕان )56.263( دەنگی 
بەدەستهێناوە واتە 10.1%ی رێژەی دەنگی كورد 
لەو ناوچانە پێكدەهێنێت.. لەساڵی 2014 تەنیا 
)17.944( دەنگی بەدەستهێنا كە رێژەی %2.9 

ی دەنگی كوردە لەو ناوچانە.

  شیكاری داتاكان و ئەنجامەكان

  هەڵبژاردنەكانی 
     پەرلەمانی كوردستان:

لــە هەڵبژاردنەكانــی پەرلەمانی كوردســتان 
)2005 و 2009( ناتوانرێــت دەنگــی یەكێتی و 

)كەركــوك، نەینــەوا، دیالە( ژمــارەی دەنگ و 
رێژەكەی لە هەڵكشــاندا بووە. لەڕووی دەنگەوە 
بەڕێــژەی  و  زیادكــردووە  دەنگــی   )96.195(
4.55% لەســەر ئاســتی هەر ســێ پارێزگاكە و 
12.1% لەسەر ئاستی دەنگی لیستە كوردییەكان 

هەڵكشاوە.
لە ناوچە كوردستانییەكاندا یەكێتی لە دوایین 
هەڵبژاردندا )318.881( دەنگی هێناوە، بەرێژەی 
15.05%ی دەنگی ئەو سێ‌ پارێزگایە و 52.1%ی 

رێژەی دەنگی كوردە لەو سێ پارێزگایە.
بەپێچەوانەی پارێزگاكانی هەرێمی كوردستان، 
گــۆڕان لە ناوچــە كوردســتانییەكان دەنگێكی 
لاوازە و لــە هەڵبژاردنــی ســاڵی 2010 تەنیــا 
)56.263( دەنگی بەڕێژەی 2.7% بەدەستهێنا، 
كەچی لە هەڵبژاردنی ســاڵی 2014 دەنگەكانی 
بــۆ )17.944( دابەزی و رێژەی 0.85% دەنگی 
ئەو ســێ پارێزگایە بوو. لەســەر ئاستی لیستە 
كوردستانیەكانییش لە 10.1% رێژەكەی دابەزی 

بۆ %2.9.

  هەڵبژاردنەكان بەپێی ساڵ:
و  عێــراق  هەڵبژاردنەكانــی  ســەرجەم  لــە 
كوردســتان لە ســاڵی 1992 تا 2014 یەكێتی 
بەشــداری كردووە بەو شــێوەیەی كە لەسەرەوە 
روون كراوەتەوە. لەبەر هاوپەیمانێتی و لیســتی 
داخــراو لەهەنــدێ‌ هەڵبژاردنــدا دەنگی یەكێتی 

بەرزترین ئاستی رێژەی لە هەڵبژاردنی پەرلەمانی 
كوردستان لە ساڵی 2013یە كە %24.2.

  دەنگی یەكێتی و
     گۆڕان پێكەوە:

لەپــاش 2009 یەكێتــی بەڕێژەیەكی بەرچاو 
دەنگەكانی داكشا بەهۆی جیابوونەوەی گۆڕانەوە. 
بەڵام گۆڕان زیاتر لەو دەنگانەی بەدەســتهێناوە 
كە لەیەكێتی كەم بووەتەوە. خشتەی ژمارە )8( 
كــۆی دەنگ و رێژەی یەكێتــی و گۆڕان پێكەوە 

دەخاتەڕوو:
بەپێی خشــتەی ژمــارە )8( دەنگ و رێژەی 
دەنگەكانــی یەكێتی و گۆڕان پێكەوە زۆر زیاترە 
لــە دەنگەكانــی یەكێتــی پێــش جیابوونەوەی 
گــۆڕان. یەكێتــی لەهەڵبژاردنــی ئەنجومەنــی 
پارێزگاكانــی ســاڵی 2005 بەرزتریــن ئاســتی 
دەنگــی )765.544( دەنــگ بوو. بەڵام لە كۆتا 
هەڵبژاردنــی ئەنجوموەنــی پارێزگاكانی ســاڵی 
2014 دەنگەكانی یەكێتی و گۆڕان )253.150( 
دەنــگ زیــادی كــردووە و بــۆ )1.018694( 
هەڵكشــاوە. بەرزترین رێژەشی 43.6% بووە لە 
یەكەم هەڵبژاردنی پەرلەمانی كوردستانی ساڵی 
1992 بــەڵام لە كۆتــا هەڵبژاردنی ئەنجوومەنی 
پارێزگاكانــی 2014 دەنگی هەردووكیان پێكەوە 
بــۆ 47.1% بەرزبووەتەوە، واتە بەرێژەی %3.5. 

زیادی كردووە.

  لەكۆتاییدا: 
ئــەو ئەنجامانــەی ســەرەوە دەریدەخات كە 
یەكێتی هێزێكی سەرەكی بووە لە هەڵبژاردنەكانی 
1992 تــا 2005 و لەســەرجەم هەڵبژاردنەكان 
زیاتر لە 43%ی دەنگەكانی بەدەستهێناوە. بەڵام 
لەدوای جیابوونەوەی گۆڕان لەساڵی 2009 دەنگ 
و ڕێژەكەی دابەزیــوە. لەهەڵبژاردنی پەرلەمانی 
كوردستان لەساڵی 2013 نزمترین ئاستی دەنگ 
و رێژەی تۆمار كــردووە كە )350.500( دەنگە 

بەڕێژەی %17.8.
هەروەها لەناوچە كوردســتانییەكان یەكێتی 
هێزێكــی ســەرەكییە و لەكۆتــا هەڵبژاردنــدا 
لــە پارێزگاكانــی )كەركــوك، نەینــەوا، دیالە( 
توانیویەتی )318.881( دەنگ بەدەست بهێنێت 

بە ڕێژەی 52.1% دەنگی كورد لەو ناوچانە. 
دروســتبوونییەوە  ســەرەتای  لــە  گــۆڕان 
وەك هێــزی دووەم لــە ســێ پارێزگاكەی هەرێم 
پارێزگاری لە دەنگەكانی كــردووە، رێژەكەی لە 
22% زیاتر بووە. بەڵام لەناوچە كوردستانییەكانی 
دەرەوەی هەرێمی كوردســتان، گۆڕان دەنگێكی 
كــز و لاوازە و لەكۆتــا هەڵبژاردنی ئەنجوموەنی 
نوێنەرانی ساڵی 2014 تەنیا )17.944( دەنگی 
بەدەســتهێناوە كە كەمترە لە 3% دەنگی كورد 

لەو ناوچانە.

یەكێتی شەش كورسییەكەی لە كەركـــووك دەهێنێتەوە؟

 خوێندنەوەیەك بۆ دەنگەكانی یەكێتی و گــــۆڕان لە هەڵبژاردنەكانی عێراق و كوردستاندا
)AFP :یەكێتی رەتیدەكاتەوە هیچ رێككەوتنێكی سیاسیی و سەربازیی لەگەڵ بەغدا هەبێت )فۆتۆ

 كۆیڕێژەژ. دەنگساڵهەڵبژاردن
دەنگدەران

43,6971.453 %1992423,833پەرلەمانی كوردستان
43.31,767,993 %544 ,2005765ئەنجوومەنی پارێزگا

20.441,938,754 %2010396,237ئەنجوومەنی نوێنەران
17.81,970,317 %2013350,500پەرلەمانی كوردستان
23.512,128,167 %2014500,410ئەنجوومەنی نوێنەران
24,42,161,038 %2014528.122ئەنجوومەنی پارێزگا

خشتەی ژمارە )6( دەنگەكانی یەكێتی لە هەڵبژاردنەكاندا

 كۆیڕێژەژ. دەنگساڵهەڵبژاردن
دەنگدەران

43,6971.453 %1992423,833پەرلەمانی كوردستان
43.31,767,993 %544 ,2005765ئەنجوومەنی پارێزگا

42.401,938,754 %2010882,030ئەنجوومەنی نوێنەران
421,970,317 %2013827,236پەرلەمانی كوردستان
45.592,128,167 %2014970,212ئەنجوومەنی نوێنەران
47,12,161,038 %20141.018.694ئەنجوومەنی پارێزگا

خشتەی ژمارە )8( دەنگەکانی یەکێتی و گۆڕان لە هەڵبژاردنەکاندا

 كۆیڕێژەژ. دەنگساڵهەڵبژاردن
دەنگدەران

23,721.876.196 %2009445,024پەرلەمانی كوردستان
21.961,938,754 %2010425,793ئەنجوومەنی نوێنەران
24.21,970,317 %2013476,736پەرلەمانی كوردستان
22.082,128,167 %2014469.802ئەنجوومەنی نوێنەران
22,72,161,038 %2014490.572ئەنجوومەنی پارێزگا

خشتەى ژمارە )7( دەنگەکانى گۆڕان لە هەڵبژاردنەکاندا

ژمارەی كورسیرێژەژمارەی دەنگساڵ
1992423,833% 43.650
2005--37
2009--29
2013350.500% 17.818

خشتەی ژمارە )5( 
دەنگەكانی یەكێتی لە هەڵبژاردنەكانی پەرلەمانی كوردستان

 گۆڕان لە 
سەرجەم 
هەڵبژاردنەكاندا 
پارێزگاری لە 
دەنگەكانی 
كردووە

 لە هەڵبژاردنی 
1992 تا 2014 
رێژەی دەنگی 
یەكێتی 
لە 43 % ـەوە 
دابەزیوە بۆ 24 % 

بانكی جیهانی: كوردستان دەتوانێت ببێتە رێڕەوێكی گەورەی بازرگانی
رووداو - هەولێر

بەپێی راپۆرتێكی بانكی جیهانی، هەرێمی كوردستان خاوەنی هەڵكەوتەیەكی جوگرافی گرینگە، ئەگەر كەڵكی لێوەربگیرێت، دەتوانێ 
ببێتە رێرەوێكی گەورەی بازرگانی لە ناوچەكەدا. بانكی جیهانی پێیوایە گۆڕانكاری و چاكســازی لە یاســا و رێســاكانی كاری بازرگانی و 

وەبەرهێنان، دەبێتە هۆكاری ئەوەی كوردســتان بتوانێت زۆرترین ســوود لە تایبەتمەندییەكانی ببینێت. بانكی جیهانی دەڵێت كێشــەكانی 
بەردەم هەرێمی كوردســتان نەبوونی یاســا و رێســای گونجاوی بازرگانییە كە كاری بازرگانی لەگەڵ دراوسێكانی وەك توركیا و ئێران قورس 
كردووە. هەروەها نەگونجاوی رێگاوبانەكانی كوردستان بە بەرستێكی گەورە دەبینێ كە كوردستان بتوانێت وڵاتانی ناوچەكە پێكەوە گرێبدات.

ئابووری

رەوا عەبدوڵڵا
رووداو - هەولێر

بەرپرسێكی وەزارەتی كشتوكاڵ دەڵێت بەرهەمی 
فراولە لە بازاڕ خواســتێكی زۆری لەسەرە و نرخیشی 
گرانە، بەڵام لەبەر ئەوەی بەرهەمهێنانی كاتێكی زۆری 
دەوێ و جووتیارانیــش بــەدوای قازانجــی خێراوەن، 
بۆیــە ئــەو بەرهەمە تەنیــا 1%ی بەرهەمــی خانووە 

پلاستیكییەكانی كوردستان پێكدێنێ.
فراولە )شــلك( بەهایەكی بــەرزی خۆراكی هەیە، 
لــە پێكهاتەكەیــدا دەیــان ڤیتامیــن و كانــزا هــەن، 
لەوانــەش ڤیتامیــن )C(، دەوڵەمەندیشــە بە ماددە 
دژەئۆكســێنەكان، لە پێكهاتەی فراولەدا مەنگەنیز و 
ترشی فۆلیك و پۆتاسیۆم و ریبوفلسین و مەگنیسیۆم 
و ئۆمێــگا 3 و مــاددە ریشــاڵییەكان هــەن، جــۆرە 
شەكرێكیشی تێدایە كە زیانی نییە بۆ جەستەی مرۆڤ.  
 لەڕووی بەرهەمهێنان و چاندنی فراولەوە، ئەمەریكا 
بە پلەی یەك و ئیسپانیا و توركیاش بە پلەی دووەم 
و سێیەم دێن. لە وڵاتانی عەرەبیش میسر و مەغریب 
لەپێشەنگدان، لە رۆژهەڵاتی كوردستانیش شاری سنە 

لەپێشەوەی شارەكانی ئێرانە.
چاندنی ئەم بەرهەمە بەشێوەی فراوان لە عێراق و 
كوردستان مێژوویەكی دووری نییە، پێشتر جووتیاران 
بەڕووبەری كەم دەیانچاند، بەڵام بەرهەمەكەی زۆر كەم 
بوو، بۆیە رێكخراوی )inma(ی ئەمەریكی لە ســاڵی 
2009 سێ جۆر فراولەی لە ئەمریكا هێنا و بڕیاری دا 

لە كوردستان و عێراق بۆ جووتیارانی بچێنێ.
كەمال محەممەد، لێپرســراوی خانووی پلاستیكی 
لە وەزارەتی كشتوكاڵ و سەرچاوەكانی ئاو كە پێشتر 
سەرپەرشتی توێژینەوەی چاندنی فراولەی كردووە، بە 
)رووداو(ی گوت: "رێكخراوكە نزیكەی 3000 شــەتڵ 
فراولەی لە جۆرەكانی روبی گام، فیستڤال و چارلی بۆ 
هێناین، سیستەمێكی بۆ چاندن فێركردین كە پێشتر لە 
عێراق و كوردستان پەیڕەو نەكرابوو، ئەویش بریتی بوو 
لە هەڵكۆڵینی زەوی بە قووڵایی 60 سانتیمەتر، دواتر 
دابەشكردنی بەسەر چەند چینیك كە ئەوانیش بریتی 
بــوون لــە كا، یۆریا، كلس، خۆڵ و لم، ئینجا چاندنی 

فراولەكە بە چەند ریزێك لەسەری".

خانووی پلاستیكی لە هەرێمی كوردستان ساڵانە تەنیا 
1%ی خانووە پلاستیكییەكان بە فراولە دەچێنرێت".

حاجی تەها رەشــید، جووتیارێكی پێشكەوتووی 
گوندی سوســێی ناحیەی پیرەمەگروونە، یەكێك بوو 
لــەو جووتیارانەی لە ســنووری پارێزگای ســلێمانی 
لەلایەن رێكخــراوی )inma(ی ئەمەریكی بۆ چاندنی 
فراولــە هەڵبژێــردرا، ئــەو 450 شــەتڵ فراولــەی لە 
رێكخراوەكــە وەرگرت، دوای چاندنی لە ســاڵی 2010 

لەسەر ئاستی عێراق پلەی یەكەمی بەدەستهێنا.
رێكخــراوە ئەمەریكییەكە رێنمایــی حاجی تەهای 
كردبوو كە فراولە بەشــێوەی كراوە بچێنێ، بەڵام ئەو 
خانووی پلاســتیكی تاقیكردەوە و دەركەوت چاندنی 
لەنێو خانووی پلاســتیكی سەركەوتووترە لە شێوازی 

و 21 هۆڵمان بەسیستەمی هاوچەخ دامەزراند".
كارگەكەی بەهائەددین رۆژانە لەتوانایدا هەیە 2.5 
تۆن قارچك بخاتە بازاڕەوە، بەڵام ئێستا رۆژانە تەنیا 

1.5 تۆن قارچك بەرهەمدێنێ.
بەهائەددیــن ئەحمەد دەڵێــت: "بەهۆی دابەزینی 
نرخــی تومەن، رۆژانە بەفەرمی و بەقاچاخ بەلێشــاو 
قارچكی كارگەكانی ئێران دەگاتە شارەكانی هەرێمی 
كوردستان، ئەمەش بووەتە هۆی ئەوەی نرخ دابەزێت، 
بۆیە ئێستا كەمتر لەتوانای كارگەكەمان كاردەكەین".
لــە كوردســتان لــە مانگــی ئەیلولــەوە تاوەكو 
كۆتایی نیســان خواســت لەســەر خواردنی قارچك 
زیــاد دەبێت، بۆیە بەهائەددیــن بەنیازە چوار هۆڵی 
دیكە بۆ كارگەكەی زیاد بكات و كارگەیەكیش بۆ لە 

قووتوونانی بەرهەمەكانی بهێنێ.

فراولە.. بەرهەمێكی بەسوودی 
پشتگوێخراو لە كوردستان 

بەرهەمی قارچك لە هەرێمی كوردستان 
لە گەشەی خێرادایە

بە گوێــرەی توێژینەوەكان دەركــەوت ئەو رێگایە 
زۆر ســەركەوتوو بووە، بەڵام كەمال محەممەد دەڵێت 
پەیڕەوكردنی ئەو رێگایە تێچووی زۆرە و بۆ جووتیار 

ئاسان نییە.
بەپێــی توێژینەوەكان كەشــوهەوا و خاك و ئاوی 
هەرێمی كوردســتان زۆر گونجــاوە بۆ چاندنی فراولە، 
دەتوانرێت بەشێوەی كراوە یان داخراو لەنێو خانووی 

پلاستیكی بچێنرێ. 
كەمال محەممەد، دەڵێت "بەرهەمی فراولە لە بازاڕ 
خواستێكی زۆری لەسەرە و پارەیەكی باشیش دەكات، 
بەڵام لەبەر ئەوەی چاندنی تا دەگاتە بەرهەم 3 تا 5 
مانگی دەوێت، جووتیارانی كوردستانیش زیاتر بەدوای 
قازانجــی خێــراوەن، بۆیە لەكۆی نزیكــەی 18 هەزار 

جگە لە چەندین پرۆژەی بچووك. 
كارگەی شلێر بۆ بەرهەمهێنانی قارچك، نوێترین 
كارگەیە لە قەزای بنەســاوەی شاری هەولێر لەسەر 
رووبــەری 10 هەزار مەتر دووجا دامەزراوە، كارگەكە 
40 رۆژە دەســتی بــەكار كــردووە و رۆژانــە قارچك 

دەخاتە بازاڕەوە.
بەهائەددیــن ئەحمــەد، بەڕێوەبــەری كۆمپانیا و 
كارگەی شــلێر بۆ بازرگانی و بەرهەمهێنانی قارچك 
بــە )رووداو(ی گوت: "پێنج ســاڵ لەمەوبەر مۆڵەتی 
دامەزراندنــی كارگەكەمــان لە وەزارەتی كشــتوكاڵ 
وەرگرت، سەرەتا حەوت هۆڵمان دروستكرد و هەندێ 
بەرهەممان خستە بازاڕ، بەڵام لەبەر ئەوەی سیستەمی 
هۆڵەكان زۆر پێشكەوتوو نەبوون، نەمانتوانی خواستی 
كڕیارەكانمان پڕبكەینەوە، بۆیە هۆڵەكانمان رووخاند 

رەوا عەبدوڵڵا
رووداو  - هەولێر

بەهۆی ئەو خواستە زۆرەی لەسەر قارچك هەیە، 
ســاڵ بە ســاڵ، ژمارەی پرۆژەكانــی بەرهەمهێنانی 
قارچك لە هەرێمی كوردستان زیاد دەكەن. ئەمساڵ 
دوو پرۆژەی گەورەی بەرهەمهێنانی قارچك دامەزراون 

و پرۆژەكانی دیكەش فراوان كراون.
بەرهەمهێنانی قارچك لە كوردستان بەشێوەیەكی 
هاوچــەرخ مێژوویەكی درێژی نییە، بەڵام خواســتی 
لــە  وای  بەرهەمهێنانــی،  ئاســانیی  و  بــەردەوام 
وەبەرهێنەران كردووە لە ماوەی شەش ساڵی رابردوودا 
5 كارگەی هاوچەرخ دامەزرێنن كە رۆژانە لەتوانایاندا 
هەیە نزیكەی 9 تــۆن قارچك بخەنە بازاڕەوە، ئەمە 

كراوە.
حاجــی تەهــا تا دوو ســاڵ لەمەوبەریش لەســەر 
ئاستی عێراق بە یەكێك لە جووتیارە پێشكەوتووەكانی 
چاندنی فراولە ناســرابوو، ســاڵانە جگە لــە 40 تۆن 
فراولە، 130 هەزار شــەتڵی فراولەشــی بە جووتیاران 
دەفرۆشــت. بەدەیان جووتیاریش لەســەر دەست ئەو 
فێری چاندنی فراولە بوون، بەڵام دوو ســاڵە تووشــی 

نەخۆشی بووە، كارەكەی بە كوڕەكانی سپاردووە.
محەممەد حاجی تەها كە سەرپەرشتی كێڵگەكەی 
باوكــی دەكات، دەڵێت: "لەســەر راســپاردەی باوكم 
بەردەوامین لە چاندنی فراولە، بەڵام ئەمســاڵ بەهۆی 
گواســتنەوەی شوێنی خانووەكان تەنیا چوار خانووی 

پلاستیكی گەورەمان بە فراولە چاندووە".

قارچــك بــۆ رووان و پێگەیشــتنی، پێویســتی 
بەكەشێكی لەبار هەیە كە پلەی گەرمییەكەی لەنێوان 
25 تاوەكــو 27 پلــەی ســەدیدا بێت و رادەی شــێ 
بگاتە 85% ، بەتایبەتی لە دووەم هەفتەی تەمەنیدا، 
دواتر دەبێت پلەی گەرمییەكەی بۆ 19 پلەی سەدی 
دابەزێنرێــت و بەدابینكردنــی ئــەو كەشــە لەبــارە، 
دەتوانرێت بەدرێژایی ســاڵ قارچك بەرهەم بهێنرێ. 
قارچك بە ماوەی 35 رۆژ پێدەگات و بۆ ماوەی سێ 

هەفتە بەرهەم دەدات.
كارگەی كوارگی ســپی، یەكێكی دیكەیە لەكارگە 
تازە دامەزراوەكانی سنووری شاری هەولێر، كارگەكە 
لەنزیك گوندی دۆڵەبەكرەی سەر بە ناحیەی قوشتەپە 
دامەزراوە و لە 19 هۆڵ پێكهاتووە. رۆژانە نزیكەی دوو 
تۆن قارچك دەخاتە بازاڕەوە، شوێنی كارگەكە پێشتر 

محەممــەد حاجــی تەها ئاماژە بــە بەرهەمهێنانی 
فراولــە لەژێــر خانووی پلاســتیكی دەكات و دەڵێت: 
"فراولە لەژێر خانووی پلاستیكی ئەگەر خزمەت بكرێت 
دووجار بەرهەم دەدات، یەكەمیان لە سەرەتای نیسان 
تا دەگاتە كۆتایی تەمووز، دووەمیش لە مانگی ئەیلول 
تاوەكو مانگی كانوونی یەكەم، بەڵام بەرهەمەكەی وەك 
قۆناغــی یەكەم باش نییە، بەگشــتی هەر خانووێكی 
پلاســتیكی نزیكەی ســێ تــۆن بەرهــەم دەدات و لە 
بازاڕیــش بەگوێــرەی خواســت و خســتنەڕوو كیلۆی 
نزیكەی 3 تاوەكو 4 هەزار دینار دەكات، بۆیە چاندنی 
فراولە ئەگەر بەشێوەیەكی زانستیانە بكرێت، قازانجی 

لەزۆر بەرهەمی دیكە زیاترە".
هاوشــێوەی  كوردســتان  هەرێمــی  لــە  ئێســتا 

كارگــەی بەرهەمهێنانی زاهی بووە، بەڵام بەهۆی بێ 
بازاڕی كراوەتە كارگەی بەرهەمهێنانی قارچك. 

 زەردەشت ئەنوەر، بەڕێوەبەری كارگەی كوارگی 
سپی لە شــاری هەولێر، بە )رووداو(ی گوت: "دوای 
ئەوەی بەرهەمی زاهی بەهۆی زۆریی كارگەكان باش 
ساغ نەدەبووە، سەیرمان كرد لە كوردستان خواست 
لەسەر قارچك باشــە، بۆیە كارگەكەمان لەزاهییەوە 
گۆڕی بۆ قارچك، خۆشبەختانەش سەركەوتووبووین 
لــە بەرهەمهێنانی، ئێســتا رۆژانــە دوو تۆن بەرهەم 

دەخەینە بازاڕەوە".
پــرۆژەی بەرهەمهێنانــی قارچــك لە ســێ بەش 
پێكدێــت. بەشــێكی تایبەتە بــە بەرهەمهێنانی تۆو 
و ســپۆراتی قارچــك. بەشــی دووەمیــان تایبەتــە 
بەدابینكردنی كۆمپۆست كە ناوندێكی بنەڕەتییە بۆ 
رووان و گەشەكردنی قارچك، بەشی كۆتاییش تایبەتە 
بــە بەرهەمهێنــان، بــەڵام بەشــی زۆری كارگەكانی 
هەرێمی كوردستان بۆ بەشی یەكەم و دووەم پشت بە 

بەرهەمی ئێران دەبەستن.
زەردەشــت ئەنوەر، دەڵێت: "بــۆ كەمكردنەوەی 
تێچــوو و كێبڕكــێ نرخی بــازاڕ، بۆ دروســتكردنی 
كەمپۆســت سوودمان لە قەسەڵی گەنمی جووتیاران 
بینیــوە، بــۆ دروســتكردنی ســپۆری قارچكیــش 
تاقیگەیەكمــان دامەزرانــدووە و خۆمــان تۆوەكــە 

بەرهەمدێنین".
قارچــك یان كــوارگ، بەهایەكی خۆراكیی بەرزی 
هەیە، رێژەیەكی باش پرۆتین لە پێكهاتەكەیدا هەیە، 
بۆیە لەهەندێ وڵات وەك جێگرەوەی گۆشــتی سوور 
بەكاردێــت و زۆر گرنگی بــە بەرهەمهێنانی دەدرێت، 
بەدەیــان جۆریشــی هەیــە، بــەڵام لــە پرۆژەكانــی 
هەرێمی كوردستاندا تەنیا قارچكی جۆری دوگمەیی 

بەرهەمدێ.
كارگــەی قارچكی پێنجوێــن یەكێكە لە كۆنترین 
كارگــە هاوچەرخەكانــی بەرهەمهێنانــی قارچك لە 
هەرێمی كوردســتان، كارگەكە لە ســنووری گوندی 
نــزارەی قەزای پێنجوێن لەســەر رووبەری چوار دۆنم 
دامــەزراوە، ماوەی پێنج ســاڵە رۆژانــە 1500 كیلۆ 

قارچك دەخاتە بازاڕەوە.
یوســف نامــق، بەڕێوەبــەری كارگــەی قارچكی 

بەرهەمەكانــی دیكــە، ســاڵانە ژمارەیــەك جووتیــار 
فراولەش لەنێو خانووە پلاســتیكییەكان و بەشێوەی 
كراوەش دەچێنن، بەڵام ئەو جووتیارانەی تەنیا فراولە 
دەچێنن، ژمارەیان لە پەنجەكانی دەست تێپەڕ ناكات.
شــێخ بەهائەددین بەرزنجی، یەكێكە لە جووتیارە 
پێشــكەوتووەكانی بەرهەمهێنانی فراولە، ئێســتا 14 
خانووی پلاســتیكی بە فراولە چاندووە. ئەو دەڵێت: 
"ســەرەتا تەنیا 1000 مەترم بەشــێوەی كراوە چاند، 
دواتــر لەنێــو خانــووی پلاســتیكی تاقیم كــردەوە، 
ســەركەوتوو بوو، ئەمســاڵ لە 14 خانــوودا فراولەم 
چاندووە". بە گوتەی شێخ بەهائەددین، چاندنی فراولە 
لەخەیار باشــترە، چونكە هەمیشــە لە بازاڕ كیلۆی 3 
بــۆ 4 هــەزار دینار دەكات و هــەر خانووێكی چێنراو 
بەفراولــە بەگوێرەی خزمەت و جۆرەكەی 2 تاوەكو 3 

تۆن بەرهەم دەدات.
شێخ بەهائەددین پێنج ساڵە فراولە دەچێنێ، ئێستا 
یەكێكە لە جووتیارە پێشكەوتووەكانی بەرهەمهێنانی 
فراولە، ساڵانە بۆ گەشەپێدانی كێڵگەكەشی 20 هەزار 
نەمامــی فراولە لەكالیفۆرنیاوە هاوردە دەكات. شــێخ 
بەهائەددیــن دەڵێت :"ئامانج لــە هاوردەكردنی نەمام 
لەكالیفۆرنیاوە بۆ ئەوەیە هەموو ســاڵێك گەشــە بە 
بەرهەمــی كێڵگەكەم بدەم و نەمامەكان نوێ ببنەوە. 
جگــە لەوە ئــەم نەمامانــە بەرهەمیان باشــترە و لە 

نەخۆشیش پارێزراوترن".

نرخــی  دابەزینــی  "بەهــۆی  دەڵێــت:  پێنجوێــن 
تومەنەوە، ئێســتا بەلێشاو قارچكی ئێرانی هاوردەی 
هەرێمــی كوردســتان دەكرێــت، بۆیە ئێســتا وەك 
پێویســت بەرهەممان بۆ ساغ نابێتەوە و بە ناچاری 
بەرهەمهێنانمــان لــە چــوار هــۆڵ راگرتــووە، بەڵام 
لەگەڵ ئەوەشــدا رۆژانە 1500 كیلۆ قاچك دەخەینە 

بازاڕەوە".
یەكێكی دیكە لە گرفتەكانی ئەم كارگانە، هێنانی 
قارچكــی لەقوتوونــراوە كــە مانگانە نزیكــەی 100 
تۆنــی لە ئێران و وڵاتانــی دیكەوە هاوردەی هەرێمی 
كوردســتان دەكرێت و 70%ی لە ناوخۆی كوردستان 
بەكاردێــت و ئــەوەی دیكەش هەناردەی شــارەكانی 

عێراق دەكرێ.
بــۆ پاراســتنی بەرهەمــی كارگەكانــی ناوخۆ و 
هاوسەنگكردنی نرخ، وەزارەتی كشتوكاڵ بڕی هەزار 
دینار گومرگی خستووەتە سەر هەر كیلۆیەك قارچكی 

هاوردەكراو.
یوسف نامق دەڵێت: "ئەگەر حكومەت سنوورێك 
بۆ بەقاچاخ هاوردەكردنــی قارچكی ئێرانی دانەنێت 
و هاوشــێوەی قارچكی فرێش، گومرگ نەخاتە سەر 
قارچكی لە قوتوونراو. لەداهاتوودا بەهۆی زیادبوونی 
كارگــەكان گرفتــی زیاترمــان لــە ســاخكردنەوەی 
بەرهــەم بۆ دروســت دەبێــت، چونكــە كارگەكانی 
ناوخۆ كە ئێســتا رۆژانــە نزیكەی 7 تۆن بەرهەمیان 
هەیــە، ئەگــەر بەتــەواوی كاربكەن، رۆژانــە 9 تۆن 
بەرهەمیــان دەبــێ، 90%ی ئەو بەرهەمەش بە ماڵان 
دەفرۆشــن و چێشتخانەو رێســتۆرانتەكان بۆ بەشی 
زۆری پێداویســتییەكانیان پشت بەبەرهەمی هاوردە 

دەبەستن".
گشــتیی  بەڕێوەبــەری  حەمەكەریــم،  حســێن 
باخداری و دارســتان و پاوان لە هەرێمی كوردستان، 
دەڵێت: "بۆ پاراستنی بەرهەمی كارگەكانی ناوخۆ و 
هاوسەنگكردنی نرخ، هەزار دینار گومرگمان بەشێوەی 
بــەردەوام خســتووەتە ســەر هاوردەكردنــی هــەر 
كیلۆیەك قارچك، ئەگەر بۆمان دەربكەوێت كارگەكان 
دەتوانن بەرهەمەكانیان لە قوتوو بنێن و پێویستیی 
رێستورانتەكان و بازاڕ پڕبكەنەوە، گومرگ دەخەینە 

سەر هاوردەكردنی قارچكی لە قوتوونراویش".

قازانجی 
چاندنی فراولە لە 
خەیار زیاترە
جووتیارێك

ساڵانە تەنیا لە 1%ی خانووە پلاستیكییەكانی كوردستان فراولە دەچێنرێ

 توانای رۆژانەی كارگەكانی بەرهەمهێنانی قارچك، نۆ تۆنە

 ئەمساڵ دوو پرۆژەی گەورە دامەزراون 

لە چوارچێــوەی بەرزبوونەوەی بەردەوامی نرخی 
نەوت كە لە سەرەتای ئەمساڵەوە دەستی پێكردووە، 
بەشێك لە بازرگانان و وەبەرهێنەران بەدوای وەڵامی 
ئــەو پرســیارەدا دەگەڕێن كــە ئایــا كەمبوونەوەی 
خســتنەڕووی نەوت بووەتە هــۆكاری بەرزبوونەوەی 
نرخی نەوت، یان كێشە جیۆسیاسییەكان پاڵپشتی 
بەرزبوونەوە دەكەن. ئایا ئەو نرخەی لە بازاڕدا هەیە 

گوزارشت لە نرخی راستەقینەی نەوت دەكات؟
بۆ ئەوەی وەڵامی ئەم پرسیارەمان دەستبكەوێت، 
دەبێت بگەڕێینەوە بۆ 20ی كانوونی دووەمی 2015، 
ئەو كاتەی كە نرخی نەوت دابەزی بۆ نزمترین ئاستی 
لە ماوەی 13 ســاڵی رابردوودا، پاشــان بەمەبەستی 
بەرەنگاربوونــەوەی ئــەو دابەزینانــە و گەڕانــەوەی 
هاوســەنگی بۆ بــازاڕی نــەوت، لە ســاڵی 2016دا 
ئەندامانی ئۆپێك لەگــەڵ بەرهەمهێنەرانی دەرەوەی 
ئــەو رێكخــراوە بڕیاریــان دا رێككەوتننامەیەك واژۆ 
بكەن بەمەبەستی كەمكردنەوەی خستنەڕووی نەوت 
و گەڕانەوەی هاوسەنگی بۆ بازاڕی نەوت. لە ئەنجامدا 

یەكێــك لــە بەهێزترین كارتەكانی بانگەشــەی 
بەردەســتی پێنج حیزبەكەی كوردســتان )پارتی، 
یەكێتــی، گــۆڕان، كۆمەڵ و یەكگرتــوو( لە ماوەی 
هەڵمەتــی هەڵبژاردنەكانــی رابــردووی پەرلەمانی 
كوردســتان و عێراقدا، دۆسیەی نەوت بووە، بەڵام 
ئێستا كە عێراق و كوردستان لەبەردەم پرۆسەیەكی 
دیكەی هەڵبژاردندان، پێنج حیزبەكە چۆن باســی 

ئەو دۆسیەیە دەكەن.
بە وردبوونەوە لە كەرتی نەوتی كوردســتان لە 
قۆناغی ڕابردوودا، زۆربەی حیزبەكانی كوردستان بە 
تایبەتــی گۆران و یەكگرتوو و كۆمەڵ و بەشــێكی 
زۆری یەكێتیش، كەرتی نەوتی كوردســتان لەسەر 
پارتی ئەژمار دەكەن و دەڵێن پارتی بەپلەی یەكەم 
لە بەڕێوەبردنی دۆسیەی نەوتی كوردستان لە ناوخۆ 
و لەگــەڵ عێــراق و دەرەوەش بەرپرســیارە، بۆیە 
شكست و سەركەوتنەكان لەو دۆسیەیەدا بەرەوڕووی 

پارتی دەكرێنەوە.
هەڵبژاردنــی ئەنجوومەنــی نوێنەرانــی عێــراق 
لەكاتێكدا بەڕێوەدەچێ كە عێراق لەبەردەم گۆڕانێكی 
سیاسی و ئابووری و ئەمنیدایە، هەروەها بارودۆخی 
كوردستان زۆر جیاوازە لە رابردوو، چەندین پرسی 
چارەســەرنەكراو لەنێــوان هەرێمــی كوردســتان و 
عێراقدا ماون. لەســەرووی هەمووشیانەوە دۆسیەی 

نەوت.
بــە وردبوونەوە لە ناوەڕۆكی بەرنامە و ئامانجی 
هەریەك لە پێنج حیزبە سەرەكییەكەی كوردستان 
بۆ هەڵمەتی هەڵبژاردنەكانی ئەنجوومەنی نوێنەرانی 
عێــراق، دەبینیــن بزووتنــەوەی گــۆڕان بەپلــەی 
یەكــەم و یەكگرتووی ئیســامی بە پلــەی دووەم 
و یەكێتــی بەپلــەی ســێیەم لــە كارنامەكانیانــدا 
بەشــێوەی جۆراوجۆر ئاماژەیان بە دۆسیەی نەوت 
و سامانی سروشتی كردووە، كۆمەڵی ئیسلامیش بە 
پەرەگرافێكی بچووك، ئاماژەی بە دۆســیەی نەوت 
كردووە، ئەویشــی پەیوەســت كردووە بە ئاســتی 
عێراق نەك تەنیا هەرێمی كوردستان، بەڵام ئەوەی 
جێگای تێبینییە، پارتی دیموكراتی كوردستان كە 

ئاســتی لەماوەی 30 ســاڵی رابردوودا، بەشێكی زۆر 
لــە پاڵاوگەكانــی ئەو وڵاتە داخران و دەســتی كاری 
شــارەزاش لــە ســێكتەری نەوتی ڤەنزوێــادا بەرەو 
وڵاتانــی دیكە كۆچیان كرد، ئەمــەش بووە هۆكاری 
ئــەوەی خســتنەڕووی نەوت لــە بــازاڕدا زیاتر كەم 
ببێتەوە، بەجۆرێك كە ئۆپیك پێشــبینی نەكردبوو، 
بەوجۆرە كێشــە جیۆسیاســییەكانی ڤەنزوێلا نرخی 
نەوتیــان گەیاندە ئاســتێكی نوێ كە ســەرووی 68 

دۆلارە.
لەدوای جێگیربوونی نرخی نەوت لەســەرووی 68 
دۆلار، رێكخــراوی ئۆپیك كۆمەڵێــك ئاماری ئەرێنی 
بڵاوكردەوە سەبارەت بە گەشەكردنی خواست لەسەر 
نــەوت، بەپێــی ئامارەكان لە ســێ مانگــی یەكەمی 
ئەمساڵدا خواست لەسەر نەوت بەرزبووەتەوە بۆ 97 
ملیۆن و 400 هەزار بەرمیل لە رۆژێكدا، پێشبینیش 
دەكرێت لە چارەگی دووەمی ئەمساڵدا خواست بگاتە 
97 ملیۆن و 840 هەزار بەرمیل، لە چارەگی سێیەمدا 
بگاتە 99 ملیۆن و لە چارەگی چوارەمی ئەمساڵیشدا 
بگاتــە 100 ملیۆن و 130 هەزار بەرمیل لە رۆژێكدا. 
بەم شــێوەیە و بەپێی پێشــبینییەكانی ئۆپیك، لە 
كۆتایی ئەمســاڵدا ئــەو نەوتەی دەخرێتە بــازاڕەوە 
یەكسان دەبێت بەو خواستەی كە لەسەر نەوت هەیە. 
بەم شێوەیەش پێشبینییەكانی گەشەكردنی خواست 

ئامانجەكان لە بەرنامەی یەكگرتووی ئیسلامیدا 
بــۆ هەڵبژاردنی ئەنجوومەنــی نوێنەرانی عێراق لە 
پێنج بەش پێكهاتــووە، خاڵی چوارەم كە تایبەتە 
بە بنیاتنانی ئابووریی وڵات، باسی هەمەجۆركردنی 

چالاكییە ئابوورییەكان دەكات:
 1 - هەمەجۆریی چالاكییە ئابوورییەكان لە پێناو 
كەمكردنەوەی پشتبەســتن بە نەوت و رەخساندنی 
خۆشــگوزەرانی و پێشكەشــكردنی خزمەتگوزاریی 

گونجاو بۆ هاووڵاتیان.
2 - باشــتركردنی بەرهەمهێنانــی نــەوت و گاز 
و شــەفافكردنی داهاتەكانــی و بەكارهێنانــی لــە 
گەشەپێدانی ئابووریی وڵات و باشتركردنی گوزەرانی 

هاووڵاتیان.
3 - دامەزراندنی تۆڕی بۆری گاز بۆ شــارەكان، 
بۆ بەكارهێنانی لە كاروباری ناو ماڵدا لەسەرتاسەری 

عێراقدا.

گەڕانەوەی گەمارۆ بۆ سەر ئێران نرخی 
نەوت دەگەیەنێتە 80 دۆلار

رێككەوتننامەكەی ئۆپێك بووە هۆكاری بەرزبوونەوەی 
نرخــی نەوت لە بازاڕەكانی جیهاندا تا گەیشــتن بەو 
ئاســتەی كە بازاڕ وەریدەگرێت، بەڵام كەمكردنەوەی 
خستنەڕووی نەوت و بەرزبوونەوەی نرخی نەوت بووە 
هۆكارێك بۆ زیادبوونی ئاستی بەرهەمهێنانی نەوتی 
لیتەیی لە ئەمریكا، بۆ یەكەمجار لەمانگی نۆڤەمبەری 
2017 ئاســتی بەرهەمهێنانی نــەوت لە ئەمریكا 10 

ملیۆن بەرمیلی تێپەڕاند.
بەشێك لە شارەزایانی ئابووری پێیانوایە، ئەگەر 
بەرهەمهێنانی نەوت لەلایەن ئەمریكاوە بەردەوامبێت 
لــە زیادبوون، ئەوا ســاڵی داهاتــوو ئەمریكا دەبێتە 

گەورەترین هەناردەكاری نەوت لە جیهاندا.
لەسەرەتای ئەمســاڵەوە، دوو فاكتەری سەرەكی 
كە بریتی بوون لە سەپاندنی گەمارۆ لەسەر چەندین 
كەســایەتی و دامەزراوەی رووسی و خراپیی رەوشی 

ڤەنزوێلا، نرخی نەوتیان گەیاندە ئاستێكی نوێ.
ئاســتی بەرهەمهێنانــی نەوتی ڤەنزوێــا بەبڕی 
500 هــەزار بەرمیل كەمی كرد و دابەزی بۆ نزمترین 

كارنامەكەی لە 14 خاڵ پێكدێ، بە یەك وشــەش 
باسی دۆسیەی نەوتی نەكردووە!

 گۆڕان: بەشداربوونی هەرێم لە 
داڕشتنی سیاسەتی نەوتی عێراق

بەرنامــەی لیســتی بزووتنــەوەی گــۆڕان بــۆ 
ئەنجوومەنی نوێنەرانی عێراق لە نۆ تەوەر پێكهاتووە، 
تــەوەری شەشــەمی كە لــە 14 خــاڵ پێكهاتووە، 
تایبەت كراوە بە دۆسیەی سامانی سروشتی، شەش 
خاڵی راســتەوخۆ پەیوەندیــدارە بەكەرتی نەوت و 

گازی سروشتیی هەرێمی كوردستان:
1 - چارەســەركردنی كێشە پەیوەندیدارەكان بە 
نەوت و غاز و سامانە سروشتییەكانی دیكە، لەڕێگەی 
دانانی یاسایەكەوە، كە بنەما دەستوورییەكان لەخۆ 
بگرێت و مافی هەرێم و پارێزگاكان لە بەڕێوەبردنی 
دۆسیەی نەوت و غاز و سامانە سروشتییەكان تێیدا 
پارێزراو بێت. وەك لە مادەكانی )111( و )112(ی 

دەستووری هەمیشەیی عێراقدا هاتووە.
2 - ســووربوون لەســەر بەشــداربوونی هەرێــم 
و پارێزگا بەرهەمهێنەكان لە داڕشــتنی سیاسەتی 

نەوتی عێراق.
3 - گرێبەســتەكانی نــەوت و غاز كــە لەلایەن 
حكومەتی فیدراڵ و هەرێمەوە دەكرێن، بخرێنە ژێر 

چاودێریی پەرلەمان.
4 - چەســپاندنی شایســتەی پترۆدۆلار بۆ ئەو 
پارێزگایانــەی نــەوت و غــاز و پاڵاوگەیــان هەیە، 

رەنگدانەوەی لە یاسای بودجەی ساڵانەی عێراقدا.
5 - فرۆشــتنی نەوتــی هەرێمی كوردســتان لە 
رێگــەی كۆمپانیــای )ســۆمۆ( و دانانــی نوێنەری 

هەمیشەیی هەرێم لەو كۆمپانیایەدا.
پێداویســتییە  و  مووچــە  دابینكردنــی   -  6
داراییەكانــی هەرێمی كوردســتان و پێداویســتیی 

كۆمپانیاكانی بەرهەمهێنانی نەوت.

 یەكگرتوو: هەمەجۆركردنی 
     چالاكییە ئابوورییەكان

نرخی نەوتی برێنتی گەیاندە ســەرووی 70 دۆلار بۆ 
هەر بەرمیلێك. 

لەلایەكــی دیكــەوە و بەپێــی ئامارەكانی لیژنەی 
چاودێریكردنــی پابەندبوونــی ئەندامانــی ئۆپێــك 
و بەرهەمهێنەرانــی دەرەوەی ئــەو رێكخــراوە بــە 
رێككەوتنەكــە، رێــژەی پابەندبــوون گەیشــتووەتە 
149%، ئەمــەش رێژەیەكی بەرزی پابەندبوونە، بۆیە 
ژمارەی گرێبەستەكانی كڕینی نەوت لەلایەن بازرگانان 
و وەبەرهێنەرانــەوە رووی لــە زیادبــوون كــردووە. 
بەپێــی ناوەندی تۆماركردنی گرێبەســتەكانی نەوت 
لە بۆڕســەدا، زیاتر لە 58%ی گرێبەستەكانی كڕینی 
نــەوت لەلایەن بازرگانانەوە گرێبەســتی درێژخایەنن 
و وادەكــەی نزیــك دەبێتەوە لە چارەگــی چوارەمی 

ئەمساڵ.
ئەگەرچی رووســیا ئێستا بەڕێژەی 92% پابەندی 
رێككەوتننامەكــەی ئۆپێك بــووە و رۆژانە بڕی 300 
هــەزار بەرمیل نەوت كەمتر دەخاتــە بازاڕەوە، بەڵام 
ئــەوەی كە جێــی پرســیارە، ئەوەی ئاخــۆ لەدوای 
كۆتاییهاتنــی رێككەوتننامەكــە لە كۆتایــی 2018، 
جارێكــی دیكــە رووســیا دەچێتــەوە نێــو هەمــان 
رێككەوتننامــە كە پێشــتر رەخنەیەكــی زۆری لێی 
هەبوو؟ چونكە رووسیا پێیوایە بەرزبوونەوەی نرخی 
نەوت رێگە بە ئەمریكا دەدات ئاســتی بەرهەمهێنانی 

 یەكێتی یاسای نەوت و 
    گازی دەوێ

یەكێتیــی  لیســتی  هەڵبژاردنــی  بەرنامــەی 
نیشتمانیی كوردســتان بۆ ئەنجوومەنی نوێنەرانی 
عێراق لە 12 تەوەر پێكهاتووە كە تەوەری سێیەمی 
تایبەت كراوە بە دۆســیەی ئیداری و ئابووری و لە 
6 خاڵ پێكهاتووە و 2 خاڵی پەیوەندیدارە بەكەرتی 

نەوت و گاز:

1 - دەركردنی یاسای نەوت و غاز لە ئەنجوومەنی 
نوێنەران بەشــێوەیەك كە دەســەڵاتی دەستووریی 
تــەواو بەهەرێــم بدات لە بــواری نــەوت و وزەدا و 

داهاتەكانی لە خزمەتی گەلی كوردستاندا بێت.
2 - چاودێــری داهاتەكانــی فیدڕاڵــی بكرێــت 
بەجۆرێك كــە زەمانەتی دابەشــكردنی عادیلانەی 

سامان لەنێوان پێكهاتەكانی گەلی عێراقدا بكات.

نەوتــی زیاتر بــكات و ژمارەی ســەكۆ نەوتییەكانی 
ئەمریكاش زیاد بكات.

لەماوەكانی رابردوودا هەوڵێكی ســعودی- رووسی 
هەبوو بۆ دروســتكردنی مەنزومەیەكــی نەوتی نوێ 
لەنێــوان ئۆپیك و ســعودیە كە بتوانــن لەڕێگەیەوە 
رێككەوتننامەی درێژخایەن لەنێوان رووسیا و ئۆپیكدا 
بكرێ، بەڵام هێشــتا هەوڵی جــدی لەوبارەیەوە دیار 

نییە.
ئــەوەی كــە ئێســتا بازرگانــان و وەبەرهێنەران 
چاوەڕوانی دەكــەن، بریتییە لە گەڕانەوەی گەمارۆی 
ســەر ئێران لەلایەن ئەمریــكاوە. ئەمەش لەو كاتەدا 
كاریگەرییەكــی زۆری لەســەر نرخی نەوت دروســت 
كــردووە و بووەتــە هــۆكاری بەرزبوونــەوەی نرخی 
نەوت، ئەمریكا هەمــوو 90 رۆژ جارێك دووبارە چاو 
بە رێككەوتننامەكەدا دەخشێنێ، بەم شێوەیەش لە 
12ی ئایــاردا دەبێت ترەمپ دوا بڕیار بدات لەســەر 
ئــەوەی كە ئایا بەردەوام دەبێت لە رێككەوتننامەكە 

یان دەكشێتەوە.
بەگەڕانەوەی گەمارۆ بۆ ســەر ئێران، راســتەوخۆ 
550 هــەزار بەرمیل نــەوت لە بازاڕدا كــەم دەكات، 
ئەمــەش نرخی یــەك بەرمیل نەوت بە بڕی 8 – 10 
دۆلار لە بازاڕەكاندا بەرز دەكاتەوە، هەربۆیە پێشبینی 
دەكــرێ لەمســاڵدا نرخی نــەوت بگاتــە 80 دۆلار. 
لەلایەكی دیكەوە سعودیە چاوەڕێیە نەوت بگاتە ئەو 
نرخە، بۆ ئەوەی پشكەكانی كۆمپانیای ئارامكۆ بخاتە 
بازاڕەوە، چەندینجارە ســعودیە وادەی خستنەڕووی 
پشكەكانی ئارامكۆ دوادەخات و چاوەڕوانی گەیشتنی 

نرخی نەوتە بە 80 دۆلار.
ئەگەر ئەمریكا گەمارۆ بخاتەوە ســەر ئێران، ئەوا 
رەوشی دارایی ئەو وڵاتە خراپتر دەبێت. ئێستا ئێران 

 كۆمەڵ: داهاتی نەوت 
     بۆ تاكەكانی عێراق

بەرنامەی هەڵبژاردنی لیستی كۆمەڵی ئیسلامی، 
لە حەوت تەوەر پێكهاتووە، هیچ تەوەرێكی تایبەت 
نییــە بە پرســە ئابوورییەكان و دۆســیەی نەوت ، 
بەڵام لە تەوەری پێنجەمدا كە تایبەت بە دادگەری، 
داوای دیاریكردنی‌ رێژەیەكی‌ گونجاو بۆ هەر تاكێكی‌ 
عێراقی‌ لە داهاتەكانی‌ فرۆشتنی‌ نەوت بەشێوەیەكی‌ 

ساڵانە دەكات.

 نەوت 
     لە كارنامەی پارتیدا نییە

پارتــی دیموكراتــی كوردســتان كــە وەزارەتی 
ســامانە سروشــتییەكانی لە حكومەتــی هەرێمی 
كوردستان بەدەستەوەیە و قسەی یەكەم و كۆتایی 
لەبارەی دۆسیەی نەوتەوە دەكات، لە كارنامەكەیدا 

لەهەوڵدایە بۆئەوەی بازاڕی نوێ بۆ ســاخكردنەوەی 
كاڵاكانــی بدۆزێتەوە، هەروەها پشــكەكانی خۆی لە 
بازاڕەكانی عێراق و هەرێمی كوردستان و قەتەر زیاد 
بكات، بۆ ئەوەی بتوانێــت قەرەبووی ئەو كەمبوونە 
بــكات كە لــە داهاتیدا پەیــدا دەبێت، لــە ئەگەری 

گەڕانەوەی گەمارۆ بۆ سەری.
گەڕانەوەی گەمارۆ بۆ سەر ئێران دەبێتە هۆكاری 
بەرزبوونــەوەی خێــرای نرخی نــەوت، چونكە جگە 
لــە كەمبوونی خســتنەڕووی نەوت بە بــڕی 300 تا 
700 هــەزار بەرمیــل لــە رۆژێكدا، گرێبەســتەكانی 
ئــەو بازرگانانــەی كە بەشــێوەی جامبــازی مامەڵە 
دەكــەن لە بازاڕدا، بەشــێوەیەكی خێرا نرخی نەوت 
بەرزدەكاتــەوە. ئەمە جگە لەوەی ئەگەر ئەمریكا لە 
رێككەوتننامەكە بكشــێتەوە، ئــەوا لە چەند كاژێری 
یەكەمــی بڵاوبوونــەوەی هەواڵەكــەدا نرخــی نەوت 
ناســەقامگیرییەكی زۆر بەخۆیەوە دەبینێ، ئەمەش 
هانی بازرگانانی نەوت دەدات كە بەشێك لە گرێبەستە 
نەوتییەكانیان بە كانزا ســەلامەتەكان داپۆشــن، بۆ 
ئەوەی ئەگەر بازاڕ بەهەرلایەكدا ئاراستە وەربگرێت، 
ئــەوا كاڵا ســەلامەتەكانی وەك زێــڕ و یەنی ژاپۆنی 
و فرەنكی سویســری قەرەبووی بكەنــەوە، هەربۆیە 
لەئەگــەری گەڕانەوەی گەمارۆ بۆ ســەر ئێران نرخی 

زێڕیش بەرز دەبێتەوە.
ئــەوەی كــە دەمێنێتــەوە بڕیارەكــەی ترەمپــە 
ســەبارەت بــە ئێــران كە ئاراســتەی نرخــی نەوت 
دەستنیشــان دەكات، مانەوە لە ئاستی 70دۆلار یان 

هەنگاونان بەرەو 80 دۆلار؟

باسی دۆسیەی نەوتی نەكردووە.
بەرنامــەی پارتــی دیموكراتــی كوردســتان لە 
14 خاڵــدا كۆكراوەتەوە، بەڵام بەهیچ شــێوەیەك 
ئامــاژەی بە دۆســیەی نەوت نەكــردووە، لە خاڵی 
ســێی كارنامەكەدا هاتووە:" پیادەكردنی دەستوور 
بــە تەواوی مــادە و بڕگەكانییەوە كــە تاكە زامنی 
بەردەوامیــی یەكگرتنــی ئارەزوومەندانــەی خاك و 
گەل و ســەروەریی عێراقە و پابەندبوون بە دەق و 
ناوەڕۆكەكەی كە لەسەر پرەنسیپەكانی شەراكەت و 

هاوسەنگی و تەوافوق داڕێژراوە".
دوای 12ی ئۆكتۆبــەر و دانیشــتنی نوێنەرانــی 
كورد لەســەر كورســییەكانی نێو هۆڵی پەرلەمان، 
روون دەبێتــەوە كە ئایا ئەو حیزبانە چارەســەری 
دۆسیەی نەوت كە بڕبڕەی كێشەكانی نێوان هەولێر 
و بەغدایە، لەســەرووی دۆسیەكانی دیكەوە دەبێ، 

یان تەنیا دەبێتە مەرەكەبی سەر كاغەز؟

كاردۆ كەمال

دۆسیەی نەوت لە كارنامەی 
هەڵبژاردنی حیزبەكاندا بیلال سەعید

گۆڕان بەپلەی یەكەم و یەكگرتوو و یەكێتی بە پلەی دووەم و سێیەم لە كارنامەكانیاندا ئاماژەیان بە دۆسیەی نەوت كردووە

لە سێ مانگی یەكەمی ئەمساڵدا خواست لەسەر نەوت بەرزبووەتەوە بۆ 97 ملیۆن و 400 هەزار بەرمیل لە رۆژێكدا

96
2017 Q1 2018 Q2 2018 Q3 2018 Q4 2018

97

98

99

100 100.13

99
97.84

97.497.07

رۆژانە ملیۆن بەرمیل

گرافیكی پێشبینییەكانی ئۆپیك بۆ گەشەكردنی خواست لەسەر نەوت تاوەكو كۆتایی ئەمساڵ

ژنانی شەڕڤان دەچنە كان
رووداو - ئاژانسەكان

فیلمی فەرەنســی Girls of the Sun كە باس لە شــەڕڤانانی كچ لە رۆژئاوای كوردســتان دەكات لە پێشــبڕكێی سەرەكی فێستیڤاڵی كان 
بەشداری دەكات. ماڵپەڕی نیویۆرك تایمیز لەبارەی ئەم فیلمەوە نووسیویەتی "یەكێكە لەو فیلمە دەگمەنانەی باس لە ژنانی شەرڤان دەكات". 

ئێڤا حەسوونی دەرهێنەر دەڵێت " فیلمەكەم باس لە ئەزموونی چەند ژنێكی شەڕڤان دەكات، كە لە نێو رووداوی زۆر ناخۆش ژیان دەگوزەرێنن". 
فیلمەكە لەگەڵ 21 فیلمی دیكە كێبڕكێی وەرگرتنی خەڵاتی چلەدارخورمای زێڕینی خولی 71مین فێســتیڤاڵی نێودەوڵەتی فیلمی كان دەكات كە 

لە رۆژی 8 تاوەكو 19ی ئایار بەردەوام دەبێت.

هونەری

لەیلا فەریقی 
بۆ گوتنەوەی 
گۆرانییەكەی 
دەستخۆشی 

لێكردم

باوكم و 
براكەم نەبن ناتوانم 

بەردەوام بم

دەست 
بە لایڤ میوزیك 

دەكەم

دەرباز یونس
رووداو - هەولێر

خێزانەكەی خەڵكی رۆژهەڵاتی كوردستانن و 
لە باشوور نیشتەجێن، خۆی لە هەولێر لەدایك 
بووە و باوكی پێشمەرگەی حیزبی دیموكراتە، 
ئازیتا لوقمان یەكەمی بەرنامەیەكی پێشبڕكێی 
دەنگخۆشــی بوو بەناوی "كوردســتان كیدس 
ڤۆیس". خەونــی هەرە گەورەی ئــەو ئەوەیە 
ببێتــە هونەرمەندێكــی بەناوبانــگ لەكاتێكدا 
پێشــبینی ئــەوەی نەكردبــوو كــە یەكەمــی 
بەرنامەكــە بێــت. ئازیتــا دوای ئــەوەی بووە 
یەكەمی بەرنامەكە، ناوبانگــی بڵاوبووەتەوە. 
لــە هەڤپەیڤینێكــدا لەگــەڵ )رووداو( باســی 

شێوەیەكی ئەكادیمی بخوێنم، بەڵام زۆر بۆچوونی 
جیاواز دەبیســتم لــەو بارەیــەوە، بۆیە نامەوێت 

ئێستا هیچ بڵێم.
رووداو: لە بۆنــەكان و بەرنامەكاندا گۆرانی 
چەند هونەرمەندێكت 

ئازیتا لوقمان: براكەم بە تایبەتی و باوكیشم، 
ئەوان زۆر بە منەوە ماندوون، بۆ هەموو شوێنێك 
كە پێویســتە دەمبــەن و دەمهێنن، زۆر هاوكاریم 
دەكەن و پلانی كارەكانم بۆ دادەنێن، ئەگەر ئەوان 
نەبوونایە من نەمدەتوانی تا ئەم ئاســتەی ئێستا 

بێم و بەردەوام بم.
رووداو: ناوبانــگ و كاری هونــەری تا ئێســتا 

داهاتێكی ماددی بۆ پەیداكردووی؟
ئازیتا لوقمان: راستییەكەی نەخێر، تا ئێستا 
هیچ داهاتێكم لەو بوارەدا دەستنەكەوتووە، بەڵام 
داواكاری زۆر هەبــووە بــۆ ئــەوەی لایڤ میوزیك 

بكەم.
رووداو: بۆچی نەتكردووە؟

ئامێز یان میوزیكاڵی وەرگرتووە.
رووداو: لە مەقامات تا چەند شارەزای؟

رەوشــەن: گەلی كــورد لە بــواری مەقاماتدا 
زۆر دەوڵەمەنــدە، پێویســتە ســەرەتا هەمــوو 
هونەرمەندێــك بەشــێوەیەكی بــاش شــارەزای 
میوزیــك و گۆرانی رەســەنی نەتەوەكەی خۆی 
بێت، لەگەڵ ئەوەشــدا نرخ بۆ هونەرەكەی خۆی 
دابنێت، هەرێمی سەرحەد لە باكووری كوردستان 
بە ناوەند و سەرچاوەی مەقامی دەنگبێژانی كورد 
دادەنرێ و زۆرترین مەقام لەم دەڤەرەدا ســەری 

هەڵداوە.
رووداو: چــۆن بیرت لەوە كــردەوە میوزیكی 

كوردی و ئەرمەنی تێكەڵكێش بكەی؟
رەوشــەن: ســاڵی 2011 بــۆ پرۆژەیەكــی 
ئۆركێســترای ســەمفۆنیای ئاشــتی ســەردانی 
یەریڤانم كرد. لەوێ تێبینیم كرد، نزیكایەتییەكی 
زۆر لە نێوان میوزیكی كوردی و ئەرمەنی هەیە. 
هەردوو نەتەوەكە سوودیان لە میوزیك و گۆرانی 
یەكــدی وەرگرتووە، بۆیە من هەر لەوێ بڕیارمدا 
گۆرانی ئەرمەنی بڵێم و ئاوێتەی میوزیكی كوردی 

بكەم.
رووداو: گۆرانییەكانــت زیاتــر تێكەڵێكــە لە 
میوزیكی كوردی خۆراسانی و لاتینی، ئایا ئەمە 

تایبەتمەندی دەنگی تۆیە یاخود سروشتییە؟
 رەوشــەن: بێگومــان تایبەتمەنــدی دەنگی 
من هەڵقــوڵاوی ناوچەی ســەرحەدە كە من لەو 
دەڤەرە لەدایكبوومە، بۆیە هەمیشــە سروشــتی 
ئــەم ناوچەیــە كاریگــەری لەســەر میوزیــك و 

پلانەكانی خۆی دوای پێشبڕكێیەكە دەكات.

رووداو: دوای ئەوەی لە بەرنامەی )كوردستان 
كیدس ڤۆیس( بەشداریت كرد و یەكەم بووی، چ 

گۆڕانكارییەك بەسەر ژیانتدا هاتووە؟
ئازیتــا لوقمان: بــاوەڕم نەدەكــرد یەكەم بم، 
چونكــە بەڕاســتی كەســانی بەهێز لــە قۆناغی 
كۆتاییدا بوون، بەڵام یەكەمبوون هەســتێكی زۆر 
خۆشــی پێدام. كە دەڵێم باوەڕم نەدەكرد یەكەم 
بم مەبەستم ئەوە نەبوو كە متمانەم بەخۆم نەبوو، 

بەڵام ركابەرییەكە بەهێز بوو.
رووداو: ئێســتا تا رادەیەك ناســراویت، ئەمە 

كاریگەری نەكردووەتە سەر خوێندنەكەت؟
ئازیتا لوقمان: مامۆستا و قوتابییە هاوڕێكانم 
لــە قوتابخانــە منیــان خۆشــدەوێت، زۆر جــار 
داوام لێدەكــەن گۆرانییــان بۆ بڵێــم، كاریگەری 
خراپــی نەكردووەتە ســەر خوێندنەكــەم، بگرە 

خۆشەویستتری كردووم.
رووداو: دەتەوێــت لــە داهاتــوودا لــە بواری 

هونەردا بخوێنی؟
ئازیتا لوقمان: جارێ ئەوە نازانم، دڵنیام حەز 
دەكەم زۆر بە باشی لە كاری هونەریدا پێشبكەوم 
و ســەركەوتوو بــم، حــەز دەكــەم بوارەكــە بە 

هەبــووە  تێبینییــان  كەســیان  گوتووەتــەوە، 
لەسەری؟

ئازیتــا لوقمــان: لەیلا فەریقیــم بینی، زۆر 
دەستخۆشی لێكردم لە بارەی دەنگم، گوتی 
كە گۆرانییەكەی ئەوم باشــی گوتووەوە و 
بەگشــتی دەستخۆشــی لێكــردم، هیچكام 
لــە هونەرمەندەكانیــش بۆچوونی خراپیان 
نەگوتووە، هەموو ئەوانەی قسەیان كردووە 

و پێمگەیشتوون دەستخۆشین.
رووداو: تــۆ تەمەنێكی بچووكت هەیە، كێ لە 

كارەكان یارمەتیت دەدات؟

رووداو: ژیانــی میوزیكــی و هونەریــت چۆن 
دەستی پێكرد؟

رەوشــەن: مــن زۆر بچووك بــووم، گوێم لە 
بەســتە و لاوكــی دەنگبێژانی كــورد دەگرت كە 
هەموویان لە ماڵی خاڵم كۆدەبوونەوە، دیوەخانی 
ماڵی خاڵم هەمیشــە پڕبوو لە هونەرمەندی هەر 
چوار پارچەی كوردســتان، لەگەڵ ئەوەشدا من 
بــە دەنگی رادیۆی یەریڤــان تێكەڵی میوزیك و 
گۆرانی كوردی بووم، بنەماڵەكەشمان هەموویان 
یان هونەرمەند بوون یان هونەردۆســت، ئەمەش 
هــاوكار بــوو بۆئــەوەی دەرگای جیهانی هونەر 

بەسەر مندا بكرێتەوە.
 رووداو: چــۆن فێــری ژەنینــی ئامێرەكانی 

میوزیك بوویت؟
رەوشــەن: ســەرەتا لە ئێران فێــری ژەنینی 
ئامێــری تەمبــوور بــووم، زۆر شــەیدای دەنگی 
تەمبوور بووم، لەگەڵ ئەوەشــدا بۆ گۆرانیگوتن 
زۆر هاوكارم بووە، دواتر برا گەورەكەم كەمانێكی 
بەدیاری بــۆ هێنام، ئیدی ئــەم كەمانە تەواوی 
ژیانی منی گۆڕی و دەســتپێكێكی باش بوو لە 

بواری میوزیك و گۆرانی كوردی.
 رووداو: بەشێوازێكی ئەكادیمی فێری ژەنینی 

میوزیك بووی؟
رەوشــەن: بەڵێ ئەو كاتەی لە زانكۆ بەشــی 
سایكۆلۆژیم دەخوێند، خۆم فێری ئامێری كەمان 
دەكــرد، دواتر چوومــە زانكۆی هونەریی پەرا لە 
ئیســتانبوڵ لە بەشــی ئامێری كەمان و ڤیۆلا و 
هارمۆنــی وانــەم وەرگرتــووە، هەروەهــا لەگەڵ 
ئۆركێســترا جــاز كارم كــردووە، پاشــان كارم 
لەسەر دروستكردنی میوزیكی فیلم لە ئیستانبوڵ 
دەكرد، بڕوانامەی لیسانسم لە بواری ئەكتەری لە 
زانكۆی بەهچەشەهیر لە بەشی شانۆی میوزیك 

ئازیتا لوقمان: پێشــتر ئامــادە نەبووم بۆ 
ئەو كارە، بەڵام ئێســتا پلانمــان هەیە كە لە 

داهاتوودا دەست بە لایڤ میوزیك بكەم.
رووداو: چەنــد پــارە وەردەگــری بۆ لایڤ 

میوزیك؟
ئازیتا لوقمان: نازانم، باوكم دەزانێت

رووداو: بەنیاز نیت گۆرانی بڵاوبكەیتەوە؟
ئازیتــا لوقمــان: ئێســتا كارێكــی گۆرانی 
ئامادەیــە، دەمانەوێت كلیپــی بكەین و بڵاوی 
بكەینەوە، لە داهاتووشدا چەند گۆرانییەك بۆ 
منداڵان و نیشــتمان تۆمار دەكــەم و بڵاویان 

دەكەمەوە.
رووداو: گۆرانیی خۆشەویستی ناڵێیت؟

ئازیتــا لومــان: بــا دەیڵێــم، بۆچــی نــا، 
ئامادەكاریشــمان كردووە، ئەو گۆرانییەی كە 
ئامادەكــراوە گۆرانییەكــی عاشــقانەیە، بەڵام 
نازانم كە دەبێتە یەكەم گۆرانی بڵاوكراوەی من 

یاخود نا.
رووداو: خەون بە چییەوە دەبینی؟

ببمــە  دەكــەم  حــەز  لوقمــان:  ئازیتــا 
هونەرمەندێكــی ســەركەوتوو، خوێندن تەواو 
بكــەم، بەڵام لە هونەر دانەبڕێم و كارەكانم بە 

باشی بكەم.

گۆرانییەكانی من هەبووە و بەردەوامیش دەبێت، 
لەگــەڵ ئەوەشــدا شــارەزایی من لــە میوزیك و 
گۆرانی هاوكار بووە بۆ ئەوەی بەشێوەكی جیاواز 

گۆرانی بڵێم.
رووداو: ماوەیەكــە تێكەڵییــەك لــە نێــوان 
میوزیكی كوردی و رۆژئاوایی بەدی دەكرێ، ئایا 

ئەمە لە رووی هونەرییەوە ئەرێنییە؟
رەوشــەن: ئەم كاریگەرییە بە تەنیا لەســەر 
میوزیكــی كــوردی نییە، بەڵكو لەســەر هەموو 
میوزیكی وڵاتانی دیكــەش هەیە، رۆژئاواییەكان 
كاتێك گوێ لە میوزیكی رۆژهەڵاتی دەگرن، زۆر 
سەرســام دەبــن، بۆیە ئەوانیش ئێســتا گرنگی 
بــە میوزیــك و گۆرانــی رۆژهەڵاتــی دەدەن و 
پێشــوازییەكی باشی لێ دەكەن. ئەمەش مانای 
وایە هیچ كاریگەرییەكی نەرێنی لەسەر میوزیكی 

كوردی نابێت.
رووداو: رەوشــی میوزیــك و گۆرانیی كوردی 

چۆن دەبینی؟
رەوشەن: گرنگە سەرەتا باس لە دیسیپلینی 
میوزیكی كوردی بكەین كە لەبەرامبەر میوزیكی 
رۆك و پــۆپ لــە چ ئاســتێكدایە. مــن پێموایە 
میوزیكژەنەكانــی كورد دەستپێشــخەربوون بۆ 
چەســپاندنی ســتایل و ریتمــی جیــاواز لەگەڵ 
میوزیكی رەسەنی كوردی. دواتر ئەوە دەگەڕێتەوە 
سەر گوێگری كورد ئایا چۆن پێشوازی لەم جۆرە 

ستایلانە دەكەن.
رووداو: كامــە هونەرمەنــدی كورد و جیهانی 

كاریگەری لەسەر تۆ هەبووە؟
رەوشــەن: هونەرمەندانــی رادیــۆی یەریڤان، 
هەروەهــا جوان حاجۆ. هونەرمەند گۆمیداس كە 
هونەرمەندێكی ئەرمەنییە زۆر كاریگەریان لەسەر 

من هەبووە.

ئازیتا لوقمان، یەكەمی بەرنامەی كوردستان كیدس ڤۆیس بۆ )رووداو(:

چەند گۆرانییەكم ئامادە كردووە و 
بڵاویان دەكەمەوە

خانمە هونەرمەندی كورد رەوشەن چالكەر بۆ )رووداو(:

كەمانچەیەك تەواوی 
ژیانی گۆڕیم

منداڵییەوە  لــە  هەر 
بە  ئاشــنابوون  گوێیەكانــی 

میوزیك و گۆرانــی، ئەویش لەڕێی 
ئەو دەنگبێژانــەی دەهاتنە ماڵــی خاڵی و 

بەردەوام بەســتە و لاوكیان دەگوت. رەوشــەن 
چالكەر، خانمە هونەرمەندی باكووری كوردســتان، 

میوزیكــی  و  گۆرانــی  كاریگەریــی  لەژێــر  زۆر 
ئەرمەنیدایــە، بۆیــە تێكهەڵكێشــی میوزیك و 
گۆرانیی كوردی كردووە و شتێكی تازەی لێ 
خولقاندووە. رەوشــەن لە هەڤپەیڤینێكدا 
چۆنیەتــی  باســی  )رووداو(  لەگــەڵ 
ئاشــنابوونی بە میوزیــك و گۆرانی 

دەكات.

هەپڤەیڤین: 
ئیمرا ئەكبولاك
رووداو – هەولێر

هەرێمی سەرحەد 
سەرچاوەی دەنگبێژی 

و لاوكی كوردییە

نزیكایەتیی زۆر لە 
نێوان میوزیكی كوردی 

و ئەرمەنیدا هەیە

لە سوێد 2000 كۆچبەر خۆیان شاردووەتەوەتاراوگە
رووداو  - ستۆكهۆڵم

پۆلیســی ســوێد نەیتوانیوە ســەرجەم ئەو كۆچبەرانە بنێرێتەوە وڵاتەكانیان كە دەزگای كۆچی ئەو وڵاتە بڕیاری دیپۆرتكردنەوەی داون، چونكە 
زۆربەیان خۆیان حەشارداوە. پار لۆڤێنباری بەرپرسی گروپ لە پۆلیسی سنوور بە رادیۆی سوێدی راگەیاندووە "دەتوانین بڵێین توانراوە تەنیا نزیكەی 

یەك لە ســەر ســێی ئەو پەنابەرانە بنێردرێنەوە كە بڕیاری ناردنەوەیان هەبووە، ئەوانەشــی كە نەنێردراونەتەوە بەهۆی ئەوەیە پۆلیس نازانێ لە كوێ 
دەژین". حكومەت ئەركی ناردنەوەی ئەو پەنابەرانەی دایە پۆلیس، دەبووایە لە ماوەی سێ مانگی سەرەتای ئەمساڵدا بیاننێرنەە، بەڵام لە كۆی 3000 

كۆچبەر كە بڕیاری دیپۆرتكردنەوەیان دراوە، 2000یان دیار نین.

رووداو – ستۆكهۆڵم 

كوردی ســوێد تەواوی ئەمســاڵ ســەرقاڵ دەبن 
بە هەڵبژاردنەوە، ئەوان بەشــداریی پێنج پرۆســەی 
هەڵبــژاردن دەكەن كە ســێیان تایبەتن بە ســوێد، 
دووەكــەی دیكــەش تایبەتــن بە عێــراق و هەرێمی 
كوردســتان، بەڵام بەشــێكیان دەڵێــن زۆر گرنگی 
بــە هەڵبژاردنەكانــی عێــراق و كوردســتان نادەن، 
هەڵوێســتی  چاوەڕێــی  دەڵێــن  بەشێكیشــیان 

دەنگدەرانی عەرەبن.
رۆژی 12ی ئایــار هەڵبژاردنــی پەرلەمانی عێراق 
بەڕێوەدەچێ، وا بڕیارە لە مانگی ئەیلولی ئەمساڵیش 
هەڵبژاردنی پەرلەمانی كوردســتان بەڕێوەبچێ. هەر 
لە مانگــی ئەیلولدا هەڵبژاردنی پەرلەمانی ســوێد و 
هەڵبژاردنــی كۆمۆنەكان و هەڵبژاردنی هەرێمەكان لە 
یەك رۆژدا دەكرێن، بۆیە كوردی ســوێد لەو مانگەدا 

تەواو بە هەڵبژاردنەوە سەرقاڵ دەبن.
سیاوەش بەهرام، 16 ساڵە لە سوێد نیشتەجێیە. 
ئەوە دووەم هەڵبژاردنە لە ســوێد كە ســیاوەش بۆی 
هەیــە دەنگ بدات، بەڵام گرنگی بە دەنگدان نادات و 
دەڵێت: "ئەوە كەی كێشــەی منە چ حیزبێك دەبێتە 

دەسەڵاتدار لە سوێد؟".
سەبارەت بە دەنگدانیشــی بۆ پەرلەمانی عێراق، 
ســیاوەش دەڵێت: "تا ئێستا بۆم روون نەبووەتەوە، 
گۆڕانــكاری باش و راســت دەكرێت یان نا، هەر كات 
ئەوەم بۆ روون بووەوە و زانیشــم حیزبەكان راســت 
دەكەن و ئەوەشــم بۆ دەركــەوت كە تەزویر ناكرێت، 

ئەوكات بیرێكی لێ دەكەمەوە".
شیار وەرزێر، تەمەن 20 ساڵ، یەكەم هەڵبژاردنە 
مافــی دەنگدانــی هەیە، بەڵام گرنگی پێنــادات. ئەو 
دەڵێت: "ئاگاداری هەڵبژاردنی سوێد نیم و نازانم چی 
دەكەم، بۆ كوردستان و عێراقیش هەر ئاگام لێی نییە 

و بە كێشەی خۆشمی نازانم".
لەگــەڵ بێئومێدبوونــی كــوردی ئــەو وڵاتــە و 
ســاردبوونەوە لــە دەنگــدان، بــەڵام هەندێكیان كە 
حەماســەتی عەرەبەكانــی عێراق لە ســوێد دەبینن، 

گەرموگوڕ دەبن بۆ دەنگدان.
مەهابــاد محەممــەد كــە چالاكڤانێكــی كــوردی 
دانیشــتووی ســوێدە، دەڵێت: "كوردی ئێرە هەموو 
جارێــك دەڵێــن بەشــداری ناكەیــن، بــەڵام لەگەڵ 
بینینــی  و  هەڵبــژاردن  بانگەشــەی  گەرمبوونــی 
حەماســەتی عەرەبەكان، ئیدی ئەوانیش گەرم دەبن 

و دەبێتە شەڕ لەسەر دەنگدان".
پێدەچێت ســیروان رەحیم یەكێك بێ لەوان. ئەو 
بە )رووداو(ی گوت: "ئەگەر ببینم عەرەبەكان دەنگ 
دەدەن ئەوە ئێمەش دەچین، ئەگەر وا نەبوو، بەخوا 

پێموانییە دەنگ بدەین و زۆریش بۆم گرنگ نییە".

ژمارەی دەنگدەری كورد زیادی كردووە

كوردی سوێد ئەمساڵ بەشداریی 
پێنج هەڵبژاردن دەكەن

پەرلەمانــی  هەڵبژاردنەكانــی  بەڕێوەچوونــی 
كوردستان لەم ساڵەدا ئەگەرێكی بەهێزە و دەنگدانی 
سوێدییەكانیش بۆ ئەنجوومەنی شارەوانی، هەرێمەكان 
و پەرلەمانی سوێد لە مانگی 9ی دادێ بەڕێوەدەچێ.
عێراقییەكانــی ســوێد رۆژی 10 و 11ی ئــەم 
مانگــە بۆیــان هەیە دەنگ بــدەن. لــە هەڵبژاردنی 
رابردوودا تەنیا حەوت بنكەی دەنگدان بۆ دەنگدەرە 
عێراقییــەكان لە ســوێد كرابوونەوە، بــەڵام بۆ ئەم 
هەڵبژاردنــە زیادكــراون بــۆ 15 بنكــە. زیادبوونــی 
بنكەكانی دەنگدان و ئاسانكارییە لۆجستییەكانیش، 

هێشتا دەنگدەرانی بە باشی گەرم نەكردووە.
ریاز حەمید كە نوێنەری حیزبێكی كوردستانە لە 
سوێد، دەڵێت: "ئەو هەموو هەڵبژاردنە لە یەك كاتدا 
ســەریان لە خەڵك تێكداوە، بــە زەحمەت دەتوانین 

خەڵك هان بدەین بۆ بەشداری لە هەڵبژاردن".
ریــاز پێیوایــە هەڵبژاردنەكانــی ســوێد هێندەی 

هەڵبژاردنەكانی كوردستان و عێراق بۆ كوردی سوێد 
گرنگــن. ئەو دەڵێــت: "كوردی ســوێد دوو ئەركیان 
لەسەرە، یەك بۆ سوێد كە دەتوانن نوێنەری خۆیان 
بەهێــز بكــەن و ببێتــە لۆبییەكی بەهێــز، ئەویدی 
دەستنیشانكردنی نوێنەرایەتیی خۆیانە لە پەرلەمانی 

كوردستان و عێراق".
بەپێــی بەدواداچوونــی )رووداو(، تا ئێســتا 30 
كورد خۆیان كاندید كردووە بۆ هەڵبژاردنی پەرلەمانی 
ســوێد، بەڵام دەنگدەرانی كورد تەنیا دەتوانن -4 5 

لەو كاندیدانە بگەیەننە پەرلەمان.
ریــاز دەڵێــت: "بــەو ژمــارە زۆرەوە كێبڕكێــی 
)ئەفغانــی( و )فــارس( و )تورك(مــان پێ ناكرێت 
كە ئەوان لە لۆبی و كارایی لە سیاسەت زۆر لە ئێمە 

بەهێزترن، لە كاتێكدا ژمارەی ئێمە زیاترە".
ریــاز تەنانەت بێهیوایە لەوەی كــورد وەك خۆی 
لــە پەرلەمان بمێنێتەوە و دەڵێت: "لەو باوەڕەدا نیم 

ژمارەی ئەندامانی كورد لە پەرلەمانی ســوێد لە دوو 
كەس تێپەڕێنێ كە ئێستا پێنج ئەنداممان هەیە". 

كۆچبەرانی نوێ هیچی لێ نازانن

بەپێی راپۆرتێكی رێكخراوی )KYEO( لە سوێد 
كە كاری لەســەر كــورد و هەڵبژاردنــەكان كردووە، 
نزیكەی 15 هەزار كوردی سوێد بۆ یەكەمین جاریانە 
دەنگ دەدەن و نزیكەی 1000 كەسیش بۆیان هەیە 
دەنگ بۆ شارەوانییەكانیان بدەن. ئەو هەزار كەسەش 

كۆچبەرە تازەكانن.
 هــاژە رەحیــم سەرپەرشــتیاری پڕۆژەكــە لــە 
رێكخراوی )KYEO( بە )رووداو(ی گوت : "زۆرینەی 
كۆچبەرە تازەكان هۆشیاری سیاسییان بەهێزە، بەڵام 
زانیاریی ئەوەیان نییە كە بۆیان هەیە دەنگ بدەن". 
گوتیشــی: "لە هەوڵی ئەوەداین لە رێگەی خول، 

یــان هەڵمەتــی میدیایی و چاپەمەنــی، بە چۆنێتی 
دەنگدان و مافەكانیان ئاشنایان بكەین".

نازانن دەنــگ بە كێ  فەیلییــەكان 
بدەن

تەنیا لە ســوێد زیاتر لە 15 هەزار كوردی فەیلی 
هەن و زیاتر لە 10 رێكخراو و ســەنتەری كولتووری 
و كۆمەڵایەتی بەهێزیان هەیە، ئەوان زیاتر لە كوردی 

دیكە بایەخ بە هەڵبژاردن دەدەن.
ســەلیم موراد، چالاكڤانی سیاســی و كولتووری 
فەیلی دەڵێت: "بەداخەوە بۆمان هەیە بەس بەشداری 
لە هەڵبژاردنەكانی عێراق بكەین، نەك كوردســتان". 
ســەبارەت بــە دەنگــدان، ســەلیم گوتــی: "ئێمــە 
لەوەتەی هەین لەسەر دەستی حكومەتەكانی عێراق 

دەچەوسێنرێینەوە، چۆن دەنگ نادەم!".

كۆمیسیۆن خۆی ئامادە كردووە

بــاڵای  كۆمیســیۆنی  ســوێدی  نووســینگەی 
سەربەخۆی هەڵبژاردنەكانی عێراق ئاسانكاری زۆری 
بــۆ دەنگــدەران كردووە و 15 بنكــەی دەنگدانی لە 
شارەكانی ستۆكهۆڵم، یۆتۆبۆری، مالموێ، ئۆپسالا، 
ئۆریبرۆ، ڤێســترۆس، لینشۆپینگ و هێلسینگبۆری 

كردووەتەوە.
رەنج شــوكری كە بەرپرســی بەشی تەكنیكە لە 
نووســینگەی كۆمیســیۆن لە ســوێد، بە )رادیۆی 
ســوێد(ی گــوت: "ئامانجی ئێمە لــەم هەنگاوەمان 
ئەوەیە كە دەمانەوێت بنكەكان نزیك لە دەنگدەران 
بن و پێویســت نەكات چەنــد كاژێر بە ئۆتۆمبێل و 

شەمەندەفەر ببڕن، بۆ دەنگدان".

لە 150 هەزار كوردەكەی نیشتەجێی سوێد، 90 هەزاریان مافی دەنگدانیان هەیە
بەپێی ئاماری رێكخراوێكی 
كوردی  سوێدی، نزیكەی 
150 هەزار كورد لە سوێد 
نیشتەجێن، لەوانەش نزیكەی 
90 هەزاریان بۆیان هەیە دەنگ 
بدەن، بۆیە ئەگەر بەشداریی 
دەنگدان بكەن، لانیكەم 
دەتوانن -1 2 كاندیدی كورد 
بگەیەننە پەرلەمانی عێراق، 
بەڵام ریاز حەمید كە نوێنەری 
حیزبێكی كوردستانییە لە 
سوید، دەڵێت: "خەڵك متمانەی 
زۆر بە حیزبەكان نییە بتوانن لە 
بەغدا شتێك بكەن، هەروەها 
كەمیی هۆشیاریی سیاسیش 
ئەو هیوایەی نەهێشتووە".

دوو كورسیی 
كورد لە سوێدە

شوان سدیق
رووداو  - رۆما

كاكــەڕەش، زەحمەتیی زۆری چەشــت تا لە 
توركیاوە گەیشــتە یۆنان و لەوێشــەوە گەیشتە 
ئیتاڵیا، سەرەتا زۆر دڵخۆش بووە كە گەیشتووە 
و وای هەســت دەكــرد ئیــدی رزگاری بــووە لە 
دەســت ســەرانە و پارەدان بە قاچاخچییەكان، 
بــەڵام لــە ئیتاڵیاش بۆ راییكردنــی هەر كارێكی 

دەبێ پارە بدات.
ئەوەی كاكەڕەش و زۆر لە كۆچبەرە تازەكانی 
نیگەران كردووە، ئەوەیە كە كۆچبەرانی دێرین بە 
پارە نەبێ چاوســاغی ناكــەن. كۆچبەرانی تازەی 
نەشــارەزا لــە زمان و رێســا و یاســای ئەوروپا، 
بوونەتە سەرچاوەیەكی دارایی باش بۆ كۆچبەرانی 
دێریــن و هەندێكیــان ئــەوە بە دەرفــەت دەزانن 
بــۆ كۆكردنەوەی پــارە. دیاردەكــە تەنیا لە نێو 
كۆچبەرانی كورددا نییە، بەڵكو كۆچبەرە فارس و 
ئەفغان و ئەفریقییەكانیش هەمان چیرۆكیان هەیە.
ناشارەزایی لە رێسا و یاساكانی وڵاتانی ئەوروپا 
و نەزانینی زمان، كۆچبەران بەرەوڕووی ئاستەنگی 
زۆر دەكاتەوە. هەر كۆچبەرێكی تازەهاتوو زمانێكی 
بیانی نەزانیت، لە ترسی دەستگیركردنی هانا بۆ 
كۆچبەرانــی دێرین دەبات، بۆ ئەوەی كارئاســانی 
بۆ بكەن، بەڵام بەشــێك لە كۆچبەرە دێرینەكان 
ئامادەنین شارەزایی خۆیان بەبێ پارە پێشكەش 
بكەن. زۆرجاریش لەســەر پارە كێشــە دەكەوێتە 

نێوان كۆچبەرانی كۆن و نوێ.
لە سەرەتای مانگی شوباتی ئەمساڵ كەشتییەك 

كە نزیكەی 71 كۆچبەری نایاسایی هەڵگرتبوو كە 
زۆربەیــان كورد بوون و لە یۆنانەوە بەرەو ئیتاڵیا 
هاتبــوو، بەر لــەوەی بگاتــە كەناراوەكانی نزیك 
هەرێمی سیچیلیای ئیتاڵیا، بەرەوڕووی مەترسیی 
شەپۆلەكانی دەریا بووەوە، ئەگەر هێزی دەریاوانی 
ئیتاڵیــا نەبووایە نغرۆ دەبــوو، كاكەڕەش یەكێك 
بوو لە سەرنشــینانی نێو كەشتییەكە كە پۆلیس 

رزگاری كرد.
كاكەڕەش كە گەنجێكی تەمەن 25 ســاڵە، بە 
)رووداو(ی گوت: "دوای پێنج مانگ مانەوەمان لە 
یۆنان ناچاربووین بەهەر رێگایەك و چەند پارەش 
بێــت بدەین، بۆ ئەوەی بگەینە ئیتاڵیا، هەر بۆیە 
لە یۆنان هەر یەكەمان 5000 یورۆمان بەقاچاخچی 
دا، بەداخــەوە ئەوان راســتگۆ نەبوون لەگەڵمان، 

خەریك بوو نوقمی دەریا ببین".
ئیتاڵیــا  بــە  گەیشــتنی  پــاش  كاكــەڕەش 
لەلایەن پۆلیســەوە رەوانەی كەمپێكی پەنابەران 
كــرا، بــەڵام چیرۆكەكەی دوایی نەهاتــووە. ئەو 
دەڵێت: "هەر ســەرەتا نەماندەویســت لە ئیتاڵیا 
بمێنینــەوە، بۆیە ناچاربووین لەدەســت پۆلیس 
رابكەیــن، ئێمە حەوت كەس بووین پەیوەندیمان 
بە چەند كۆچبەرێكی كــوردەوە كرد، یەكێكیان 
بــە ئۆتۆمبێلی خۆی بەدواماندا هات، ئێمەی برد 
بۆ شــاری كۆسینزای ســەر بە هەرێمی كالابریا، 
2100 یــورۆی لێوەرگرتیــن كــە ماوەكەی تەنیا 
سێ كاژێر بوو، ئێمە دەمانزانی ئەو پارەیە زۆرە، 
بەڵام نەشــارەزا بووین و زمانیشــمان نەدەزانی، 

بۆیە ناچاربووین پارەكە بدەین".
لــە وڵاتێكی وەكو ئیتالیا هەنــدێ كەس وەها 

خۆیــان بــە كۆچبەرانی تــازە دەناســینن، گوایە 
دەستیان دەڕوات و لەگەڵ پارێزەر و كاربەدەستانی 
ئــەم وڵاتە پەیوەندیی باشــیان هەیــە و بە پارە 
كارئاسانییان بۆ دەكرێ بۆ پێشخستنی پەنجەمۆر 
و كارئاســانی بۆ وەرگرتنی مافی پەنابەری، بەڵام 
زۆرجار ئەو كەســانە ناتوانــن بەڵێنەكانی خۆیان 
ببەنە سەر، بۆیە لەگەڵ كۆچبەرانی تازە تووشی 

كێشە دەبن.
كۆچبەرێكــی كــورد كــە ماوەیەكــی كەمــە 
گەیشــتووەتە ئیتاڵیا، بەســەرهاتی خۆی لەگەڵ 
كۆچبەرێكــی دێریــن دەگێڕێتــەوە كــە وەكــو 
چاوساغێك پێشیكەوتووە بۆ ئەوەی كاروبارەكانی 
لــە دەزگای كۆچ و شــوێنەكانی دیكە بۆ بكات. 
ئەو كۆچبەرە كە نەیویســت ناوی بڵاوبكرێتەوە، 
بــە )رووداو(ی گوت: "كە هاتمە ئیتاڵیا كوڕێكی 
كوردم ناســی، گوتــی 250 یورۆم بدەرێ هەموو 
كارەكانــت بــۆ دەكەم، بەڵام هیچــی بۆ نەكردم 
و خۆشــی لێ شــاردمەوە، نەشــمتوانی سكاڵای 
لەسەر تۆمار بكەم، چونكە هەردووكمان تووشی 
كێشــە دەبوویــن، بەهــۆی ئــەوەی كارەكەمان 

نایاسایی بوو".
ئەو كە پێشــتر لــە وڵاتانی دیكــەی باكووری 
ئەوروپــا بووە، گوتیشــی: "كوردەكانــی خۆمان 
فێڵمان لێ دەكەن، هەندێ كەس كە دێتە ئیتاڵیا 
دوای ســاڵێك ریــكلام بــۆ خــۆی دەكات، گوایە 
دەستی دەڕوات و بە پارە هەموو شتێك دەكرێ، 
ئیدی كەســانێكی نەشــارەزای وەكو من تووشی 
ئەو جۆرە كەســانە دەبن، هیچیــان بۆ ناكرێت و 

پارەكەشیان دەفەوتێ".

ئیتاڵیا كە سێیەم گەورە وڵاتی ناوچەی یورۆیە 
لەڕووی دابینكردنی خزمەتگوزاری بۆ كۆچبەران 
هاوكاریــی  پێویســت  وەكــو  لەدواوەیــە،  زۆر 
كۆچبــەران ناكرێ، بۆیــە كۆچبەرانی تازەهاتوو 
دووجــار دەبنە قوربانی، جارێك قوربانی كەمیی 
خزمەتگــوزاری و جارێكیــش بەڵێنــی درۆیینی 

هەندێك لە كۆچبەرانی دێرین".
ئینریكــۆ رینــزی، پیاوێكــی ئیتاڵییــە و زۆر 
ئاگاداری رەوشــی پەناخوازانــە، زۆرجار ناڕەزایی 
دژی پێشــێلكردنی مافی پەنابەران لەسەر ئاستی 
حكومی و كۆمەڵگەش دەربڕیوە، دەڵێت "بەداخەوە 

رەوشی پەنابەران لە ئیتاڵیا خراپە، بەتایبەتی بۆ 
كۆچبەرانی نایاسایی حكومەت درەنگ هاوكارییان 
دەكات، یان نایكات. ئەوەش وادەكات كەسانێكی 
فێڵباز بەناوی كارئاسانی و وەرگرتنی ئیمتیاز فێل 
لە كۆچبەران بكەن، ئەگینا كەســێك یاســاكانی 
وەرگرتنــی مافی پەنابەری بخوێنێتــەوە، ئیقامە 
وەرگرتن بەپارە و بەرتیل كارێكی ئاسان نییە لە 

دەرەوەی یاسا".
تــۆڕە  ئەكتیڤبوونــەوەی  وەرزی  ئێســتا 
قاچاخچییەكانــە كــە لە توركیاوە درێــژ دەبنەوە 
بــەرەو وڵاتانــی دیكەی ئەوروپــا، چونكە بەهۆی 

ئەوەی پلەكانی گەرما بەرز دەبنەوە و بەفر و باران 
كەمدەبێتــەوە، ئیدی وەزری كۆچكردن لە وڵاتانی 

ئەوروپا و ئەفریقاوە دەستپێدەكاتەوە. 
هــەر كۆچبەرێــك لــە توركیاوە لەســەر ناوی 
قاچاخچییەك بەڕێدەكرێ بۆ وڵاتانی دیكە، ئیدی 
ئەو كۆچبەرە پێ بەپێ كڕین و فرۆشتنی پێدەكرێ، 
لەو قاچاخچی دەدرێتە ئەو قاچاخچی، لە زۆربەی 
پێشــەكی  كۆچبەرەكــە  دەبــێ  حاڵەتەكانیــش 
پارەكــەی خۆی بداتە قاچاخچی، یان كەســێكی 
متمانەپێكراوی قاچاخچییەكە. زۆرجاریش كۆچبەر 

ناگاتە شوێنی مەبەست و پارەكەی دەفەوتێ.

كۆچبەرانی دێرین بە پارە رێنمایی 
كۆچبەرانی نوێ دەكەن 

كۆچبەرانی كۆن ئیستغلالی نەشارەزایی كۆچبەرانی نوێ دەكەن

دیمەن بورهان
رووداو - هەولێر

كوردســتان محەممــەد، تەمــەن 58 ســاڵ، 
وەك ژنە قورئانخوێنێكــی دەنگخۆش ناوبانگی 
دەركردبوو، نزیكەی 20 ســاڵ بوو لە پرســەی 
ژنانــدا قورئانــی دەخوێنــد، هەفتەیــەك پێش 
ئــەوەی خۆی بســووتێنێ، ئامۆژگاریــی ژنانی 
كردبوو كــە خۆیان نەســووتێنن، بەڵام بەهۆی 
كێشــەیەكی خێزانــی نەوتــی بەخۆیــدا كرد و 
ئاگری لــە خۆی بەردا. كوردســتان 11 رۆژ لە 
ژێــر چاودێریی پزیشــكدا مایــەوە و لەوە زیاتر 

بەرگەی نەگرت.
بەپێــی هەندێ زانیاری، كوردســتان بەهۆی 
كێشەیەك كە لە نێوان كوڕەكەی و هاوژینەكەیدا 
بــووە، تووڕە بووە و خۆی ســووتاندووە. بەڵام 
دانا مزەفەر كە كوڕی كوردستانە، دەڵێت دایكی 
تووشــی نەخۆشــیی دەروونی هاتبــوو. دانا بە 
)رووداو(ی گوت: "دایكم ماوەی دوو ســاڵ بوو 
تووشی نەخۆشــیی دەروونی هاتبوو، بەردەوام 
تــووڕە دەبــوو، پزیشــك دەیگــوت پێویســتی 
بە شــوێنی ئارامە، لە هیــچ جێگایەك ئۆقرەی 

نەدەگرت و دەچووە هەر شــوێنێك نەیدەتوانی 
بمێنێتەوە، رۆژێك پێش ئەوەی خۆی بسووتێنێ 
بەبێ هیچ هۆكارێك هەموو جلەكانی ســووتاند، 
بــۆ رۆژی دواتــر براكــەم دەمەقاڵەیەكی كەمی 
لەگــەڵ باوكــم ببوو، دایكیشــم دەچێتە نهۆمی 
دووەم و گاڵۆنی نەوتی سۆپا دەردەكات و ئاگر 

لە جەستەی خۆی بەردەدات".
بــە گوتــەی دانــا، باوكیشــیان دوای ئــەو 
رووداوە، حاڵــی زۆر بــاش نییــە. دانا دەڵێت: 
"باوكــم پێیگوتــم كاتێــك لەگەڵ زانــای برات 
دەمەقاڵێمــان بــوو، كوردســتان تــووڕە بــوو، 
چــووە نهۆمی ســەرەوە و ئاگری لە جەســتەی 
خۆی بەردا". دانا گوتیشــی: "ئــەوەی باوكمی 
تاساندووە، بینینی دایكم بووە كاتێك ئاگری لە 
خــۆی بەرداوە، دایكم بەبێ جووڵە و هاواركردن 
وەســتاوە و سەیری باوكمی كردووە، نە هاواری 
كردووە، نە پەلەقاژە و هەوڵی خۆكوژاندنەوە و 

خۆڕزگاركردنی داوە".
بە گوتەی دانــا، لە كاتی رووداوەكەدا زانای 
براشی كە تەمەنی 28 ساڵە و خێزاندارە، لەوێ 
بووە، هەوڵیداوە ئاگری ســەر جەستەی دایكی 
بكوژێنێتەوە، بەو هۆیەوە دەستەكانی سووتاون. 

دانــا دەڵێــت: "رێژەی ســووتانەكەی دایكم 
كــەم بــوو، تەنیــا 45% بــوو، بــەڵام جــۆری 
ســووتانەكەی پلە ســێ بــوو، برینەكــەی زۆر 
قووڵ بوو، بۆڕیی هەناسە و سییەكانی گرتبوو. 
بۆیــە 11 رۆژ لە نەخۆشــخانە مایــەوە، چەند 
نەشتەرگەرییەكیشــیان بۆ كرد، بەڵام سوودی 

نەبوو".
دانــا پێیوایە تاكە هۆكاری خۆســووتاندنی 
دایكــی نەخۆشــیی دەروونــی بــووە و دەڵێت 
كە لێیان پرســیوە بۆچی خۆی ســووتاندووە، 

گوتوویەتی خەونم بینیوە.
كوردســتانە،  نزیكــی  كەســێكی  )س.ت( 
دەڵێت ئەو ژنە پێشــتریش هەوڵی خۆكوشتنی 
داوە، بــەڵام نەیانهێشــتووە. ئەو زۆر پەســنی 
كوردســتانی دا و گوتی: "ئافرەتێكی رێكوپێك 
بوو، شەش منداڵەكەی زۆر بە باشی پەروەردە 

كردبوو". 
گوتیشــی: "كوردســتان دوو جــار خــۆی 
دەرمانخــوارد كــرد و گەدەیــان بۆ شووشــت، 
من ســێ شەو لەســەریەك خەونم پێوە بینی، 
پەیوەندیــم پێوەكرد و پێمگوت وەزعت چۆنە؟ 
كێشەت چییە؟ گوتی هیچ كێشەم نییە و تەنیا 

دڵم توندە".
بــە گوتەی )س. ت(، كوردســتان یەكێك 
بــووە لە هەرە دەنگخۆشــەكانی هەولێر كە لە 
پرســەنامەكاندا قورئانی دەخوێند، هەفتەیەك 
پێش خۆســووتاندنی چووبووە پرســەیەك كە 
ژنەكــە خــۆی ســووتاندبوو، زۆر ئامۆژگاریی 
ژنەكانــی كردبــوو كە بیــر لە خۆســووتاندن 

نەكەنەوە.
رێبــاز زێــوەر، گوتەبێــژی بەڕێوەبەرایەتی 
بەرەنگاربوونــەوەی توندوتیژیی دژی ئافرەتان 
"دوای  گــوت:  )رووداو(ی  بــە  هەولێــر  لــە 
نەخۆشــخانەی  لەلایــەن  ئاگاداركردنەوەمــان 
فریاكەوتنــی رۆژئــاوای هەولێر لــە حاڵەتێكی 
ســووتان كە ژنــە قورئانخوێنێك بــوو بەناوی 
كوردســتان محەممــەد و خــۆی ســووتاندبوو، 
تیمەكانمــان دەســتیان بــە لێكۆڵینــەوە لــە 
رووداوەكە كرد، دواتر بەپێی راپۆرتی پزیشكی 
داد دەركــەوت ئــەو ژنــە نەخۆشــیی دەروونی 
دادگا  رەوانــەی  راپۆرتەكەمــان  و  هەبــووە 

كردووە".
ئــەو گوتــی كە هیچ كەســێك لەســەر ئەو 

كەیسە دەستگیر نەكراوە.

         ساڵ بوو لە پرسەكاندا قورئانی دەخوێند

لە هەولێر ژنە قورئانخوێنێك خۆی دەسووتێنێ

دیمەن بورهان
رووداو – هەولێر

سارای تەمەن 37 ساڵان، دەستی بۆ تاكسییەك 
بــەرز كــردەوە بۆ ئەوەی بیبات بۆ لای براكەی لە 
گرتووخانەی گرتن و گواســتنەوەی هەولێر. سارا 
لەگەڵ شــوفێری تاكســییەكە دەكەوێتە گفتوگۆ 
و باســی گرتنــی براكــەی بۆ دەكات، شــوفێری 
تاكســییەكە بەڵێنی پێدەدات كە براكەی بۆ ئازاد 
بــكات، بەڵام نەك ئازادی ناكات، بەڵكو كێشــەی 

زۆریش بۆ سارا دروست دەكات.
ســارا كــە كچێكی دانیشــتووی هەولێــرە، بە 
شــۆفێری تاكســییەكەی گوتبــوو "براكــەم بــە 
بێتــاوان لــە زیندانــە، زۆر هەوڵمــان داوە ئازادی 
بكەین، بەڵام بێسوود بووە". شۆفێری تەكسیەكە 
یەكســەر پێیدەڵێت "هیچ خەمت نەبێ، لەڕێگەی 
خزمێكمانەوە تا ئێستا زۆر كەسم لە زیندان ئازاد 

كردووە، براكەشت ئازاد دەكەم، بەڵام بە پارە".
بە گوتەی سارا، ئەو شۆفێرە هەڵیخەڵەتاندووە 
و دوای گەیاندنــی بــۆ ماڵــەوە ژمــارە تەلەفۆنی 
یەكتریــان وەرگرتــووە، شــۆفێرەكە دەكەوێتــە 
چاودێریكردنــی ئەو خێزانە و زانیارییان لەســەر 
كۆدەكاتەوە، رۆژانە كە پەیوەندی دەكات، بە سارا 
دەڵێت ئێوە دەناسم و دەزانم براكەت و كەسوكارت 
كێن، ئەمەش دڵنیاییەكی زیاتر بە قسەكانی ئەو 
شوفێرە لەلای سارا دروست دەكات و بڕیار دەدات 
ئەو بڕە پارەیە بداتە شۆفێرەكە كە بۆ ئازادكردنی 
براكەی داوای دەكات و بڕی 20 هەزار دۆلار بووە. 
ســارا لەلای پۆلیــس گوتوویەتــی: "ئەو بڕە 
پارەیەم لەبەرامبەر ئازادكردنی براكەم بەو پیاوە 
داوە و هیچ پەیوەندییەكی دیكەمان نەبووە، ئەو 

بەجۆرێك قسەی دەكرد كە متمانەم پێكرد".
دوای ماوەیەكــی زۆر، نــازم كــە شــۆفێری 
تاكســییەكەیە، پەیوەندی بە ســاراوە دەكات و 

یەكتر دەبینن، نازم داوای 1400 دۆلاری دیكەی 
لێــدەكات كە گوایە ئەو پارەیــە دەداتە پارێزەر 
بۆ ئازادكردنی )م(ی برای، بەڵام ســارا دەڵێت: 
"پێم نییــە، كاتێكی زۆری پێچــووە و هیچ دیار 
نییــە تۆ راســت دەكەی یان دەســتی دەســتیم 
پێدەكــەی، براكەمــت ئــازاد نەكــردووە، بۆیــە 
پارەكــەم دەوێتــەوە". هەر لەوێدا نازم و ســارا 
دەبێت بە شــەڕ و دەمەقاڵێیان، نازم گوللەیەك 
بە سینگی ساراوە دەنێت. دوای ماوەیەك مانەوە 
لە نەخۆشخانە، تەندروستیی سارا باشتر دەبێت 
و برینەكەی بەرەو ســاڕێژبوون دەچێت، بەڵام لە 

بارێكی دەروونیی خراپدایە.
)ع.ر( كە پارێزەری ســارایە، بــە )رووداو(ی 
گوت: "ئەم كەیســە هێشــتا لــە لێكۆڵینەوەدایە 
و كچەكــە دەڵێــت شــوفێری تاكســییەكە 20 
هــەزار دۆلاری لێوەرگرتــووم، تاوانباریش نكۆڵی 

لێدەكات".

 لەبارەی یەكتر ناســینی سارا و نازمیشەوە، 
ئــەو پارێــزەرە دەڵێــت: "بەدڵنیاییــەوە ئــەوان 
یەكتریان ناســیوە، بەڵام هێشــتا نازانین چۆن، 
چونكە ســارا دەڵێت نازم تەنیا شــۆفێرێك بووە 
و بــۆ هاوكاریكردنم لــە ئازادكردنی براكەم پەنام 

بۆ بردووە".
رائید هۆگر عەزیز، گوتەبێژی پۆلیسی هەولێر 
لەبارەی ئەم كەیسەوە بە )رووداو(ی گوت: "دوای 
ئەوەی لەلایەن بنكەی پۆلیسی بنەسڵاوە ئاگادار 
كراینــەوە لە حاڵەتێكی تەقەكردن لەڕێگای كۆیە 
كە شۆفێرێكی تاكسی تەقەی لە كچێك كردبوو، 

پۆلیس توانی تاوانبار دەستگیر بكات".
گوتیشــی  هەولێــر  پۆلیســی  گوتەبێــژی 
و  هەبــووە  تاوانــی  پێشــینەی  "تۆمەتبارەكــە 
پێشــتریش بەپێی مــاددەی 446ـی دزیكردن بە 
پێنج ســاڵ حوكمدراوە، ئێستاش بەپێی ماددەی 

405ـی هەوڵدان بۆ كوشتن دەستگیركراوە".

بۆ ئازادكردنی براكەی كەوتە داوی شۆفێرێكی تاكسی

20 هەزار دۆلاری لێوەرگرت 
و گوللەیەكیشی لێدا

دیمەن بورهان

هێڤی، تەمەن 25 ساڵان، ماوەی حەوت ساڵە 
لەگــەڵ نــەوزادی تەمەن 36 ســاڵان پێكەوەن و 
خاوەنی سێ منداڵن. بەڵام بەیانییەك هێڤی دیار 
نامێنێ و دوای رۆژێك لە دیارنەمانی، مێردەكەی 
دەچێتــە بنكــەی پۆلیــس و هەواڵــی ونبوونــی 
خێزانەكەی بە پۆلیس دەدات، دواتر دەردەكەوێ 
كــە هێڤی لەگەڵ پیاوێك رۆیشــتووە و شــووی 

پێكردووە.
نەوزاد ئیفادەی بۆ پۆلیس داوە و گوتوویەتی: 
بــە  بــەردەوام  بــوو  ماوەیــەك  "هاوژینەكــەم 
مۆبایلەكەیەوە ســەرقاڵ بوو، پاســوۆردی ســەر 
مۆبایلەكەشــی گۆڕیبوو، هەســتم دەكرد لەگەڵ 
كەســێكدا نامە و وێنــە دەگۆڕێتەوە، بەڵام دڵنیا 
نەبووم و لەو باوەڕەدا نەبووم دوای حەوت ســاڵ 

پێكەوەبوون، ناپاكیم لەگەڵ بكات". 
نەوزاد نەیشاردووەتەوە كە چەند جارێك لەگەڵ 
هاوژینەكەی تووشی كێشە هاتوون و هاوژینەكەی 

لێی زیز بووە و چووەتەوە ماڵی باوكی.
هێڤی تەنیا هەفتەیەك لەلای ئەو پیاوە مایەوە 
و خۆی رادەستی پۆلیس كرد. ئەو كە ئێستا لە 
گرتووخانەیە، باســی ناســینی ئەو پیاوە دەكات 
كە شــووی پێكــردووە. هێڤــی گوتــی: "لەگەڵ 
هاوژینەكەم هیچ كێشــەیەكمان نەبوو، كەســێك 
بەنــاوی عەلی لــە فەیســبووك داوای هاوڕێیەتی 

لێكــردم، زۆر هەوڵــی لەگەڵدام تــا رازیبووم كە 
هاوڕێیەتییەكەمان تەنیا بە نامە بێت، دوای چەند 
رۆژێك پەیوەندییەكە لە نامە گۆڕینەوەوە بوو بە 
پەیوەندی تەلەفۆنی و دواتر عاشقی بووم و بینین 

و ژوان دەستی پێكرد".
هێڤی بە ترس و پەشیمانییەوە باس لە چیرۆكی 
پەیوەندییــە كورتەكــەی لەگەڵ عەلــی دەكات و 
دەڵێت: "كەمتر لە شــەش مانــگ پێكەوەبووین، 
خۆشم نازانم چۆن وا زوو خۆشمویست و عاشقی 
بووم، هەستكردنم بە كەمسۆزی هاوژینەكەم، منی 

تووشی دڵەڕاوكێ كردبوو".
هێڤــی دەشــڵێت: "من ژنــی ماڵــەوە بووم، 
بێزاربــووم كە هەموو رۆژەكانــی ژیانم دووبارە و 
وەكو یەك بوو، هاوژینەكەم هەفتەیەك لە ماڵەوە 
و هەفتەیەكیش لە دەوام بوو، هەستم بە تەنیایی 
و بێــزاری دەكرد، بۆیە كاتێك عەلی نامەی نارد، 
بیرم لە هیچ نەكردەوە و حەزم بەو قسە رۆمانسی 

و خۆشانە بوو كە بۆی دەكردم".
هێڤی باسی ئەو رۆژە دەكات كە لەگەڵ عەلی 
هەڵاتــوون و دەڵێت: "عەلــی گەنجێكی دوكاندار 
بــوو، ژنی نەبوو، منــی زۆر بەدڵ بوو، پێیگوتم 
دەمەوێت هاوســەرگیری بكەین، سەرەتا تاسام، 
بــەڵام دواتر پێیگوتم ژیانێكی خۆشــت بۆ دابین 
دەكەم كە شایەنی تۆ بێت. هاوژینەكەم لە دەوام 
بوو، بۆ رۆژی دواتر دەگەڕایەوە، ئەو رۆژە لەگەڵ 
عەلــی بڕیاری رۆیشــتنمان دا و پێكــەوە بەرەو 
دەرەوەی هەولێر هەڵاتیــن، لە ماڵی هاوڕێیەكی 

كە چۆڵ بوو ماینەوە، شەوەكەی عەلی پیاوێكی 
هێنــا و گوتــی ئــەوە مەلایە، تۆ هیــچ مەڵێ با 
لەیەكتریمان مارە بــكات و دواتر خۆم لەڕێگەی 
هاوڕێیەكم لە دادگا جیابوونەوەت لە هاوژینەكەت 

بۆ دەكەم".
مــاوەی هەفتەیــەك وەك ژن و مێرد پێكەوە 
دەبــن، دوای هەفتەكــە بــەو ژنــەی گوتــووە 
كەسوكارت بەدواتدا دەگەڕێن، بڕۆ خۆت رادەستی 

پۆلیــس بكە با نەتكوژن "ئیتر بەجێیهێشــتم و 
رۆیشــت، منیش چووم خۆم تەســلیمی پۆلیس 

كرد".
ســەرچاوەیەك لــە یەكێــك لــە بنكەكانی 

پۆلیســی هەولێر بــە )رووداو(ی گــوت: "ئەو 
ژنــە خــۆی هاتــە بنكــەی پۆلیــس و خــۆی 
بەدەســتەوەدا. لێكۆڵینەوەمان لــە رووداوەكە 
دەســتپێكرد و توانیمان عەلی دەستگیر بكەین 
و هەردووكیــان رووبــەڕووی دادگا بكەینــەوە. 
ئێستا عەلی و هێڤی بەپێی ماددە 377 بەندن 
و هێشــتا لێكۆڵینەوە لەو كەیســە بەردەوامە، 
چونكــە گومــان دەكەین ئەم كەیســە لەلایەن 
نەوزاد كە هاوژینی هێڤییە پلانی بۆ دانرابێت، 
ئامانجەكــەش وەرگرتنی پــارە بێت لە عەلی، 
چونكە وتەكانی نەوزاد لەبارەی هاوژینەكەیەوە 

لەسەرەتاوە جێگەی گومان بوون".
ئەو سەرچاوەیەی پۆلیس باسی لەوەش كرد كە 
لە ماوەی چوار مانگی ئەمســاڵدا تەنیا لە بنكەی 
پۆلیسی ئەوان 86 كەیسی كۆمەڵایەتی هەبوونە و 
زیاتر لە 20ـیان كەیسی نا‌پاكیی هاوژینی بوون.

لەنجە عەلی، توێــژەری كۆمەڵایەتی، لەبارەی 
هــۆكاری ناپاكیی هاوژینی بــە )رووداو(ی گوت: 
"ناپاكی هاوژینی روو لــە زیادبوونە، هەمووان بۆ 
تــۆڕی كۆمەڵایەتــی دەیگەڕێننەوە، بــەڵام ئەمە 
تەنیا بیانووە، بەبڕوای من نەبوونی رۆشــنبیری و 
ئاگادارنەبوونی هاوژینەكان لەیەكتری، زۆربەی ژنان 
و پیاوانی بەهەڵەدا بردووە، بۆیە رێكخســتنەوەی 
خێــزان و گرنگیدانــی هاوژینــەكان بەیەكــدی و 
مامەڵەی دروســت لەگەڵ تۆڕە كۆمەڵایەتییەكان 
دەمانگەیەنێت بە خێزانێكی بەختەوەر و دوور لە 

رەفتار و كرداری نابەجێ".

بەبێ جیابوونەوە لە مێردەكەی، شوو دەكاتەوە

20

كچێك بە بڕنەو خۆی دەكوژێ
رووداو – رانیە

بەڕێوەبەرایەتــی پۆلیســی راپەڕیــن رایگەیاند رۆژی 2018/5/6 كچێكی دانیشــتووی ناحیەی ســەر كەپكانی قــەزای رانیە، بەناوی 
)ه.ح.ب( بــە چەكــی بڕنــەو خۆی كوشــتووە. پۆلیس دەڵێت كچەكە تەمەنی 18 ســاڵانە و خوێندكار بووە، دانیشــتووی گوندی قەڵای 

سەیدەی سەر بە ناحیەی سەركەپكانە. پۆلیسی بەڵگە و تاوان چوونەتە شوێنی رووداوەكە و لەوێ دەستیان بەسەر ئەو چەكەدا گرتووە 
كە بەكارهێنراوە، چەكەكەش لە جۆری بڕنەو بووە. بەگوێرەی قسەی كەسوكاری، كچەكە بەتەنیا لە ژوورێكی ماڵەكەی خۆیاندا دوای ئەوەی 

دەرگای لەسەر خۆیدا داخستووە و بەچەكی بڕنۆ یەك فیشەكی ناوە بەخۆیەوە و بەو هۆیەشەوە گیانی لەدەست داوە. 

ژنان

كوردستان هەفتەیەك پێش خۆسووتاندنی ئامۆژگاری ژنانی كردبوو خۆیان نەسووتێنن	                   

                			  ئەو كەسەی سارای هەڵخەڵەتاند پێشینەی تاوانی هەیە

          						     هێڤی لە ترسی كوشتنی لەلایەن كەسوكارییەوە، خۆی رادەستی پۆلیس كرد

لە دهۆك كەسێك براكەی خۆی دەكوژێت كۆمەڵایەتی
رووداو  - دهۆك 

لە گەڕەكی سەرهەڵدانی دهۆك كەسێك براكەی خۆی دەكوژێت، گوتەبێژی پۆلیسی دهۆك دەڵێت، بەهۆی كێشەیەكی كۆمەڵایەتییەوە بووە. رائید 
هێمن سلێمان، بەرپرسی راگەیاندنی پۆلیسی دهۆك بە )رووداو(ی راگەیاند "شەوی 2018/5/2 لە گەڕەكی سەرهەڵدانی دهۆك كەسێكی تەمەن 37 

ساڵ برایەكی خۆی كە تەمەنی 43 ساڵە دەكوژێت". بەرپرسی راگەیاندنی پۆلیسی دهۆك دەشڵێت: "بەپێی بەدواداچوونەكانی ئێمە و ئەو زانیارییانەی 
بەدەستمان گەیشتووە، ئەو دوو برایە كێشەی كۆمەڵایەتییان هەبووە و پەڕاوی لێكۆڵینەوەش بۆ رووداوەكە كراوەتەوە".

هەر هەمان رۆژ، لەسەر شەقامی بازنەیی مەلیك مەحموود لە سلێمانی تەقە لە هاووڵاتییەك كراو كوژرا.

دیمەن بورهان
رووداو - هەولێر

مەنســوور عەبدولڕەحمــان بــە تەنیــا لە 
شــوقەیەكدا دەژیا، ماوەی چوار رۆژ بوو هیچ 
هەواڵــی نەبوو، پاش ئەوەی كەســوكارەكەی 
ســەردانی شــوقەكەی دەكەن، دەبینن خۆی 
هاوڕێكانــی  و  كەســوكارەكەی  كوشــتووە. 
بــۆ  هــۆكاری خۆكوشــتنەكەی  پۆلیــس،  و 

نەخۆشیی دەروونی دەگەڕێننەوە.
 39 تەمــەن  عەبدولڕەحمــان،  مەنســوور 
ســاڵان، خەڵكــی هەولێــر بــوو، ئەندازیار و 
ســەڵت بوو. دەگوتــرێ ماوەیــەك لەمەوبەر 

باری دەروونی تێكچووە. 
مەنسوور رۆژی 2018/4/15 خۆی كوشت 
و دوای پێنــج رۆژ تەرمەكەی لە شــوقەكەی 

هێنرایە خوارەوە.
هاوڕێیەكی مەنســوور كە نەیویســت ناوی 
بڵاوبكرێتەوە، بە )رووداو(ی گوت: "مەنسوور 
گەنجێكــی زۆر خۆشەویســت و رەوشــتبەرز 
بــوو، بەڵام بێزار بوو لە ژیان، ئەو تەمەنێكی 
هەبــوو، بەڵام بڕیــاری پێكهێنانی خێزانی بۆ 

نــەدەدرا، ماوەیەكیــش بــوو بــاری دەروونی 
ناجێگیر بوو، پێشــبینی رووداوی ناخۆشــی 
دەكرد، گومانیشی نەبوو لەوەی ئەو رووداوانە 
روودەدەن، یەكێــك لەو رووداوانە كە باســی 
دەكرد گرتنــەوەی كەركوك بوو، بەڵام كەس 
بــڕوای پێنەكرد، ئەم ماوەیەش خەونی زۆری 
دەبینــی و دەیگــوت ئــەو باڵەخانــەی تێیدا 
نیشــتەجێم دەڕووخێــت و منیــش دەمــرم، 
هەڵســوكەوتی زۆر ســەیر بــوو، هەرچەنــد 
قســەمان بۆ دەكرد ســوودی نەبوو، دەیگوت 

بەمزووانە دەمرم".
مامۆستا عەبدولڕەحمان، باوكی مەنسوور، 
خاوەنــی پێنج منداڵە و دەڵێــت منداڵەكانی 
هیچ كاتێك كێشەیان بۆ كەس نەبووە، باوكی 
مەنســوور هۆكاری خۆكوشتنی كوڕەكەی بۆ 
نەخۆشیی دەروونی گەڕاندەوە و بە )رووداو(
ی گــوت: "كوڕەكــەم ماوەیەك بوو تووشــی 
نەخۆشــیی دەروونــی هاتبــوو، دەرمانیشــی 
بەكاردەهێنا. كێشــەی لەگەڵ هیچ كەســێك 
نەبــووە، لــە كۆمپانیا كاری دەكــرد و باری 

ئابووریشی زۆر باش بوو".
 مامۆســتا عەبدولڕەحمان هەروەها گوتی: 

"مەنسوور هیچ كاتێك باسی ئەوەی نەكردووە 
كــە كێشــەیەكی هەبــێ تــا بۆی چارەســەر 
بكەین، تەنیــا دەروونی ماندوو بوو، نەخۆش 
بــوو، لە كۆتاییشــدا خۆی كۆتایــی بە ژیانی 

خۆی هێنا". 
ئــەو دەڵێــت كــە كوڕەكــەی كەســێكی 
گۆشــەگیر بــوو، حــەزی دەكــرد بــە تەنیــا 
بــژی، بۆیە ئەوانیش زۆر بەلایــدا نەدەچوون 
تــا بەهــۆی هاوڕێكانیــەوە زانیویانــە كە لە 

شوقەكەی خۆیدا خۆی كوشتووە.
رائیــد هۆگر عەزیــز، گوتەبێژی پۆلیســی 
هەولێــر لەبارەی ئەم كەیســەوە بە )رووداو(
ی گــوت: "گەنجێكــی تەمەن 39 ســاڵان لە 
شــوقەكەی خۆیدا بــە دەمانچــە گوللەیەكی 
بەسەری خۆیەوە ناوە و دوای چەند رۆژێك لە 
خۆكوشتنی، تەرمەكەی دۆزرایەوە كە لەسەر 

قەنەفەیەك كەوتبوو". 
گوتەبێــژی پۆلیســی هەولێــر گوتیشــی: 
"دوای لێكۆڵینــەوە بۆمــان روون بووەوە كە 
رووداوەكــە بەهۆی ناجێگیری باری دەروونیی 
پیاوەكــە بــووە و لــە ژوورەكەیــدا دەرمانی 

چارەسەری دەروونی هەبووە".

ئەندازیارێك لە هەولێر خۆی دەكوژێ

رووداو - رانیە

زۆربەی كەســە نزیكەكانــی كۆچیان كردبوو بۆ 
ئەوروپــا، ئیدی فەرەیدوونیش بڕیــاری دا جانتای 
سەفەر بكاتە شانی و رێگەی قاچاخ بگرێتەبەر. ئەو 
توانی بەبێ مەترســی رێی قاچاخ ببڕێ، بەڵام ئەو 
بەهەشتەی ئەو لە خەیاڵی خۆی دروستی كردبوو، 
لێی بــوو بە دۆزەخ. دوای حەوت ســاڵ مانەوە لە 
غوربــەت، خــۆی لــە باڵەخانەیەكی چــوار نهۆمی 

هەڵدایە خوارەوە و كۆتایی بە ژیانی هات.
فەرەیدوون ســەلام عەزیز، 35 ســاڵ و خەڵكی 
دەڤەری رانیە، حەوت ساڵ لەمەوبەر رێگەی كۆچی 
گرتەبەر و لە ئەڵمانیا گیرسایەوە، بەڵام لە ماوەی 
ئــەو حــەوت ســاڵەدا هەواڵێكی دڵخۆشــكەری لە 
دەزگای كۆچی ئەو وڵاتە پێنەدرا، تەنانەت دواجار 
ئاگادار كرایەوە كە بەو نزیكانە دیپۆرت دەكرێتەوە، 
بۆیە بەرەبەیانی رۆژی 2018/5/1 لە باڵەخانەیەكی 

چــوار نهۆمی خۆی فڕێدایە خــوارەوە و كۆتایی بە 
ژیانی خۆی هێنا.

فەرەیدوونــە،  خاڵــی  كــە  مســتەفا  بەكــر 
هەفتەیــەك پێــش رووداوەكــە قســەی لەگــەڵ 
خوشــكەزاكەی كردبــوو، دەڵێــت فەرەیدوون لە 
قسەكانیدا بێزار دەردەكەوت، بەڵام لەو باوەڕەدا 

نەبووە خۆی بكوژێ.
بەكر گوتی: "پێشتر سێ برا و خوشكی و دایكی 
فەرەیدوون چووبوونە دەرەوە، بۆیە فەرەیدوونیش 
بڕیاری دا بچێتــە دەرەوە، بەڵام خراپیی مامەڵەی 
دەزگای كۆچ و پۆلیسی ئەڵمانیا لەگەڵ فەرەیدوون، 
بێزاریــان كرد. حەوت ســاڵ بوو لــە ئەڵمانیا بوو، 
هێشــتا جوابی كۆتایی وەرنەگرتبوو، هەر دەستی 
دەســتییان پێدەكــرد، مووچەی سۆشــیالەكەیان 
كەمكردبــووەوە، ئەو شوێنەشــی تێیــدا دەژیا زۆر 
خراپ بوو، لە زیندانی نازییەكان دەچوو، ئەوانەش 

فەرەیدوونیان زۆر بێزار كردبوو".

ســەبارەت بــە گەڕاندنــەوەی تەرمەكــەی بــۆ 
كوردستان، بەكر گوتی: "تەرمەكەی ناگەڕێنینەوە 
بۆ كوردســتان، چونكــە زۆربەی كەســوكارەكەی 
لــە دەرەوەن، ئــەوان بڕیاریــان داوە تەرمەكــە لە 
شارەوانی وەربگرنەوە و هەر لە ئەڵمانیا بینێژن". 

بەكــر بنگردی، ســەرۆكی كۆمەڵــەی پەنابەرە 
گەڕاوەكانــی ئەوروپــا لە كوردســتان، ئــاگاداری 
دۆســیەی خۆكوشــتنی ئەو كۆچبەرەیە، بەكر بە 
)رووداو(ی گوت: "فەرەیدوون كوڕێكی زۆر بێ كێشە 
بوو، لە نزیكەوە دەمناســی، دوای ئەوەی چووەتە 
ئەڵمانیــا لەلایــەن رەگەزپەرســتانی ئــەو وڵاتەوە 
ئەشــكەنجەی دەروونــی دراوە. ئــەو چەند جارێك 
رەفزی وەرگرتووە. لە شارۆچكەیەك دەژیا، ئەوێی 
جێهێشــت و چووە لای براكەی لە شارۆچكەیەكی 
دیكە، دووبارە دەگەڕێتەوە شارۆچكەكەی و قبوڵی 

كاتی وەردەگرێ".
بە گوتەی بەكرد بنگردی، فەرەیدوون ئیقامەی 

كاتی پێدرابوو، بەڵام لێی ســەندرابووەوە، مۆڵەتی 
مانەوەشــی بــۆ كرابــوو بــە هەفتانــە، مووچەی 
سۆشیالەكەشــی كەم كرابــووەوە، ئەم رێكارانەش 

بێزاریان كردبوو. 
بەكــر دەڵێت: "هەفتەیەك پێــش ئەوەی خۆی 
بكــوژێ، پۆلیس فەرەیدوون ئــاگادار دەكاتەوە كە 
چیــدی مافی مانەوەی لە ئەڵمانیا نییە و دیپۆرتی 
دەكەنەوە، ئەمەش باری دەروونی تێكدابوو، بۆیە لە 
پەنجەرەی شوقەكەوە خۆی هەڵداوەتە خوارەوە و 

كۆتایی بە ژیانی خۆی هێناوە".
شاكر یاسین، بەرپرسی بەشی كۆچ و كۆچبەران 
لە وەزارەتی ناوخۆی حكومەتی هەرێمی كوردستان 
دەڵێت، ئەوان ئاگاداری خۆكوشتنی ئەو گەنجە نین، 
بەڵام بەدوایدا دەچن و لە هۆكاری خۆكوشتنەكەی 
دەكۆڵنــەوە، هەروەهــا ئەگــەر پێویســت بكات و 
كەســوكارەكەی داوا بكــەن، كار بــۆ گەڕاندنەوەی 

تەرمەكەی بۆ كوردستان دەكەن.

كۆچبەرێكی كورد لە ئەڵمانیا 
خۆی دەكوژێ

بڕیاری دیپۆرتكردنەوەی درابوو

تریسكە شێرزاد
رووداو - هەولێر

ســەردار بەو نیازە خۆی خســتە ژێر تیغی 
نەشتەرگەری كە كێشەی غودەكەی چارەسەر 
ببــێ، بەڵام نــەك چارەســەر نەبــوو، بەڵكو 
دوو ســاڵە هاوژیــن و منداڵەكانــی گوێیان لە 
دەنگی نەبووە. كەســوكارەكەی دەڵێن بەهۆی 
ئــەو نەشــتەرگەرییەوە دەنگی نەمــاوە، بۆیە 
سكاڵایان لەسەر ئەو پزیشكە تۆمار كردووە كە 

نەشتەرگەرییەكەی بۆ كردووە.
سەردار عەلی، تەمەن 48 ساڵ، دانیشتووی 
شاری هەولێر، خێزاندارە و باوكی پێنج منداڵە، 
نزیكەی دوو ســاڵە توانای قسەكردنی نەماوە. 
هاوژینەكەی دەڵێت بەهۆی نەشتەرگەییەك وای 

بەسەرهاتووە.
هاوژینــی ســەردار كــە بەدیار ســەرییەوە 
دانیشــتووە، بە )رووداو(ی گــوت "مێردەكەم 
كێشــەی غــودەی هەبــوو. بردمــان بــۆ لای 
پزیشــكێك، پشــكنینی بــۆ كــرد و گوتــی 
پێویستی بە نەشتەرگەرییە، سەردار رازی بوو 

نەشتەرگەرییەكەی بۆ بكرێ".
وەك هاوژینەكەی باســی دەكات، ســەردار 
ژووری  دەچێتــە   2016/12/21 رۆژی 

نەشــتەرگەرییەكە،  دوای  نەشــتەرگەری. 
پزیشكەكە بە كەســوكارەكەی دەڵێت سەردار 
هەفتەیەكی دیكــە چاك دەبێتەوە، بەڵام نەك 
چــاك نەبووەوە، بەڵكو ئەوە ســاڵێك و پێنج 

مانگە توانای قسەكردنیشی نەماوە.
هاوژینــی ســەردار گوتــی: "دوای ئــەوەی 
سەردار لە نەشــتەرگەرییەكەی هاتە دەرەوە، 
پزیشكەكەی پێیگوت دوای هەفتەیەك دەتوانی 
قســە بكەی، بــەڵام مانگێك زیاتــر تێپەڕی و 
نەیتوانی قســە بكات، باری تەندروســتی زۆر 
خراپ بوو، هەناسەی توند دەبوو، رەنگی زەرد 

دەبوو، نەیدەتوانی هیچ شتێك بخوات". 
لــە  بــووە  پاســەوان  ســەردار  پێشــتر 
بــەڵام  هەولێــر،  پۆلیســی  بەڕێوەبەرایەتــی 
بەهۆی نەخۆشــییەكەی ماوەی ساڵ و نیوێكە 
مۆڵەتــی وەرگرتــووە. هاوژینەكــەی گوتــی: 
ناتوانیــن  خراپــە،  زۆر  ئابووریمــان  "بــاری 

پێداویستییەكانی منداڵەكانمان دابین بكەین".
عەزیمە كە دایكی ســەردارە، باسی رەوشی 
كوڕەكــەی دەكات و دەڵێــت: "ســەردارمان 
بردەوە لای پزیشكەكەی. پێیگوتین كوڕەكەتان 
جگــەرەی كێشــاوە، بۆیە چــاك نەبووەتەوە، 
بەڵام كوڕەكەی من جگەرەكێش نییە، هەفتەی 
پێنج رۆژ ئێمە لە نەخۆشخانەی فریاكەوتنین".

دوای ئــەو نەشــتەرگەرییە، ســەردار پێنج 
پزیشــكی دیكەی بینیوە، بــەڵام نەیانتوانیوە 

چارەسەری بكەن. 
رزگاری عەلی كە برای سەردارە بە )رووداو(
ی گوت: "شــەوێك كاژێر سێی شەو براژنەكەم 
پەیوەنــدی پێوەكــردم و گوتی ســەردار هیچ 
هەناسە نادات، دڵی لە لێدان كەوتووە، بەپەلە 
گەیاندمانە نەخۆشخانەی رزگاری، پزیشكەكان 
پێیانگوتین دوو دەماری قوڕگیان بڕیوە و دوو 
دەماریشی شەلەل بوون، پێویستە بە زووترین 
كات بیبەنــە توركیا و لەوێ نەشــتەرگەری بۆ 

بكەن، ئەگەرنا نەخۆشەكەتان دەمرێت.
 نەخۆشــكەوتنی ســەردار، كەسوكارەكەی 
خســتووەتە ژێر باری قەرزێكی زۆرەوە، رزگار 
گوتــی: "10 هــەزار دۆلارمــان لــە خزمــان و 
دۆســتان قەرز كرد و بردمان بۆ توركیا، لەوێ 
لێزەریان لە قوڕگی دا، پاش دوو مانگی دیكە 

دەبێ دووبارە بیبەینەوە توركیا".
پزیشــكە  ئــەو  ســەردار  كەســوكاری 
بەهــۆكاری لە قســەكەوتنی ســەردار دەزانن 
كــە نەشــتەرگەرییەكەی بۆ كــردووە، بۆیە لە 
پۆلیــس ســكاڵایان لەســەر تۆمار كــردووە و 
ئێستا دۆســیەكەیان لە دادگایە. ئەوان دەڵێن 
ئەگــەر پزیشــكەكە دانی بە هەڵەكەیــدا نابا، 

ئــەوا لێی خۆشــدەبوون. بەڵام ئــەو نەك هەر 
ئــەوەی نەكردووە، بەڵكــو بێمنەتی كردوون و 

پێیگوتوون بڕۆن سكاڵا تۆمار بكەن.
دكتــۆر )ب( كــە نەشــتەرگەرییەكەی بــۆ 
سەردار كردووە، بە )رووداو(ی گوت: "من دوو 
ساڵ پێش ئێستا نەشتەرگەریم بۆ ئەو نەخۆشە 
كردووە و نەشتەرگەرییەكەش سەركەوتوو بووە 
و هیچ كێشــەی نەبووە، كەچی ئەوان ئێســتا 
هاتوون سكاڵایان لەسەر من تۆمار كردووە. من 
هیچ ناڵێم، دەبێت لێژنەی زانستی بڕیار بدات ، 
ئایا من هەڵەم كردووە یان نا ، ئەوكاتیش من 

قسەی خۆم دەبێ".
هەر لەوبارەوە دكتۆر خاڵس قادر، گوتەبێژی 
وەزارەتی تەندروستی بە )رووداو(ی گوت "لەو 
حاڵەتانە كاتێك خانەوادەی نەخۆشەكە سكاڵا 
تۆمار دەكەن، ئێمە وەك وەزارەتی تەندروستی 
لێژنەیــەك پێكدێنیــن كە نوێنــەری داواكاری 
گشتیشی تێدا دەبێت، لەگەڵ كەسێكی شارەزا 
لەو بوارە بۆ لێكۆڵینەوە لە دۆســیەكە، ئەگەر 
دەركەوت پزیشكەكە هەڵەیە، سزای دەدەین".

ئێستا هاوژین و منداڵ و كەسوكاری سەردار 
چاوەڕێی بڕیاری دادگا دەكەن كە ئایا سەردار 
بەهۆی هەڵەی پزیشكییەوە وای بەسەرهاتووە، 

یان تووشی نەخۆشیی دیكە بووە. 

نەشتەرگەریی غودەی كرد، 
دەنگی لەسەر دانا

سكاڵای لەسەر پزیشكەكە تۆمار كردووە

            					    دوای تێپەڕبوونی چوار رۆژ بەسەر خۆكوشتنیدا، تەرمی مەنسوور لە شوقەكەیدا دۆزرایەوە

               		 فەرەیدوون حەوت ساڵ بوو لە ئەڵمانیا چاوەڕێی وەرگرتنی ئیقامەی دەكرد

        			  سەردار ساڵێك و پێنج مانگە توانای قسەكردنی لەدەستداوە

رووداو: ئامانجتان لە سازدانی ئەم كۆنفرانسە چی 
بوو، بەتایبەتیش لەو كاتەدا كە داعش تێكشكاوە؟

یوسف باپیری: كۆمپانیا ئێرانییەكان، حكومەتی 
ئێــران و حكومەتی هەرێمی كوردســتان بڕیاریان دا 
كۆنفرانسێك بەناوی كۆنفرانسی پەرەپێدانی ئابووری 
لە نێوان هەرێمی كوردســتان و ئێران ســاز بكرێ، 
ئێمــەش لەســەر داوای لایەنــی كوردســتانی لــەم 

كۆنفرانســەدا ئامادە بووین و دەمانەوێ قسە بكەین 
لەسەر چۆنێتی پەرەپێدانی ئابووریی نێوانمان. 

رووداو: بــەراورد بە رابردوو، روانگەی حكومەتی 
ئێران ســەبارەت بە بــازاڕی هەرێمی كوردســتان و 

عێراق بە گشتی گۆڕانی بەسەردا هاتووە؟ 

یوســف باپیری: ئێمە هەردەم روانگە و دیدێكی 
زۆر باشــمان بەرامبــەر بــازاڕی عێراق بە گشــتی و 
هەرێمــی كوردســتان بەتایبەتــی هەبــووە، هەموو 
كاتێكیــش ئامادەی پەرەپێدانی بووین، بەڵام ئەگەر 
بگەڕێمەوە ســەر پرسیارەكەی یەكەمت، ئەوە دەبێ 
بڵێم هەندێك هۆكار هەبوون كە وایان كرد باڵانســی 
ئابووریمان لەگەڵ كوردســتان یان عێراق بە گشتی 

سەروخواری هەبێ.
رووداو: سستبوونی پەیوەندیی بازرگانی لە نێوان 
هەرێمی كوردســتان و ئێــران، هۆكارەكەی بۆ ئێران 

دەگەڕایەوە یان بۆ هەرێمی كوردستان؟ 

یوســف باپیری: بەشێوەیەكی گشتی یەكێك لە 
گرنگترین هۆكارەكان هاتنی داعش بوو بۆ ناوچەكە. 
ئەمە هۆكارێكی گرنگ بوو لە بابەتی )پەیوەندییە( 
ئابوورییــەكان لــە نێــوان ئێران و عێراق بەگشــتی 
و هەرێمــی كوردســتان بەتایبەتــی، بــەڵام بابەتە 

سیاسییەكانی دواییش بێ هۆ نەبوون. 
رووداو: با بێینە سەر كواڵیتی كاڵا ئێرانییەكان. 
لێرە هەندێك گلەیــی و رەخنە هەیە كە هەندێكجار 
كاڵا هاوردەكراوەكانــی ئێران بۆ كوردســتان، لەبەر 
كواڵیتییەكەیان رەوانەی ئێران دەكرێنەوە، بۆ نموونە 
تانكەری بەنزین لەبەر كواڵیتییەكەی دەگەڕێنرێتەوە 
بۆ ئێران. ئایا ستراتیژێكی بازاڕدۆزی هەیە بۆ كاڵای 
ئێرانــی تاوەكو ئەمانە رێكبخرێــن و بەكارهێنەرانی 
كوردســتان متمانەیەكــی زۆریان بــە كاڵای ئێرانی 

هەبێ؟ 
یوســف باپیــری: ئێمــە وەكــو ئێــران پێنج بۆ 
شــەش ملیار دۆلار لەگەڵ هەموو عێراق و لە ساڵی 
رابردووش لە ملیارێك و چوارسەت ملیۆن بۆ ملیارێك 
و حەوســەت ملیۆن دۆلار لەگەڵ هەرێمی كوردستان 
كارمان كردووە. بەڵام بەشێوەیەكی گشتی هەناردەی 
ئێمە )بۆ ئێرە( و هاوردەی ئێوە لە ئێرانەوە 10%ی 
هەنــاردەی كاڵاكانــی ئێران بووە بــۆ وڵاتانی دیكە، 
تەنانــەت كەمتر لە ٪10یش. كواڵیتی كاڵای ئێرانی 
زۆر باشــە، ئێمە كواڵیتی كۆنترۆڵمان هەیە. وابزانم 
ئەو شــتانەی كە ئاوها )واتــە بەو كواڵیتییە( دێن، 
لە خاڵە ســنوورییەكانەوە بەبــێ كۆنترۆڵ لە ئێران 
دەردەچن و دێنە نێو هەرێمی كوردستانەوە. ئەمەش 
دەگەڕێتەوە بۆ نادروســتیی كاری ئەو كەسانەی كە 
لەو ســنوور و دەروازانــە كار دەكەن. ئەگینا ئەگەر 
بەشێوەیەكی بازرگانی و رێكوپێك چاو لە بازرگانی 

نێوانمان بكەین، دەبینین 6 یان 7 ملیار دۆلار لەگەڵ 
هەموو عێراق ناتوانێ كواڵیتی نزم بنێرێتە دەرەوە.

رووداو: حەز دەكەم باســی هاوكاریی بازرگانی و 
پیشەســازی لە نێوان هەرێمی كوردســتان و ئێران 
بكەیــن. ئایــا پــڕۆژەی گەورە لــە نێوان هــەردوولا 
جێبەجێ كراون. خۆت دەزانی كوردســتان بازاڕێكی 
پڕ لە ركابەرییە، ئایا روانگەیەكی ستراتیژیتان هەیە 
كە ئەم روانگەیە بگۆڕن بۆ ئەوەی بەهاوبەشی لەگەڵ 
بازرگانــەكان كارگــە لە كوردســتان دابنێن، تاوەكو 
ئامادەبوونێكــی بەردەوامتــان لــە بــازاڕی هەرێمی 

كوردستاندا هەبێ؟
یوســف باپیــری: ئەمە داواكاریــی ئێمەیە وەكو 
لایەنــی ئێرانــی كە بێین و ببینە هاوبەشــی یەكدی 
لــە بــازاڕی خۆتانــدا. ئێمــە ئەزموونێكــی زۆرمان 
لــە وەبەرهێناندا هەیــە، جیا لەمــەش ئەزموونمان 
لــە بازرگانــی و بازرگانی نێودەوڵەتــی هەیە، بۆیە 
دەتوانین ببینە هاوبەشێكی باش بۆ كارگەكانی ئێوە. 

ئەم بابەتەش لەم كۆنفرانسەدا تاوتوێ كرا.

رووداو: ئــەوە یەكەمجارە بەڕێزت بێیتە هەرێمی 
كوردســتان، ئەو كۆنفرانسەی بەشداریتان تێدا كرد 

دەیەوێ چ پەیامێك بگەیەنێ؟
محەممەد حوســێن موقیمی: بە لەبەرچاوگرتنی 
نزیكــی و دراوســێیەتی نێــوان ئێــران و هەرێمــی 
كوردســتان و ئەو پێشــینە مێژوویی و كولتوورییە 
زۆرەی لــە نێوان هەردوولادا هەیە، بە بۆچوونی من 
گرنگترین پەیامێك كە ئەم كۆنفرانس و ســیمینارە 
هەیەتــی، هاوكاریــی هەمەلایەنە لە نێــوان ئێمە و 
هەرێمی كوردســتان. ئێمــە دەتوانین لە بوارەكانی 
كولتوور، ئابووری و كۆمەڵایەتی زەمینەی هاوكاریی 
زیاتــر فەراهەم بكەین، بەتایبەتیــش لەبەر ئەوەی 
هاوبەشیی ئاینی و قەومی و ئیمكاناتی جوگرافیی زۆر 
لە نێوان ئێمەدا هەیە. ماوەیەك بوو جموجۆڵەكانی 
داعش لەو ناوچەیەدا كاریگەرییان لەسەر كارەكانمان 
دانابوو، خۆشبەختانە بە هەوڵ و ئازایەتیی خەڵكی 
موسوڵمانی عێراق داعش بەلاوەنرا. هاوكارییەكانی 
كۆماری ئیسلامی لەم بوارەدا، بەتایبەتیش لە بواری 
بەرەنگاربوونەوەی تیرۆریزم، یارمەتیدەر بوو. ئەمڕۆ 
هەلومەرج لەبارە بۆ ئەوەی ئەم هاوكارییانە لەبواری 
ئابووریدا درێژە پێبدەین. ئەم كۆنفرانسەش هەر بەو 
ئامانجە بەســتراوە و یارمەتیــدەر دەبێ بۆ ئەوەی 
بتوانین لە ئەزموون و ئیمكاناتی یەكدی و شیانەكانی 
ناوچەكــە كەڵك وەربگرین. لەبــەر ئەوەی ئێمە لە 
بواری پیشەســازی، بواری كشتوكاڵ، گەشتیاری و 
خزمەتگوزارییەكان ئەزموونێكمان هەیە و ژمارەیەك 
ســەركەوتنمان بەدەســتهێناوە، هەروەهــا لەبــەر 
ئەوەی هەرێمی كوردســتانیش لە بــواری جیاوازدا 
ئەزموونی بەنرخی بەدەســتهێناوە، بۆیە دەتوانین 
بــە هاوكاریی یەكــدی قەرەبــووی كەموكوڕییەكان 
بكەینەوە. لە بواری پیشەسازیدا دەتوانین لە بەشی 

زانستی تەكنیكی، یان بەشی تەكنیكی ئەندازیاری 
بــۆ دیزایــن، بنیاتنان و جێبەجێكردنــی پڕۆژەكان 
یارمەتــی هەرێم بدەیــن. لە بواری كشتوكاڵیشــدا 
دەتوانین كاری هاوبەشمان هەبێ، واتە ئێرە كەڵك 
لە شــارەزایانی ئێمە وەربگرن و ئێمەش لە سامانە 
سروشــتییەكەی ئێرە وەكو خاك و ئاوەكەی سوود 
ببینین، لەو رێگەیەشەوە كاری هاوبەشمان هەبێ بۆ 

كشتوكاڵی مۆدێرن.
رووداو: تاوەكو ئێستا هیچ دانوستاندنێكی جدی 
لــە نێوان پارێزگای تــاران و هەولێر، ســلێمانی و 

دهۆك هەبووە؟ 
محەممــەد حوســێن موقیمی: ئێســتا هەندێك 
كۆمپانیــای تەكنیكی و ئەندازیاری ئێمە لە هەولێر 

و سلێمانی كاردەكەن، ئەو كۆمپانیایانە كار لەسەر 
140 بــۆ 150 پــڕۆژە دەكەن، هەڵبــەت ژمارەیەك 
لــەو كۆمپانیایانە لە پارێزگاكانــی دیكەی ئێرانەوە 
هاتــوون، بــەڵام بــەو پێیــەی ژمــارەی كۆمپانیــا 
تەكنیكی و ئەندازیارییەكانی ئێمە لە پارێزگای تاران 

یەكجــار زۆرن، بۆیە كۆمپانیاكانی تاران پشــكێكی 
زیاتریــان بەردەكەوێ. یەكێــك لەو كارە گرنگانەی 
كــە دەتوانیــن تێیدا هاوبەشــی یەك بین بەشــی 
گەشــتیارییە، بەتایبەتیش بە لەبەرچاوگرتنی ئەو 
سروشــتە جوانەی هەرێمی كوردستان هەیەتی، كە 
هــەم لە ســلێمانی و هەم لە هەولێــر بەدی دەكرێ 
و راستییەكەی هەموو ناوچەكانی لەڕووی دیمەنەوە 

جوانن.
رووداو: یەكێــك لــەو بابەتانەی باســی دەكرێ 
خۆشــتان  وەكــو  تەندروســتییە،  گەشــتیاریی 
دەزانن ژمارەیەكی زۆری دانیشــتووانی شــارەكانی 
هەرێمی كوردســتان بۆ چارەســەری روو لە ئێران، 
بەتایبەتیش تاران دەكەن. لەم بوارەدا ئاســانكاری 
یان بەرنامەیەكی نوێتان بۆ پێشخستنی ئەم بەشە 

لە پەیوەندی و هاوكاری هەیە؟ 
محەممــەد حوســێن موقیمــی: بــە بــڕوای من 
پێویســتە گەشــە بــەم بــوارە بدەین، مەبەســتم 
گەشــتیاریی تەندروســتییە، بەوپێیــەی كــە ئێمە 
لەڕووی نەخۆشخانە و چارەسەرییەكانی پەیوەندیدار 
بــە پێســت و مــوو و جوانــكاری ئیمكاناتێكــی 
زۆرمــان هەیــە، هەروەهــا ئەو نەخۆشــیانەش كە 
چارەسەركردنیان سەختە. بەڕای من ئەگەر بتوانین 
كۆمەڵگەیەكی پێشــوازیی ســەرەتایی لــە هەولێر 
بكەینــەوە، ئەمە دەكرێ لە رێگەی پارێزگای تاران 
یان پارێــزگای ئازەربایجانــی رۆژئــاوا، واتە ورمێ 
بێــت، بــۆ ئەوەی یەكەمجــار هەر لێــرە نۆڕینێكی 
ســەرەتاییمان بۆ نەخۆشــەكان هەبێ و لێرەشەوە 
رێنوێنییــان بكەیــن بۆ كوێ بچن، بــۆ ئەوەی هەم 
تێچوونــەكان كەمتر ببێتەوە و ئەو شــارەزاییەیان 
پێشكەش بكرێ كە پێویستیان پێیەتی. مەبەستم 
ئەوەیە نۆڕینێكی ســەرەتایی هەر لێرە و لە رێگەی 

پزیشــكەكانی خۆمان بكرێ، واتە ناوەندێك هەبێ 
نەخۆشییەكان دەستنیشان بكات.

رووداو: هیــچ بەرنامەیەكتان هەیە بۆ ئەوەی لە 
داهاتوویەكی نزیكدا ئەو ناوەندە بكەنەوە؟

محەممەد حوســێن موقیمــی: وابزانم دەبێ هەر 
لــەم دانوســتاندنانەدا باســی بكەیــن و رێكارێكی 
بــۆ بدۆزینەوە، ئەو ناوەندە ئێســتا نییــە و دەبێ 

دایمەزرێنین.
رووداو: لە بەشــەكانی دیكــەی وەك ئەندازیاری 
و پیشەســازی، چ پۆتانســیەلێك لەنێوان ئێران و 
هەرێمدا بەدی دەكەن، كام بەش هەیە كە دەتوانن 
بەشــێوەیەكی بەرچاو پەرەی پێبدەن و فۆكەسیان 

لەسەر بكەن؟
محەممەد حوسێن موقیمی: من پێموایە یەكێك 
لــەو بەشــانەی دەكــرێ كارێكــی زۆری تێدا بكرێ 
بەشــی جیۆلۆجیا و دۆزینەوەی كانــگا و هەروەها 
پەرەپێدانــی ژێرخانــی كانەكانــە، چونكە هەرێمی 
كوردســتان كانگای زۆرە كــە بە بڕوای من كارێكی 
زۆریان لەسەر نەكراوە، بۆیەش دەتوانین لە رێگەی 
رێكخــراوی جیۆلۆجــی كاری جیۆلۆجی بكەین، بۆ 
ئــەوەی بزانین توانای كانگاكانــی ئێرە چەندە، لە 
چ بوارێكیــدا یەدەكیان هەیە، دواتریش بەهاوكاریی 
یەكدی كاری دۆزینەوەیان بۆ بكەین و ئەو كانگایانە 
بگەیەنینە قۆناغی دەرهێنان و لەو رێگەیەشەوە بە 
هاوكاریی یەكدی پیشەسازیی كانگاكان دابمەزرێنین. 
رووداو: دوو ســاڵ لەمەوبــەر وەزارەتی ســامانە 
سروشتییەكانی هەرێمی كوردستان هەموو نەخشەی 
كانگاكانی هەرێمی كوردستانی خستە موناقەسەوە، 
كۆمپانیا نێودەوڵەتییەكانیشــی بانگهێشت كرد بۆ 
ئــەوەی بێــن و پڕۆژەكانی خۆیان بــۆ پەرەپێدانی 
كەرتــی كانگاكانــی كوردســتان بخەنــەڕوو. ئایــا 

كۆمپانیایەكی ئێرانی خۆی لەو بابەتە داوە و نزیك 
بووەتەوە؟

محەممەد حوسێن موقیمی: ئێستا ئاگاداری ئەوە 
نیــم، بەڵام دەزانم كە هەســت بە پێویســتی ئەمە 
دەكرێ. ئەگەر پێشتریش كارێك لەمبارەیەوە كرابێ، 
بێگومان كۆمپانیاكانی ئێرانیش بەشدارییان كردووە، 
بەڵام ئێستا زانیاریی وردم لەبەردەست نییە، بەڵام 
پێموایە یەكێك لەو بەشە گرنگانەی دەبێ بەشێوەی 

هاوبەش لەگەڵی بڕۆین كەرتی كانگاكانە.
رووداو: باسی خاكی بەپیت و زەمینەی گونجاوت 
كرد، لە بواری كشتوكاڵدا ئێران و هەرێمی كوردستان 

چۆن دەتوانن پەیوەندییەكانیان باشتر بكەن؟ 
محەممەد حوسێن موقیمی: ناوەندی توێژینەوەی 
كشــتوكاڵیی ئێمــە لێكۆڵینــەوە و توێژینــەوەی 
زۆری كــردووە، دەتوانیــن ئەمانە لــە چوارچێوەی 

رێككەوتنێكــدا بخەینــە بەردەســتیان، راهێنان بە 
جووتیــاران بكەیــن، ئەگەریش لێــرە لێكۆڵینەوە 
كرابــێ، ئەوە دەتوانین ئەنجامــی لێكۆڵینەوەكانی 

ئەوان وەربگرین.
رووداو: ئێــوە لەگــەڵ بەرپرســانی هەرێمــی 
كوردستان دانیشــتنتان هەبووە، ئایا هیچ پڕۆژە 
یان پێشــنیازێكی تایبەتتان سەبارەت بە كەرتی 

كشتوكاڵ هەبووە؟ 
محەممەد حوســێن موقیمی: بەڵــێ، وەزیری 
پیشەســازی و كانــگاكان و بازرگانی ئێمە لەگەڵ 
ســەرۆكوەزیرانی هەرێم قســەی كردووە، ئێســتا 
ئەم بابەتە دەبێ لە ئاســتی شــارەزاكاندا پەرەی 

پێبدرێ. 
رووداو: لــە بەشــێك لە قســەكانتاندا باســی 
ســەرچاوەكانی ئــاو و چۆنێتــی پەرەپێدانی ئەو 
سەرچاوانەتان كرد، وەكو خۆتان دەزانن هەندێك 
لە سەرچاوەكانی ئاوی هەرێمی كوردستان و ئێران 
هاوبەشــن، ئایا لەم بــوارەدا هیــچ گفتوگۆیەكی 

تایبەت كراوە؟ 
محەممەد حوســێن موقیمی: پرسی ئاو دەبێ 
لەسەر ئاســتی وەزارەتەكانی هەردوو وڵات باسی 
بكــرێ، بۆیەش مــن زانیارییەكی ئەوتۆم لەســەر 
هاوكارییــەكان نییە، بەڵام بێگومــان هاوكاری لە 

نێوان هەردوو وڵاتدا هەیە. 
رووداو: بەڕای ئێوە ئەم هاوكارییانە دەبێ چۆن 
بــن كە ببنە هۆی نزیكبوونەوەی خەڵكی هەرێمی 

كوردستان و خەڵكی ئێران؟
محەممەد حوسێن موقیمی: دەبێ هاتوچۆ زیاتر 
بن، پەیوەندیی نێــوان زانكۆكانمان زیاتر بكرێن، 
نوخبەكانــی هــەردوو وڵات، واتــە وڵاتــی ئێمە و 

هەرێمی كوردستان، پەیوەندییان زیاتر بێ.

یوسف باپیری، سەرۆكی بەشی هەرێمی كوردستان لە ژووری بازرگانیی هاوبەشی ئێران و عێراق:

10 %ی كاڵای هەناردەكراوی هەموو 
ئێران بۆ هەرێمی كوردستانە

بەشــی  ســەرۆكی  باپیــری،  یوســف 
هەرێمی كوردستانە لە ژووری بازرگانیی 
هاوبەشــی ئێران و عێراق، یەكێك بوو لە 
ئامادەبووانی كۆنفرانســی پەرەپێدانی 
ئابــووری لە نێوان هەرێمی كوردســتان 
و ئێــران كە هەفتەی رابــردوو لە هەولێر 
بەڕێوەچــوو، باپیری لــە هەڤپەیڤینێكدا 
لەگــەڵ )رووداو( گوتی كــە %10ی كاڵا 
هەناردەكراوەكانــی ئێــران بۆ هەرێمی 
خراپیی  بە  كوردستان دێت. ســەبارەت 
كواڵیتی كاڵا ئێرانییەكانیش، دەڵێت ئەوە 
دەگەڕێتــەوە بۆ نادروســتیی كاری ئەو 
كەســانەی كە لە ســنوور و دەروازەكان 

كار دەكەن.

هەڤپەیڤین: عومەر ئەحمەد
رووداو- هەولێر

محەممەد حوسێن موقیمی، پارێزگاری 
تاران یەكەمجارە سەردانی هەرێمی 

كوردستان دەكات، مەبەستی 
سەردانەكەی بەشداریكردن بوو لە 
كۆنفرانسی پەرەپێدانی ئابووریی 

هەرێمی كوردستان و ئێران كە 
هەفتەی رابردوو لە هەولێر بەڕێوەچوو. 
)رووداو( لە پەراوێزی كۆنفرانسەكەدا 

هەڤپەیڤینێكی لەگەڵ ساز كرد. 

موقیمی دەڵێت كۆمەڵێك پرۆژەیان 
هەیە بۆ پەرەپێدانی پەیوەندیی نێوان 

هەردوولا، لەوانەش دروستكردنی 
كۆمەڵگەیەكی گەشتیاریی تەندروستی 
لە هەولێر. هەروەها توێژینەوە لە زەوییە 
كشتوكاڵییەكانی كوردستان و راهێنانی 

جووتیاران.
 هەڤپەیڤین: عومەر ئەحمەد
رووداو- هەولێر

محەممەد حوسێن موقیمی، پارێزگاری تاران بۆ )رووداو(:

كۆمپانیاكانمان لە 
پرۆژەی كوردستاندا كار دەكەن

بیر لە دامەزراندنی 
ناوەندێكی 
گەشتیاریی 
تەندروستی 
دەكەینەوە

پێنج بۆ شەش ملیار 
دۆلار ئاڵوگۆڕی 
بازرگانیمان لەگەڵ 
عێراق هەیە

هەلومەرجەكان 
لەبارن بۆ 
پەرەپێدانی 
هاوكاریی ئابووری 
لە نێوانمان

ئامادەین راهێنان 
بە جووتیارانی 
كوردستان بكەین

دەتوانین ببینە 
هاوبەشێكی باش 
بۆ كارگەكانی 
كوردستان

رووداو  - هەولێر

زۆربەمــان حــەز دەكەیــن گۆرانــی بڵێین، 
چونكــە گۆرانیگوتــن چالاكییەكــی بەچێژە و 
جۆرێكیشــە لــە بەســەربردنی كات، بەڵام بۆ 

هەندێ كەس چارەسەری نەخۆشیشە.
ئەوانەی بەشــداریی كۆرســەكانی چارەسەر 
بە مۆســیقا دەكەن، هەفتانە رۆژێك سەردانی 
ســەنتەرە تایبەتمەندەكانــی فێربوونــی ئــەم 
چارەســەرییە لــە ئەمریــكا دەكــەن و فێــری 
تەكنیكەكانــی هەناســەدان دەبــن. ئامانجــی 
هەرەگرنگــی وانەكانی چارەســەر بە مۆســیقا 
ئەوەیە كە بەشداربووان فێر بكرێن بەشێوەیەكی 

كارا سییەكانیان بەكاربهێنن.
لەنێــوان بەشــداربوواندا، جــۆن كامیرۆنی 
تەمەن 77 ساڵان هەیە كە پێشتر جگەرەكێش 
بــووە. كامیرۆن دەڵێت: "لێرەوە تا ماڵی ئێمە 
سەرەولێژە و 800 مەتر دەبێت، جاران بۆ هەر 
100 مەترێك دەبوو پشــوویەك بدەم، ئێســتا 

وانیم".
لە خولەكاندا موزیكژەنی پرۆفیشــناڵ هەیە 
و بەشــداربووەكان بریتیــن لــە تووشــبووانی 
كۆئەندامــی  درێژخایەنەكانــی  نەخۆشــییە 
هەناســە. د.نیكۆلاس هۆپكینســن، پزیشــكی 
دەڵێــت:  هەناســە  كۆئەندامــی  راوێــژكاری 
"مەبەست لە راهێنانەكانی هەناسە و تەكنیكە 
سرووشتییەكان و گۆرانیگوتن ئەوەیە، كرداری 
هەناســەوەرگرتن هێواش بكرێتــەوە و كاتێكی 
زیاتر بدرێتە كرداری هەناسەدانەوە، بەر لەوەی 

دووبارە هەناسە وەربگریتەوە".
 چارەســەر بە میوزیــك و گۆرانی، جگە لە 
ئەنجامدانی ئەركەكە، چێژوەرگرتنیشی تێدایە، 
ئەمەش وا لە بەشداربووان دەكات بەردەوام بن.
ئەكتەری پێشــوو ماریا لیندســەی یەكێكە 
لە بەشــداربووانی خولی چارەســەر بە گۆرانی 
و پێیوایە ئەم جۆرە چارەسەرییە بەشێوەیەكی 
بەرچاو ســوودی بۆ ئــەو هەبووە. لیندســەی 
دەڵێ: "ئەگەر بەشداریی ئەم خولەم نەكردایە، 
هەناسەدانم زۆر خراپتر دەبوو، هەستەوەریشم 

زیاتر دەبوو".
دكتۆر نۆرمان ئیدیلمان ســەرۆكی كۆمەڵەی 
ئەمریكــی تایبــەت بە نەخۆشــیی ســییەكان 
نەخۆشــیی  كــە  ئەوانــە دەكات  ئامــۆژگاری 
درێژخایەنــی ســییەكانیان هەیــە، كاتێــك بە 
هەورازدا سەردەكەون، هەناسەی قووڵ هەڵمژن.
پســپۆڕان دەڵێن لەگەڵ ســوودەكەی، نابێ 
چارەسەر بە گۆرانی بكرێتە بەدیلی چارەسەری 
سروشــتی و ئەو دەرمانانەی بۆڕییەكانی هەوا 
خاو دەكەنەوە و هەوكردنی نێو بۆڕییەكان كەم 

دەكەنەوە.
د.نەســرەو مستەفا، پســپۆڕی نەخۆشییە 
كوردســتان،  هەرێمــی  لــە  دەروونییەكانــە 
لەگــەڵ ژەنینــی پیانۆكەیدا باس لە ســوودە 
دەروونییەكانــی گوێگرتن لە مۆســیقا دەكات 
"میوزیــك توانایاكــی سەرســوڕهێنەری هەیە 
لــە ئارامكردنــەوەی دەروون و پشــوودان بــە 
مێشك". د.نەسرەو دەڵێت: نوێترین توێژینەوە 
پزیشكییەكان دەریانخستووە بۆ ئەو كەسانەی 

ئامــادە دەكرێن بۆ نەشــتەرگەری، گوێڕادێران 
لە میوزیك هێندە ئاستی هۆرمۆنەكانی گوشار 

دادەبەزێنــێ كــە زۆرترە لــەوەی دەرمانەكانی 
دژە-دڵەڕاوكێ دەیكەن.

پسپۆڕە گەنجەكە بەڵێنی پێداین لەگەڵمان 
بێتــە نەخۆشــخانەی نانەكەلــی بــۆ ئــەوەی 

بەشداربێت لە ژەنینی میوزیك و چڕینی گۆرانی 
بۆ تووشبووانی نەخۆشییەكانی شێرپەنجە.

نوێیەكــەی  باخچــە  لەنێــو  د.نەســرەو 
نەخۆشــخانەی نانەكەلــی دانیشــتووە و باس 
لە سوودەكانی مۆســیقا دەكات، ئەو پێیوایە 
لەڕێگەی رێكخستنی باڵانسی كیمیایی مێشك 
و دەمارەكانــەوە، میوزیــك دژی دڵەڕاوكــێ، 

خەمۆكی و گوشاری دەروونییە.
د. نەســرەو مامۆســتای زانكۆی پزیشكیی 
هەولێــرە، هەرچەنــدە زۆر ســەرقاڵە، بــەڵام 
رۆژانە كاتێك هەر تەرخان دەكات بۆ گوێگرتن 
لــە میوزیــك. د.نەســرەو باســی هەژاریــی 
كەرتــی تەندروســتیی كوردســتان دەكات لە 
بەكارهێنانــی مۆســیقا وەكــو چارەســەر و 
دەڵێــت: "دەركەوتــووە میوزیــك لــە رێگەی 
رێكخستنی ئاستی ئیمیونۆگڵۆبیوڵینی جۆری 
ئەی، دەبێتــە هۆی بەهێزكردنــی كۆئەندامی 
بەرگری". د.نەسرەو بەسەرسوڕمانەوە دەڵێت 
ئەگــەر ئێمــە لەگەڵ رەوڕەوەی پێشــكەوتنی 
زانســت هەڵمانبكردایــە حاڵمــان وا نەدەبوو 
"چۆن دەكرێت لەو هەموو ســوودەی میوزیك 

بێبەش بین؟".
پســپۆڕان دەڵێــن میوزیك و دانــس وا لە 
تووشبووانی پاركینسۆن دەكەن جووڵەگەلێك 
بكەن كە بەشــێوەیەكی ئاســایی لەدەستیان 
داون. لە تووشــبووانی جەڵتەی مێشكیشــدا 
گوتنــەوەی گۆرانــی ئاســانترە لــە گفتوگۆی 
ئاســایی و كۆمەكیان دەكات بۆئەوەی توانای 

دەربڕینیان باشتر بكەن.

میوزیك؛ چارەسەری چەندین نەخۆشی

رووداو - ئاژانسەكان

گوێز، خۆراكە دۆستەكەی مرۆڤ، لە چیاكانی كوردستان بەگشتی و هەورامان بەتایبەتی 
لە كۆنەوە سەرچاوەیەكی خۆراكی و بژێویی خەڵك بووە، توێژینەوە زانستییەكان بەردەوام 

سوودی نوێی گوێز دەدۆزنەوە، گرنگە لەسەر گوێز ئەم زانیارییانە بزانی.

چارەگــە كوپێــك كاكڵەگوێز )30 گرام( نزیكەی 196 كالۆری وزە دەدات )كەســێكی 
ئاسایی رۆژانە پێویستی بە 2000 كالۆری وزەیە(.

ئەگەر رۆژانە چارەگە كوپێك كاكڵە گوێز بخۆیت ئەمانەت پێدەبەخشێ:
3.80 گرام كاربۆهێدرات.

 1.9  گرام ریشاڵی خۆراكی.
4.32 گرام پڕۆتین

- چەوری بەسوودی ئۆمێگا: نزیكەی تەواوی پێداویستی رۆژێك دابین دەكات
- مس: 22%ی پێداویستی رۆژێك دابین دەكات

- مەنگەنیز: 51%ی پێداویستیی رۆژێك دابین دەكات
- مۆلبدینۆم: 20%ی پێداویستیی رۆژێك دابین دەكات

- بایۆتین: 19%ی پێداویستیی رۆژێك دابین دەكات
- مەگنیسیۆم: 12%ی پێداویستیی رۆژێك دابین دەكات

- ئاسن: 6%ی پێداویستیی رۆژێك دابین دەكات
- فۆسفۆر: 10%ی پێداویستیی رۆژێك دابین دەكات
- پۆتاسیۆم: 4%ی پێداویستیی رۆژێك دابین دەكات

بێگومــان ئەگــەر پەیــڕەوی پرۆگرامێكــی خۆراكیی تەندروســت بكەیــت، لە پێكهاتە 
خۆراكییەكانــی دیكــەی رۆژ بەها خۆراكییەكانی دیكە وەردەگریت و جەســتەت لە ماددە 

خۆراكییە پێویستەكان تێر دەكەیت.
سوودەكانی گوێز:

- بۆ دڵ و لوولەكانی خوێن بەسوودە.
- دەبێتــە هۆی دابەزاندنی چەورییە زیانبەخشــەكانی خوێن و بەرزكردنەوەی ئاســتی 

چەورییە سوودبەخشەكانی خوێن.
- دەبێتە هۆی رێكخستنی كاری شانە ناوپۆشەكانی بۆڕییەكانی خوێن و هانی فراوانبوونی 

لوولەكانی خوێن دەدات.
- ئەگەری كەڵەكەبوونی خەپلەكانی خوێن و كڵۆبوونی خوێن كەم دەكاتەوە.

- ئەگەری هەوكردنی بۆڕییەكانی خوێن كەم دەكاتەوە.
- گوێز دژی شێرپەنجەیە.

- بۆ پتەویی ئێسك بەسوودە.

ئەم سوودانەی 
گوێزت زانیون؟

رووداو  -  ئاژانسەكان

ئەگــەر هەســتت بە یەكێــك یــان زیاتر لەم 
نیشانانە كرد، مانای ئەوە نییە تۆ بە دڵنیاییەوە 
نەخۆشــیی دڵــت هەیــە، بــەڵام ئــەوە دەهێنێ 
ســەردانی پزیشك بكەیت و ئەو نیشانانەی وەك 
كلیلێك پێ‌ ببەخشــیت تا بەدوای هۆكارەكەیاندا 

بگەڕێت كە یەكێكیان نەخۆشییەكانی دڵە.
نیشانەكان ئەمانەن:

    هەستكردن بە ماندوێتی:
زۆركات ئــەم هەســتە بۆیە دروســت دەبێت 
چونكە ئۆكســجینی پێویســت ناگاتە ئەندامانی 
جەستە، دڵیش زۆر لەخۆی دەكات و خۆی ماندوو 
دەكات تا زۆرترین بڕی ئۆكســجینی بەردەســت 
بنێرێــت. ئەگــەر ئــەم گرفتــەت هەیــە، لەگەڵ 
پزیشــكەكەت بدوێ‌ و هۆكارەكەی بزانە. چونكە 
چەنــد حاڵەتێكــی دیكــەش ماندوێتی دروســت 

دەكەن، وەك كەمیی ماددەی ئاسن.
    ئاوسانی پێیەكان:

چەندیــن هــۆكار دەبنــە هــۆی ئاوســانی 

پێیــەكان وەكوو دووگیانــی و دەوالی. بەڵام 
یەكێــك لــە هــۆكارە گرنگەكان سســتبوونی 
دڵــە كە تێیدا دڵ توانــای ناردن و وەرگرتنی 
خوێنــی بە كارایی نییە. هــەروەك ناتەواویی 
زمانە )صمامە(كانی دڵ دەبنە هۆی ئاوسانی 

پێیەكان.
     ئازاری توندی قاچ لەكاتی رێكردن:

ئەگــەر ران و پوزەكانــت تووشــی ئازاری 
تونــد دەبــن لەكاتــی رۆیشــتن و بــە هەوراز 
ســەركەوتندا و لەگەڵ پشــوودان باش دەبی، 
لەوانەیە تووشــی تەسكبوونەوەی بۆڕییەكانی 
خوێنی پەلەكان بووبیت. ئەوەش لە ئەنجامی 
دیــواری  لەســەر  چەوریــی  كەڵەكەبوونــی 
بۆڕییەكانــی خوێــن پەیدا دەبێت. پســپۆڕان 
دەڵێــن ئەگەر ئــەم حاڵەتەت هەبێــت، ئەوا 
ئەگەری تووشــبوونت بــە گیرانی بۆڕییەكانی 

خوێن )جەڵتە(ی دڵ 50%یە. 
      گێژبوون:

سەرســوڕان و گێژبــوون كــە چەندینجــار 
هــۆكاری هەیــە، وەك:  رووبــدات، گەلێــك 

وشكبوونەوە و كەمخوێنی و نەخۆشیی دڵ. 
     تەنگەنەفەسی:

ئەگــەر بــە چالاكیــی جۆراوجۆر هەناســەت 
تەنگ دەبێت كە لە خەڵكی ئاســاییدا بەو جۆرە 
نییــە، ئەوا پێدەچێت نەخۆشــیی زمانەكانی دڵ 
یان سســتبوونی دڵت هەبــێ، بەڵام ئەم حاڵەتە 
چەند هۆكارێكی دیكەشــی هەیە، وەكوو: رەبو، 

كەمخوێنی و هەوكردنی سییەكان.
     دڵەكوتێ:‌

كاتێــك  نموونــە  بــۆ 
دەچیتە ســەر جێگا 

نووســتن،  بــۆ 
بە  هەست 

لێدانــی 
ڵــت  د

دەكەیت. یان كاتی پشوودان و ئاسایی هەست بە 
توندلێدانی دڵت دەكەیت.

نیشانەی سادەی 
6نەخۆشییەكانی دڵ

بۆ پەیوەندیی سێكس 
درێژیی چووك چەند بێت؟

درێژیی چووك لە كاتی ئاساییدا 
نــۆ ســانتیمەترە، بــەڵام لەكاتــی 
سێكســدا دەگاتــە زیاتــر لــە 13 

سانتیمەتر. 
كــە  توێژینەوەیــەك  بەپێــی 
 )BJUI( زانســتیی  جۆرناڵــی  لــە 
بڵاوكراوەتــەوە، درێژیــی چــووك 
لـــــــە كــــاتی ئاساییدا 
لــە پیاوێكــەوە بــۆ 
دیكـــە  پیاوێكـــــی 
بـــــەڵام  دەگۆڕێت، 
سێكســـــدا  لەكاتی 
زۆرینەیان هاوشێوەن.

توێژینەوەكــە   
 17 ئەنجامــی  كۆكــراوەی 
توێژینەوەی پێشــترە كە زیاتر لە 
15 هەزار پیاو بەشدارییان تێدا 

كــردووە، بەپێی ئەنجامــەكان 95%ی پیاوە 
بەشــداربووەكان لە كاتی سێكسدا چووكیان 

نزیكەی 16 سانتیمەتر بووە.
گۆڤارەكــە ئامــاژەی بــە توێژینەوەیەكی 
پێشــتر كــردووە كــە لــە گۆڤــاری پڵــەس 
توێژینەوەكــە  تیمــی  بڵاوكراوەتــەوە،  وەن 
33 چووكــی پلاســتیكی قەبــارە جیاوازیان 
خستبووە بەردەستی ئافرەتە بەشداربووەكان 
و داوایــان لێكردبــوون یەكێكیان هەڵبژێرن، 
پڵــەس وەن دەڵێــت زۆرینــەی خانمان ئەو 
چووكەیــان هەڵبــژاردووە كــە درێژییەكەی 

16.2 سانتیمەتر بووە. 
جۆرناڵە پزیشكییەكە دەڵێت كاریگەرییە 
دەروونییــەكان زاڵــن بەســەر بابەتەكــەدا، 
ئەگەرنــا 98%ی پیاوان قەبــارەی چووكیان 
گونجــاوە بــۆ ســێكس، جگە لــە 2%ی ئەو 
پیاوانــەی كــە درێژیــی چووكیــان لەكاتــی 
و  كەمتــرە  ســانتیمەتر  حــەوت  سێكســدا 

پێویستیان بە چارەسەری پزیشكی هەیە.

 BJUI پوختەی ئەنجامــی توێژینەوەكەی
دەریخســتووە ئــەو پیاوانــەی كــە قەبارەی 
چووكیان بە بچووك دەزانن، تووشی كێشەی 
جیاوازی سێكســی دەبن، گۆڤارەكە خانمان 
بە كلیلی چارەسەر دەزانێت، ئەویش بەوەی 
بەردەوام ئەو پەیامە بە هاوژینەكەیان بدەن 

كە قەبارەی چووكیان تەواوە.
رەتدەكاتــەوە  ئــەوە  گۆڤارەكــە  بــەڵام 
قەبــارەی چــووك پەیوەنــدی بــە ئاســتی 
لــە  هەبێــت  خانمانــەوە  چێژوەرگرتنــی 
كاتــی سێكســدا "چونكــە زۆرتریــن چڕیــی 
خانــە هەســتەوەرەكان لــە ســەرەتای زێدا 

كۆبوونەتەوە"
درێژیی چووك بەپێی گۆڤارە بەریتانییەكە 
چێــژی زیاتــر دەداتــە پیاوەكــە لــەڕووی 
سایكۆلۆژییەوە، بەڵام بۆ هاوژینەكەی چەند 
ســانتیمێك جیــاوازی لــە درێژیــی چووك، 
كاریگەرییەكی ئەوتۆی لەسەر چێژوەرگرتنی 

نابێت.

چاكســازیی  پــڕۆژەی  ســاڵە  دوو  مــاوەی 
هەمەلایەنــەی كۆمەڵایەتی، سیاســی و ئاینی لە 
سعودیە دەستیپێكردووە، هەموو ئەو چاكسازییانە 
بەشــێكن لە پاكێجی "روانگەی 2030"ی سعودیە 
كــە شــازادەی جێنشــین خــۆی سەرپەرشــتی 
قۆناغەكانــی جێبەجێكردنــی دەكات. لــە نێوان 
چاكســازییەكاندا ئــەوەی كاریگەریــی نێوخۆیی، 
ناوچەیی و نێودەوڵەتی لە هەموویان زیاتر دەبێ، 
چاكسازیی ئاینییە كە بەرەنگاربوونەوەی وەهابیزم 

و سەلەفیزمی جیهادی لەخۆدەگرێ. 
لە ماوەی یەك ساڵی رابردوودا، كەم بۆنە هەبووە 
كە محەممەد بن سەلمان، شازادەی جێنشین تێیدا 
باســی ئەوەی نەكردبێ ســعودیە بەرەو "ئیسلامی 
میانڕەو" دەگەڕێنێتــەوە، یان وەكو بە )گاردیەن(
ی بەریتانــی گوتووە، دەیەوێ ئیســامێكی كراوە 
بەڕووی جیهان و ئاینەكانی دیكەدا بهێنێتە ئاراوە. 
بن سەلمان بەردەوام دەڵێ ئەو نموونەیە لە ئیسلام 
كــە بە "وەهابیــزم" ناوی دەركردووە ئیســامێكی 
سعودی نییە، بەڵكو ریشــەكانی بۆ بڵاوبوونەوەی 
"ئیســامی سیاســی" لەدوای شۆڕشی ئیسلامیی 
ئێران دەگەڕێتەوە، واتە سیاسیبوونەوەی ئایین لە 
ســعودیە و ئاوێتەبوونی بە دامەزراوەكان بەشێكە 
لــە كاردانەوەی ســعودیە بەرامبــەر بڵاوبوونەوەی 

"شیعەگەرایی" لە ناوچەكەدا.
رەگوڕیشــەی مێــژووی ئایدیۆلۆژیای سیاســی 
و ئایینــی ســعودیە بــۆ بیرۆكەكانــی محەممــەد 
عەبدولوەهاب دەگەڕێتەوە كە سێ سەدە لەمەوبەر 
ئەو لقەی ئیسلامی دامەزراند و هاوپەیمانی محەممەد 
بن سعود بووە. بن سعود ئەمیری دەرعیە بووە و بە 
دامەزرێنەری یەكەم دەوڵەتی سعودیە و بنەماڵەی 
سعود لەقەڵەم دەدرێ. لەگەڵ دامەزرانی دەوڵەتی 
ســعودیەی مۆدێرن لە سەتەی بیســت، وەهابیزم 
وەكــو بناغەیەكــی شــەرعی بۆ دەوڵــەت مایەوە. 
بۆیەش پرسیاری سەرەكی ئەوەیە بن سەلمان چۆن 
بەرەنگاری خوێندنەوەیەكــی ئایینی دەبێتەوە كە 
لە ســەت ســاڵی رابردوودا بە دامەزراوەیی بووە و 
كاریگەریی راستەوخۆی لەسەر سیاسەتی نێوخۆیی 

و دەرەكیی سعودیە هەبووە؟
لــە یەك ســاڵی رابردوودا حكومەتی ســعودیە 
كۆمەڵێــك هەنگاوی ناوە كە گوزارشــت لە روئیای 
بن سەلمان بۆ داهاتووی سعودیە دەكەن، لەوانەش 
كردنــەوەی ســینەما، رێگەدان بە شــوفێریكردنی 
ئافرەتان و ســەردانی یاریگەكان، لە هەمووشــیان 
گرنگتر جڵەوكردنی پۆلیســی شــەرعیی ســعودیە 
كــە چەندین دەیــە چاودێری رەفتــاری كۆمەڵگای 

سعودیەیان كردووە. 
حكومەتــی ریــاز پلانێكی درێژخایەنیشــی بۆ 

داخســتن یــان پێداچوونەوە بــە پرۆگرامی هەموو 
ئەو قوتابخانە و زانكۆیانە راگەیاندووە كە پەرە بە 
بیری توندئاژۆیی دەدەن، لە پاڵ ئەمەدا كۆمەڵێك 
ناوەنــدی نــوێ بــۆ خوێندنــەوە و لێكدانــەوەی 
"حەدیــس" دەكاتەوە، نموونەی هەرە دیاریشــیان 

ناوەندی شا سەلمانە لە شاری مەدینە.

پاڵنەرە نێوخۆییەكان

وەكو لــە راپۆرتێكــی ناوەندی )ســتراتفۆر(دا 
هاتــووە، یەكێك لە هۆكارەكانی ئەم چاكســازییە 
ئاینییە ئەوەیە كە دەستی شای سعودیە لە بڕیاردا 
كــراوە بــێ. حاڵــی حــازر تەنیا خێزانی شــاهانە 

و كەســایەتییە ئاینییــەكان كاریگەرییان لەســەر 
بڕیار و هەڵوێســتەكانی شای ســعودیە هەیە. بن 
ســەلمان كە لــە حوزەیرانــی 2017ەوە بــووە بە 
شازادەی جێنشین، لە یەك ساڵی رابردوودا هەوڵی 
كەمكردنەوەی دەسەڵاتی هەردوو لایەنەكەی داوە. 
هۆكارێكی دیكەی ئــەو بڕیارە )كە لە قازانجی 
هەوڵەكانــی بن ســەلمانە( بــۆ ئــەو گۆڕانكارییە، 
دەگەڕێتەوە بۆ پێشكەوتنی تەكنۆلۆژیای پەیوەندی 
كــە لە چەنــد دەیــەی رابــردوودا لــە كۆمەڵگای 
سعودیدا روویداوە. پێشكەوتنی تەكنەلۆژیا رێگەی 
بە گەنجانی نەوەی لەدایكبووی پاش هەشــتاكانی 
ســعودیە داوە جیهانی دەرەوە ببینن، لەوێشــەوە 
رێگە بۆ سەرەتاكانی گۆڕانكارییەكی كولتووری لە 

سعودیە خۆش ببێ.
بە گوێــرەی راپرســییەكی ناوەندی راپرســپی 
وڵاتانــی  گەنجانــی  ٪62ی  عــەرەب،  گەنجانــی 
كەنداو پێیانوایــە ئایین رۆڵێكی لەڕادەبەدەر زۆری 
لــە ژیانــی رۆژانەیاندا هەیــە. ناوەندی ســتراتفۆر 
پێشــبینی دەكات بــن ســەلمان ئەو پشــتگیرییە 
بەرفراوانەی توێژی گەنجی وڵاتەكەی بۆ برەودان بە 

چاكسازییەكانی بەكاربهێنێ.

پاڵنەرە دەرەكییەكان

لە ماوەی دەیە و نیوی رابردوودا مەترسیی گروپە 
ســەلەفییە جیهادییەكان رەهەندێكی نێودەوڵەتی 

وەرگرتــووە، بــە تایبەتیــش لەدوای هێرشــەكانی 
هێرشــانەوە  ئــەو  لــەدوای  ســێپتەمبەر.  11ی 
كۆمەڵگای نێودەڵەوتی و وڵاتانی رۆژئاوایی بەدوای 
ســەرچاوە دارایی و ئایدیۆلۆژییەكانی "تیرۆریزمی 
نێودەوڵەتی"یــەوە بــوون، هەموو پەنجەكانیش بۆ 

لای وڵاتانی كەنداو درێژكراون.
نیــوی  و  دەیــە  تیرۆریســتییەكانی  هێرشــە 
رابــردوو، وڵاتانــی رۆژئاوایی هانــداوە بە چاوێكی 
رەخنەگرانەتــرەوە ســەیری وێنــەی سیســتەمی 
سیاســی، كۆمەڵایەتــی و ئایینی وڵاتانــی كەنداو، 
بەتایبەتیــش ســعودیە بكــەن. لە ســاڵی 2016 
كۆنگرێســی ئەمریكا بــە پاڵپشــتی كۆمارییەكان 
و دیموكراتــەكان پڕۆژە یاســای بەرنگاربوونەوەی 

وڵاتانــی سپۆنســەری تیرۆریــان پەســند كرد كە 
لــە بنەڕەتــدا پەیوەنــدی بــە هێرشــەكانی 11ی 

سێپتەمبەرەوە هەبوو.
ئەو كات رۆڵی سعودیە لە هێرشەكان لە چەقی 
دیبەیتــی پڕۆژەكــەدا بــوو. ئەگەر بــاراك ئۆباما، 
ســەرۆكی پێشــووی ئەمریــكا، پڕۆژەكــەی رەت 
نەكردبایــەوە، ئەگەری زۆر بوو بەرپرســانی باڵای 
حكومەتی ســعودیە رووبــەڕووی لێپێچینەوە بن و 

وەبەرهێنانی ئەمریكا لە سعودیەش بوەستێ.
محەممەد بن ســەلمان دەزانــێ پڕۆژەی روئیای 
2030 پێویســتی بە وەبەرهێنــان و تەكنەلۆژیای 
رۆژئاوایی هەیە، بۆ ئەمەش دەبێ وێنەی شانشینەكە 
لە وڵاتانی رۆژئاوایی دەستكاری بكرێ و وێنەیەكی 
جیاوازی ســعودیە پیشــانی نوخبەی سیاســی و 
رای گشــتی رۆژئاواییــەكان بــدرێ. پەیوەندی بن 
سەلمان لەگەڵ كۆمپانیا تەرفیهییەكانی ئەمریكا و 
هەوڵدان بۆ راكێشانی ئەو كۆمپانیایانە بەشێكە لە 

چاككردنەوەی ئەو وێنەیە.
پرسیارێك كە لە چەند ســاڵی داهاتوودا وەڵام 
دەدرێتەوە ئەوەیە ئەم چاكسازییانە چ كاریگەرییەك 
لەســەر ئەو شــەڕ و ململانێ مەزهەبی و تایفییانە 
دادەنێ كە ئێستا رۆژهەڵاتی نێوەڕاستی خستووەتە 
ســەر ئاگر، لە كاتێكدا تاران و ریاز سەركردایەتی 

دوو بەرە دژبەرەكەی ململانێكان دەكەن.

چاكسازییەكان تاوەكو 
كوێ دەڕۆن؟

زۆربەی بەرپرســانی سعودی پێیانوایە تاوەكو 
ئێســتا دیــار نییە چاكســازییەكانی بن ســەلمان 
تاوەكو كوێ بــەردەوام دەبن و داینامۆ نیوخۆیی 
و دەرەكییــەكان و هێڵــە ســوورە نێوخۆییەكان 
كۆتایــی  ئاكامــی  لەســەر  كاریگەرییــەك  چ 
چاكسازییەكان دادەنێن. بەڵام ناوەندی ستراتفۆر 
بەدووری دەزانێ چاكسازییە ئایینییەكانی سعودیە 
"گۆڕانكاری بنەڕەتی لە شانشیندا بكا"، واتە پاشا 
و كوڕەكەی "دەســتكاریی بەهــا جەوهەرییەكانی 
وڵات" ناكــەن. هۆكاری ئەمــەش تەنیا ئەوە نییە 
كــە بن ســەلمان و باوكی لە كاردانەوەی گشــتی 
دەترسن، بەڵكو لەبەر ئەوەی "خۆیشیان بڕوایەكی 

قووڵیان بەو بنەمایانە هەیە". 
بۆیەش ناوەندە ئەمریكییەكە پێشبینی دەكات 
ریفۆرمەكانی سعودیە تەنیا ئەو خاڵانە بگرێتەوە كە 
هەڕەشــە لەسەر پەیوەندییە ستراتیژییە نێوخۆیی 
و نێودەوڵەتییەكانــی ســعودیە دادەنێــن، بۆیەش 
دروستكردنی هاوسەنگییەك لە نێوان نەوەی نوێ و 
نەوەی موحافزكاری كۆن لە لایەك و دانیشــتووانی 
ناوچە گوندی و شــارییەكان تەحەدای چەند ساڵی 

داهاتووی سعودیە بێ.

سعودیە دەست بۆ پەیوەندیی 
ئایین و سیاسەت دەبات

محەممەد بن سەلمان دەیەوێ سعودیەیەكی جیاواز لەوەی ئێستا پێشانی ئەوروپییەكان بدات

رووداو  - هەولێر

هێشتا دوو رۆژ بەسەر دەستبەكاربوونی وەزیری 
دەرەوەی نوێی ئەمریكادا تێنەپەڕیبوو، كاتێك بە 
هاوتا ســعودیەكەی خۆی راگەیاند كە پێویســتە 
كێشە دیپلۆماسی و بازرگانییەكانی نێوان وڵاتانی 
كەنــداو و قەتەر كۆتایی بێــت. ئەمجارەیان بە 
پێچەوانــەی یــەك ســاڵی رابردوو، ســەرۆكی 
ئەمریــكا هیــچ تێبینییەكی لەســەر قەتەر و 
كێشەی لەگەڵ وڵاتانی دیكەی كەنداو نەبوو.
نزیكــەی یەك ســاڵ بەســەر كێشــە 
دیپلۆماســی و بازرگانییەكانی كەنداودا 
تێدەپەڕێ و رێكس تیلەرسن، وەزیری 
پێشووی دەرەوەی ئەمریكا، بەشێكی 
زۆری هەوڵەكانی خۆی لە رۆژهەڵاتی 
نێوەڕاست بۆ چارەسەركردنی ئەو 
كێشــەیە تەرخان كرد، بێ ئەوەی 
هیــچ ئەنجامێكی هەبــێ، یەكێك 
لــە گەورەترین بەربەســتەكانی 
بەردەم تیلەرســنیش خودی 
دۆناڵــد ترەمپ، ســەرۆكی 
ئەمریــكا بــوو كــە لەكاتی 
سەردانەكەی ئەودا بۆ كەنداو، 
باسی پشتگیریی قەتەری لە رێكخراوە ئیسلامییە 

توندئاژۆكان كرد.
مایــك پۆمپێیــۆ، وەزیــری دەرەوەی نوێــی 
ئەمریكا، لە گەشــتەكەی هەفتــەی رابردوویدا بۆ 
كەنداو جەختی لەســەر هەمان بۆچوونی تیلەرسن 
كردەوە. رۆژنامــەی )نیویۆرك تایمز(ی ئەمریكی 
لە راپۆرتێكدا ئاشــكرای كرد كــە پەیامی وەزیری 
دەرەوەی ئەمریــكا ئەوەیــە بڵێ "ئیدی بەســە". 

ئەمجارەیان ترەمپ بێدەنگ بوو. 
هەمــان ئــەو رۆژەی پۆمپێیــۆ لەگــەڵ عــادل 
جوبەیر، وەزیری دەرەوەی سعودیە، كۆدەبووەوە، 
رۆژنامەی )واشنتن پۆست(ی ئەمریكی راپۆرتێكی 
بڵاوكردەوە كە تێیدا باســی چۆنێتــی ئازادكردنی 

25 هاووڵاتی قەتەری و ئەندامانی خێزانی شــاهانە 
كــرد، ئەوانەی لە كانوونی یەكەمی 2015 لەلایەن 
میلیشــیایەكی شــیعەی عێراقی رفێنرابــوون و لە 

نیسانی 2017 ئازادكران.
ئــەو هەواڵــە پێشــتر لــە لایــەن رۆژنامەكانی 
)فاینەنشڵ تایمز( و )ئیندیپێندنت(ی بەریتانی و 
)نیویۆرك تایمز(ی ئەمریكی بە تێروتەسەلی باس 
كرابوو. تاكە خاڵی ســەرنجڕاكێش لە راپۆرتەكەی 
)واشــنتن پۆست(دا ئەوە بوو كە ژمارەیەك فایلی 
دەنگــی و نامــەی ئەلیكترۆنــی نووســراوی نێوان 
بەرپرســانی قەتەری و میلیشــیاكانی تێدا ئاشكرا 
كرابوو. بۆیەش پرســیاری سەرەكی ئەوەیە بۆچی 
)واشــنتن پۆســت( ئــەو راپۆرتــەی لــەو كاتەدا 
بڵاوكردەوە و كێ ئەو فایلانەی رادەســتی رۆژنامە 
ئەمریكییەكــە كردووە كە دروشــمی ســەرەكییان 
ئەوەیە "دیموكراسی لە رۆژە تاریكەكاندا دەمرێ".

ســیمۆن هێندەرســن، لێكۆڵــەر و شــارەزای 
لەمێژینەی پەیمانگای واشــنتن، پەنجەی تۆمەت 
بــۆ لای دەزگا هەواڵگرییەكانــی ئیمــارات درێــژ 
دەكا كە مێژوویەكیــان لە هاككردنی دامەزراوە و 
كەســایەتییە قەتەرییەكاندا هەیە، هۆكارەكەشی 
ئەوەیــە كــە ئیماراتییــەكان ئــاگاداری نیــازی 
پۆمپێیۆ بوون لەو گەشتەی كەنداو و دەیانویست 
ئــەو راپۆرتــە لە كاتی خوانە شــەوانەكەی نێوان 
پۆمپێیۆ و پاشای سعودیەدا یەكێك لە بابەتەكانی 
ســەر مێــزی نانخــواردن بــێ. بــەڵام رووداو و 
هەڵوێســتەكەی رۆژی دواتری ئیــدارەی ئەمریكا 
دەریدەخــات راپۆرتەكــەی )واشــنتن پۆســت( 
كاریگەرییەكی ئەوتۆی لەسەر هەڵوێستی كۆشكی 

سپی و وەزارەتی دەرەوە نەبووە.

بۆچی ترەمپ هیچی نەگوت

ساڵی پار و لە گەرمەی قەیرانی پەیوەندییەكانی 
كەنــداودا، محەممــەد بــن ســەلمان، شــازادەی 
جێنشــینی سعودیە و محەممەد بن زاید، شازادەی 

جێنشینی ئەبوزەبی، قەناعەتیان بە ترەمپ هێنابوو 
كە حكومەتی قەتەر پشتگیریی گروپە توندئاژۆكان 
دەكا، بەڵام لە ماوەی یەك ساڵی رابردوودا ترەمپ 
بێدەنگی هەڵبژاردووە و لە كۆبوونەوەكانیش داوای 
لە دیپلۆمات و بەرپرســانی بــاڵای حكومەتەكەی 
كردووە ئەو كێشــەیە بــە رێگەچارەی دیپلۆماتیك 

چارەسەر بكەن.
ســتیڤن كوك، لێكۆڵەر و شــارەزای رۆژهەڵاتی 
پەیوەندییەكانــی  ئەنجوومەنــی  لــە  نێوەڕاســت 
دەرەوەی ئەمریــكا، پێیوایــە هــۆكاری ســەرەكی 
هەڵوێست گۆڕینی ترەمپ بۆ ئەوە دەگەڕێتەوە كە 
ئیدارەی كۆشكی سپی مەلەفی ئێران بە گەورەترین 
مەلەفــی ئێســتای رۆژهەڵاتی نێوەڕاســت دەزانن، 
بــە تایبەتیش لە كاتێكدا كە ترەمــپ رۆژی 12ی 
ئەم مانگە دوایین بڕیاری خۆی لەسەر مانەوە یان 
دەرچوونــی ئەمریكا لــە رێككەوتنە ئەتۆمییەكەی 

تاران دەردەكا.
كوك ئاماژە بۆ ئەوە دەكا كە ئیدارەی ئەمریكی 
هەســتی بەوە كــردووە لە دۆخێكی وەكو ئێســتا 
و بــۆ كۆنتڕۆڵكردنــی كاردانەوەكانی ئێــران دوای 
بڕیارەكەی ترەمپ لەسەر رێككەوتنە ئەتۆمییەكە، 

پێویستی بە كەنداوێكی یەكگرتوو هەیە.
قەیرانــی دیپلۆماتیــك و بازرگانیــی كەنــداو 
دەرفەتێكی باشــی بە ئێران داوە بۆ ئەوەی لەگەڵ 
توركیا و قەتەر هاوپەیمانێتییەكی سێگۆشەی نوێ 
دروست بكەن، ئەم هاوپەیمانێتییە لە درێژخایەندا 
دەتوانــێ دەرفەتــی گەورەتر لە كەنــداو بۆ ئێران 
برەخســێنێ. بــە بۆچوونی كوك واشــنتن هەر لە 
رۆژی یەكەمەوە نیگەران بووە لەوەی ئابڵوقەكانی 
زلهێزەكانی كەنداو لەسەر قەتەر چ كاریگەرییەكی 
لەســەر هەوڵەكانی ئەمریكا بــۆ بەرنگاربوونەوەی 
فراوانخوازییەكانــی ئێــران دەبێ. بۆیــەش ئەوەی 
وای كــردووە ترەمــپ و ئیدارەكەی بــە بۆچوونی 
خۆیان سەبارەت بە كێشەكاندا بچنەوە پەیوەندی 
بە :بایەخی ســتراتیژی دیوی رۆژئاوای كەنداو"ەوە 
هەیە كە ئێران دەتوانێ بۆ دروستكردنی ئاڵۆزی و 

ناسەقامگیری لە ناوچەكەدا بەكاری بهێنێ،
قەیرانــی  كــە  رابــردوودا  مانگــی  11ی  لــە 
پەیوەندییەكانی كەنداو بەردەوام بووە، ئێران هیچ 
هەنگاوێكی ئەتۆی لــەو ناوچەیەی كەنداو نەناوە، 
دەرچوونــی ئەمریكا لە رێككەوتنەكــەی ڤیەننا و 
سەپاندنەوەی ســزا ئەتۆمییەكانی ئەمریكا لەسەر 
بانــك و دامــەزراوە ئابوورییەكانــی ئێران دەشــێ 
كاردانــەوەی تونــدی ئێرانــی لێبكەوێتــەوە، بــە 

تایبەتیش لە دیوی رۆژئاوای كەنداو. 
بە بۆچوونی لێكۆڵەرە ئەمریكییەكە، كۆشكی 
ســپی نیگەرانە لەوەی پــاش دەرچوونی ئەمریكا 
لــە رێككەوتنە ئەتۆمییەكە، ئێران بە مەبەســتی 
قووڵكردنــەوەی ناكۆكییەكانــی كەنــداو شــەڕی 
زانیــاری لەگــەڵ وڵاتانی كەنداو دەســتپێبكا، لە 
دۆخێكی لــەو جۆرەشــدا كەنداوێكــی یەكگرتوو 
دەتوانێ بەرپەرچی هەوڵەكانی تاران بداتەوە، لە 
كاتێكــدا ئەگەر ناكۆك بن ئێران دەتوانێ لایەنێك 

لە دژی لایەنەكانی دیكە بەكاربهێنێ.
زۆربــەی ئامــاژەكان بــاس لــەوە دەكــەن كە 
ترەمپ ســوورە لەســەر دەرچوونــی وڵاتەكەی لە 
رێككەوتنە ئەتۆمییەكەی ٢٠١٥، كە واژۆی ٧ وڵات 
و ئەنجوومەنی ئاسایشــی نەتەوە یەكگرتووەكانی 
لەسەرە. مانگی رابردوو ئیمانوێل ماكرۆن، سەرۆكی 
فەرەنسا، پاش كۆبوونەوە لەگەڵ ترەمپ رایگەیاند 
پێناچێ ترەمپ لەگەڵ رێككەوتنەكەدا بمێنێتەوە. 
لە دوایین رۆژەكانی مانگی رابردووشــدا، پۆمپێیۆ 
هەمان بۆچوونی دەربڕی. بۆیەش ئیدارەی ئەمریكا 
و وەزارەتــی دەرەوەی ئــەم وڵاتــە هەوڵەكانیــان 
چڕكردووەتــەوە بۆ ئەوەی خۆیان بۆ لێكەوتەكانی 
دەرچوونی ئەمریكا لە رێككەوتنەكە ئامادە بكەن. 
كــوك بــەدووری دەزانــێ بۆچوونــی گشــتیی 
ترەمــپ بەرامبەر قەتەر گۆڕانی بەســەردا هاتبێ، 
بەڵام كشــانەوە لە رێككەوتنــە ئەتۆمییەكە ئێران 
و ئاكامەكانــی وایكردووە قەیرانی پەیوەندییەكانی 
كەنداو جارێكی دیكە لەسەر مێزی سەرۆكی ئەمریكا 

ئەولەوییەت وەربگرێ. 

هەیە بۆ ئــەوەی لە خولی یەكەمــی هەڵبژاردنەكاندا 
پۆستی ســەركایەتی داهاتووی توركیا مسۆگەر بكا. 
ئەگەر لە خولی یەكەمی هەڵبژاردنەكاندا هیچ كاندیدێك 
نەتوانــێ زیاتر لە نیوەی دەنگەكان بهێنێ، ئەوە دوو 
كاندیــدە هــەرە بەهێزەكەی خولی یەكــەم لە خولی 

دووەمدا ململانێ دەكەن.
پاش بڕیارەكەی گول، پرسیاری سەرەكی شەقامی 
توركیــا ئەوەیە كێ دەتوانێ مل لەبەر ملی ئەردۆغان 
بنێ كە بەپێی هەندێك راپرســی 40%ی دەنگدەرانی 
توركیا پشــتگیری دەكەن. هەفتــەی رابردوو، كەمال 
كلیچدار ئۆغڵو، سەرۆكی )جەهەپە( رایگەیاند كە ئەو 
كەسەی خۆی دەپاڵێوێ دەبێ بێلایەن بێ، لایەنگری 
هەموو لایەنەكانی لەگەڵ بێ و پێشتر سەركەوتنێكی 

لە رێككەوتنەكەی 2015دا نەكرێ، واشــنتن لێی 
دەكشــێتەوە. ئیدارەی ترەمــپ داوا دەكات بڕگە 
سەرەكییەكانی رێككەوتنە ئەتۆمییەكە هەتاهەتایی 
بــن، بەرنامــەی مووشــەكیی ئێــران بخرێتە ناو 
رێككەوتنەكــە و هــەر لەنــاو رێككەوتنەكەشــدا 
سنوورێك بۆ فراوانخوازییەكانی تاران لە رۆژهەڵاتی 

نێوەڕاست و كەنداو دابنرێ.
رۆژی دووشــەممەی هەفتەی رابردوو، بنیامین 
نتانیاهو، ســەرۆكوەزیرانی ئیســرائیل، رایگەیاند 
بەڵگەی نوێیان لەبەردەســتە كە "ئێران لەبارەی 
پابەندبوونی خۆی بە رێككەوتنە ئەتۆمییەكە درۆی 
كردووە". كاردانەوەی بەرپرســانی ئێران بەرامبەر 
بەو تۆمەتە نەرمتر بوو لە جاران، راپۆرتێكی )وۆڵ 

توركیادا سەركەوتنێكی ئەوتۆیان بەدەستنەهێناوە.
بنكەی جەماوەریی )جەهەپە( لەناو سێكولارەكان، 
چینی نێوەڕاســتی شارنشــین، بە تایبەتیش شــارە 
كەنارییەكانی باكوور و باشووری توركیادایە، ئەم پارتە 
لە هەردوو شــاری سەرەكیی ئیستانبوڵ و ئەنقەرەش 
جەماوەرێكــی زۆری هەیە، بەڵام پارتی گەلی كۆماری 
مێژوویەكی ناخۆشی لەگەڵ كورد و توركە بڕوادارەكانی 
توركیادا هەیە. لە چەنــد دەیەی رابردوودا ئەو پارتە 
هیچكات نەیتوانیوە دڵی كورد و بڕوادارەكانی توركیا 
بۆ لای خۆی رابكێشــێ، لەبەر ئەوەی پشتگیری لەو 
بەهایانە دەكا كە بە بەها نەتەوەیی و سێكولارەكانی 
كۆماری توركیا ناسراون. هەر ئەم دوو هۆكارەش بەسن 
بــۆ ئەوەی )جەهەپە( لە هەڵبژاردنی ســەرۆكایەتیی 

شوێنی خۆیدا كاردانەوەی گونجاومان هەبێ".
بێهنــام بن تالیب لو، لێكۆڵەر لــە دامەزراوەی 
بەرگــری لە دیموكراســی لــە ئەمریــكا، پێیوایە 
"كاردانەوەی ئێران )بەرامبەر هێرشــەكان( تەنیا 
گوتارێكی توند بووە، لە كاتێكدا چالاكییەكانیان 

لە ناوچەكەدا بەرتەسك بوونەتەوە".
وڵاتانــی ئەوروپی لە وەڵامــی گوتەكانی رۆژی 
دووشــەممەی نەتانیاهــۆدا رایانگەیاندووە كە ئەو 
بەڵگانەی ئیسرائیل باسیان دەكا، خۆیان شایەتین 
لەســەر ئــەوەی رێككەوتنــە ئەتۆمییەكــە دەبێ 
بپارێــزرێ بۆ ئەوەی ئێــران نەتوانێ بەرەو چەكی 
ئەتۆمی هەنگاو بنێ. ئاژانسی نێودەوڵەتیی وزەی 
ئەتۆمیش لــە كاردانەوەیەكدا بەرامبەر گوتەكانی 
سەرۆكوەزیرانی ئیســرائیل جەختی لەوە كردەوە 
كە "هیچ ئاماژەیەكی جێگەی باوەڕ لەبەردەســت 
نییە بیسەلمێنێ ئێران لەدوای 2009وە دەستی بۆ 

دروستكردنی چەكی ئەتۆمی بردبێ".
 ئێرانییەكان لە چەند ساڵی رابردوودا سنووری 
دەسەڵاتی خۆیان لە رۆژهەڵاتی نێوەڕاستدا فراوان 
كــردووە، بەبــێ ئەوەی تووشــی هیچ شــەڕێكی 
ناوچەیــی راســتەوخۆ بووبــن، لە كاتێكــدا هەم 
ئیســرائیل و هەم سعودیە جەخت لەوە دەكەنەوە 
كە پێویستە پەنا بۆ رێگەچارەی سەربازی لەدژی 
ئێران ببردرێ. دەرچوونی ئەمریكا لە رێككەوتنەكە 
باڵانســی ئێســتای هێز لە رۆژهەڵاتی نێوەڕاستدا 
تێكدەدات. بەدواداچوونێكی ئاژانسی )ئەسۆشێیتد 
پرێس( ئاماژە بۆ ئەوە دەكات كە ئەستەمە ئێران 
لەدوای دەرچوونی ئەمریكا لە رێككەوتنەكە دەست 
بۆ بژارەی سەربازی ببات. هێزی ئاسمانیی ئێران 
كۆنــە و مێــژووی ژێرخانی ئەو هێزە بۆ ســاڵانی 
1979 دەگەڕێتــەوە. جیا لەمە سیســتەمی دژەـ 
مووشەكی ئیسرائیل یەكجار پێشكەوتووە. ئاژانسە 
ئەمریكییەكــە بــەدووری دەزانــێ ئێــران بتوانێ 
بەشــێوەیەكی درێژخایەن پشت بە میلیشیاكانی 
وەكو حیزبوڵڵاش ببەســتێ كە ئێســتا لە شەڕی 
نێوخۆی ســووریادا بەشدارن و سەتان قوربانییان 

بەدەســتهێنابێ كــە ئێســتا وەكــو بناغەیــەك بــۆ 
ســەركەوتنی داهاتــوو ســوودی لــێ وەربگیــرێ، لە 
لێدوانێكی دیكەشــدا جەختی لەوە كردەوە كە مەرج 

نییە ئەو بەربژێرە ئەندامی جەهەپە بێ.
جەهەپــە دووەم گەورەتریــن پارتــی توركیایە و 
چاوەڕێ دەكرێ لە نێوان 20 بۆ 28%ی دەنگەكان بۆ 
خۆی بەرێ، بۆیەش ئەگەر ئەردۆغان نەتوانێ لە خولی 
یەكەمــی هەڵبژاردنەكاندا زیاتر لــە نیوەی دەنگەكان 
بهێنــێ، چــاوەڕێ دەكــرێ كاندیداكــەی )جەهەپە( 
ركابــەری بــكا. گۆنــوڵ تــۆڵ پێیوایە ئەمــە مایەی 
نیگەرانــی بەرەی ئەنتــی ـ ئەردۆغانە، چونكە چەپە 
میانڕەوەكانی توركیــا كە )جەهەپە( نوێنەرایەتییان 
دەكا، لە حەفتاكان و هەشتاكانەوە لە مێژووی سیاسی 

ستریت جۆرناڵ(ی ئەمریكیش هۆكارەكەی بۆ ئەوە 
دەگەڕێنێتەوە كە تاران نایەوێ بە هەڕەشــەكردن 
لە ئیسرائیل، ئەوروپییەكان لەخۆی دووربخاتەوە.

 لە ماوەی یەك مانگی رابردوودا ئیسرائیلییەكان 
دوو جار بنكە سەربازییەكانی ئێرانیان لە سووریا 
كردووەتە ئامانج كە دوایین هێرشــیان رۆژی 30ی 
نیســان بوو. لە مــاوەی یەك هەفتــەی رابردوودا 
ئێرانییــەكان لێدوانەكانیان لــەوە نەرمتر بووە كە 
چاوەڕێ دەكرا. توندترین لێدوان، لێدوانی عەلائەدین 
بروجێردی، سەرۆكی لیژنەی ئاسایشی نیشتمانیی 
پەرلەمانی ئێران بوو كە گوتی: "توندڕەوییەكانی 
زایۆنیزم بەرامبەر وجودی راوێژكارە سەربازییەكانی 
ئێمە لە ســووریا مافی ئەوەمان دەداتێ لە كات و 

توركیادا شكست بهێنێ.
تۆڵ پێیوایە )جەهەپە( بەرپرسیارێتییەكی قورسی 
لەسەرشــانە، چونكە لــە هەڵبژاردنەكانی حوزەیراندا 
دەبــێ لەلایەكــەوە پارێزگاری لە وێنــەی خۆی وەكو 
قەڵای ســێكولارە لیبراڵەكانی توركیا بكا و لەلایەكی 
دیكەشــەوە وێنــەی خۆی وەكو پارتێكــی دژی كورد 
و بڕوادارانــی توركیا بگۆڕێ، بەتایبەتیش لە كاتێكدا 
كــە مەراڵ ئاكشــەنەر، ســەرۆكی پارتــی چاك )ئی 
پارتی(، رایگەیاندووە بە هیچ شــێوەیەك ئامادە نییە 
لە هەڵبژاردنی پەرلەمانیدا لەگەڵ كورد هاوپەیمانێتی 
پێكبهێنێ، ئەمەش چانسی سەركەوتنی ئاكشەنەر و 
پارتەكەی لە هەڵبژاردنی ســەرۆكایەتیدا یەكجار كەم 

دەكاتەوە. 

لــەو شــەڕەدا داوە. فراوانبوونــی بەرەكانی 
شەڕی حیزبوڵڵا لە ناوچەكەدا قورساییەكی 
لەڕادەبەدەر دەخاتە ســەر شانی حیزبوڵڵا و 
پێگــەی جەماوەریی ئەو رێكخراوە لە لوبنان 
لاواز دەكات.  ناوەندی )ســتراتفۆر( پێیوایە 
ئێــران بەدەر لە بژارە ســەربازییەكان ســێ 
ئەڵتەرناتیڤی لەبەردەستە بۆ ئەوەی لەدوای 
كشانەوەی ئەمریكا لە رێككەوتنە ئەتۆمییەكە 

پەیڕەوی بكات:
لــە  یەكــەم: كشــانەوەی دەمودەســت 
رێككەوتنەكــە و زیندووكردنــەوەی بەرنامە 

ئەتۆمییەكەی جارانی. 
دووەم: رێگەدان بە پشــكنەرانی ئاژانسی 
نێودەوڵەتیــی وزەی ئەتۆمــی بــۆ ئــەوەی 
ئازادانەتر سەردانی بنكە ئەتۆمییەكانی ئێران 
بكەن، بــەو جۆرەش دڵــی ئەوروپییەكان و 

ئاژانسە نێودەوڵەتییەكە رابگرن.
ســێیەم: دەرچــوون لــە پەیماننامــەی 
 )NPT( بڵاونەبوونــەوەی چەكــی ئەتۆمــی
ئــەم هەنــگاوە بۆ ســاڵانێكی درێــژ هەموو 
ئێــران  لەگــەڵ  ئەتۆمــی  دانوســتاندنێكی 
دەكات بــە شــتێكی مەحــاڵ، چونكە هیچ 
چوارچێوەیەكــی نێودەوڵەتــی نامێنــێ بۆ 
ئەوەی وەكو بنەمای تێگەیشــتنی هاوبەش 

دانوستاندنی لەسەر بكرێ.
رۆژی 12ی ئایــار دوا وادەیــە بۆ ئەوەی 
ترەمــپ بڕیاری كۆتایی لەســەر رێككەوتنە 
ئەتۆمییەكــە بدا كە لــە 159 لاپەڕە پێكدێ 
و واژۆی حەوت وڵاتی لەسەرە. تاوەكو ئێستا 
دیار نییە كشانەوەی ئەمریكا لە رێككەوتنەكە 
چ جــۆرە رێوشــوێنێك بــۆ ئــەو كۆمپانیــا 
ئەوروپییانــە دیــاری دەكا كە لەگەڵ بانك و 
كۆمپانیاكانی ئێراندا كاری بازرگانی دەكەن، 
روونبوونەوەی ئەو كێشەیە، كاریگەری لەسەر 
وەڵامی ئێران بۆ بڕیاری كشانەوەی ئەمریكا 

لە رێككەوتنەكە دەبێ. 

هەفتــەی رابردوو عەبدوڵڵا گول، ســەرۆككۆماری 
پێشــووی توركیــا، رایگەیاند كە ئامــادە نییە خۆی 
بۆ پۆســتی ســەرۆكایەتیی توركیا بپاڵێوێ، بەمەش 
ئەگەری ســەركەوتنی ئەردۆغان لــە هەڵبژاردنەكانی 
مانگــی داهاتــوودا زیاتر دەبــێ، لەبەر ئــەوەی هیچ 
بەربژێرێك نامێنێ ئەو بنكە جەماوەرییەی گولی هەبێ.
هێزەكانی ئۆپۆزیســیۆنی توركیــا، بە تایبەتیش 
پارتــی كۆماریی توركیا و پارتی ســەعادەت، ماوەی 
10 رۆژ ســەرقاڵی دانوســتاندن بــوون لەگــەڵ گول 
تاوەكو رازی بكەن لە هەڵبژاردنەكانی 24ی حوزەیراندا 
خۆی بۆ پۆستی سەرۆكایەتیی توركیا بپاڵێوێ، بەڵام 
ئۆپۆزیسیۆن هەر لە سەرەتاوە كێشەیان هەبوو لەوەی 
بتوانن لەسەر كاندیدی هاوبەشی خۆیان بۆ هەڵبژاردن 

بگەنە رێككەوتن.
كــرد  داوای  نیســان  18ی  رۆژی  ئەردۆغــان 
هەڵبژاردنەكانی سەرۆكایەتیی توركیا بۆ ماوەی ساڵ 
و نیوێــك پێش بخرێن. لــەم هەڵبژاردنەدا توركیا بە 
فەرمی لە سیستەمی پەرلەمانییەوە بەرەو سیستەمی 

سەرۆكایەتی دەچێ.
لە دوو ســاڵی رابردوودا گــول رەخنەی توندی لە 
هەڵكوتانە ســەر ناڕازییەكان و سیاســەتی ئابووریی 
حكومەتەكــەی ئەردۆغــان گرتــووە. رەجــەب تەیب 
ئەردۆغــان و بازنەكــەی دەزانــن گــول بنكەیەكــی 
جەماوەریــی بەرفراوانی لە ئاكپارتیــدا هەیە و ئەگەر 
خۆی پاڵاوتبا، دەیتوانی ژمارەیەكی زۆری دەنگەكانی 
ئاكپارتــی بــۆ خۆی بەرێ. گۆنوڵ تــۆڵ، لێكۆڵەر لە 
پەیمانگای رۆژهەڵاتی نێوەڕاست لە واشنتن، پێیوایە 
ســەرۆككۆماری پێشــووی توركیــا دەیتوانی دەنگی 
كوردیش ببات "ئەم دوو پێكهاتەیەش )واتە لایەنگرانی 
ئاكپارتی و كورد( بۆ سەركەوتنی ئۆپۆزیسیۆن گرنگ 

بوون".
وەڵامــە نێگەتیڤەكــەی گــول بۆ ئۆپۆزیســیۆنی 
توركیــا گوزارشــت لــە دوو راســتی هەنووكەیی نێو 
پانتایی سیاســی توركیا دەكات كە یەكەمیان ئەوەیە 
ئۆپۆزیســیۆنی توركیا تاوەكو ئێســتاش و سەرەڕای 
هەموو ناڕەزایەتییەكانی بەرامبەر ئەردۆغان، نەیتوانیوە 
لەسەر پلاتفۆرمێكی هاوبەش رێكبكەوێ. گول لە كاتی 

تەنیــا پێنج رۆژ ماوە بۆئــەوەی ئیدارەی 
ئەمریكــی دواییــن بڕیاری خۆی ســەبارەت 
بــە مانــەوە یان دەرچــوون لــە رێككەوتنە 
ئەتۆمییەكــەی ئێراندا بدات، تاوەكو ئێســتا 
هیچ ئاماژەیەك نییە كە ئەوروپییەكان بتوانن 
واشــنتن بە مانەوە لــە رێككەوتنەكەدا رازی 
بكــەن، لە دۆخێكــی وەهادا ئێــران هەوڵی 
رازیكردنــی ئەوروپییەكان دەدا بۆ ئەوەی لە 

رێككەوتنەكە نەكشێنەوە.
شــارەزایانی سیاســی دەڵێن لە كاتێكدا 
بژارە ســەربازییەكانی ئێران ســنووردارن و 
دۆخــی ئابووریی وڵاتەكــەش نالەبارە، تاران 
هــەوڵ دەدا وریاتر لە جــاران مامەڵە لەگەڵ 
و ســەربازییەكانی  دیپلۆماتیــك  گوشــارە 
ئیسرائیل و سعودیە بكات، بۆ ئەوەی ترەمپ 
نەتوانێ جارێكی دیكە سزاكان بەسەر ئێراندا 
بســەپێنێ، دەسەڵاتی ئێران لە سووریا كەم 
نەكات و تاران تووشــی شەڕێكی بەرفراوانی 

ناوچەیی لەگەڵ ئیسرائیل نەبێ.
ناوەندی )ستراتفۆر(ی ئەمریكی پێشبینی 
دەكات ئێــران بــۆ رێگــری لــە ســەپاندنی 
گەمــارۆ داراییەكانی ئەمریكا "دووبەرەكی لە 
نێوان یەكێتیی ئەوروپا و ئەمریكادا دروست 
بكات، بە جۆرێك ئەگەر ئەمریكا ســزاكانی 
خۆیشی گەڕاندەوە سەر ئێران، ئەوروپییەكان 
بەشێوەیەكی ئاسایی بازرگانی لەگەڵ تاراندا 

بكەن".
و  ئێــران  مووشــەكیی  سیســتەمی 
ناوچەكــەدا،  لــە  ئێــران  چالاكییەكانــی 
بەتایبەتیش لە ســووریا و یەمــەن و عێراق 
نیگەرانیی هاوبەشــی ئەمریكا و ئەوروپایە. 
رێككەوتنە ئەتۆمییەكەی ڤیەننا هیچكام لەو 
دوو كێشەیە لەخۆناگرێ كە ئیدارەی ئەمریكی 

بە "كرۆكی رێككەوتنەكە" ناویان دەبات.

ئاشكراكردنی بڕیارەكەی خۆیدا رایگەیاند، ئۆپۆزیسیۆن 
لە نێوان خۆیاندا نەیانتوانیوە بە هاودەنگی بگەن. 

راســتیی دووەم كە لێكەوتە گەورەكانی لە ساڵانی 
داهاتــوودا دەردەكەوێ، پەیوەندی بەو گۆڕانكارییەوە 
هەیە كە خەریكە لە پەیوەندییەكانی نێوان حكومەت 
و سوپادا دروست دەبێ. رۆژی 26ی نیسان، ناوەندی 
هەواڵــی هەبەرتــورك ئاشــكرای كرد كە خەلوســی 
ئاكار، ســەرۆك ئەركانــی توركیــا و ئیبراهیم كالن، 
گوتەبێژی ئەردۆغان، بە هەلیكۆپتەر ســەردانی ماڵی 
گولیان كردووە و هۆشدارییان داوەتێ بەدەم داواكەی 
ئۆپۆزیســیۆنەوە نەچــێ. بــە دەگمــەن لــە مێژووی 
توركیای نوێدا هەبووە سوپا لە باڵاترین ئاستی خۆیدا 

هێندە پشتگیری لە سەرۆكی وڵات بكات.
لە دەیە و نیوی رابردوودا، ســێكولارە لیبراڵەكانی 
توركیــا بۆ بەرپەرچدانەوەی دەســەڵاتی ژەنەراڵەكان 
پشتگیرییان لە ئاكپارتی دەكرد، بە تایبەتیش لەبەر 
ئەوەی پارتەكەی ئەردۆغان و گول بنكەی جەماوەریی 
پێویســت بۆ بەرەنگاربوونەوەی سوپایان هەبوو، ئەم 
راســتییە لە هەوڵی كودێتاكەی 2016دا پشتڕاســت 
بووەوە، بەڵام راستییەك كە ئەو لیبراڵانە نەیاندەزانی، 
ئەوە بوو كە دەكرێ ئاكپارتییەكەی ئەردۆغان هێندەی 
ژەنەراڵەكان هەڕەشــە لەسەر سەقامگیری ئابووری و 
ئاسایشی نێوخۆیی و پرۆسەی دیموكراتی لە توركیا 

دروستبكات.
نیكۆلاس دانفۆرس، لێكۆڵەر لە ناوەندی سیاسەتی 
هــەردوو پارتەكــەی ئەمریــكا، بــە )ئەلمۆنیتــەر(
ی راگەیانــد "ئەردۆغــان توركیــای گۆڕیــوە، توركیا 
پێشــتر وڵاتێك بوو تێیدا ژەنەڕاڵەكان هەڕەشەیان لە 
سەركردە مەدەنییەكان دەكرد، بەڵام ئێستا سەركردە 
مەدەنییــەكان دەتوانــن ژەنەڕاڵــەكان بــۆ تۆقاندنی 

ركابەرە سێكولارەكانیان بەكاربهێنن".
لە دۆخێكی ئاوادا پرســیاری ســەرەكی ئەوە بوو 
كە كــێ دەتوانێ ركابەری ســەرەكیی ئەردۆغان بێ. 
راپرســییە گشــتییەكانی توركیا دەریاندەخست گول 
ئەو توانایەی هەبوو لە خولی یەكەم و دووەمدا تەنگ 
بە ئەردۆغــان هەڵچنێ، هەرچەندە پارتی كۆماری لە 
هەوڵەكانی خۆیدا پارتی گەلی دیموكراتیك )هەدەپە(

ی بەلاوە نابوو. 
ئەردۆغان پێویستی بە زیاتر لە 50%ی دەنگەكان 

روحانــی،  حەســەن  رابــردوو  هەفتــەی 
سەرۆككۆماری ئێران، لە پەیوەندییەكی تەلەفۆنیدا 
لەگــەڵ ئیمانوێــل ماكرۆن، ســەرۆكی فەرەنســا 
رایگەیاند: "رێككەوتنە ئەتۆمییەكە دانوســتاندنی 
لەســەر ناكرێتەوە"، بەڵام ئامادەن لەســەر پرسە 
ناوچەییەكان دانوستاندن بكەن. هەفتەیەك پێش 
ئەو پەیوەندییە تەلەفۆنییە، ماكرۆن لەگەڵ دۆناڵد 
ترەمپ، ســەرۆكی ئەمریكا، باسی لە رێككەوتنە 
ئەتۆمییەكــە كردبــوو، لــەدوای كۆبوونەوەكەش 
رایگەیانــد كە پێناچێ ئەمریكا لە رێككەوتنەكەدا 

بمێنێتەوە.
ئەمریــكا  ســەرۆكی  ئەمســاڵ،  ســەرەتای 
هۆشــداری دا كە ئەگــەر گۆڕانكاریــی جەوهەری 

عەبدوڵڵا گول 
ئۆپۆزیسیۆنی توركیای هیوابڕاو كرد

گول تاكە بەربژێر بوو كە بتوانێ لە خولی یەكەم و دووەمی هەڵبژاردنەكاندا تەنگ بە ئەردۆغان هەڵچنێ

ئێستا ئێران نەرمتر لە جاران وەڵامی ئیسرائیل دەداتەوە، بۆ ئەوەی دڵی ئەوروپییەكانی لێ نەڕەنجێ

ترەمپ 
چی لە رێككەوتنە ئەتۆمییەكە دەكات؟

تاران هیوای لەسەر هەڵوێستی ئەوروپا هەڵچنیوە 

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

هیچكات بە ئەندازەی ئێستا كورد لە باشووری 
كوردســتان پارچە پارچە و لێكتــرازاو نەبووە، 
هۆكاریش زۆرن كە ئومێــدی ئەوەت لاواز بكەن 
كە لە داهاتوویەكی نزیكدا، یان بەهۆی هەلومەرج 
و دۆخێكــی دیاریكــراوەوە، كــورد بتوانێ یەك 
هەڵوێســت و یەكگرتوو بێت. لە رابــردوودا زۆر 
جار ناكۆكی و ناتەبایی نێوان هێزە سیاسییەكان 
گەیشتووەتە ئاستی لە ئێستا خراپتر و تەنانەت 
دەستخستنە خوێنی یەكترییەوە، بەڵام ئەوكات 
بەهۆی بوونی ئامانجگەلێكی هاوبەش، هەمیشە 
ئاســۆیەك هەبووە بۆ ســنووردانان بۆ ململانێ 
و ناكۆكــی و لــە هەمان كاتدا لەنــاو كارەكتەرە 
سیاسیەكانیشــدا ئیرادەیــەك هەبــووە كــە لە 

چركەســاتی پێویســتدا بتوانێ خاڵــی كۆتایی 
دابنێت.

لەنــاو هەمــوو میللەتانــی دونیــادا ئــەوەی 
یەكێتی دروســت دەكات، تەنیا هاوبەشییەكانی 
مێــژوو، خــاك، كولتوور و زمــان نییە، بەڵكوو 
ئایندەشە كە وەك ئامانجێكی گشتی پێكیانەوە 
دەبەستێتەوە. ئێستا لەناو كورد نە ئامانجێكی 
هاوبەش ماوە تا دڵخۆش بین بەوەی لە دواجاردا 
هێزە سیاسییەكان كۆدەكاتەوە و نە ئەو ئیرادە 
سیاســیەش هەیە كە ئیرادەی بڕیاری ئازایانەی 
هەبێــت. بۆیە نەك ئاســۆیەكی روون نابینی بۆ 
لە ئێستایەكی باشــتر، بەڵكوو بە روونی دیارە 
كە داهاتوویەكی تاریك لە پێش ئەو میللەتەیە و 

هێزە سیاسییەكانی بەهەموو توانایانەوە میللەتی 
بۆ پاڵ دەنێن.

كۆمەڵگــەی كــوردی بــە ئەندازەیەكــی زۆر 
ترســناك دابەش بــووە بەســەر ناتەباییەكاندا، 
پرۆسەی سیاسی و كۆمەڵایەتیش زیاتر پاڵنەرن 
بۆ لێكتــرازان و دابەشــبوونی گەورەتر. زۆرجار 
لەناو گەلانی تردا ئەوە دەبینین كە چەند ناتەبا و 
ناكۆك بن، بەڵام كە هەڕەشەیان كەوتبێتە سەر، 
هەســتكردن بە بەرپرســیارێتی یەكیخستوون. 
بەڵام بۆ كورد ئەمە كێشەیە، چونكە هەڕەشە و 
مەترسی لەبری ئەوەی یەكیبخات، زیاتر دابەشی 
دەكات. ئەمەشە مەترسییەكانی ئێستا كاریگەرتر 
دەكات لە هەڕەشەكانی رابردوو. چونكە قۆناغی 
داهاتووی ململانێكانی لە عێراق زۆر جیاواز دەبن 
لەو كاتەی چاوی لە پێكەوەیی و بەشــداری بوو 
لــە بەغــدا. قۆناغی دوای گشتپرســی و بڕیاری 
زۆرینەی خەڵكی كوردســتان بۆ ســەربەخۆیی، 
مانــەوەی لە عێــراق بەو دۆخــەی دوای 16ی 
ئۆكتۆبــەر و بــەو ململانێ ناوخۆییــەوە، كورد 
دەكاتــە نێچیرێكی ئاســان لەبــەردەم كەڵبەی 

راوچییەكانیدا.
ئەوەی چاوەڕوانكراویشــە وەك دەرئەنجامی 
ناتەباییە سیاسییەكەی ناو )كوردی عێراق( و لە 
دەرئەنجامی ئەم هەڵبژاردنەوە تا شەش مانگی 
تر، ترسی گەورە ئەوەیە دابەشبوونەكەی بچێتە 
قۆناغێكی ترەوە كە دوور نییە بەغدا هەوڵ بدات 
دوای هەڵبژاردن كورد بەو ئاراســتەیە پەلكێش 
بكات. ئەوەی ئێســتا هەیە لەناو ماڵی كوردیدا 
ناكۆكی و ناتەبایی و ململانێ و دابەشــبوونێكە 
لەنــاو ماڵەكــەی خــۆی لەنێــوان دەســەڵات و 

دەرەوەی دەســەڵات، بەڵام ئەوەی كە پێویستە 
زۆر وریای بین، ئەوەیە ململانێكە نەگوازرێتەوە 
بــۆ دوو بەرەی )كوردی دەســەڵاتدار لە بەغدا، 

كوردی دەسەڵاتدار لە كوردستان(. 
ئەم عەقڵیەتە سیاســییەی ئیدارەی ململانێ 
سیاسیەكەی ناوماڵی خۆمانی پێ دەدەین، بەرەو 
ئەو مەترسیە راماندەكێشێت كە بۆ یەكجاری ئەم 
كوردی عێراقە بە ئاراســتەی ئەو دابەشــبوونە 
مەترســیدارە ببات. مەینەتیی گەورەش ئەوەیە 
كــە هێــزە سیاســییەكان لە ئاســتیدا بێباك و 
بێدەربەســتن، یان ئەوەتــا رق و كینە و گیانی 
تۆڵەكردنەوەی ئەم چینە سیاسییە لەیەكتری و 
بچووكییان لە ئاســتی دەسەڵات و ئیمتیاز، بێ 
ئاگای كردوون لەوەی هەركەسە و ئەسپی خۆی 

بۆ ئەو مەترسییە تاو دەدات.
گەلانی زیندوو هەمیشە هەڕەشە و مەترسی 
دەگــۆڕن بۆ دەرفەت، ئایــا كۆمەڵگەی كوردی 
توانــای ئــەوەی هەیە ئــەو مەترســییە بكاتە 
هەوێنی دروســتكردنی كەشێكی تر كە لانیكەم 
لــە مەترســییەكان دووری بخاتــەوە؟ دڵنیــام 
خەڵكانێكی زۆر بێهیوا بوون و رەنگە بڵێن كورد 
لەوەتەی هەیــە هەروا هاتــووە. بێگومان ئەوە 
راستە كە رابردوومان پڕە لە نموونە و ئەزموونی 
تاڵی شكســت بەهۆی دوژمنایەتی یەكترییەوە، 
بەڵام دەبێ بەدوای رێگە و ئامرازی تردا بگەڕێین 
تا هاوبەشــیمان بۆ دروست بكات و بەهۆیانەوە 

خۆمان لە لێكترازان دووربخەینەوە.
هەموو دەزانین بەشێكی ناكۆكی و ناتەباییە 
سیاســیەكان بەهۆی دەسەڵات و ئیمتیازەوەن، 
ترسی ئەوەش هەیە دەسەڵات و ئیمتیازی بەغدا 

كورد بەرەو ئەو دابەشــكارییە پەلكێش بكات و 
لە داهاتوودا شێواز و ئامانجی ململانێكانی نێوان 

كورد ئاراستەی خراپتر بگرن.
 ئایا ناكرێ بە دروســتكردنی هاوبەشییەكی 
راستەقینە لە دەسەڵات و ئیمتیاز، لەم قۆناغەدا 

كوردستان لەو دابەشكارییە دوور بخەینەوە؟ 
ئێســتا  بــۆ  بژارەیــەك  باشــترین  رەنگــە 
قۆســتنەوەی هەردوو هەڵبژاردنی ئەنجوومەنی 
نوێنەرانــی عێراق و كوردســتان بێــت، لە بری 
دابەشــبوون و لێكترازانــی زیاتــر، بیكەیــن بە 
دەرفەتی پێكەوەبوون، بەڵام ئەمە پێویستی بە 
پــان و لەخۆبوردوویی و بڕیاری ئازایانە هەیە. 
دوای رووخانی سەدام، تاڵەبانی و بارزانی وایان 
كــرد، ئــەوان تازە لە شــەڕی یەكتــری دەرباز 
بووبوون و هیچ متمانەیەك نەبوو بەوەی بتوانن 
جارێكی تر پێكەوە هەڵبكەن. دەرفەتی رووخانی 
سەدام و بەشداریی كوردیان لە عێراق قۆستەوە 
بۆ هاوبەشی، بە دابەشكردنی كێكی دەسەڵات و 
ئیمتیازەكانی بەغدا و كوردستان و هاوتاكردنی 
پێكــەوە، وایــان كــرد لــە زەمەنێكــی كورتدا 
متمانەیەكــی زۆر بۆ پێكەوەیــی و هەماهەنگی 

لەنێوان پارتی و یەكێتی دروست بوو.
و  بەغــدا  لــە دەســەڵاتی  كــورد  پشــكی 
پۆســتەكانی كوردســتان پێكەوە بەشــی ئەوە 
دەكــەن هەموو لایەنەكان بەگوێرەی ســەنگ و 
قورســاییان بە هاوبەشییەكی راستەقینە تیایدا 
بەشــداربن و بەهۆیەوە مەترســی دابەشــكاری 
بگۆڕن بۆ پێكەوەیی. پێویســتە لــە دوای ئەم 
هەڵبژاردنــە كــە كەمتر لــە هەفتەیەكی ماوە و 
كەمتر لە شەش مانگی تریش دەبێت هەڵبژاردن 

لە كوردســتان بەڕێوە بچێت، هێــزە براوەكانی 
هەڵبژاردن پێكەوە لەسەر پاكێجێك رێكبكەون 
و پۆســتەكان بەسەر هەموویاندا دابەش بكەن، 
نەك لەسەر بنەمای زۆرینەی ئینتیخابی حیزبێك 
یــان دووان هەموو پشــكەكانی كورد وەرگرن و 
ســبەی لە هەڵبژاردنی كوردستانیش بە هەمان 
قورســایی دەســەڵاتەكان پاوان بكەنەوە، وەك 

چۆن لە رابردوودا كردوویانە. 
ئێســتا كوردســتان بە قۆناغێكی هەستیار 
و مەترســیداردا تێدەپەڕێت، بەغــدا و تاران و 
ئەنقــەرە چاویــان لەوەیــە زیاتــر بمانكەن بە 
نەیــاری یەكتــری، بۆ ئەم قۆناغە كوردســتان 
زۆرتــر پێویســتی بــە تەوافوقــی سیاســییە 
نــەك زۆرینەی سیاســی. پێویســتمان بەوەیە 
هاوبەشــی و هەماهەنگی لەنێوان پشــكەكانی 
كــورد لــە دەســەڵاتی بەغــدا و پۆســتەكانی 
كوردســتاندا دروســتبكەین لەســەر بنەمــای 
شەراكەتی راستەقینەی هێزە سیاسیەكان، بە 
كوردی و بە كورتی چوار ســاڵی داهاتوو نابێ 
بەرەی دەســەڵات و بەرەی دەرەوەی دەسەڵات 
هەبن، پێویســتە هەموو پێكەوە لە تێپەڕاندن 
و هەڵگرتنی بەرپرســیارێتی بەشدار بن. ئەمە 
بكەیــن كوردســتان ئــەم قۆناغــی راگــوزەرە 
تێدەپەڕێنێــت و دەرفەتەكانــی هەســتانەوەی 
لەبــەردەم دەكاتــەوە، پێچەوانــەی ئەمــەش 
رێگەی ئەوە خۆش دەكات بەشێك لە سیاسی 
و حیزبەكان لە كوردســتان دەســەڵاتدار بن و 
بەشــێك لــە سیاســی و حیزبەكانیــش هێز و 
دەســەڵاتی بەغدا بەكاربێنن بۆ ململانێ لەگەڵ 

دەسەڵات لە كوردستان.

گۆڕینی مەترسی 
بۆ دەرفەت

عارف قوربانی
 arifqurbany@yahoo.com

لــە ماوەیەكــی نزیكــدا، ئەنجامەكانــی دوو 
هەڵبژاردنــی گرنــگ رۆڵــی ئایندەیی كــورد لە 
خۆرهەڵاتــی ناوەڕاســتدا روونتــر دەكەنــەوە: 
هەڵبژاردنەكــەی عێــراق و توركیــا! هــەردوو 
هەڵبژاردنەكە، تەنیا رووداوێكی سیاسی ناوخۆیی 
نین، بەڵكوو دەتوانن كاریگەرییان لەسەر گۆڕینی 
یارییە جیۆسیاســییەكانی ناوچەكــەش هەبێ. 
ئەمــەش بــۆ كــورد دەرفەتێكی هەســتانەوەی 

تێدایە، ئەگەر بیقۆزێتەوە. 
لە كۆتایی ساڵی رابردووەوە، بەرەبەرە كورد 
كەوتنــە پەراوێــزی رووداوەكان و پێگەیــان لە 
هاوكێشەكانی سیاســەتی ناوچەكەدا لاواز بوو. 
لــە قارەمانی جەنگی داعشــەوە بوون بە هێزی 
لاســار و لــە جیاتــی هاوپەیمانــی دەوڵەتــان، 
وەك هێزێكی ناوخۆیی ســەیركران! لاوازكردنی 
داعــش، بەجۆرێــك ســنوورداركردنەوەی رۆڵی 
ناوچەیی كوردیش بوو. زۆربەی ئەو هێزانەشــی 
كە ســنووردار دەكرێن، یان لە جەنگدا شكست 
دەخۆن، روو لە ناوخۆ دەكەنەوە و تووشی كێشە 
دەبــن. گرفتە كەڵەكەبووەكانی جارانیان وەكوو 
دوومــەڵ دەتەقنەوە و وایان لێدیت نایانپەرژێتە 

ســەر هیچ! ئەمە رێك ئەو دەردەیە كە ئێســتا 
كــورد گرفتــاری بــووە. بــەڵام لە ناوەڕاســتی 
ئەمساڵەوە كورد فرسەتێكی تری بۆ هەڵدەكەوێ 
تا لە سیاسەتی ناوخۆی عێراق و توركیادا رۆڵی 
كلیلــی پەیدا بكا و چانســی دەركەوتنەوەیەكی 

نوێ وەدەست بخات.
هەڵبژاردن وەك فاكتەرێكی یاریگۆڕ

هەڵبژاردنەكانــی عێــراق و توركیــا دەتوانن 
دەرەوەی  و  ناوخــۆ  سیاســییەكانی  یارییــە 
وڵاتەكانیــان بگۆڕن. بۆیە هەمــوو ناوچەكە بە 
وردی چاودێریــی ئــەم هەڵبژاردنــە یاریگۆڕانە 
دەكــەن. هەڵبژاردنی عێــراق لــە روانگەی ئەو 
پرسیارانەی كە دەتوانێت چ كاریگەرییەك لەسەر 
سیستەمی سیاسی داهاتووی وڵات دانێت؟ ئایا 
رێــگا بۆ حكومەتــی زۆرینــە و بەهێزبوونەوەی 
زیاتری ناوەند دەكاتــەوە؟ دۆخی پێكهاتەكانی 
كــورد و ســوننە بــە چ ئاقارێكــدا دەبــات؟ بۆ 
سیاسەتی ناوخۆ گرنگە و دەتوانێت لەو رووەوە 
گۆڕانكاری گەورە دروستبكات. بەڵام لە روانگەی 
سیاســەتی دەرەوە، ئەنجامەكانی هەڵبژاردن و 

لــە دوای بنیاتنانــەوەی عێراقــی نــوێ لــە 
2003 تــا دەگاتە رووداوەكانی 16ی ئۆكتۆبەر، 
هەرگیز ماڵی كورد لە بەغدا وەكو ئێســتا لاواز 
و لێكتــرازاو نەبــووە. هــۆكاری ســەرەكی ئەو 
لێكترازانــەش حكومەتی عێراق و هێزە عەرەبی 
و مەزهەبییەكان نین لە بەغدا، بەڵكو ململانێی 
ناوخۆیی هێزە كوردیەكانە لە هەرێمی كوردستان، 
بە تایبەتی ئەگەر بیخەمە چوارچێوەی زانستی 
رامیارییەوە، ئــەوا دەتوانم بڵێم ئەم لێكترازانە 
زۆرتر پێوەندی بە دابەشــكردنی بەهاكانی هێز 
و سامانەوە هەیە لە نێوان هێزە سیاسییەكاندا. 
دابەشــكردنی بەهاكانی هێز و سامان و دووبارە 
دابەشــكردنەوەیان بەســەر كۆمەڵــگادا بابەتی 

سەرەكی ململانێ سیاسییەكانن لە هەر شوێنێك 
كە سیاســەت ئامادەیی هەبێت. بەڵام كێشەی 
نێوان لایەنە سیاســییەكانی هەرێم، بەتایبەتی 
بــەرەی ركابەرەكانی پارتــی و یەكێتی ئەوەیە 
كە لە كوردســتاندا زەمینەیەكــی لەبار لەئارادا 
نییە بۆ ململانێیەكی هاوســەنگانە، دووەمیش 
ئەوەیە كە دامەزراوەیەكی سیاسی و سەربەخۆ 
نییــە ســنووری بەرژەوەندیە نیشــتمانییەكان 
دەستنیشــان بــكات بۆ ئــەوەی بــواری كاری 
سیاسی لایەنە سیاسییەكان وا بێسنوور و ئاڵۆز 
نەبێت هەر كەس و لایەنێك بەپێی بەرژەوەندیی 
تایبەتی خۆی، یا هەندێك جار میزاجی تایبەتی 
ئەنــدام پەرلەمانێك، بە پاڵنەرێكی شەخســی 

جــۆری هاوپەیمانییەكانی داهاتووی پێكهێنانی 
حكومەت، دەتوانن كاریگەری راستەوخۆ لەسەر 
رێبازی سیاسەتی دەرەوەی عێراق دانێن و ئەوە 
دەربخەن كە هەڵوێستەكانی بەغدا لە ململانێكانی 
ناوچەكەدا، بەتایبەتی لەبەینی ئەمریكا- ئێران، 
تــاران- ریاز و...تاد چــۆن دەبێت. هەڵبژاردنی 
توركیاش، لەو روانگەیەی كە ئایا ئەم هەڵبژاردنە 
ناســەقامگیری ناوخۆیی لێدەكەوێتەوە یان نا؟ 
بایەخێكــی زۆری هەیە. جگە لەوە، پرســیاری 
گرنگتــر ئەوەیە كە ئایا رێگا بۆ درێژەكێشــانی 
و  توركیــا  ئیســتای  دەرەوەی  سیاســەتی 
ململانێكانی لەگەڵ رۆژئاوا خۆش دەكات یان نا؟ 

بۆیە هەڵبژاردنێكی چارەنووسسازە.
 دەنگــی كورد و ژمارەی پەرلەمانتارەكانیان 
لــەم دوو هەڵبژاردنــەدا، دەتوانــن كاریگەریــی 
بەرچاو لەسەر رەوتی گۆڕانكارییەكانی سیاسەتی 

ناوخۆ و دەرەوەی ئەو دوو وڵاتە دانێن.
هەڵبژاردنەكەی عێراق و پێكهێنانی حكومەت

هەر لە ئێســتاوە دیارە كە دانوستاندنەكانی 
پێكهێنانــی حكومەتــی داهاتــوو، دژوار دەبن. 
ئەگەر كورد وەك بلۆكێكی سیاســی بەشــداری 
لەو دانوستاندنانەدا بكەن، رۆڵێكی كلیلی پەیدا 
دەكــەن، ئەگەرنــا، بۆ قۆناغێك، لــە پەراوێزی 

رووداوەكانی عێراقدا دەمێننەوە.
پرســیاری ســەرەكی لــە دوای هەڵبــژاردن 
ئەوەیــە كە كێ دەبێتە ســەرۆكوەزیر؟ كورد و 
سوننە كەمتر پەیجۆری وەڵامی ئەم پرسیارەن. 
بەڵام شــیعەكان، هەر لە ئێستاوە مشتومڕیانە. 
راســتییەكەی، بۆ كورد زۆر فەرق ناكات. زیاتر 
لە 50 ساڵ بەر لە ئێستا، كێشە سەرەكییەكانی 
كورد و حكومەتــی عێراق لەســەر"دیاریكردنی 

كەركــووك،  ئۆتۆنۆمــی،  ناوچــەی  ســنووری 
دامەزراندنی 20 هەزار پێشمەرگە وەك پاسەوانی 
سنوور و...هتد" بوون. رێكنەكەوتن لەسەر ئەو 
خاڵانەش رێگای بۆ شــۆڕش كردەوە. ئەمڕۆش 
دوای زیاتر لە نیوە ســەدە، هەمان ئەو كێشانە 
بــە فۆرمێكی دیكە لە ئارادان: گرفتی ســنوور، 
مەســەلەی دەسەڵاتی فیدراڵی، پێشمەرگە و...

هتد.
ئەم دووبارەبوونەوەیەی مێــژوو دەریدەخات 
كــە كێشــەی بنەڕەتیی كورد لەعێــراق، لەگەڵ 
دەوڵەتە ئینجا شەخس و سەركردەكان. هەڵبەت 
دەتوانین بێژین: بۆ كورد خراپە سەرۆكوەزیری 
داهاتوو رەواییەكی نێودەوڵەتی هەبێت و زۆرێك 
لــە دەوڵەتــان بەتایبەتــی ئەمریــكا و وڵاتانی 

عەرەبی لەسەری كۆك بن.
بۆیە بۆ حاڵی كورد زۆر فەرق ناكات عەبادی، 
عامــری، نەجم یان مالیكی لە دەســەڵات بێت. 
وەك چــۆن پێشــتر فەرقێكــی زۆری نەكرد كە 
دەوڵەتمــەداری بەغــدا قاســم بێت یــان عارف 
رەفتــاری شەخســەكان  و ســەدام!  بەكــر  و 
گــۆڕاوە، هەندێكجار نەرمییان نوانــدووە، بەڵام 
دواتــر هەموویــان بەیــەك رێبازدا رۆیشــتوون: 
بەهێزكردنەوەی بەغدا و لاوازكردنی كوردستان.

ســەبارەت بە پێكهێنانی حكومەت و پرسی 
سەرۆكوەزیری داهاتوو، باشترین بژارە بۆ كورد 
ئەوەیە كــە دوای هەڵبژاردن بە هاوپەیمانییەك 
بەشــداری لــە دانوســتاندنەكانی پێكهێنانــی 
حكومەتــدا بكــەن. ئــەم ســیناریۆیە بەهــۆی 
پەرلەمانــی  هەڵبژاردنــی  وادەی  نزیكبوونــی 
كوردستان، خۆفی لایەنەكان لە دەنگدانێكی تر، 
زەحمەتە. لێرەدا سیناریۆی دووەم كە بەهێزترە، 
ئەوەیە كە چەند لیستێكی گەورە هاوپەیمانییەك 

دروســتبكەن. ئەوســا ئەگــەر لیســتێك یــان 
چەندێكی تر رێگای دانوســتاندنی جیاوازیشیان 
گرتەبەر، كاریگەرییەكی یەكلاكەرەوەیان نابێت. 
بــەڵام هــەر زیان بــە پێگــەی كــورد دەگات. 
ســیناریۆی هەرەخراپ ئەوەیە كە هەر حیزبە و 
بۆخۆی دانوســتاندن بكات و بەوەش دابەشــتر 
ببن. ئەمە واتای دۆڕانێكی زیاتر دەدات لە بەغدا. 
لەم حاڵەتەدا ستراتیژی هەرە راست ئەوەیە كە 
سیاسەتگوزاری لەسەر چاكسازییەكی ناوخۆیی 
بكرێت و تەگبیرەكان بۆ بەهێزكردنەوەی پێگەی 
هێزە نیشــتمانییەكان لە هەڵبژاردنی داهاتووی 
پەرلەمانی كوردســتان بكرێــت. دواجار، ئەگەر 
كورد بەتەمای هەستانەوە بێت، دەبێ لە قەڵای 

خۆیەوە دەستپێبكات.
 كورد و هەڵبژاردنەكەی توركیا

تــا  دەنگــدەری كــورد، چ ئەوانــەی كــە 
چ  و  داوە  ئاكپارتــی  بــە  دەنگیــان  ئێســتا 
ئەوانــەی هەدەپەیــان هەڵبــژاردووە، رۆڵێكــی 
یەكلاكەرەوەیــان لە ئەنجامــی هەڵبژاردنەكەی 
24ی حوزەیراندا دەبێت. بەپێی ئامارێك %17-
20%ی دەنگــدەری توركیا كوردن و ئەمەش لە 
زۆر لــە هەڵبژاردنەكانــدا رۆڵــی یەكلاكەرەوەی 

گێڕاوە.
ئێستا بە كردەوە كۆمەڵگەی توركیا بەسەر 
دوو بــەرەدا دابەش بووە. بەرەیەك پاڵپشــتی 
لــە ئەردۆغــان دەكات و بەرەیەكیــش قبوڵــی 
نــاكات. هەدەپــەش كاندیــدی ســەرۆكایەتی 
هەیە. مەعلوومە كە كاندیدی هەدەپە ناتوانێت 
ســەركەوێت، بەڵام ئەو دەنگانــەی كە هەدەپە 
و كاندیدەكــەی گلێری دەكەنــەوە، لەگەڵ ئەو 
دەنگانــەی تری كــورد كە بە جێگیــری دەنگ 

نادەن، لــە یەكلاكردنەوەی هاوســەنگییەكاندا 
رۆڵی كلیلییان دەبێت.

گریمانەیەكــی بەهێز هەیە كە بەشــێك لەو 
كوردانەی دەنگیان جێگیر نییە و هەندێ جار بە 
هەدەپە و هەندێكجاریش بە ئاكپارتی دەنگیان 
داوە، لە داخی رێككەوتنی ئاكپارتی و مەهەپە، 
ئەمجــارە روو لــە هوداپــار وەك بژارەیەكــی 

ئیسلامی - كوردی بكەن. 
باشــترین ســتراتیژ بــۆ كــورد ئەوەیــە كە 
هەر لە ئێســتاوە خۆیان لــە ململانێی كاندیدە 
ئەســڵییەكانی ســەرۆكایەتی توركیــا یــەكلا 
نەكەنــەوە كــە رەنگە لە خولــی یەكەمدا تەواو 
نەبێــت. ئەگەر هیچ كاندیدێك ســەرووی %50 
نەهێنــێ، خولــی دووەمــی هەڵبــژاردن، دوو 
هەفتــە دوای 24ی حوزەیــران، لــە 8ی مانگی 
تەمووزدا بەڕێوەدەچــێ. ئا لەو دوو هەفتەیەدا 
دەنگی كورد بایەخێكی زۆر زیاتر پەیدا دەكات. 
ئەمەش سەركردەی بە توانای دەوێ كە بتوانێ 

دانوستاندنی پێوە بكات.
بەگشــتی دەتوانیــن بێژین ئەگــەر كورد لە 
عێراق و لە توركیا، رۆڵێكی كلیلی لە سیاسەتی 
ناوخــۆدا بگێڕن، ئەمــە رەنگدانەوەی لەســەر 
سیاســەتی دەرەوەی ئــەو وڵاتانــەش دەبێت. 
بەهێزبوونــی پێگــەی كــورد بەهۆی هــەردوو 
هەڵبژاردنەكــەوە، تا رادەیەكــی زۆر گرێدراوی 
رەفتاری ئایندەیی بڕیارســاز و كاربەدەســتانی 
كــوردە. ئەگەر كورد لە هەرێمی كوردســتان و 
لە باكوور، جگە لە پرس و گرفتە ناوخۆییەكان، 
چاویــان لــە گۆڕانكارییەكانــی دەرەوەش بێ و 
بەشــێوەیەكی ریالیســتانە بجووڵێنــەوە، ئەوا 
رۆڵێكی كلیلی پەیدا دەكەن. بەپێچەوانەوە، لە 

پەراوێزی رووداوەكاندا دەمێننەوە.

یان حیزبی بەرژەوەندییە نیشتمانییەكان هەڕاج 
بكات وەك ئەوەی لەو خولەی پەرلەمانی عێراقدا 

بینیمان. 
ئۆپۆزسیۆن بەزۆری بە دوو رێگا گوشار دەخاتە 
سەر دەسەڵاتی سیاسی: یەكەم، پەنجە خستنە 
ســەر كەموكووڕییەكانی دەسەڵات و نیشاندانی 
بە خەڵــك لە رێــگای دەزگاكانــی راگەیاندن، 
یاخود لەڕێی پەرلەمانەوە. دووەم، ئەگەر رێگای 
یەكــەم كاریگەر نەبــوو، ئەوا پەنــا دەبردرێتە 
بــەر گوشــاری توندتــر لەڕێی خۆپیشــاندان و 
هاندانی جەماوەر. لە كوردستاندا "ئۆپۆزسیۆنی 
سیاســی" لە ماوەی ئەو دوو خولەی پەرلەماندا 
هەردوو رێگاكەیان تاقیكردەوە بۆ گوشارخستنە 
سەر دەسەڵات، بەڵام لەگەڵ ئەوەشدا نەیانتوانی 
ئامانجەكانیان جێبەجێ بكەن. نەك هەر ئەوە، 
بەڵكو ئۆپۆزســیۆن لە كوردســتاندا رێگایەكی 
تریشــی داهێناوە بۆ خەباتی بەرهەڵســتكاری 
)دەكرێــت ئــەوە مۆدیلێكی تایبــەت بە هەرێم 
بێت(، هەم بەشــدار دەبێت لە حكومەت و هەم 
بەرهەڵستكاریش دەبێت لە یەك كاتدا، هۆكاری 
ئەمەش دەكرێت بۆ ئەوە بگەڕێتەوە كە بەرەی 
بەرهەڵســتكاری سیاســی لە كوردســتاندا زۆر 
پەلەیەتی لە دەســەڵاتگرتنە دەست و دووبارە 

دابەشكردنەوەی سامان و هێز.
ئۆپۆزســیۆنبوون  خەباتــی  لەڕاســتیدا   
پشــوویەكی  رۆژهەڵاتیەكانــدا  لــە سیســتمە 
درێــژی دەوێــت، هــەر بۆیــەش زۆر لــە هێزە 
ئۆپۆزســیۆنكارەكان تووشــی نائومێدی دەبن، 

زوو یا درەنگ دەبن بە بەشــێك لە دەســەڵات 
یان پەنا دەبەنە بەر هۆكاری ناشەرعی، دواجار 
بــە پاســاوی جیــا جیــا دەســەڵات دەكەوێتە 
خنكاندنیان. ئەوەی مایەی تێبینییە سەبارەت 
بــە هێــزە كوردییەكان لــە خولــی ئەمجارەی 
پەرلەمانــی عێراقــدا، دەكرێــت بگوترێــت كە 
خەریكــە جۆرێك لە دووبەرەیی سیاســی دێتە 
ئــاراوە لە دابەشــبوونی هێــزە كوردییەكان لە 
كوردســتان و دواتریش بەغدا، چەقی ململانێی 
نێــوان هێزە كوردســتانییەكان تا كۆتاییەكانی 
ئەو خولەی پەرلەمانی عێراقیش هەر كوردستان 
بــوو، بــەڵام ئــەو جارەیــان دەگوازرێتــەوە بۆ 
بەغدا، بەشــێكیان هەر ئێستا هاوپەیمانێتیان 
پێكهێنــاوە بــۆ ناوچەكانــی دەرەوەی هەرێم، 
ئەگەرێكی زۆریش هەیــە كە لە ئایندەدا هێزی 
تریشی بچەنە پاڵ وەك بەرەیەكی تری كوردی 
بۆ ركابەرایەتی هاوپەیمانێتی كلاسیكی پارتی 
و یەكێتی. بە تایبەت وای دەبینم كە ئەستەمە 
لایەنە كوردیەكان بۆ خولی داهاتووی پەرلەمانی 
بەغدا بگەنە میكانیزمێك بۆ پشتگرتنی یەكتری 
وەك بەرەیەكی كوردی هاوشێوەی ئەو بەرەیەی 
كــە لــە دوای 2003 لە بەغدا لە رێگای هەردوو 
پارتی سەرەكی یەكێتی و پارتی پێكهات، ئەم 
یەكڕیزییە ســەرەڕای كەموكورتییەكانی، بەڵام 
دەســتكەوتی زۆریشــی بــۆ قەوارەی سیاســی 
هەرێمــی كوردســتان هەبــوو، بەتایبــەت لــە 
بوارەكانی: نووسینەوەی دەستوور، جێگیركردنی 
مــاددەی 140 و ناســاندنی هێزی پێشــمەرگە 

و چەنــدان بــواری تریش، ئینجا ئایــا ئەم دوو 
لایەنە تا چەند توانیویانە یان نەیانتوانیوە ئەم 
دەســكەوتانە لە كوردستاندا وەبەربهێنن، ئەوە 
بابەتێكی ترە و پێوەندی بەم باســەی ئێمەوە 
نییە. ئەوەی من دەمەوێت تیشكی بخەمە سەر، 
ئەوەیــە كە ئەگــەری دروســتبوونی بەرەیەكی 
ركابەر بەرامبەر بەرەی كلاسیكی پارتی یەكێتی 
هەیــە لە پەرلەمانــی ئەمجــارەی عێراقدا. ئەم 
بەرەیــە لــە هێزەكانی گــۆڕان، هاوپەیمانی بۆ 
دیموكراســی و دادپەروەری، كۆمەڵی ئیسلامی 
و نــەوەی نــوێ پێكدێت )لەوانەیــە یەكگرتوو 
نەكەوێتــە ناو هیــچ یەكێك لــەو دوو بەرەیە(. 
بۆیە بە دووری نابینم هەر یەكە لەو دوو بەرەیە 
بەســەر ئاراســتەی جیاواز بۆ پاڵپشتیكردن لە 
پێكهێنانی حكومەتی نوێی عێراق دابەش ببن، 
لەم حاڵەتەشــدا ئەوەی هــەردوو بەرەكە زیاتر 
رەچــاوی دەكەن، بریتی دەبێت لە بەرژەوەندیە 
تایبەتەكانی خۆیان نەك هەرێمی كوردســتان، 
چونكە بوونی دوو بەرە كە ململانێكانیان زیاتر 
لەســەر كێشــەكانی كوردســتانە نــەك بەغدا، 
ناتوانێت هیچ دەستكەوتێك بۆ هەرێم دەستەبەر 

بكات.
 لەلایەكی تــرەوە دەكرێت ئەم ركابەرێتییە 
دواجار گۆڕینی بەلانسی هێزیش بەدوای خۆیدا 
بهێنــێ هەم لە هەرێمی كوردســتان و هەمیش 
لــە بەغــدا، هەرچەندە حكومەتــی بەغدا زیاتر 
مامەڵە لەگەڵ دامودەزگاكانی حكومەتی هەرێم 
دەكات، وەك ئەوەی لە پێوەندی حكومەتەكەی 

عەبادی بینیمان لە دوای 16ی ئۆكتۆبەر، بەڵام 
ئــەم دوو بەرەیە لەنــاو ئەنجوومەنی نوێنەرانی 
عێراقدا كاریگەرییان دەبێت لەسەر ململانێكانی 
كــورد و كورد، كــورد و بەغدا، هــەم لە بەغدا 
و هەمیــش لــە هەرێمــی كوردســتان. بۆیە بە 
دووری نابینــم ئــەم دابەشــبوونە نوێیە ببێتە 
هۆی سەرلەنوێ داڕشــتنەوەی پێوەندییەكانی 
هەرێم لەگەڵ بەغدا، دواتریش لەقكردنی پێگەی 
پارتــی و یەكێتــی لــە كۆنترۆڵكردنــی چەنــد 
ســاڵەی پێوەندییەكانی هەرێم و بەغدا. ئەمەی 
من باســی دەكەم شــیكردنەوەیەكی سیاســی 
خۆمە و پشــت بە هیچ زانیارییەكی بەردەست 
نابەســتێ، بەڵام بە خوێندنــەوەی باكگراوند و 
دابەشبوونی ململانێكانی هەرێم، ئەم دۆخە وەك 
ئەگەرێكــی نزیك دەمێنێتەوە. بە تایبەت دوای 
ئەوەی كە بەرەی ئۆپۆزسیۆن بە سەركردایەتی 
بزووتنەوەی گۆڕان، تووشی جۆرێك لە نائومێدی 
بوون لەوەی بتوانن كاریگەرییان هەبێت لەسەر 
گۆڕینی سیســتمی حوكم و لاوازكردنی پێگەی 
پارتی و یەكێتی لە هەرێمی كوردســتان، بۆیە 
پێدەچێــت ئەمجارە وا بیر بكەنەوە كە دەكرێت 
لەڕێــی هاوپەیمانێتی لەگەڵ بەغدا سیســتمی 
حوكمڕانی لە كوردستان بگۆڕن، یان هیچ نەبێت 

بیخەنە ژێر باری گوشاری توندترەوە. 

* دكتۆرا لە زانستە سیاسییەكان،
 زانكۆی ئێكسیتر

هەڵبژاردنی یاریگۆڕ

گۆڕینی سیستمی 
حوكمڕانی هەرێم لەڕێی 

بەغداوە!

زریان رۆژهەڵاتی

زوبێر رەسوڵ *

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

لاوازیی عێراق و پشتگیریی نێودەوڵەتی هۆكاری 
مانەوە و ســەرچاوەی هێزی هەرێمی كوردســتانن. 
بــەڵام ئەگەرێكــی زۆر هەیــە كــە دۆخێك بســازێ 
عێراق بەهێزتر بێت و بەدەســتهێنانی پشــتگیریی 
نێودەوڵەتی كار و زیرەكیی زیاتری لەلایەن كوردەوە 

پێویست بێت.
لە ژمــارەی پێشــتری هەفتەنامــەی )رووداو(دا 
باسی سیناریۆی عێراقێكم كرد كە ئەمریكا و ئێران 
وەكــو مەیدان هەڵیانبژاردووە بــۆ رووبەڕووبوونەوە. 
لــەم بەشــەدا باســی ســیناریۆی دووەم دەكەم كە 
ئەگەری روودانی زیاترە. عێراقێكی نیمچە-سەقامگیر 
كە بەغدا هێشــتا هاوپەیمانی ئەمریكا و ئێرانیشە و 
هیچكام لە دراوســێكانی پارە و چەك خەرج ناكەن 

بۆ لاوازكردنی. پێشبینی لە عێراق كارێكی زەحمەتە، 
بــەڵام خۆئامادەكــردن بــۆ ســیناریۆی جیــاواز بۆ 

داهاتووی هەرێمی كوردستان زۆر چارەنووسسازە.
بەغــدا هەڵــە بكات هەموو جیهــان دێنە فریای. 
هەڵــەی نــووری مالیكــی لە موســڵ بــە عەبادی و 
"هاوپەیمانێتی نێودەوڵەتی لە دژی داعش" چارەسەر 
كرا، بەڵام هەڵەی كوردێكی بێ دەوڵەت و پەرتەوازە 
دەكرێت باجی گەورەی هەبێت. زۆر گەورەتر لەوەی 

16 ی ئۆكتۆبەر.

ئەمە رەشبینی نییە، راستییە.

عێراق هەموو مەرجەكانی بەهێزبوونەوەی تێدایە 
و ئــەو خاڵە لاوازەی رژێمی ســەدام نەما كە بریتی 
بوو لە پشتبەســتن بە كەمینەی عەرەبی ســوننە. 
بۆیــە نابێ بەهیوای هاتنەوەی ســوپای ئەمریكی و 

عوســمان بەگ یەكێك لــە ئامۆزاكانی بنەماڵەی 
بابانەكانــە، لــە ســەردەمی میرایەتیــی ئەوڕەحمان 
پاشــادا. كلۆدیــوس جێمــس ڕیــچ-ی بەریتانی كە 
ســاڵی 1820 سەردانی میرنشــینی بابانی كردووە، 
لە گەشــتنامەكەیدا بەســەرهاتی شــیرین لە دیداری 
عوسمان بەگ دەگێڕێتەوە و وەك پیاوێكی زیرەك و 
بنەوەشی وەسفی دەكات كە زۆر تامەزۆری زانیاری و 
ئاشنابوون لەگەڵ دنیای پێشكەوتووی ئەو سەردەمە 
بووە. میســتەر ڕیچ لە شــوێنێكی یادداشــتەكانیدا 
دەگێڕێتــەوە كە جارێكیان‌ باس هاتە ســەر باســی 
''جیهانــی نــوێ''ی ئــەو ڕۆژگارە )واتــە ئەمریكا(، 
عوسمان بەگ تامەزرۆییەكی زۆری بۆ بەدەستهێنانی 
زانیاری سەبارەت بەو جیهانە نوێیە،‌ نیشان دا‌‌.. ڕیچ 
دەگێڕێتــەوە كە ؛كاتێك چەندوچوونی ئەو كۆمارەی 
ئەمریكام بۆ عوســمان بەگ ڕوون كردەوە، ئەو )بە 
سەرســوڕمانەوە( گوتــی:‌ ''ئەمە خــۆ لە خێڵەكانی‌ 

خۆشناوەتیی لای خۆمان دەچێ..!''. 
بەداخــەوە ئێمــە نازانین ڕیــچ-ی بەریتانیایی بە 
چ شــێوەیەك وەســفی ئەمریكای بۆ عوســمان بەگ 
كردووە. ئەوەشی نەدركاندووە كە ئاخۆ چ هەستێكی 

لادروست بووە كاتێك عوسمان بەگ، ئەمریكای ساڵی 
-1820ی بە خۆشناوەتی )تۆ بڵێ هەموو كوردەواری(

ی ئەو سەردەمە بەراورد كردووە! با لەوەش گەڕێین 
كە ئەمریكای ساڵی 1820، ســەرەڕای دووبەرەكیی 
نێوان ویلایەتە هێشتا یەكنەگرتووەكانی، بۆ چل ساڵ 
دەچوو بەپێی دەســتوورە بنچینەییــە مۆدێرنەكەی 
و ئەزموونی سیســتمی فێدێراڵ، بەڕێوەدەچوو. ئەو 
ســاڵەی میســتەر ڕیچ میوانی عوســمان بەگ بوو، 
ســی ساڵی ڕەبەق بەسەر چەســپانی دە بەندەكەی 
 Bill ( وەســیقەی مافەكان-ی وڵاتە یەكگرتــووەكان
of Rights ( یشــدا تێپەڕ ببوو )ئەو وەســیقەیەی 
كە‌ هەتا ئەم ساتەوەختەش بە سەرگوڵی فەلسەفەی 
سیاســیی مۆدێرن و بەردی بناخەی حوكمڕانییەكی 
سێكولار و دێمۆكراسییەكی لیبراڵی، دادەنرێ(. ڕەنگە 
هەر ئەوەندە بەس بێ بڵێین كە هەتا ساڵی 1820، 
پۆلێك ئەستێرەی درەوشاوەی وەك جۆرج واشنتن، 
بنجامین فرانكلین، پاتریك هێنری و جێمس مێدیسۆن 
و گەلێكــی دیكــەی فرەزانی نوێبیر، ســریوەبارانی 
ئاسمانی ''خۆشــناوەتییەكەی نێوان زەریای ئارام و 

ئەتڵەس''-یان كردبوو! 

ئەمریكا یەكپارچەیی 
هەرێمی كوردستان 

گەرەنتی ناكات

ئەمریكای عوسمان بەگ

شــەڕی تائیفی سوننە و شــیعە و هاتنی داعش و 
كارەساتێكی دیكە بیت كە دەوڵەتی عێراق دووبارە 
پەكبخاتــەوە و تەمەنــی هەرێمێكی كوردســتانی 

خاوەن بڕیار درێژتر بكات.
لەوانەیە ســبەینێ عێراق تووشی كارەساتێكی 
دیكــە بێتەوە، بەڵام رۆژێك هــەر دێت كە عێراقی 
بەهێــز بگەڕێتەوە و هەڕەشــە لــە یەكپارچەیی و 
وجودی هەرێمی كوردســتان بــكات. عێراق لوبنان 
نییە كە هەردەم پێویستی بە پرەنسیپی شەراكەتی 
نیشتیمانی هەبێت، دانیشتووانێكی زۆرینە گەنج و 
ســامانێكی زۆر و جوگرافیایەكی ستراتیژی و - لە 
هەمــووی گرنگتر - زۆرینەیەكــی تائیفی هەیە كە 

تەحەداكردنی رۆژ بەڕۆژ زەحمەتتر دەبێت.
كام مامۆســتای زانكــۆ و مــەلا دەبنە نوێنەری 
كورد لە بەغدا زۆر لەم هاوكێشەیە ناگۆڕێت. راستە 
هەڵبژاردنەكانی عێراق گرنگیی خۆی هەیە و گرنگە 
كورد بەغدا فەرامۆش نەكات، بەڵام ئەگەر پێتوابێت 
لــە عێراقی دوای 16ی ئۆكتۆبەردا بە هەڵبژاردن و 
بە رێككەوتننامەی كاتی لەگەڵ بەغدا لە دەرئەنجامە 
دۆخەكــە  و  دەبێــت  رزگارت  كارەســاتبارەكان 

دەگەڕێتەوە باری جارانی، ئەوە زۆر گەشبینیت.
نوخبــەی سیاســی كوردی ئەگەر لە ســێ لاوە 
شێوازی سیاسەتكردنیان نەگۆڕن ئەوە دابەشكردن 
و زیاتــر لاوازكردنی هەرێمی كوردســتان شــتێكی 

حەتمیە.
دابەشكردنی كوردستان بكرێتە 

هێڵی سوور

من لەم گۆشــەیە زۆرجار باســی گرنگیی كاری 
دیپلۆماســی و سیاســەتی نێودەوڵەتــی دەكــەم. 

من لێرە لــە بارەگای نەتەوەیەكگرتــووەكان وەكو 
وردەكاریــی  ئاشــنای  چەنــدە  رۆژنامەنووســێك 
كاری  ســوودەكانی  و  نێودەوڵەتــی  سیاســەتی 
دیپلۆماســی بووم، ئەوەندەش فێری ئەوەبووم كە 
كەی دەبێت لەسەر مێزی گفتوگۆ هەستی. ناكرێت 
هەموو جار چارەنووسی نەتەوەیەك پشت ببەستێتە 
بەرژەوەندیی تەسك و ویستی كۆمەڵێك سیاسی كە 

ئایا ئامادەن "یەكڕیزی" بپارێزن یان نا.
 ئیتر نابێت رێككەوتنی سیاسی تاكە رێگە بێت 
بۆ رێگرتن لە دابەشكردنی هەرێمی كوردستان یان 
بەرەنگاربوونەوەی هەڕەشە لە هەرێمی كوردستان.

رێككەوتنــی سیاســی لــە نێــوان كۆمەڵێــك 
ســەركردە و ئەندامی مەكتەبی سیاسی حیزبەكان 
تاوەكو ئێســتا تاكە ئامراز بووە بۆ رێگرتن لەوەی 
كە هەرێمی كوردستان دابەش بكرێت، یان لایەنێكی 
سیاسی شــتێك نەكات ببێتە هەڕەشە لە وجودی 
هەرێمــی كوردســتان. نەگرتنەبەری سیاســەتێك 
كە هەڕەشــە بێت لە وجودی هەرێمی كوردســتان 
بژارەیەك بووە لە دەستی كۆمەڵێك سیاسەتكاردا.

بابەتــی ســەروەری و یەكپارچەیــی هەرێمــی 
كوردســتان دەبێــت هێڵی ســوور بێت بــۆ كاری 
سیاســی هــەر لایەنێك. بۆ ئەو كارەش پێویســتە 
ئامانجــی دوورخایەنی نوخبەی سیاســی كوردی و 
ئەوانەی دڵســۆز و نیشتیمانپەروەرن دروستكردنی 
راســتییەكی ســەربازی و هەواڵگری نــوێ بێت لە 
كوردســتان كە ئەو هێڵە سوورە لەكاتی پێویستدا 
بســەپێنێت. ئەمــەش ئامانجێكــی خەیاڵی نییە، 
بەڵكو لەدوای 16ی ئۆكتۆبەرەوە تاكە گەرەنتیە بۆ 
مانەوەی هەرێمی كوردستان و پاراستنی داهاتووی 

ملیۆنان هاووڵاتی كوردستانی.

هەرێمی كوردســتان ئێستا بژارەی بەكارهێنانی 
هێــزی زۆر ســنووردارە لــە حاڵەتی هەوڵــدان بۆ 
دابەشكردنی. ئەمەش دابەشكردنی دەكاتە یەكێك 
لــە ئەگــەرە بەهێزەكانی قۆناغــی داهاتوو. هەموو 
كیانێكی سیاســی پێویســتی بە ســوپایەك هەیە 
بۆ پاراســتنی ســەروەری و یەكپارچەیی خۆی. لە 
هەرێمی كوردســتان دەكرێت راستییەكی سەربازی 
و هەواڵگری دروســتبكرێت و پەیامێكــی روون بۆ 
دەوروبەر بنێرێت كــە یەكپارچەیی خاكی هەرێمی 
كوردســتان تەنیا پەیوەســت نییە بە ماددەیەكی 
دەســتووری عێراق و ویســتی باڵیۆزی ئەمریكا لە 

بەغدا.
هیچ ئاماژەیەكی بەهێز نییە كە عێراق و لایەنە 
ئیقلیمییەكانــی دیكە بــەدوای دەرفەتێكی دیكەدا 
ناگەڕێــن بــۆ دابەشــكردن و ســڕینەوەی هەرێمی 
كوردســتان. بەڵام لــە كۆتاییدا نیەتــی عەبادی و 
بڕیاربەدەستانی ئێران و توركیا گرنگ نییە. گرنگ 
ئەوەیە كــە بەرامبەرەكەت چی پێ دەكرێت. 16ی 
ئۆكتۆبــەر هیوایەكی دروســتكردووە كــە دەكرێت 
هەرێمی كوردستان دابەش بكرێت یاخود بسڕێتەوە.
 لەسەردەمی شاخەوە تاكە گەرەنتی یەكڕیزیی 
لایەنە كوردییەكان رێككەوتنی سیاسی بووە، بەڵام 
لەســەردەمی دوای 16ی ئۆكتۆبــەردا دەبێت جگە 
لە رێككەوتنی سیاســی، هەوڵ بدرێت یەكپارچەیی 
هەرێمــی كوردســتان ببێتە هێڵێكی ســوور كە لە 

ناوخۆدا بسەپێنرێت.
ئەگــەر هــەر بەتەمــای ئەمریــكا و كۆمەڵگای 
نێودەوڵەتــی بین، هەر ئەم هەفتەیە بەرپرســێكی 
ئەمریكــی بە منی گوت كە ئیدارەی دۆناڵد ترەمپ 
هیچ هەنگاوێكی نەناوە بۆ داڕشتنی ستراتیژیایەك 

بۆ عێراقی دوای داعش. كەواتا ئەمریكا ستراتیژیای 
نییــە لــە عێــراق بــۆ پاراســتنی بەرژەوەنــدی و 
هاوپەیمانەكانی و دژایەتیكردنی نەیارەكانی. ئەمە 
بۆچوون و شرۆڤە نییە، زانیاریە. با بڵێین سبەینێ 
جۆن بۆڵتن و مایك پامپێیۆ ســتراتیژیایەكیان بۆ 
عێــراق داڕشــت، كــەس ناتوانێت گەرەنتــی ئەوە 
بــكات كــە ترەمپ ئامــادە بێت پــارە و چەك بۆ 
جێبەجێكردنی خەرج بكات. راستە ئەمریكا هاتووە 
بەهانامانەوە و لە لەناوچوون رزگاری كردووین، بەڵام 
گەرەنتی ئەوەی بە هیچ بەرپرســێكی كورد نەداوە 
كــە ئەوان ئامــادەن جگە لە رێگای دیپلۆماســی، 
رێكاری دیكە بگرنە بەر بۆ پاراســتنی یەكپارچەیی 

هەرێمی كوردستان.
كەواتا دوای 16ی ئۆكتۆبەر هەرێمی كوردستان 
ناكرێت هەر هیوای بە لاوازیی بەغدا بێت و پشــت 
بە ئەمریكا ببەستێ بۆ رێگەگرتن لە دابەشبوون و 

سڕینەوەی.
 نوخبەی سیاسی هەرێمی كوردستان پێویستە 
ســتراتیژیایەكی روونیــان هەبێــت بۆ پاراســتنی 
ســەروەری و یەكپارچەیــی ئەم هەرێمــە كە تەنها 
پشــت نەبەستێ بە رێككەوتننامەی كورتخایەن لە 
نێــوان مەكتەبی سیاســی حیزبــەكان. لە حاڵەتی 
لەدەســتدانی ســەروەری و یەكپارچەیــی هەرێمی 
كوردستاندا، نە كۆمەڵگای نێودەوڵەتی حیساب بۆ 
كورد دەكات و نە دیپلۆماسیەت سوودی دەمێنێت و 

نە بوونی ئەم گۆشەیەش مانای دەبێت.

*بەرپرسی نووسینگەی رووداوە لە بارەگای 
رێكخراوی نەتەوەیەكگرتووەكان

هەڵبــەت وەك گەشــتنامەكەی ســاڵی 1820 
دەیســەلمێنێت، میستەر ریچێكی گەشتیاری ورد و 
وریا، كە خەریكی كۆكردنەوەی زانیاری بۆ ئینگلیزی 
ئیمپڕاتۆری بەڕمێنی ئەو ڕۆژگارە بووە، بەو وەسفەی 
عوسمان بەگ هەدای نەداوە و، پێوشوێنێكی وردی 
ئەمریكاكەی بەری خۆشــناوەتییەكەی كوردەواری، 
بۆ خۆی و خوێنەرەوانی گەشــتنامەكەی، گرتووە‌. 
لەڕاســتیدا،‌ میســتەر ڕیــچ، بــۆ ئــەوەی كــە هەم 
ئــەو  هەڵوێســت و لێكدانــەوەی خــۆی لەســەر 
بۆچوونەی عوسمان بەگ‌، بەشێوەیەكی ناڕاستەوخۆ 
و دیپلۆماســییانە دركاندبێ و، هەم بۆ ئەوەی كێچ 
نەكەوێتە كەوڵی خوێنــەرەوە ئینگلیزی-زمانەكانی 
دادێــی گەشــتنامەكەی )و ئیتــر هــەروا بەهەوای 
كەشــفی ئەمریكایەكــی نوێتــر، وەك كریســتۆفەر 
كۆڵومبوس، بەرەو خۆشناوەتی نەكەونە ڕێ!(، هەر 
لە بن ئەو ڕســتەیەدا كە عوســمان بەگ ئەمریكای 
بە خۆشناوەتی چواندووە، ئەو پەراوێزە پڕمانایەی 

خوارەوەی تۆمار كردووە. 
ڕیچ نووســیویەتی: ''هۆزەكانی خۆشناو سیانن، 
دوانیان هەمیشــە لەشــەڕدان لەگــەڵ یەكتری، كە 
ئەمەش لــە بەرژەوەندیی میری بابانە. میری بابان 
لە وریایی خۆیــەوە كەڵك لە دووبەرەكیی نێوانیان 
وەردەگرێ و دەسەڵاتی خۆی بەسەردا سەپاندوون، 
وەكچۆن تــورك و ئێرانیەكانیش بەهەمان شــێوە، 
دەســەڵاتیان بەســەر ئەمدا ســەپاندووە! چەمێكی 
چكۆلە لە نێوان ئەو دوو هۆزەدا هەیە و مزگەوتێكی 
هاوبەشیان هەیە، ڕۆژانی هەینی بۆ نوێژكردن تێیدا 
كۆدەبنەوە و پــاش ئەوەی بڵاوەی لێ دەكەن و بۆ 
شــوێنی خۆیان دەگەڕێنەوە، لای چەمەكە دیســان 
دەست دەكەنەوە بە تەقەكردن لەیەكتری. جارێكیان 
لە مزگەوتەكەدا لێیان ببوو بە شەڕ، بیست یان سی 

كەسیان لە یەكتری كوشتبوو..''
لەو پەراوێزە تفت و تاڵەدا كە میســتەر ڕیچ لە 

گەشــتنامەكەیدا تۆمــاری كردووە،‌ ئەوەی شــیاوی 
تێڕامانــە تەنیــا تەبیعەتــی شــەڕەنگێزی خەڵكی 
ئەمریكاكــەی عوســمان بــەگ نییە؛ ڕاســتییەكی 
تاڵــی تــر ئەوەیــە كــە ڕەفتــاری قاجــارەكان و 
عوســمانلییەكان لەگــەڵ بابانــەكان چــۆن بووە، 
ئەوانیــدی  لەگــەڵ  بابانەكانیــش  هەڵســوكەوتی 
)لێرەدا، خۆشناوەتییەكان( هەر بەوشێوەیە بووە!‌ 
میســتەر ڕیچ، دیارە كە هەموو بۆچوونەكانی خۆی 
بەڕاشــكاوی نەدركاندوون، بەڵام زۆر نەگوتراویشی 
مووقڵێشــەكانی  پەراوێــزە  و  دێــڕ  لابــەلای  لــە 
گەشــتنامەكەی ئاخنیون. وەختێك لە گۆشەنیگای 
مرۆڤی ئــە‌م ڕۆژگارەی خۆمانەوە لــەو وتانەی ڕیچ 
ڕادەمێنین، چەند ڕاستییەكی مێژوویی هەژێنەرمان 
بــۆ دەخاتە ڕوو، كە دەیســەلمێنێ تێپەڕینی نزیك 
بە دوو ســەدە بەسەر گەشــتەكەی ڕیچدا، شتێكی 
ئەوتۆی لە سروشــتی بەدفەڕ و خووی خۆخۆرانەی 

خێڵ و گرووپە كوردەكان نەگۆڕیوە:
یەكــەم ئــەوەی كە،‌ تیــرە و خێڵە‌‌ كــوردەكان 
)كە زۆربەی حیزبە سیاســییەكانی ئەم سەردەمە، 
میراتگری كولتوورییانن‌(، ئەگەر دوژمنی دەرەكیش 
لێیــان گەڕێــت، خۆیــان ناتوانــن لەگــەڵ یەكتری 
هەڵبكــەن. ئەمەش، بــە زمانی ئەمڕۆیــی، هێمای 
لاوازیــی كولتووری تێگەیشــتن، هەڵكــردن لەگەڵ 
جیاوازییەكان و، توانای وێكسازانی سیاسییە لەناو 

كۆمەڵگەی كوردەواریدا.
خۆبەخــۆی  ڕەفتــاری  كــە،‌  ئــەوەی  دووەم 
گرووپــە كــوردەكان، درێــژەی كولتووریی ڕەفتاری 
دوژمنەكانیانــە لەگەڵ ئەوان. دیســان بە مانایەكی 
ئەمڕۆیی، ئەو دیاردەیە دەیسەلمێنێ كە رێكخستنە 
سیاســییە كوردییــەكان، ســەرەڕای كارەكتــەری 
بەرهەڵســتكارانەیان بەرامبــەر بــە نەیارانی كورد، 
لە كردەوەدا بۆخۆیان، تەبیعەتی ناپەســەندی ئەو 

نەیارانەیان دەروونی كردووە. 

ســێیەمیش ئەوەی كە،‌ ئەوەی ڕۆژاواییەكان لە 
كاتی‌ ڕووبەڕووبوونەوە لەگەڵ كاربەدەستە باڵاكانی 
وڵاتی ئێمەدا‌ بەســەر زاریاندا دێ، كۆی ئەو شتانە 
نییــە كە لەبارەی ئەوانــەوە دەیزانن، یان بیری لێ 

دەكەنەوە! 
لەڕاســتیدا، ئــەو وەســفەی میســتەر ڕیــچ لە 
كردوویەتــی،  بــەگ''  عوســمان  ''ئەمریكاكــەی 
وەسفێكی ڕاستەقینە بەڵام پڕاوپڕی ڕێز و، هەروەها 
دیپلۆماسیەتیشە‌ ســەبارەت بە‌ ڕیاڵیتەی ڕۆژگاری 
دووســەد ســاڵ لەمەوبــەری كــوردەواری، ئەویش 
لــە زمــان مرۆڤێكــی ڕۆژاواییــەوە كە بۆخۆیشــی، 
هــەر لەو ســەردەمەدا ژیــاوە. گەلێك گەشــتیاری 
رۆژاوایــی دیكــەش لەســەر كوردیان نووســیوە و، 
ڕاشــكاوانەتر لە ڕیچ، ئەنگوســتیان لەسەر دزێوییە 
پاساوهەڵنەگرەكانی ژیانی بەكۆمەڵی ئێمە داناوە‌. 

 ڕۆژاواییەكان عادەتیانە زۆر یادداشت هەڵدەگرن. 
ئــەوان لە دەربڕینــدا –بەحوكمی جیاوازیی نەریتی 
ئاخاوتــن و بگــرە زمانــی جەســتەش- بەئاســانی 
مەبەست بەدەستەوە نادەن، یان با بڵێین بە حوكمی 
جیاوازیی كولتووری كۆمیونیكاســیۆن ؛ تێگەیشتن 
لــە كــۆدی پەیامەكانیان هەمیشــە ئاســان نییە. 
بەوەشەوە، ئەوان لەیادداشتەكانیاندا قسەی دڵیان 
ڕاشــكاوانە تۆمار دەكەن. گەلــۆ، دەبێ وەچەكانی 
داهاتــووی نیشــتمانی ئێمە چ ئارەقەی شــەرمێك 
بڕێژن كاتێك یادداشتی ئەو ڕۆژاواییانە دەخوێننەوە 
كە لەم چەند ســاڵانەی ڕابردووی ئێمەدا، لە ڕەوتی 
''ترافیكی دیپلۆماســی'' بۆ پێكــەوە حەواندنەوەی 
لایەنە كوردییەكاندا، پێیەكیان لە كوردستان بووە؟! 
دیســامبەری 2016، برێت مەكگۆرك، نوێنەری 
تایبەتــی وڵاتەیەكگرتــووەكان بــۆ هاوبەندیی دژی 
داعش، لــە ئاخاوتنێكــی تایبەتدا بۆ كۆنگرێســی 
ئەمریكا گوتی: ''ڕاشكاوانە بە پارتییە كوردەكانمان 
گوتــووە، ئەگەر یەكگرتوو بن هیچ شــتێك ناتوانێ 

تێكیان بشــكێنێ''. ئەمە‌ وتەی ئەو ڕۆژە دژوارانە‌یە 
كە داعش چنگی خوێناوی لە جەستەی كوردستان 
گیركردبوو، كەچی هێزە سیاسییەكانی ئێمە چنگیان 
نابووە بیناقاقای یەكتر و بە وڵاتەیەكگرتووەكانیش 
نەدەحەوێنرانەوە! تۆبڵێی لە دەفتەری یادداشــت و 
ڕاپۆرتــە نهێنییەكانی مەكگۆرك یــان هەریەك لەو 
دیپلۆماتە رۆژاواییانەی لە ''ترافیكی دیپلۆماســیی'' 
كوردســتاندا، گیریان خواردبوو)!(، هەمان ڕستەی 
ســەرەوە بــەم شــێوەیە نەنووســرابێتەوە: ''كورد 
زەحمەتە بتوانن لەسەر پێی خۆیان ڕاوەستن، چونكە 
بەهەموو دنیا لەگەڵ یەكتــر ناحەوێندرێنەوە؟!'' با 
بڕێك جددیتر بدوێین؛ میللەتێك توانای ئیدارەدانی 
ناكۆكییەكانــی ناوخۆی نەبێ، ئایا شــیاوی ئەوەیە 
كەس خۆی لەســەر پیاوخراپ بكات؟! ئایا ژیرانەیە 
لە كاتی ناكۆكیی بەرژەوەندییەكاندا، لایەنگیریی لێ 
بكرێ و بەرژەوەندیــی باڵاتری بكرێت بە قوربان؟! 
هەق وایە ئەم پرســیارانە سەرەتا لەخۆمان بكەین، 
ئەوســا لــەو هێــز و دەوڵەتانــەی دەبنە دۆســتی 

نیوەڕێمان!
بەهەرحــاڵ ئێســتا ئیتر لــەو رۆژگارە دوورانەی 
میســتەر ڕیچ و عوســمان بەگ، هیچ شتێك بەجێ 
نەماوە؛ نە حوكمڕانیی بابانەكان، نە ئیمپڕاتۆرییەكەی 
بەریتانیــا و نە تەنانەت وڵاتــە یەكگرتووەكانی ئەو 
ســەردەمەش‌. تەنیا شتێك كە پێدەچێ وەك خۆی 
بە نەگــۆڕی مابێتەوە، سروشــتی نەگبەتیلێدراوی 
هۆزەكانی ئەمریكاكەی عوسمان بەگە‌! ڕاستی؛ یەكی 
ئایاری ئەمساڵ 22 ساڵیش بەسەر هەڵگیرسانەوەی 
شەڕی ناوخۆی كوردستاندا، تێپەڕبوو. یەكی ئایاری 
22 ساڵ لەمەوبەر، خێڵە كۆنباوەكانی كورد، گۆڕی 
هەموو ئەوانەیان زرینگانــدەوە كە پێیان وابووە‌ لە 
نێوان ''هۆزە خۆشــناوەكان''ی سەردەمی بابانەكان 
و ''هــۆزە بەدناوەكان''ی دنیای سیاســیی ئێمەدا، 

جیاوازییەكی كەم هەیە! 

رێبوار كەریم وەلی
 rebwar.karim@rudaw.net

پایتەختی ئیرهابی فكر و رۆشنبیری!

پارتــی حیزبی یەكەمی ئــەم هەڵبژاردنە 
هاشوهوشــەی  ئــەو  هەمــوو  و  دەبێــت 

حیزبەكانی سلێمانی ناویانەتەوە، شەڕكردنە 
لەسەر پلەی دووەم و سێیەم. لە 2005ەوە 

رەنگبــێ وتەكانــی نێچیرڤــان بارزانی لە 
میتینگــی ســلێمانی كە دژایەتیــی خۆی بۆ 
ئیرهابــی فكری و كۆتاییهێنان بەو شــێوازە 

لــە كاركردن و سیاســەت دەربــڕی، یەكەم 
مەیدانخوازیــی پارتی بێــت و خۆی گوتەنی 
سەرەتای قۆناغێكە كە بگوترێ: "ئیتر بەسە". 

تا ئێستا پارتی بە هیچ شێوەیەك چاوی لە 
پلە و پۆستەكانی بەغدا نەبووە، هەمیشە 
تەركیزی لەســەر حوكمڕانیی كوردســتان 
بــووە و هــەر ئەنجامێكیشــی هێنابێــت، 
ركابەرەكانــی  خزمــەت  خســتوویەتیە 
و حەواڵــەی بەغــدای كــردوون. پارتــی 
كورســییەكانی بەغــدای بــۆ هاوكێشــەی 
ناوخۆیی بەكاردێنێ و بەرامبەرەكانیشــی 
كــە دواتر دەبن بــە عەوداڵەكانی، بۆ پلە 

و پۆستەكانی بەغدا لە دەرگای دەدەن.
حیزبەكانی سلێمانی لەوە پەرتوبڵاوترن 
كــە بتوانــن هەژموون و قورســایی پارتی 
لــە هاوكێشــەی سیاســی لە بەغــدا لاواز 
بكــەن، یــان بتوانــن هاوپەیمانییەكی وا 
تۆكمە درووســت بكەن، بتوانێ لە ئاستی 
نێودەوڵەتیــدا جێ بە پارتــی لەق بكەن. 

ئەمە لــە دوای 16ی ئۆكتۆبــەرەوە تاقی 
كرایەوە و ئەنجامەكەشــی دیارە. جارێكی 
دیكــە هەولێر بووەوە بــە ناوەندی بڕیاری 
كوردستان. ئینجا تەنانەت ئەگەر لە بەغدا 
شــیعە بیانەوێ بۆ رەواییــدان بە حوكمی 
وەك  ســلێمانی  حیزبەكانــی  زۆرینــە، 
میكیاژیش بەكار بێنن، ســەركەوتوو نابن. 
چونكــە ئەگــەر پارتی نەیەتە پێشــەوە، 
بەشــداریی كــورد لــە حكومەتــدا هیــچ 
قورســایی و ئەهەمیەتێكــی نابێت و هیچ 
پلە و پۆســتێكیش بــێ رەزامەندی پارتی 
نادرێتــە كــورد. تەنانەت ئەگــەر ئەوەش 
رووبــدات و هــەوڵ بــدرێ پارتــی بخرێتە 
ئــەو هاوكێشــانەوە، ئەوكاتــە  دەرەوەی 
هێندەی دیكە پارتی لە ئاستی ناوخۆیی و 

گوتاری نەتەوەیی بەهێزتر دەبێت. 

بــە حوكمــی ئــەوەی كــە لــە مانگــی 
ئەیلول هەڵبژاردنی پەرلەمانی كوردســتان 
لــە پێشــە، حیزبەكانی ســلێمانی ناوێرن 
لەترســی لەدەســتدانی دەنــگ لــە پارتی 
نزیــك بنەوە و بــە ئەجێندایەكی هاوبەش 
بچنــە بەغــدا. بۆیــە لــە حاڵێكــدا كــە 
براگەورەیی پارتی قەبوڵ نەكەن، هەڵپەی 
پۆســت و دەســتكەوتیان بێت لــە بەغدا، 
پارتیــش بە تەنیا دەچێتــە بەغدا و وەك 
چــۆن لــە هەڵبژاردندا مەیدانــی بۆ چۆڵ 
نەكردن، ئاواش لــە پێكهێنانی حكومەتی 
داهاتووی بەغدا قســەی یەكلاكەرەوە لای 
پارتییــە. بــە تایبەتیش كە بــەم دواییە 
پارتــی توانیویەتــی لــە رێگــەی بەغدا و 
تارانەوە ئەو سیاسەتانە ئیحتیوا بكات كە 

لە سلێمانی بەرهەم دەهاتن.

ئەم گوتارە دەمێكە لەناوەندی رۆشــنبیری 
و فكریدا موناقەشــەی دەكرێت و سلێمانی 
وەك شــاری كوێرەكانی لێكراوە، بەڵام كە 
ئەوە ببێتە ئامانجێكی سیاســی و بەرپەرچ 
بدرێتەوە، شــتێكی نوێیە. دكتۆر موسەننا 
ئەمینیش وەك نێچیرڤان بارزانی شــەڕێكی 
یەكانگیــری لەنــاو جەرگــەی پایتەختــی 
ئیرهابی فكر و رۆشنبیری دەستپێكردووە و 
بێباكانە بەرەوڕوویان دەبێتەوە. ئەگەرچی 
هاوپەیمانییەكەی دكتۆر بەرهەم ساڵحیش 
گوایە كار بۆ نەهێشتنی زەمینەكانی دەكات، 
بەڵام تا ئێســتا داننانێكی ئاشكرای بەوەدا 

نەبووە كە لە سلێمانی ئەو ئیرهابە فكرییە 
هەیــە، بگــرە بێدەنگییــان هەڵبــژاردووە. 
پارتــی و یەكگرتــوو وەكــو دوو حیــزب و 
خەڵكی ســلێمانیش بە گشــتی قوربانیانی 
ئەو ئیرهابــەن. پارتی ناتوانێ هەتا ســەر 
خۆی بكاتــە قوربانیی سیاســەتی هەڵەی 
دەسەڵاتدارانی سیاسی و ئیداریی سلێمانی 
بــۆ هــەر  لەمــەودوا  و پێویســت دەكات 
تۆمەتێك كە بەرەوڕووی دەكرێتەوە، هەموو 
ئــەو بەڵگە و دۆكیومێنتانــەی گەندەڵی و 
بەهەدەردانی ســامانی گشــتی كە لەســەر 
بەرپرسانی ئەوێ هەن، بخاتە روو. ئەوەش 

بــۆ ئــەوە نییە كــە پارتی یــان یەكگرتوو 
لــەو دەڤــەرەدا ببنە حیزبــی یەكەم، بگرە 
بۆ ئەوەیــە رێگە بدرێت حكومــەت بتوانێ 
هەمان مامەڵەی كە لەگەڵ هەولێر و دهۆك 
دەیــكات، لەگــەڵ ئەوێش بیكات. ئاســتی 
بژێــوی و گوزەرانی هاووڵاتیانی ســلێمانی 
دەبــێ وەكو هەولێــر و دهۆكی لێ بێت. بۆ 
ئەوەش دەبێ سەرچاوەكانی ئیرهابی فكری 
لەڕووی دارایی و مادییەوە وشــك بكرێن و 
پــارەی ئەو میللەتە نەدرێتە ئەو دامودەزگا 
مێدیاییانەی كە شەو رۆژ بەناوی ئازادییەوە 

خۆڵ دەكەنە چاوی خەڵكەوە.

كابرای كاندید و كاڵفامەكانی ناو حیزبەكەی، 
لە 16ی ئۆكتۆبەر پێش دەبابەی حەشدی شیعی 
كەوتبــوون، دەیانگوت كەركوكمــان رزگار كرد! 
ئێســتا دەقیڕێنن و دەڵێن كەركوك دەخەینەوە 
سەر كوردســتان و دەڵێن پارتی خیانەتی كرد. 
كابــرای كاندید خــۆی دەرچــووی ڤێترنەرییە و 
)دال(ێكی خســتووەتە پێش ناوی خۆی، بەس 
بــە ئافرەتێك رەوا نابینێ كە قوتابی دواقۆناغی 
دكتۆرایــە، هەمــان شــت بــكات! لــە هەولێــر 
مامۆســتایەك لێیدەدرێــت، هەمــان رۆژیــش لە 
كۆیە خۆپێشاندەرێك دەكوژرێ، یەكیان ئیرهابی 
جەستەییە، ئەوەی دەیكە نەفسی مودافەعەیە! لە 
موسڵ و لە كەركوك رۆژنامەنووس تیرۆر دەكرێن 
و پارتی لێیان بەرپرسیارە، بەڵام لەناو جەرگەی 
ســلێمانی قایمقــام، ســەرۆك هــۆز، حیمایەی 
شەخســیی تاڵەبانی و رۆژنامەنووس دەكوژرێن، 
دەڵێن ئــەوە تیرۆر نییــە، ئــازادی رادەربڕینە! 
كابرا بەدەســتی چەكــداری یەكێتی لــە هەولێر 
تیــرۆر دەكرێ، دەڵێن ئیشــی پارتییە! ئەندامی 
ســەركردایەتییان لــە ئۆتۆمبێــل وەردەگەڕێ و 
دەمرێ، گوشــار لە دادوەری لێكۆڵینەوە دەكەن 
كەیســەكەی لێوەرگــرن بۆ ئــەوەی بڵێن پارتی 
تەقەی لــە ئۆتۆمبێلەكەی كــردووە! ئەخیرەن، 
كابرا دەیەوێ واز لە حیزبێكی ســلێمانی بێنێت، 
مێــردی خوشــكەكەی كە دەستڕۆیشــتووی ناو 
حیزبە، تەڵاقنامەی خۆشــكەكەی نیشــانی ئەو 
بــرادەرە دەدات، واتــا ئەگەر ئیســتیقالە بكەی، 

ئەوە تەڵاقنامەی خوشكەكەت!

پارتی تاوانبارە

پارتی بە تەنیا 
دەچێتە بەغدا

مەجید نیزامەدین گلی* 

رێبوار كەریمی
 rebwar.karimi@hotmail.com

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 

بەڕێوەبەری هونەری: حوسێن هیممەتی
ئەندامی شانازی ستاف : عەبدوڵڵا قڕگەیی

دیزاینەران : هونەر مەرجان، ئاكار جەلیل

salam@rudaw.net

rodan@rudaw.net

newzad@rudaw.net

hhimati@rudaw.net

rudaw@rudaw.net  

كەمانچەیەك ژیانی 
رەوشەن دەگۆڕێت


